
Farz̤īyat-o Faz̤īlat kyā hai? 

57 

88 

http://www.tahirulqadribooks.com/


Fehris  ﴾7﴿ 

www.TahirulQadriBooks.com 

Sawālāt Ṣ ḥ  

47 Jannat kā kaun-sā darwāzah hai jis meṅ se 

88 

48 Roze ke bāṭinī wa rūḥānī fawā’id kyā 

haiṅ? 

ḥikmat hai? 

95 

52 Rozah shugar (Diabetes) ko kant̥rol karne 

64 Woh kaun-se umūr haiṅ jin se ṣirf Rozah 

Umm al-Mu’minīn Ḥaz̤rat ʻĀ’ishah 

Ṣiddiqah raḍiya Allāhu ‘anhā kā kyā 

maʻmūl thā? 

108 

67 Agar naflī Rozah t̥ūt̥ jā’e to kyā us kī qaz̤ā 

lāzim hai? 

109 

68 Kaffārah kise kăhte haiṅ aur us ke adā 

83 Māhe Ramaḍān meṅ agar kisī kā Rozah 

t̥ūt̥ jā’e to kyā phir us ke liye khānā pīnā 

jā’iz hai? 

118 

84 Kyā musāfir Rozah rakh saktā hai? 118 

http://www.tahirulqadribooks.com/


Rozah aur E‘tikāf  ﴾10﴿ 

www.TahirulQadriBooks.com 

Sawālāt Ṣ ḥ  

85 Kyā agar ko’ī shaḳhṣ ṣubḥe ṣādiq ke baʻd 

faz̤īlat ḥāṣil hai? 

Roze ko wāpas āyā to yahāṅ āt̥hwāṅ 

Sawālāt Ṣ ḥ  

145 Namāze ʻĪdayn adā karne kā kyā ṭarīqah 

hai? 

174 

146 ʻĪd ke din kaun-se umūr ba-jā lānā masnūn 

aur mustaḥab haiṅ? 

174 

147 ʻĪd kī rāt ʻibādat karne ki kyā faz̤īlat hai? 176 

148 Ṣadaqa’e Fiṭr kise kăhte haīṅ? 177 

149 Ṣadaqa’e Fiṭr kis par wājib hai? 177 

150 Ṣadaqa’e Fiṭr kī adā’īgī kā waqt kyā hai? 178 

151 Ṣadaqa’e Fiṭr ke fawā’id kyā haiṅ? 179 

152 Māhe Ramaḍān meṅ ṣadaqa-o ḳhairāt 

karne kī faz̤īlat kyā hai? 

179 

 8. ʻĪdu al-Fiṭr aur Ṣadaqa’e Fiṭr 

se mutaʻalliqah masā’il 

181 

153 Kyā ʻĪd kī namāz ke liye jamāʻat sharṭ 

hai? 

181 

154 ʻĪdu al-Fiṭr kā ḳhuṭbah par̥hne kā ṭarīqah 

kyā hai? 

181 

155 Agar kisī kī namāze ʻĪd răh jā’e yā fāsid 

ho jā’e to us kī qaz̤ā hai yā nahīṅ? 

181 

156 Agar ʻĪd Jumʻah ke din ho to namāze 

Jumʻah ādā karne ke bāre meṅ kyā ḥukm 

hai? 

182 

157 Namāze Jumʻah aur ʻĪdayn kī namāz meṅ 

kyā farq hai? 

186 

Sawālāt Ṣ ḥ  

158 Jo shaḳhṣ Rozah nah rakhe kyā us par bhī 

ṣadaqa’e Fiṭr wājib hai? 

187 

159 Kyā ṣadaqa’e Fiṭr yaume ʻĪd se păhle 

Ramaḍān meṅ diyā jā saktā hai? 

187 

160 Kyā nā-bāliġh par bhī Fiṭrānah adā karnā 

wājib hai? 

187 

161 Fiṭrānah lene ke mustaḥiq kaun log haiṅ? 188 

162 Kyā rishtah-dāroṅ ko ṣadaqa’e Fiṭr denā 

jā’iz hai? 

188 

163 Sharʻī eʻtebār se ṣadaqa’e Fiṭr kī miqdār 

kitnī muqarrar hai? 

188 

164 
Kyā har shaḳhṣ ṣadaqa’e Fiṭr yak-sāṅ adā 

karegā yā apnī-apnī ḥais̲īyat ke muṭābiq? 

189 

 Ma’āḳhaz̲-o marājeʻ 191 

 

http://www.tahirulqadribooks.com/


 

www.TahirulQadriBooks.com 

Pesh Lafẓ 

 Insān kā maqṣade taḳhlīq ʻibādate Ilāhī hai aur 

ʻibādat kā maqṣade waḥīd taqwá wa lillāhīyat kā ḥuṣūl hai. 

ʻIbādat agar ba-ṭaure ʻādat kī jā’e to is se măḥz̤ s̲awāb miltā 

hai, taqwá aur rūḥānīyat kā nūr ḥāṣil nahīṅ hotā. Agar agar 

yahī ʻibādat ṣidq-o iḳhlāṣ aur  ُانَْ تعَْبُدَ االلهَ کاَنَ ـَکَ ترََاه ke shurʻūr se kī 

jā’e to insān qurb-o maʻīyat ke us maqām par fā’iz hotā hai 

jahāṅ se رْضِي َة م َ رَاضِيَةً  رَبِ کَ  إلِیٰ   kī īmān afrād ṣadā’eṅ āne lagtī إِرْجِعیِْ 

haiṅ. Rozah hī ek aisī munfarid ʻibādat hai jis ke bāre meṅ 

Allāh Taʻālá ne farmāyā keh “Rozah mere liye hai aur maiṅ 

hi is kī jazā dūṅgā”. Is ṭarḥ Rozah ek Musalmān ko dūsroṅ 

kī bhūk, ġhurbat aur aflās kā eḥsās karne kī tar̥ap paidā kartā 

hai. Yeh insān meṅ taṅg-dast aur bhūk kī mārī maḳhlūqe 

Ḳhudā kī madad karne kā jaz̲bah paidā kartā hai. Nīz Rozah 

insān ko bāṭinī ṭahārat kā sāmān bhī farāham kartā hai. Is kā 

bunyādī maqṣad hī taqwá paidā karnā hai, tā-keh banda’e 

Momin har ṭarḥ kī ālā’ishoṅ aur ġhalāẓatoṅ se pāk ho kar 

muʻāshare kā ek achc̥hā aur dūsroṅ kā ḳhayāl rakhne-wālā 

fard bane. Is se ek pākīzah muʻāshare kī rāh bhī ham-wār 

hotī hai. 

 Roze kā taṣawwur kam-o besh dunyā ke har maz̲hab 

meṅ muḳhtalif shakloṅ meṅ maujūd rahā hai, magar Islām 

ne apnī dīgar tamām taʻlīmāt kī ṭarḥ is meṅ bhī eʻtedāl aur 

tawāzun bar-qarār rakhā hai. Is farīz̤e kī aṣl rūḥ logoṅ tak 

pahŏṅchāne ke liye z̤arūrī hai keh is ʻāmm-făhm andāz meṅ 

logoṅ ke sāmne bayān kiyā jā’e. 

 Shayḳh al-Islām D̥ŏkt̥ar Muḥammad Ṭāhir al-Qādirī 

kī zere sar-parastī tajdīd-o iḥyā’e Dīn kī ʻaẓīm tăḥrīk 

“Tăḥrīke Minhāj al-Qur’ān” har saṭḥ par ummat kī răh-

numā’ī kā farīz̤ah sar-anjām de rahī hai. Taʻlīmāte Islām sīrīz 

kā yeh c̥hat̥ā silsilah bhī isī kar̥ī kā ek ḥiṣṣah hai, jis meṅ 

Rozah se mutaʻalliqah ek sau trīsat̥h sawālāt maʻ jawābāt 

intehā’ī āsān pairā’e meṅ bayān kiye ga’e haiṅ. 

 Farīde Millat raḥmaṫu Allāhi ‘alayh risarch inst̥īt̥yūt̥ 

ke shŏʻba’e ḳhawātīn kī risarch skŏlarz - misiz Farīdah 

Sajjād aur Mŏḥtarmah Miṣbāh Kabīr - ne nihāyat jāṅ fashānī 

se yeh kitāb murattab kī hai, jis kī naẓare s̲ānī kā farīz̤ah, 

sīni’ar risarch skŏlar mŏḥtaram Muḥammad Afḍal Qādirī aur 

mŏḥtaram Ḥāfiẓ Farḥān T̲h̲anā’ī ne sar-anjām diyā hai. Baʻd 

az-āṅ ise ṣadr dāru al-iftā’ Muftī ʻAbd al-Qayyūm Ḳhān 

Hazārawī ne mulāḥaẓah farmāyā. 

 Is kitāb meṅ Ramaḍānu al-mubārak, roza, Eʻtikāf, 

shabe qadr aur ̒ Īdu al-Fiṭr ke ̒ ilmī wa fiqhī masā’il ko bayān 

karne ke ʻilāwah maujūdah daur ke jadīd masā’il ko bhī 

munfarid andāz meṅ bayān kiyā gayā hai. Yeh kitāb nah ṣirf 

har ṭabqe aur ʻumr ke logoṅ ke liye yak-sāṅ mufīd hai, bal-

keh taʻlīmī idāroṅ kī lā’ibreriyoṅ aur darsī nishashtoṅ meṅ 

par̥hā’e jāne ke liye bhī intehā’ī nafʻa-baḳhsh hai. 

 Bār-gāhe Īzadī meṅ daste ba-duʻā hūṅ woh hameṅ 

īmān-o ʻamal kī beh-tarīn ṣalāḥiyateṅ ʻaṭā farmā’e aur is 

majmūʻe kī tayyārī meṅ ḥiṣṣah lene wāle tamām afrād kī 

ḳhidmāt ko apnī bār-gāh meṅ sharfe qubūlīyat se nawāze. 

(Āmīn bi-jāhi Sayyid al-Mursalīn ṣallá Allāhu ‘alayhi wa-

Ālihī wa-sallam) 

      Muḥammad Fārūq Rānā 

                                             D̥ipt̥ī D̥ā’erekt̥ar (Risarch) 

Farīde Millat raḥmaṫu Allāhi ‘alayh 

      Risarch Inst̥īt̥yūt̥  

1. Ramaḍān al-mubārak 

Sawāl nambar 1: Ramaḍan ka maʻná wa mafhūm kyā 

hai? 

Jawāb: ʻArabī zabān meṅ Ramaḍān ka māddah   رَمَض  hai, jis 

ka maʻná saḳht garmī aur tapish hai.1 Ramaḍān meṅ chūṅ-

keh Rozah-dār bhūk-o pyās kī shiddat măḥsūs kartā hai is 

liye use Ramaḍan kaha jāta hai. 

 Mullā ʻAlī Qarī farmāte haiṅ keh Ramaḍan  رمضاء se 

mushtaq hai is ka maʻná saḳht garm zamīn hai lehāz̲ā 

Ramaḍān ka maʻná saḳht garm huwā. Ramaḍan ka yeh nām 

is liye rakhā gaya hai keh jab ʻAraboṅ ne purānī luġhat se 

mahīnoṅ ke nām muntaqil kiye to unheṅ awqāt aur zamānoṅ 

ke sāth mausūm kar diyā. jin meṅ woh us waqt waqeʻ the. 

Ittefāqan Ramaḍan un dinoṅ saḳht garmī ke mausim meṅ āyā 

thā. Is liye us ka nām Ramaḍān rakh diya gaya.2 

Sawāl nambar 2: Qur’ān wa Ḥadīs̲ kī raushanī meṅ 

Ramaḍānu al-mubārak kī faz̤īlat kyā hai? 

Jawāb: Ramaḍānu al-mubārak Islāmī taqwīm (kaileṅd̥ar) 

meṅ woh bā-barakat mahīnā hai jis meṅ Allāh Taʻālá ne 

Qur’āne Ḥakīm nāzil farmaya. Ramaḍānu al-mubārak kī hī 

 

1  Ibn Manẓūr, Lisān al-ʻArab, 07: 162 

2  Mullā ʻAlī Qārī, Mirqāṫ al-mafātīḥ, 04: 229 

kī ek bā-barakat shab āsmāne dunyā pūre Qur’ān ka nuzūl 

huwā lehāz̲ā us rāt ko Allāh Rabbu al-ʻIzzāt ne tamām rātoṅ 

par faz̤īlat ʻaṭā farmā’ī aur use Shabe Qadr qarār dete huwe 

irshād farmāyā: 

َلفِْ   مِ نْ   خَيْر    القَْدْرِ   ليَْلةَُ   شَهْر    ا
“Shabe Qadr (faz̤īlat-o barakat aur ajr-o 

s̲awāb meṅ) hazār mahīnoṅ se beh-tar hai.”3 

 Ramaḍān al-mubārak kī faz̤īlat-o ʻaẓamat aur fuyūz̤-

o barakāt ke bāb meṅ Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam kī chand aḥādīs̲e mubārakah 

dajre z̲ail haiṅ: 

1.  Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmayā: 

َبوَْابُ   ا وَغلُِ قَتْ  الجَْن َةِ  َبوَْابُ  ا فتُِ حَتْ  رَمَضَانُ  دَخَلَ  إذَِا 
يَاطِيْنُ.   4جَهَن َمَ، وَسُلسِْلتَِ الش َ

“Jab māhe Ramaḍān ātā hai to Jannat ke 

darwāze khol diye jāte haiṅ aur doazaḳh ke 

darwāze band kar diye jāte haiṅ aur Shayṭān 

ko pā-bah zaṅjīr kar diyā jātā hai.” 

 Ramaḍānu al-mubārak ke rozoṅ ko jo imtiyāzī sharaf 

aur faz̤īlat ḥāṣil hai us kā andāah Ḥuz̤ūr Nabīye Akram ṣallá 

 

3  Al-Qadr, 97: 03 

4  Buḳhārī, al-Ṣaḥīḥ, Kitābu Bad’u al-ḳhalq, bābu ṣifaṫi Iblīṣa wa-junūdih, 03: 

1194, raqam: 3103 

Allāhu ‘alayhi wa-Ālihī wa-sallam kī is ḥadīs̲e mubārakah se 

lagāyā jā saktā hai. 

2. Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmayā: 

م مِنْ   مَنْ صَامَ رَمَضَانَ إيِْمَاناً و َإحِْتِسَاباً غُفِرَ لهَُ مَا تقََد َ
 5ذَنبِْهِ. 

“Jo shaḳhs ba-ḥālate īmān s̲awāb kī nīyat se 

Ramaḍān ke Roze rakhtā hai us ke sābiqah 

gunāh baḳhs diye jāte haiṅ.” 

 Ramaḍānu al-mubārak kī ek-ek sāʻat is qadr 

barakatoṅ aur saʻādatoṅ kī ḥāmil hai keh bāqī gyārah māh 

mil kar bhī is kī bar-ā-barī wa ham-sarī nahīṅ kar sakte. 

3. Qiyāme Ramaḍān kī faz̤īlat se mutaʻalliq Ḥaz̤rat Abū 

Hurayrah raḍiya Allāhu ‘anhu se marwī hai keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

farmāyā: 

مَ مِنْ  مَنْ قَامَ رَ  مَضَانَ، إيِْمَاناً وَاحْتِسَاباً، غُفِرَلهَُ ما تقََد َ
 6ذَنبِْهِ. 

 

5  Buḳhārī, al-Ṣaḥīḥ, Kitābu al-Ṣalāṫu al-tarāwīḥ, bābu faḍlu laylaṫi al-qadr, 

02: 709, raqam: 1910 

6  Buḳhārī, al-Ṣaḥīḥ, Kitābu al-Īmān, bābu taṭawwuʻu qiyāmi Ramaḍāna mina 

al-īmān, 01: 22, raqam: 37 

“Jis ne Ramaḍān meṅ ba-ḥālate īmān kī nīyat 

se qiyām to us ke sābiqah tamām gunāh muʻāf 

kar diye ga’e.” 

Sawāl nambar 3: Ḥuz̤ūr ṣallá Allāhu ‘alayhi wa-Ālihī wa-

sallam Ramaḍānu al-mubārak kā kaise istiqāl farmāte? 

Jawāb: Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam Ramaḍānu al-mubārak se itnī ziyādah maḥabbat 

farmāte keh aks̲ar is ke pāne kī duʻā farmāte the aur 

Ramaḍānu al-mubārak kā ehtemām māhe Shaʻbān meṅ hī 

rozoṅ kī kas̲rat ke sāth ho jātā thā. Āp ṣallá Allāhu ‘alayhi 

wa-Ālihī wa-sallam bar̥e shauq-o maḥabbat se māhe 

Ramaḍān kā istiqbāl farmāte. 

1. Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam is mubārak mahīne ko ḳhụsh-āmdīd kăh kar us kā 

istiqbbāl farmāte aur Ṣaḥāba’e kirām se sawāliyah andāz 

meṅ tīn bār dar-yāft karte: 

 وَتسَْتَقْبِلوُْنَ؟   يسَْتَقْبِلکُُمْ مَاذَا  

“Kaun tumhārā istiqbāl kar rahā hai aur tum 

kis kā istiqbāl kar rahe ho?” 

 Ḥaz̤rat ʻUmar bin Ḳhaṭṭāb raḍiya Allāhu ‘anhu ne 

ʻarz̤ kiyā: yā Rasūl Allāh! Kyā ko’ī waḥy utarne wālī hai? 

Farmāyā: nahīṅ. ʻArz̤ kiyā: kisī dushman se jaṅg hone wālī 

hai? Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne farmāyā: nahīṅ. ʻArz̤ kiyā: phir kyā bāt hai? Āp 

ṣallá Allāhu ‘alayhi wa-Ālihī wa-sallam ne farmāyā: 

لِ   اوَ َ فیِ  يَغْفِرُ  االلهَ  اهَْلِ    ليَْلةَ  انِ َ  لکِلُِ   رَمَضَانَ  شَهْرِ  مِنْ 
 7القِْبْلةَِ. 

“Be-shak Allāh Taʻālá māhe Ramaḍān kī 

păhlī rāt hī tamām ăhle qiblah ko baḳhsh detā 

hai.” 

2. Ḥaz̤rat Anas raḍiya Allāhu ‘anhu se marwī hai keh 

jaise hī māhe Rajab kā chāṅd ṭulūʻ hotā to Āp ṣallá Allāhu 

‘alayhi wa-Ālihī wa-sallam Allāh Taʻālá ke ḥuz̤ūr yeh duʻā 

farmāte: 

لنََ  وَباَرِکْ  وَشَعْبَانَ،   ، رَجَب  فيِ  لنََا  باَرِکْ  َلل َهُم َ  فیِ  ا ا 
 8رَمَضَانَ. 

“Ae Allāh! Hamāre liye Rajab, Shaʻbān aur 

(bil-ḳhuṣūṣ) māhe Ramaḍān ko bā-barakat 

banā de.” 

ا قَالَ: قلُتُْ: يَا رَسُوْلَ  مَ رَضِيَ االلهُ عَنْهُ عَنْ اسَامَهَ بنِْ زَيْد    .3
مِنْ   تصَُوْمُ  مَا  هُوْرِ  الش ُ مِنَ  شَهْرًا  تصَُوْمُ  ارََکَ  لمَْ  االلهِ، 
الن َاسُ عَنْهُ بيَْنَ رَجَب    يَغْفُلُ  شَعْبَانَ؟ قَالَ: ذَالکَِ شَهْر  

 

7  Mund̲h̲irī, al-Tarġhīb wa-al-tarhīb, 2: 64, raqam: 1502 

8  Abū Nuʻaym, Ḥilyaṫ al-awliyā’, 06: 269 

لاعَْمَالُ إلِیَ رَبِ  العَْالمَِيْنَ   وَرَمَضَانَ وَهُوَ شَهْر  ترُْفعَُ فيِْهِ ا
. فاَحِ  َناَ صَائمِ  9ب ُ انَْ يُرْفعََ عَمَليِ وَا

 

“Ḥaz̤rat Usāmah bin Zayd raḍiya Allāhu 

‘anhumā riwāyat karte haiṅ keh maiṅ ne ʻarz̤ 

kiyā: yā Rasūl Allāh! Jis qadr Āp Shaʻbān 

meṅ Roze rakhte haiṅ is qadr meṅ ne Āp ko 

kisī aur mahīne meṅ Roze rakhte huwe nahīṅ 

dekkhā? Āp ṣallá Allāhu ‘alayhi wa-Ālihī 

wa-sallam ne farmāyā: yeh ek aisā mahīnah 

hai jo Rajab aur Ramaḍān ke dar-miyān meṅ 

(ātā) hai aur log is se ġhaflat barat·e haiṅ ḥāl-

āṅ-keh is mahīne meṅ (pūre sāl ke) ʻamal 

Allāh Taʻālá kī ṭaraf ut̥hā’e jāte haiṅ lehāz̲ā 

maiṅ chāhtā huṅ keh mere ʻamal Rozah-dār 

hone kī ḥālat meṅ ut̥hā’e jā’eṅ.” 

4. Ummu al-Mu’minīn Ḥaz̤rat Ummi Salamah raḍiya 

Allāhu ‘anhā bayān kartī haiṅ keh unhoṅ ne Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ko musalsal 

do māh tak Roze rakhne nahīṅ dekhā magar Āp ṣallá Allāhu 

‘alayhi wa-Ālihī wa-sallam Shaʻbānu al-muʻaẓẓam ke 

mubārak māh meṅ musalsal Roze rakhte keh woh Ramaḍānu 

al-mubārak ke Roze se mil jātā.10 

 

9  1. Nsā’ī, al-Sunan, Kitābu al-Ṣiyām, bābu ṣawmu al-Nabī ṣallá Allāhu 

‘alayhi wa-Ālihī wa-sallama bi-abī huwa wa-ummī wa-d̲h̲ikru iḳhtilāfi al-

nāqilīna lil-ḳhabari fī d̲h̲alik, 4: 201, raqam: 2357 

  2. Aḥmad bin Ḥanbal fī al-Musnad, 5: 201, raqam: 21801 

10  Nasā’ī, al-Sunan, Kitābu al-Ṣiyām, d̲h̲ikru ḥadīt̲h̲i Abī Salamaṫa fī d̲h̲alik, 

04: 150, raqam: 2175 

 Māhe Shaʻbān māhe Ramaḍān ke liye muqaddimah 

kī mānand hai lehāz̲ā is meṅ wohī aʻmāl ba-jā lāne chāhiyeṅ 

jin kī kas̲rat Ramaḍānu al-mubārak meṅ kī jātī hai yaʻnī Roze 

aur tilāwate Qur’ān Ḥakīm. ʻAllāmah Ibn Rajab Ḥanbalī 

raḥmaṫu Allāhi ‘alayh ʻLaṭā’if al-maʻārif (ṣafḥah:258)’ meṅ 

likhte haiṅ: 

“Māhe Shaʻbān meṅ rozoṅ aur tilawāte 

Qur’ān Ḥakīm kī kas̲rat is liye kī jāti hai tā-

keh māhe Ramaḍān kī barakāt ḥāsil karne ke 

liye mukammal tayyārī ho jā’e aur nafs, 

Raḥmān kī iṭāʻat par ḳhụsh-dilī aur ḳhūb 

iṭmīnān se rāz̤ī ho jā’e.” 

 Ṣaḥāba’e kirām raḍiya Allāhu ‘anhum ke maʻmūl se 

is ḥikmat kī tā’īd bhī ho jātī hai. Ḥaz̤rat Anas raḍiya Allāhu 

‘anhu Shaʻbān meṅ Ṣahāba’e kirām raḍiya Allāhu ‘anhum ke 

maʻmūl par raushanī d̥ālte huwe farmāte haiṅ: 

المصاحِفِ   علی  کب وُا  ا شَعْبَانُ  دَخَلَ  إذَِا  المسلمون  کان 
عيفِ  فقرووها،   للض َ تقوِيَةً  اموالهم  زَکاَهَ  واخَْرَجُوْا 

 11والمسکينِ علی صيامِ و رمضانَ. 
“Shaʻbān ke shurūʻ hote hī Musalmān Qur’ān 

kī ṭaraf jhūk par̥te, apne amwāl kī zakāṫ 

nikālte tā-keh ġharīb, miskīn log Roze aur 

mahe Ramaḍān beh-tar ṭaur par guzār sakeṅ.” 

 

11  Ibn Rajab Ḥanbalī, Laṭā’if al-maʻārif, /258 

Sawāl nambar 4: Ramaḍānu al-mubārak meṅ Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam 

ke maʻmūlāt kyā the? 

Jawāb: Ramaḍānu al-mubārak ke māhe Saʻīd meṅ Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ke 

maʻmūlāte ʻibādat-o riyāz̤at aur mujāhadah meṅ ʻām dinoṅ 

kī nisbat bŏhat iz̤āfah ho jātā. Is mahīne Allāh Taʻālá kī 

ḳhashīyat aur maḥabbat apne ʻurūj par hotī. Aur isī shauq-o 

maḥabbat meṅ Āp ṣallá Allāhu ‘alayhi wa-Ālihī wa-sallam 

rātoṅ ko qiyām bhī bar̥hā dete. Raḍiya Allāhu ‘anhu meṅ 

darje z̲ail maʻmūlāt Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam kī sīrate ṭayyibah kā ḥiṣṣah hote. 

1. Kas̲rate ʻIbādat wa Riyāz̤at 

 Ummu al-Mu’minīn Ḥaz̤rat ̒ Ā’ishah Ṣiddīqah raḍiya 

Allāhu ‘anhā se marwī hai: 

االلهِ   رَسُوْلُ  وَسَل مََ کاَنَ  آلهِِ  وَعَلیَ  علَيَْهِ  االلهُ  دَخَلَ    صَل یَ  إذَا 
عَائِ،   رَمَضَانَ لغََيَرَ لوَْنهُُ وَ کَثرَُتْ صَلاَ تهُُ، وابتَْهَلَ فيِ الد ُ

 12وَاشَْفَقَ مِنْهُ. 
“Jab māhe Ramaḍān shurūʻ hotā to Rasūl 

Allāh ṣallá Allāhu ‘alayhi wa-Ālihī wa-

sallam ka raṅg mubārak mutaġayyir ho jātā, 

Āp ṣallá Allāhu ‘alayhi wa-Ālihī wa-sallam 

kī namāzoṅ meṅ iz̤āfah ho jātā, Allāh Taʻālá 

se gir̥gir̥ā kar duʻā karte aur us kā ḳhauf ṭārī 

rakhte.” 

 

12  Bayhaqī, Shuʻab al-īmān, 03: 310, raqam: 3625 

2. Saḥrī wa Ifṭārī 

 Ḥaz̤rat Anas bin Mālik raḍiya Allāhu ‘anhu se marwī 

hai keh saḥrī khāne ke mutʻalliq Āp ṣallá Allāhu ‘alayhi wa-

Ālihī wa-sallam ne farmāyā: 

حُوْرِ برََکَةً.  رُوْا فاَنِ َ فیِ الس ُ  13تسََح َ
“Saḥrī ḳhāyā karo kyūṅ-keh saḥrī meṅ 

barakat hai.” 

 Ek aur maqām par Ḥaz̤rat Abū Qays raḍiya Allāhu 

‘anhu ne Ḥaz̤rat ʻAmr bin al-ʻĀṣ raḍiya Allāhu ‘anhu se 

riwāyat kiyā keh Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne farmāyā: “Hamāre aur Ăhle Kitāb ke 

rozoṅ meṅ saḥrī khāne ka farq hai.”14 

3. Qiyāmu al-Layl 

 Ramaḍānu al-mubārak meṅ Āp ṣallá Allāhu ‘alayhi 

wa-Ālihī wa-sallam kī rāteṅ tawātur-o kas̲rat ke sāth namāz 

meṅ khar̥e răhne, tasbīḥ-o tălīl aur z̲ikre Ilāhī meṅ măḥwīyat 

se ʻibārat haiṅ. Namāz kī ijtemāʻī ṣūrat jo hameṅ tarāwīḥ 

meṅ dikhā’ī detī hai isī maʻmūl kā ḥiṣṣah hai. Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ne 

Ramaḍānu al-mubārak meṅ qiyām karne kī faz̤īlat ke bāre 

meṅ farmāyā: 

“Jis ne īmān wa eḥtesāb kī nīyat se Ramaḍān 

ke Roze rakhe aur rātoṅ ko qiyām kiyā woh 

 

13  Muslim, al-Ṣaḥīḥ, Kitābu al-Ṣiyām, bābu faḍli al-suḥūri wa-ta’kīdi 

istiḥbābihi, …., 02: 770, raqam: 1095 

14  Muslim, al-Ṣaḥīḥ, Kitābu al-Ṣiyām, bābu faḍli al-suḥūri wa-ta’kīdi 

istiḥbābih, 02: 771, raqam: 1096 

gunāhoṅ se is ṭarḥ pāk ho jātā hai jis din woh 

baṭne mādar se paidā hote waqt (gunāhoṅ se) 

pāk thā.”15 

4. Kas̲arte Ṣadaqāt wa Ḳhairāt 

 Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam kī ʻādate mubārakah thī keh Āp ṣadaqāt-o ḳhairāt 

kas̲rat ke sāth kiyā karte the aur saḳhāwat kā yeh ʻālam thā 

keh kabhī ko’ī sawālī Āp ṣallá Allāhu ‘alayhi wa-Ālihī wa-

sallam ke dar se ḳhālī wāpas nah jātā Ramaḍānu al-mubārak 

meṅ Āp ṣallá Allāhu ‘alayhi wa-Ālihī wa-sallam kī saḳhāwat 

aur ṣadaqāt-o ḳhairāt meṅ kas̲rat sāl ke bāqī gyārah mahīnoṅ 

kī nisbat aur ziyādah bar̥h jātī. Is māh ṣadaqa-o ḳhairāt meṅ 

itnī kas̲rat ho jātī keh hawā ke tez jhaūṅke bhī us kā 

muqābalah na kar sakte. Ḥaz̤rat ʻAbd Allāh bin ʻAbbās 

raḍiya Allāhu ‘anhumā se marwī hai: 

لقَِيَهُ    مِنَ  جِبْرِي فإَذَِا  بِالخَْيْرِ  اجَْوَدَ  االلهِ(  )رَسُوْلُ  کاَنَ  لُ 
يحِْ   16المُْرْسَلةَِ.   الرِ 

“Jab Ḥaz̤rat Jibrīl Amīn ā jāte to Āp ṣallá 

Allāhu ‘alayhi wa-Ālihī wa-sallam bhalā’ī 

karne meṅ tez hawā se bhī ziyadah saḳhī ho 

jāte the.” 

 

15  Nasā’ī, al-Sunan, Kitābu al-Ṣiyām, bābu d̲h̲ikru iḳhitlāfi Yaḥyá bin Abī 

Kat̲h̲īrin wa-al-Naḍr bin Shaybān fīhi, 04: 158, raqam: 2208_2210 

16  Buḳhārī, al-Ṣaḥīḥ, Kitābu al-Ṣawm, bābu ajwadu mā kāna al-Nabī ṣallá 

Allāhu ‘alayhi wa-Ālihī wa-sallam yakūnu fī Ramaḍān, 02: 672_673, 

raqam: 1803 

 Ḥaz̤rat Jibrīl Allāh Taʻālá kī ṭaraf se paiġhāme 

maḥabbat le kar āte the. Ramaḍānu al-mubārak meṅ chūṅ-

keh ̒ ām dinoṅ kī nisbat kas̲rat se āte the is liye Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam un ke āne kī 

ḳhụshī meṅ ṣadaqa-o ḳhairāt bhī kas̲rat se karte. Imām 

Nawawī raḥmaṫu Allāhi ‘alayh farmāte haiṅ keh is ḥadīs̲e 

pāk se ka’ī fawā’id aḳhz̲ hote haiṅ: 

1. Āp ṣallá Allāhu ‘alayhi wa-Ālihī wa-sallam kī jūd-o 

saḳhā kā bayān. 

. Ramaḍānu al-mubārak meṅ kas̲rat se ṣadaqa-o 

ḳhairāt ke pasandīdah ʻamal hone kā bayān. 

3. Nek bandoṅ kī mulāqāt par jūd-o sakhā aur ḳhairāt kī 

ziyādatī kā bayān. 

4. Qur’ān Majīd kī tadrīs ke liye madāris ke qiyām kā 

jawāz.17 

5. Eʻtikāf 

 Ramaḍānu al-mubārak ke āḳhirī das dinoṅ meṅ Āp 

ṣallá Allāhu ‘alayhi wa-Ālihī wa-sallam kā Eʻtikāf karne kā 

maʻmūl thā. Ummu al-Mu’minīn Ḥaz̤rat ʻĀ’ishah Ṣiddīqah 

raḍiya Allāhu ‘anhā se marwī hai: 

 

17  Nawawī Sharḥ Ṣaḥīḥ Muslim, 15: 69 

الن َبيَِ   آلهِِ  انَ َ  وَعَلیَ  علَيَْهِ  االلهُ  يَعْتَکِفُ    وَسَل مََ صَل یَ  کاَنَ 
لاوََاخِرَ مِنْ رَمَضَانَ حَت یَ توََف اَهُ االلهُ، ثمُ َ اعْتَکَفَ   العَْشْرَ ا

َزْوَاجُهُ مِنْ بعَْدِهِ.   18ا
“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam Ramaḍānu al-mubārak 

ke āḳhirī das din Eʻtikāf karte the yahāṅ tak 

keh Allāh Taʻālá ke ḥukm se Āp ṣallá Allāhu 

‘alayhi wa-Ālihī wa-sallam kā wiṣāl ho gayā, 

phir Āp ṣallá Allāhu ‘alayhi wa-Ālihī wa-

sallam ke baʻd Āp ṣallá Allāhu ‘alayhi wa-

Ālihī wa-sallam kī Azwāje muṭahharāt ne 

Eʻtikāf kiyā hai.” 

 Ḥaz̤rat Abū Hurayrah raḍiya Allāhu ‘anhu se marwī 

hai “Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam har sāl Ramaḍānu al-mubārak meṅ das din Eʻtikāf 

farmāte the aur jis sāl Āp ṣallá Allāhu ‘alayhi wa-Ālihī wa-

sallam ka wiṣāl mubārak huwā, us sāl Āp ṣallá Allāhu ‘alayhi 

wa-Ālihī wa-sallam ne bīs din Eʻtikāf kiyā.”19 

Sawāl nambar 5: Ramaḍānu al-mubārak meṅ ʻUmrah 

karne kī Faz̤īlat kyā hai? 

Jawāb: Ramaḍānu al-mubārak meṅ ʻumarah adā karnā 

s̲awāb meṅ ḥaj karne ke bar-ā-bar hai. Ḥadīs̲e mubāraka meṅ 

Ḥaz̤rat Ibn ʻAbbās raḍiya Allāhu ‘anhumā se riwāyat hai keh 

 

18  Buḳhārī, al-Ṣaḥīḥ, Kitābu al-Iʻtikāf, bābu al-iʻtikāfi fī al-ʻashri ilā wa-āḳhiri 

wa-al-iʻtikāfi fī -masājidi kullihā, 02: 713, raqam: 1922 

19  Buḳhārī, al-Ṣaḥīḥ, Kitābu al-Iʻtikāf, bābu al-iʻtikāfi fī al-ʻashri al-awsaṭi 

min Ramaḍān, 02: 719, raqam: 1939 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne ek Anṣārī ḳhātūn se farmāyā: kyā waj·h hai keh tū 

ne hamāre sāth ḥaj nahīṅ kiyā? Us (ʻaurat) ne kaha: hamāre 

pās ek pānī bharne-wālā ūṅt̥ thā. Us par Abū fulāṅ aur us kā 

lar̥kā yaʻnī us kā shauhar aur bet̥ā sawār ho kar ḥaj ke liye 

rawānah ho ga’e aur apne pīc̥he ek āb-kash ūṅt̥ (ḳhāndān kī 

z̤arūrat ke liye) c̥hor̥ ga’e (is ke ʻilāwah hamāre pās ko’ī 

sawārī nahīṅ). Yeh sun kar Āp ṣallá Allāhu ‘alayhi wa-Ālihī 

wa-sallam ne farmāyā: jab Ramaḍān ā’e to ʻumrah kar lenā 

kyūṅ-keh Ramaḍān meṅ ʻumrah ḥaj ke bar-ā-bar hai.”20 

Sawāl nambar 6: Ramaḍānu al-mubārak meṅ Shayṭān 

ke jakr̥e jāne se kyā murād hai? 

Jawāb: ʻĀm ṭaur par do c̥hīzeṅ gunāh aur at kī nā-farmānī 

kā bāʻis̲ bantī haiṅ. Ek nafs kī bar̥htī hū’ī ḳhẉāhish aur us kī 

sar-kash, dūsrā shayṭān kā makr-o fareb. Shayṭān insān kā 

azalī dushman hai. Woh nah ṣirf ḳhụd bal-keh apne lā’o-

lashkar aur cheloṅ kī madad se dunyā meṅ har insān ko Dīne 

ḥaq se ġhāfil karne kī koshish meṅ lagfā răhtā hai agar 

Ramaḍānu al-mubārak kī tinī barakat-o faz̤īlat hai keh 

Shayṭān ko is māhe mubārakah meṅ jakar̥ diyā jātā hai. 

Ḥaz̤rat Abū Hurayrah raḍiya Allāhu ‘anhu se marwī hai keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne farmāyā: “jab māhe Ramaḍān kī păhlī rāt hotī hai 

to shayṭānoṅ aur sar-kash jinnoṅ ko ber̥iyāṅ păhnā dī jātī haiṅ 

aur Jahannam ke darwāze band kar diye jāte haiṅ aur un meṅ 

se ko’ī darwāzah kholā nahīṅ jātā jab-keh Jannat ke darwāze 

khol diye jāte haiṅ aur un meṅ se ko’ī darwāzah band nahīṅ 

kiyā jātā. Ek munādī pukārtā hai: ae ṭālibe ḳhair! Āge ā, ae 

 

20  Buḳhārī, al-Ṣaḥīḥ, Kitābu al-ʻUmrah, bābu ʻumraṫi fī Ramaḍān, 02: 631, 

raqam: 1690 

http://www.tahirulqadribooks.com/


Rozah aur E‘tikāf   ﴾32﴿ 

www.TahirulQadriBooks.com 

sharr ke mutalāshī! Ruk jā. Allāh Taʻālá ka’ī logoṅ ko 

Jahannam se āzād kar detā hai aur māhe Ramaḍān kī har rāt 

yūṅ-hī hotā răhtā hai.”21 

 Ramaḍānu al-mubārak meṅ Shayṭānoṅ kā jakar̥ diyā 

jānā is amr se kināyah hai keh Shayṭān logoṅ ko băhkāne se 

bāz răhte haiṅ aur Ăhle Īmān un ke waswase qubūl nahīṅ 

karte. Is kī waj·h yeh hai keh Roze ke bāʻis̲ ḥaiwānī qūwat 

ho ġhaz̤ab aur shăhwat kī jar̥ hai, maġhlūb ho jātī hai. Ġhaz̤ab 

aur shăhwat hī bar̥e-bar̥e gunāhoṅ kā bāʻis̲ hote haiṅ. Is ke 

bar ʻaks qūwate ʻaqlīyah jo ṭāqat aur nekiyoṅ kā bāʻis̲ hai, 

Roze kī waj·h se qawī hotī hai, jaisā keh mushāhadah meṅ 

hai keh maiṅ ʻām dinoṅ kī insbat gunāh kam hote haiṅ aur 

ʻibādat ziyādah hotī hai. 

 Shyṭānoṅ ko jakr̥e jāne kī ek ʻalāmat yeh bhī hai keh 

gunāhoṅ meṅ munhamik hone wāle aks̲ar log Ramaḍān meṅ 

bāz ā jāte haiṅ aur taubah kar ke Allāh kī ṭaraf rujūʻ karte 

haiṅ. Păhle woh namāz qā’im nahīṅ karte the, ab par̥ne lagte 

haiṅ is ṭarḥ woh Qur’ān Majīd kī tilāwat aur z̲ikr kī maḥāfil 

meṅ sharīk hone lagte haiṅ, ḥāl-āṅ-keh woh păhle aisā nahīṅ 

kiyā karte the. Păhle jin gunāhoṅ meṅ ʻalál-eʻlān mashġhūl 

răhte the ab un se bāz ā jāte haiṅ aur baʻz̤ log jin kā ʻamal is 

ke ḳhilāf naẓar ātā hai us kī waj·h yeh hai keh shayṭānī 

wasāwis un ke sharīr nafsoṅ kī jar̥oṅ meṅ sarāyat kar chuke 

hote haiṅ kyūṅ-keh ādamī kā nafs us kā sab se bar̥ā dushman 

hai. Agar ko’ī yeh kahe keh zamāne meṅ sharr to maujūd hai 

aur gunāh bhī musalsal ho rahe haiṅ to phir shayṭān ke jakr̥e 

jāne kā kyā fā’edah? 

 

21  Tirmid̲h̲ī, al-Sunan, abwābu al-ṣawm, bābu mā jā’a fī faḍli shahri Ramaḍān, 

2: 61, raqam 682 

 Is kā jawāb yeh hai keh Ramaḍānu al-mubārak se 

shayṭān sar-kashī aur ṭuġhyānī kī shaukat t̥ūt̥tī hai aur us ke 

hathyār kund ho jāte haiṅ aur us kī bhar̥kā’ī hū’ī āg kuc̥h 

muddat ke liye t̥hand̥ī par̥ jātī hai. Agar aisā nah hotā to 

Ḳhudā bhī jāntā hai keh wohkyā gul khilātā? 

Sawāl nambar 7: Ramaḍānu al-mubārak meṅ Jannat ke 

darwāze khulne aur Jahannam ke darwāze band hone se 

kyā murād hai? 

Jawāb: Ḥaz̤rat Abū Hurayrah raḍiya Allāhu ‘anhu se marwi 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne irshād farmāyā: “jab Ramaḍān shurūʻ hotā hai 

to āsmān ke darwāze khol diye jāte haiṅ. (Aur ek riwāyat 

meṅ hai keh) Jannat ke darwāze khol diye jāte haiṅ aur 

Jahannam ke darwāze band kar diye jāte haiṅ aur shayṭān 

jakar̥ diye jāte haiṅ.”22 

 Mundarejah bālā ḥadīs̲e mubārakah kī raushanī meṅ 

Jannat ke darwāzoṅ ko khol jānā aur Jahannam ke darwāzoṅ 

kā band honā is amr kī ṭaraf ishārah hai keh Ramaḍānu al-

mubārak meṅ aise aʻmāl kī taufīq dī jātī hai jo Jannat meṅ 

dāḳhil hone aur Jahannam se bachne kā bāʻis̲ haiṅ. Māhe 

Ramaḍān bāqī mahīnoṅ kī nisbat Allāh Taʻālá kā faz̤l-o 

karam aur ḳhairāt-o barakāt kas̲rat se taqsīm hotī haiṅ. Pas 

Rozah-dār gunāhe kabā’ir se bachtā hai aur Roze kī barakat 

se us ke ṣaġhīrah gunāh bhī baḳhsh diye jāte haiṅ. Jis ke 

sabab woh Jannat kā mustaḥiq t̥hăhărtā hai. 

 Ḥujjaṫ Allāh al-bāliġhah meṅ Ḥaz̤rat Shāh Walī 

Allāh Muḥaddit̲h̲ Dihlawī raḥmaṫu Allāhi ‘alayh 

 

22  Buḳhārī fī al-Ṣaḥīḥ, Kitābu al-Ṣawm, bābu ṣifaṫi Iblīsa wa-junūdihi, 3: 

mundareja’e bālā ḥadīs̲e mubārkah kī sharḥ meṅ farmāte 

haiṅ: Jannat ke darwāzoṅ kā kholā jānā Ăhle Īmān ke liye 

faz̤l hai warnā Kuffār-o Mushrikīn to in dinoṅ meṅ gum-rāhī 

wa z̤alālat meṅ păhle se ziyādah maṣrūf ho jāte haiṅ kyūṅ-

keh shaʻā’irullāh kī hatk karte haiṅ. Ăhle Īmān chūṅ-keh 

Ramaḍān ke Roze rakhte haiṅ aur ʻibādat-o riyāz̤at karte 

haiṅ. Is mubārak mahīne meṅ nekiyoṅ kī kas̲rat karte haiṅ 

aur burā’iyoṅ se bache răhte haiṅ.23 

 Is liye ham kăh sakte haiṅ keh un ke liye Jannat ke 

darwāze khol diye ga’e haiṅ aur Jahannam ke darwāze band 

kar diye ga’e haiṅ. 

 Aur Jannat ke darwāzoṅ ke khole jāne kā fā’edah yeh 

hai keh Malā’ikah Rozah-dāroṅ ke ʻamal ko achc̥hā jān kar 

un ke liye Jannat tayyār karte haiṅ aur yeh Allāh Rabbu al-

ʻIzzat kī ṭaraf se Rozah-dāroṅ kī bar̥ī ʻizzat āfzā’ī hai. 

Sawāl nambar 8: Allāh Taʻālá Ramaḍānu al-mubārak 

meṅ Ummate Muḥammadī ṣallá Allāhu ‘alayhi wa-Ālihī 

wa-sallam ko kin taḥā’if se nawāztā hai? 

Jawāb: Ḥaz̤rat Jābir bin ʻAbd Allāh raḍiya Allāhu ‘anhumā 

bayān karte haiṅ keh Rasūl Allāh ṣallá Allāhu ‘alayhi wa-

Ālihī wa-sallam ne farmāyā: Merī ummat ko māhe Ramaḍān 

meṅ pāṅch tŏḥfe mile haiṅ jo is se păhle kisī Nabī ko nahīṅ 

mile. 

نظََرَ   رَمَضَانَ  مِنْ شَهْرِ  ليَْلةَ   لُ  أوَ َ کاَنَ  إذَِا  وَاحِدَة  فإَِن هَُ  أمَ َا 
بهُْ أبَدًَا.   االلهُ تعَالی إلِيَْهِمْ وَمَنْ نظََرَ االلهُ إلِيَْهِ لمَْ يُعَذِ 

 

23  Shāh Walī Allāh, Ḥujjaṫ Allāh al-bāliġhah, 02: 88 

1. “Păhla yeh keh jab māhe Ramaḍān kī păhlī rāt 

hotī hai to Allāh Taʻālá un kī ṭaraf naẓare iltifāt 

farmātā hai aur jis par Allāh kī naẓar par̥ jā’e 

use kabhī ʻaz̲āb nahīṅ degā.” 

أطَْيَبُ   يُمْسُوْنَ  حِيْنَ  أفَوَْاهِهِمْ  خُلوُْفَ  فإَنِ َ  نيَِةُ  الث اَ وَأمَ َا 
 عِنْدَ االلهِ مِنْ رِيحِْ المِْسْکِ. 

. “Dūsrā yeh keh shām ke waqt un ke muṅh kī 

bū Allāh Taʻālá ko kastūrī kī ḳhụshbū se bhī 

ziyādah achc̥hī lagtī hai.” 

يوَْم    کلُِ   فيِ  لَهُمْ  تسَْتَغْفِرُ  المَْلائَکَِهَ  فإَنِ َ  لثِهَُ  الث اَ وَأمَ َا 
 . وَليَْلةَ  

3. “Tīsrā yeh keh firishte har din aur rāt un ke liye 

baḳhshish kī duʻā karte răhte haiṅ.” 

ي   لَهَا: اسْتَعِدِ  يَأمُْرُ جَن تََهُ فيََقُوْلُ  ابعَِةُ فإَنِ َ االلهَ  الر َ وَأمَ َا 
نيَْا   الد ُ تعََبِ  مِنْ  يسَْتَرِيْحُوْا  أنَْ  أوَْشَکُوْا  لعِِبَادِي  وَتزََيَنيِ 

 . إلِیَ دَارِي وَکَرَامَتيِ 
4. “Chauthā yeh keh Allāh Taʻālá apnī Jannat ko 

ḥukm dete huwe kăhtā hai: mere bandoṅ ke 

liye tayyārī kar le aur muzayyan ho jā, qarīb 

hai keh woh dunya kī thakāwat̥ se mere ghar 

aur mere dāre raḥmat meṅ pahŏṅch kar ārām 

ḥāṣil kareṅ.” 

 . فِرَ لَهُمْ جَمِيْعًا وَأمَ َا الخَْامِسَةُ فإَِن هَُ إذَِا کاَنَ آخِرُ ليَْلةَ  غُ 

5. “Pāṅchwāṅ yeh keh jab (Ramaḍān kī) āḳhirī 

rāt hotī hai un sab ko baḳhsh diyā jātā hai.” 

فقََالَ رَجُل  مِنَ القَْوْمِ: أهَيَِ ليَْلةَُ القَْدْرِ؟ فقََالَ: لاَ، ألَمَْ ترََ  
 َ أ مِنْ  فرََغُوْا  فإَذَِا  يَعْمَلوُْنَ  العُْم َالِ  وُف وُْا  إلِیَ  عْمَالهِِمْ 

 24أجُُوْرَهُمْ؟ 

“Ek Ṣaḥābī ne ʻarz̤ kiyā: kyā yeh sab shabe 

qadr ko hotā hai? Āp ṣallá Allāhu ‘alayhi wa-

Ālihī wa-sallam ne farmāyā: nahīṅ. Kyā tum 

jānte ho keh jab muzdūr kām se fāriġh ho jāte 

haiṅ tab unheṅ muzdūrī dī jātī hai?” 

Sawāl nambar 9: Ramaḍānu al-mubārak Ummate 

Muslimah ke liye kyā Paiġhām le kar ātā hai? 

Jawāb: Ramaḍānu al-mubārak ummate Muslimah ke liye 

yahi paiġhām lātā hai keh ham jahāṅ kahīṅ bhī hoṅ, ek dūsre 

ke liye raḥmat-o shafqat ka paikar ban jā’eṅ. Dūsroṅ kī 

z̤arūratoṅ kā bhī is ṭarḥ eḥsās kareṅ ijs ṭarḥ apnī z̤arūratoṅ ko 

măḥsūs karte haiṅ. Afsos keh ka’ī ṣāḥibe s̲arwat aise haiṅ jo 

Rozah t̥hand̥e dafātir, air-kaṅd̥īshaṅd̥ gharoṅ aur gār̥iyoṅ 

meṅ guzār kar shām ko anwāʻ-o aqsām ke khānoṅ, raṅgāraṅg 

phaloṅ aur nauʻ bah nauʻ mashrūbāt se chune huwe 

dastarḳhẉān par bait̥hte waqt bāhar galiyoṅ aur sar̥akoṅ meṅ 

bait̥he huwe ġharīb-o muflis Rozah-dār Musalmān bhā’iyoṅ 

kī z̤arūratoṅ kā eḥsās bhī nahīṅ karte. ʻAin mumkin hai keh 

hamāre par̥os meṅ ko’ī ḳhālī pet̥ pānī ke ghūṅt̥ se Rozah rakh 

 

24  1. Bayhaqī, Shuʻab al-īmān, 03: 303, raqam: 3603 

rahā ho aur shām ko ifṭārī ke waqt khāne ke liye iksī ke 

hāthoṅ kī taraf dekh rahā ho lehāz̲a Ramaḍānu al-mubārak 

hameṅ apne nādār, muflis, fāqah-kash, taṅg-dast Musalmān 

bhā’ī jin ke pās itnī ṭāqat nahīṅ keh woh libās-o ṭaʻāmm 

ḳharīd kar apnā aur apne bachchoṅ kā tan d̥hāṅp sakeṅ aur 

un kā pet̥ pāl sakeṅ, un kī z̤arūratoṅ kā ḳhayāl rakhne kī 

taʻlīm detā hai. Is ke sāth-sāth māhe Ramaḍān hameṅ 

riyākārī, ġhībat, ʻaib-jo’ī, makr-o fareb, buġhz-o ḥasad aur 

jhūt̥ jaise be-shumār muʻāsharatī wa rūḥānī amrāz̤ se 

bachāne kī tarbīyat bhī kartā hai. 

Sawāl nambar 10: Ramaḍānu al-mubārak meṅ Qiyāmu 

al-layl kī faz̤īlat kyā hai? 

Jawāb: Ramaḍānu al-mubārak meṅ qiyāmu al-layl kī bŏhat 

ahammīyat-o faz̤īlat ḥāṣil hai. Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam kā maʻmūl mubārak thā 

keh Āp ṣallá Allāhu ‘alayhi wa-Ālihī wa-sallam Ramaḍānu 

al-mubārak kī rātoṅ meṅ tawātur wa kas̲ratke sāth, namāz, 

tasbīḥ-o tăhlīl aur qir’ate Qur’ānī meṅ mashġhūl răhte. 

Ḥaz̤rat Abū Hurayrah raḍiya Allāhu ‘anhu se marwī hai: 

فيِ    صَل یَ االلهُ علَيَْهِ وَعَلیَ آلهِِ وَسَل مََ االلهِ    رَسُوْلُ کاَنَ   بُ  يُرَغِ 
، و يَقُوْلُ: مَنْ    قيَِامِ  رَمَضَانَ مِنْ غيَْرِ انْ يَامُرَهُمْ بِعَزِيْمَة 

مِنْ   مَ  تقََد َ مَا  غُفِرَلهَُ  احْتِسَاباً،  و َ  إيِْمَاناً  رَمَضَانَ  قَامَ 
 25ذَنبِْهِ. 

 

25  Tirmid̲h̲ī, al-Jāmiʻ al-Ṣaḥīḥ, abwabq al-ṣawm, bābu al-tarġhībi fī qiyāmi 

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam Ṣaḥābah ko farz̤īyat ke 

ba-ġhair qiyāme Ramaḍān kī tarġhīb dete the. 

Āp ṣallá Allāhu ‘alayhi wa-Ālihī wa-sallam 

farmāte: jis shaḳhṣ ne īmān aur eḥtesāb 

(muḥāsaba’e nafs karne) ke sāth Ramaḍān kī 

rātoṅ meṅ qiyām kiyā us ke pic̥hle sāre 

(ṣaġhīrah) gunāh baḳhsh diye jāte haiṅ.” 

 Mundareja’e bālā ḥadīs̲e mubārakah se ba-ḳhūbī 

wāz̤eḥ ho jātā hai keh Ramaḍānu al-mubārak kī ratoṅ meṅ 

qiyām ko bŏhat ahammīyat ḥāṣil hai. Ramaḍān meṅ namāze 

tarāwīḥ bhī qiyāmu al-layl kī ek aham kar̥ī hai jise qiyāme 

Ramaḍān se taʻbīr kiyā jātā hai. Namāze tarāwīḥ ke sabab 

jitnā qiyām is mahīne meṅ kiyā jātā hai woh sāl ke bāqi 

gyārah mahīnoṅ meṅ nahīṅ hotā. Is se manshā’e Īzadī yeh 

hai keh bandah Ramaḍānu al-mubārak kī rātoṅ ko ziyādah se 

ziyādah us ke ḥuz̤ūr ʻibādat aur zikr-o fikr meṅ guzāre aur us 

kī riz̤ā kā sāmān muhayyā kare. Is liye keh Ramaḍān kī bā-

barakat rāteṅ shab-bedārī kā taqāz̤ā kartī haiṅ kyūṅ-keh 

riwāyāt meṅ maz̲kūr hai keh Allāh Taʻālá Ramaḍānu al-

mubārak kī rātoṅ ko āsmāne dunyā par nuzūle ijlāl farmā kar 

apne bandoṅ ko tīn martabah nidā detā hai. 

توُْبَ    مِنْ هَلْ   فاََ تاَئبِ   مِنْ  هَلْ  سُؤْلهَُ،  فاَعْطِيَهُ  سَائلِ  
 26علَيَْهِ؟ هَلْ مِنْ مُسْتَغْفِر  فاَغْفِرَ لهَُ؟ 

“Kyā ko’ī sawāl karne-wālā hai keh maiṅ us kī 

ḥājat pūrī karūṅ, kyā ko’ī taubah karne-wālā 

hai keh maiṅ us kī taubah qubūl karūṅ, kyā 

 

26   Bayhaqī, Shuʻab al-īmān, 3: 335, raqam: 3695 

ko’ī maġhfirat ṭalab karne-wālā hai keh maiṅ 

use baḳhsh dūṅ.” 

 Raḥmate Parwar-digār Ramaḍānu al-mubārak kī 

ratoṅ meṅ sab ko apne dāmane ʻafw-o karam meṅ āne kī 

daʻwat detī hai. Shūmiye qismat keh insān raḥmat-ṭalabī aur 

maġhfirat-jū’ī kī ba-jā’e rāt kī un girāṅ-bahā sāʻatoṅ ko 

ḳhẉāb ġhaflat kī naz̲r kar detā hai jab-keh Rab kī raḥmat use 

jhaṅjhor̥-jhaṅjhor̥ kar pukārtī hai. 

Ham to mā’ile bah-karam haiṅ ko’ī sā’il hī nahīṅ 

Rahe  dikhlā’eṅ   kise  răh-rau   manzil  hī  nahīṅ 

 Yūṅ bad-naṣīb ġhaflat kī nīnd tāne yeh sāʻateṅ guzār 

detā hai. Aur raḥmate Īzadī se apnā ḥiṣṣah wuṣūl nahīṅ kartā. 

Sawāl nambar 11: Ramaḍānu al-mubārak meṅ Tilāwate 

Qur’ān Ḥakīm kī Faz̤īlat kyā hai? 

Jawāb: Qur’ān Ḥakīm woh wāḥid Kitāb hai jis ke ek ḥarf kī 

tilāwat par das nekiyāṅ miltī haiṅ. Ḥaz̤rat ʻAbd Allāh bin 

Masʻūd raḍiya Allāhu ‘anhumā riwāyat karte haiṅ: 

مِنْ   حَرْفاً  قَرَاَ  وَالحَْسَنَةُ    کِتَابِ مَنْ   ، حَسَنَة  بهِِ  فلَهَُ  االلهِ 
امَْثَالهَِا.  حَرْف     بعَِشْرِ  َلفِ   ا وَلکَِنْ   ، حَرْف  الم  اقَوُلُ:  لاَ 

 .  27وَلاَم  حَرْف  وَمِیم  حَرْف 

“Jis ne Kitābullāh kā ek ḥarf par̥hā us ke liye 

us k ̒ iwaz̤ ek nekī hai aur ek nekī kā s̲awāb das 

gunāh hotā hai. Maiṅ nahīṅ kăhtā  الم ek ḥarf 

 

27  Tirmid̲h̲ī, al-Sunan, abwabu faḍā’ili al-Qur’ān, bābu mā jā’a fī man qara’a 

ḥarfan mina al-Qur’ān, 5: 33, raqam: 2910 

hai bal-keh alif ek ḥarf, lām ek ḥarf aur mīm 

ek ḥarf hai.” 

 Tilāwate Qur’ān afz̤al-tarīn ʻibādāt meṅ se hai. 

Ḥaz̤rat Nuʻmān bin Bashīr raḍiya Allāhu ‘anhumā bayān 

karte haiṅ keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā:  

 28ةُ القُْرْآن. افضَْلُ عِبَادَةِ امُ َتيِْ قراء  

“Merī ummat kī sab se afz̤al ʻibādat tilāwate 

Qur’ān hai.” 

 Yeh ʻaẓīm Kitāb jis kī tilāwat kī be-panāh faz̤īlat hai, 

Ramaḍānu al-mubārak ke bā-barakat mahīnah meṅ nāzil 

hū’ī. Isī leḥāẓ se Qur’āne Ḥakīm aur Ramaḍānu al-mubārak 

kā āpas meṅ găhrā taʻalluq hai. Ramaḍānu al-mubārak meṅ 

Qur’āne Majīd kī tilāwat karne-wālā goyā us taʻalluq ko 

maz̤būṭ-o mustăḥkam kartā hai. 

 Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam kī mutaʻddid aḥādīs̲e mubārakah is bāt kī dalīl 

haiṅ keh Āp ṣallá Allāhu ‘alayhi wa-Ālihī wa-sallam 

Ramaḍānu al-mubārak meṅ Qur’ān Ḥakīm kī tilāwat farmāte 

aur Jibrīl Amīn ‘alayhi al-salām ko sunāte. 

 Ḥaz̤rat ʻAbd Allāh Ibn ʻAbbās raḍiya Allāhu 

‘anhumā se marwī hai: 

 

28  Bayhaqī, Shuʻab al-īmān, 2: 354, raqam: 2022 

http://www.tahirulqadribooks.com/


1. Ramaḍān al-mubārak  ﴾41﴿ 

www.TahirulQadriBooks.com 

 29. رَمَضَانَ فيَُدَارِسُهُ القُْرْآنَ کاَنَ يَلقَْاهُ فیِ کلُِ  ليَْلةَ  مِنْ  

“Ḥaz̤rat Jibrā’īl Amīn ‘alayhi al-salām 

Ramaḍān kī har rāt meṅ Āp ṣallá Allāhu 

‘alayhi wa-Ālihī wa-sallam se mulāqāt karte 

aur Āp ṣallá Allāhu ‘alayhi wa-Ālihī wa-

sallam ke sāth Qur’ān kā daur karte.” 

 Mazīd bar-āṅ Roze Qiyāmat tilawāte Qur’ān kā 

ehtemām karne wāloṅ aur us ke maʻānī samajhne waloṅ kī 

shafāʻat ḳhụd Qur’ān Ḥakīm farmā’egā. Ḥaz̤rat ʻAbd Allāh 

bin ʻAmr raḍiya Allāhu ‘anhu bayān karte haiṅ keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

farmāyā: 

“Qiyāmat ke din Rozah-dār aur Qur’ān donoṅ 

bande ke liye shafāʻat kareṅge. Rozah kahegā: 

ae mere Rab! maiṅ ne is shaḳhṣ ko din ke waqt 

khāne (pīne) aur (dūsrī) nafsānī ḳhẉāhishāt se 

roke rakhā pas tū is shaḳhṣ ke mutaʻalliq meri 

shafāʻat qubūl farmā. Qur’ān kahegā: ae mere 

Rab! maiṅ ne is shaḳhṣ ko rāt ke waqt jagā’e 

rakhā pas is ke mutaʻalliq merī shafāʻat qubūl 

farmā. Āp ṣallá Allāhu ‘alayhi wa-Ālihī wa-

sallam ne farmāyā: un donoṅ kī shafāʻat qubūl 

kī jā’egī.”30 

 

29  Buḳhārī, al-Ṣaḥīḥ, Kitābu Bad’u al-waḥyi, bābu kayfa kāna bad’u al-waḥyi 

ilá al-Rasūli Allāh ṣallá Allāhu ‘alayhi wa-Ālihī wa-sallam, 01: 07, raqam: 

06 

30  Aḥmad bin Ḥanbal, al-Musnad, 02: 174, raqam: 6626 

Sawāl nambar 12: Ramaḍānu al-mubārak meṅ saḥrī 

khāne kī faz̤īlat kyā hai? 

Jawāb: Ramaḍānu al-mubārak meṅ saḥrī khāne kī faz̤īlat aur 

us ke fuyūz̤-o barakāt kā ba-kas̲rat taz̲kirah hameṅ aḥādīs̲e 

mubārakah meṅ milta hai. Kyūṅ-keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam bil-iltezām Roze kā 

āġhāz saḥrī khāne se farmāte aur dūsroṅ ko bhī saḥrī khāne 

kī tākīd farmāte. Jaisā keh dajre z̲ail aḥādīs̲e mubārakah se 

s̲ābit hai: 

1. Ḥaz̤rat Anas bin Mālik raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

حُوْرِ برََکَةً.  رُوْا فإَنِ َ فیِ الس َ  31تسََح َ

“Saḥrī khāyā karo kyūṅ-keh saḥrī meṅ 

barakat hai.” 

2. Ḥaz̤rat Abū Saʻid Ḳhudrī raḍiya Allāhu ‘anhu se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā:  

حُوْرُ   32أکَلْهُُ برََکَة  فـَلاَ تدَْعُوْهُ.   اَلس ُ

“Saḥrī sar-ā-pā barakat hai use tark nah kiyā 

karo.” 

 

31  Muslim, al-Ṣaḥīḥ, Kitabu al-Ṣiyām, bābu faḍli al-suḥūri wa-ta’kīdi 

istiḥbābihi, 2: 770, raqam: 10905 

32  Aḥmad bin Ḥanbal, al-Musnad, 3: 12, raqam: 11102 

http://www.tahirulqadribooks.com/


1. Ramaḍān al-mubārak  ﴾43﴿ 

www.TahirulQadriBooks.com 

3. Ḥaz̤rat Abū Saʻīd Ḳhudrī raḍiya Allāhu ‘anhu se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā: 

ريْنَ.   علَأَ فإَنِ َ االلهَ وَ مَلائَکَِتَهُ يصَُل وُْنَ    33المُْتَسَحِ 

“Allāh Taʻālá aur us ke firishte saḥri karne 

wāloṅ par apnī raḥmateṅ nāzil karte haiṅ.” 

4. Ḥaz̤rat ʻAmr bin al-ʻĀṣ raḍiya Allāhu ‘anhumā se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā:  

صِيَامِنَا   بيَْنَ  مَا  أکَلْةَُ    وَصِيَامِ فصَْلُ  الکِْتَابِ،  أهَْلِ 
حَرِ.   34الس َ

“Hamāre aur ăhle Kitāb ke rozoṅ meṅ saḥrī 

khāne kā farq hai.” 

5. Ḥaz̤rat ʻIrbāḍ bin Sāriyah raḍiya Allāhu ‘anhumā se 

marwī hai keh maiṅ ne Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam se sunā: 

حُوْرِ وَهُوَ يَدْعُوْا إلِیَ   رَمَضَانْ، فقََالَ: هَلمُ وُْاإلِیَ    فیِ شَهْرِ   الس ُ
 35الغَْدَائِ المُْبَارَکِ. 

 

33  Aḥmad bin Ḥanbal, al-Musnad, 3: 12, raqam: 11102 

34  Muslim, al-Ṣaḥīḥ, Kitabu al-Ṣiyām, bābu faḍli al-suḥūri wa-ta’kīdi 

istiḥbābihi, 2: 771, raqam: 1096 

35  1. Ibn Ḥibbān, al-Ṣaḥīḥ, 8: 244, 3465 

 2. Bayhaqī fī al-Sunan al-kubrá, 6: 23, raqam: 7905 

“Āp ṣallá Allāhu ‘alayhi wa-Ālihī wa-sallam 

Ramaḍānu al-mubārak meṅ saḥrī ke liye 

bulāte aur irshād farmāte: ṣubḥ ke mubārak 

khāne ke liye ā’o.” 

 Roze meṅ saḥrī ko bi-lā shub·hah aham maqām ḥāṣil 

hai. Rūḥānī fuyūz̤-o barakāt se qaṭʻe naẓar saḥrī din meṅ 

Roze kī taqwīyat kā bāʻis̲ bantī hai. Is kī waj·h se Roze meṅ 

kām kī ziyādah raġhbat paidā hotī hai. ʻIlāwah azīṅ saḥrī kā 

taʻalluq rāt ko jāgne ke sāth bhī hai kyūṅ-keh yeh waqt z̲ikr 

aur duʻā kā hotā hai jis meṅ Allāh Taʻālá kī raḥmateṅ nāzil 

hotī haiṅ aur duʻā aur istiġhfār kī qubūlīyat kā bāʻis̲ bantā 

hai. 

Sawāl nambar 13: Ramaḍānu al-mubārak meṅ ifṭārī kī 

faz̤īlat kyā hai? 

Jawāb: Ramaḍānu al-mubārak meṅ ifṭārī karne kī bŏhat 

faz̤īlat hai. Ḥaz̤rat Sahl bin Saʻd raḍiya Allāhu ‘anhu se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā: 

لوُْا الفِْطْرَ.   مَا بخَِيْر     الن َاسُ لاَ يَزَالُ    36عَج َ

“Merī ummat ke log bhalā’ī par raheṅge jab 

tak woh Rozah jaldī ifṭār karte raheṅge.” 

 Ḥaz̤rat Abū Hurayrah raḍiya Allāhu ‘anhu se marwī 

ḥadīs̲e qudsī mṅ Allāh Taʻālá farmātā hai: 

 

36  Muslim fī al-Ṣaḥīḥ, Kitabu al-Ṣiyām, bābu faḍli al-suḥūri wa-ta’kīdi 

istiḥbābihi, 2: 771, raqam: 1098 

 َ  37إلِيَ َ أعَْجَلُهُمْ فِطْرًا.   عِبَادِي   أحََب 

“Mere bandoṅ meṅ mujhe pyāre woh haiṅ jo 

ifṭār meṅ jaldī kareṅ.” 

 Ḥaz̤rat Yaʻlá bin Murrah raḍiya Allāhu ‘anhu se 

riwāyat hai keh Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne irshād farmāyā keh Allāh Taʻālá ko 

tīn chīzeṅ pasand haiṅ: 

1. Aḳhīr waqt tak saḥrī mu’aḳhḳhar karnā 

2. (Ġhurūb hote hī  )fauran if ṭār karnā 

3. Namāz meṅ (ba-ḥālate qiyām) ek hāth ko dūsre hāth 

par rakhnā 

 Goyā keh maʻlūm huwā keh Ramaḍānu al-mubārak 

meṅ bar-waqt Rozah ifṭār karnā nah ṣirf be-shumār faz̤ā’il-o 

rūḥānī fuyūz̤-o barakāt kā ḥāmil hai bal-keh is waqt kī faz̤īlat 

yeh bhī hai.38 

 Ḥaz̤rat ʻAbd Allāh bin ʻAmr al-ʻĀṣ raḍiya Allāhu 

‘anhu se marwī hai keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne farmāyā keh “ifṭār ke waqt 

Rozah-dār kī duʻā ko rad nahīṅ kiyā jātā.” 

 

 

37  Ibn Ḥibbān fī al-Ṣaḥīḥ, 4: 558, raqam: 1670 

38  Ibn Mājah, al-Sunan, Kitābu al-Ṣiyām, bābu fī al-ṣā’imi lā taraddu 

daʻwatuhu, 2: 364, raqam: 1753 

2. Ramaḍānu al-mubārak se mutaʻalliqah 

masā’il 

Sawāl nambar 14: Ru’yate hilāl (chāṅd dekhne) se kyā 

murād hai? 

Jawāb: Ru’yat ʻArabī zabān kā lafẓ hai, jis ke maʻná 

dekhnā, jān·nā aur maʻlūm karnā ke haiṅ. Ru’yate hilāl se 

murād păhlī rāt ke chāṅd (crescent) ko dekhnā hai tā-keh nah 

ṣirf qamarī tārīḳh kā ḥisāb rakhnā mumkin rahe bal-keh 

taqwīm (kelind̥ar) ke z̲arīʻe aham ayyām mas̲alan Shaʻbān kī 

rāt, Ramaḍān aur ʻĪdayn wa-ġhairah kā taʻayyun bhī kiyā jā 

sake. 

Sawāl nambar 15: Kyā Ru’yate hilāl ke liye dūr-bīn kā 

isteʻmāl jā’iz hai? 

Jawāb: Ru’yate hilāl kā dār-o madār ʻumūman maṭlaʻ wa 

faz̤ā ṣāf hone aur mushāhadah karne wāle kī naẓar kamzor 

hone ke ʻilāwah maqāmī mausimī kaifīyāt par bhī hotā hai. 

Dūr-bīn kī madad se chāṅd dekhnā aise hī hai jaise ko’ī 

amzor naẓar-wālā shaḳhṣ ʻainak kī madad se chāṅd dekhe. 

Lehāz̲ā daure jadīd meṅ jahāṅ zindagī ke har shŏʻbe meṅ 

sā’iṅsī taraqqī se bhar-pūr istefādah kiyā jā rahā hai, ru’yate 

hilāl ke liye bhī dūr-bīn wa dīgar sā’insī ālāt isteʻmāl kiye 

jāne chahiyeṅ tā-keh qaumī wăḥdas bhī paidā ho aur jag-

haṅsā’ī bhī nah ho. 

Sawāl nambar 16: Chāṅd ko dekh kar kaun-sī duʻā 

māṅgnī chāhiye? 

Jawāb: Ḥaz̤rat ʻAbd Allāh bin ʻUmar raḍiya Allāhu 

‘anhumā bayān karte hain keh Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam chāṅd dekhne ke baʻd 

yeh duʻā māṅgte the: 

  َ َلل َهُم  َ   أهِل هَُ ا وَالس  لإِيْمَانِ  وَا لأمَْنِ  بِا لاَمَةِ  علَیَْنَا 
لاَمِ، وَالت َوْفيِْقِ لمَِا تحُِب ُ وَترَْضَی رَب نَُا وَرَب کَُ االلهُ.   39وَالس َ

“Ae Allāh! Ham par yeh chāṅd amn, īmān, 

salāmatī, Islām aur us taufīq ke sāth ṭulūʻ 

farmā jo tujkh ko pasand ho aur jis par tū rāz̤ī 

ho, (ae chāṅd) hamārā Rab aur terā Rab Allāh 

hai.” 

Sawāl nambar 17: 29 Shaʻbānu al-muʻaẓẓam ko agar 

chāṅd naẓar nah ā’e to kyā kisī ke liye 30 Shaʻbāu al-

muʻaẓẓam ko Rozah rakhnā jā’iz hai? 

Jawāb: Agar ko’ī shaḳhṣ kisī ḳhāṣ din ke Roze kā ʻādī ho 

aur us tārīḳh (30 Shaʻbān) ko woh din ā jā’e mas̲alan ek 

shaḳhṣ har pīr ko Rozah rakhtā hai aur 30 Shaʻbān ko pīr ho 

to woh apne usī naflī Rozah kī nīyat kar saktā hai. Ḥadīs̲e 

mubārakah meṅ Ḥaz̤rat Abū Hurayrah raḍiya Allāhu ‘anhu 

se marwī hai keh Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne farmāyā: “Ramaḍān se ek din yā do 

din păhle Rozah nah rakho, hāṅ jis ādamī kī ʻādat us din 

Rozah rakhne kī ho woh rakh saktā hai.”40 

Sawāl nambar 18: Agar maṭlaʻ ṣāf ho to Ramaḍānu al-

mubārak ke Roze ke liye kam az-kam kitne ādamiyoṅ kī 

gawāhī z̤arūrī hai? 

 

39  Hayṯẖamī fī Mawārid al-ẓam’ān, 1: 589, raqam: 2374 

40  Muslim, al-Ṣahīḥ, Kitābu al-Ṣiyām, bābu lā taqaddamū Ramaḍāna bi-ṣawmi 

yawmin wa-lā yawmayn, 2: 762, raqam: 1082 

Jawāb: Agar maṭlaʻ ṣāf ho aur chāṅd dekhne-wālā ādamī 

bāhar se kisī baland pahār̥ī maqām se bhī nah āyā ho bal-keh 

us ʻilāqe aur shăhr kā ho agar woh chāṅd dekhne kā daʻwá 

kare jis ko bā-wujūd koshish ke us ke ʻilāwah aur kisī ne nah 

dekhā ho to aisī ṣūrat meṅ us kī shahādat par chāṅd ho jāne 

kā faiṣalah nah kiyā jā’egā. Is ṣūrat meṅ dekhne wāle ādamī 

ek se ziyādah itnī taʻdād meṅ hone chāhiyeṅ jin kī shahādat 

par iṭmīnān ho jā’e. Al-battah ʻīd ke chāṅd ke s̲ubūt ke liye 

kam az-kam do dīn-dār aur qābile eʻtebār Musalmān kī 

shahādat z̤arūrī hai. 

Sawāl nambar 19: Agar maṭlaʻ ṣāf nah ho to phir kitne 

ādamiyoṅ kī gawāhī z̤arūrī hai? 

Jawāb: Agar maṭlaʻ ṣāf nah ho yaʻnī āsmān par bādal, 

dhuwāṅ, gard-o ġhubār kā ās̲ar ho to Ramaḍānu al-mubārak 

ke chāṅd ke liye ek dīn-dār, parhez-gār aur sachche ādamī kī 

gawāhī mŏʻtabar hai chāhe mard ho yā ʻaurat, āzād ho yā 

ġhulām. Isī ṭarḥ jis shaḳhṣ kā fāsiq honā ẓāhir nahīṅ aur ẓāhir 

meṅ dīn-dār parhez-gār maʻlūm hotā ho us kī gawahī bhī 

mŏʻtabar hai. Imām Abū Dāwūd riwāyat karte haiṅ keh 

ʻIkrimah kăhte haīṅ: ek bār logoṅ ko hilāle Ramaḍān meṅ 

shakk ho gayā. In kā irādah ho gayā tarāwīḥ par̥heṅge nah 

Rozah rakheṅge keh achānak Ḥarrah se ek eʻrābī āyā aur us 

ne chāṅd dekhne kī gawāhī dī. Is ko Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam kī ḳhidmat meṅ 

pesh kiyā gayā. Āp ṣallá Allāhu ‘alayhi wa-Ālihī wa-sallam 

ne farmāyā: kyā tū Allāh ke waḥdahu lā-sharīk hone aur 

mere Rasūl Allāh hone kī gawāhī detā hai? Us ne kahā: hāṅ 

aur us ne chāṅd dekhne kī gawāhī dī. Āp ṣallá Allāhu ‘alayhi 

wa-Ālihī wa-sallam ne bilāl ko eʻlān karne kā ḥukm diyā. So 

http://www.tahirulqadribooks.com/


2. Ramaḍānu al-mubārak se mutaʻalliqah masā’il  ﴾49﴿ 

www.TahirulQadriBooks.com 

Bilāl ne yeh eʻlān kiyā keh log tarāwīḥ par̥heṅ aur Rozah 

rakheṅ.41 

Sawāl nambar 20: Namāze Tarāwīḥ se kyā murād hai 

aur is ke par̥hne kā kyā ṭarīqah hai? 

Jawāb: Tarāwīh, tarwīḥah kī jamʻa hai jis kā maʻná hai: ek 

dafʻah ārām karnā jab-keh tarāwīḥ ke maʻná hai: mutaʻaddad 

bār ārām karnā. Namāze tarāwīḥ kī taʻdād bīs hai is liye har 

chār rakʻat ke baʻd kuc̥h der t̥hăhar kar aur sukūn karne ke 

baʻd namāz shurūʻ karnā mustaḥab hai. Ṣaḥāba’e kirām aisā 

kiyā karte the, isī waj·h se is namāz kā nām tarāwīḥ rakhā 

gayā hai. Namāze tarāwīḥ kā par̥hnā mard-o ʻaurat sab ke 

liye sunnate mu’akkidah hai aur us kā c̥hor̥nā jā’iz nahīṅ. 

 Qiyāme Ramaḍān kī bar̥ī faz̤īlat hai. Ḥaz̤rat Abū 

Hurayrah raḍiya Allāhu ‘anhu se riwāyat hai keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam 

logoṅ ko Ramaḍān kī rātoṅ meṅ namāz par̥hne kī tarġhīb 

diyā karte the. Āp ṣallá Allāhu ‘alayhi wa-Ālihī wa-sallam 

farmāyā karte: 

“Jis ne Ramaḍānu al-mubārak meṅ ḥuṣūle 

s̲awāb kī nīyat aur ḥālate īmān ke sāth qiyām 

kiyā to us ke sābiqah gunāh baḳhsh diye jāte 

haiṅ.”42 

 Namāze tarāwīḥ kā waqt ʻishā’ kī namāz ke baʻd witr 

se păhle hotā hai aur rāt ke āḳhirī ḥiṣṣe meṅ par̥hnā afz̤al hai. 

 

41  Abū Dāwūd fī al-Sunan, Kitābu al-Ṣawm, bābu fī shahādaṫi al-wāḥidi ʻalá 

ru’yaṫi hilāli Ramaḍān, 2: 289, raqam: 2341 

42  Muslim, al-Ṣaḥīḥ, Kitābu al-Ṣalāṫi al-muṣāfirīna wa-qaṣrihā, bābu al-

tarġhību fī qiyāmi Ramaḍāna wa-huwa al-tarāwīḥ, 01: 523, raqam: 759 

Magar āj ke daur meṅ namāziyoṅ kī sahūlat kī ḳhāṭir păhle 

ḥiṣṣah meṅ par̥hnā afz̤al hai. 

Sawāl nambar 21: Namāze Tarāwīḥ kī kul kitnī rakʻāt 

haiṅ? 

Jawāb: Ṣaḥīḥ qaul ke muṭābiq tarāwīḥ bīs (20) rakʻāt haiṅ 

aur yahī Sawāde Aʻẓam yaʻnī Ăhle Sunnat wa-Jamāʻat ke 

chāroṅ fiqhi maz̲āhib ka fatwá hai. 

1. Ummu al-Mu’minīn Ḥaz̤rat ʻĀ’ishah raḍiya Allāhu 

‘anhā se marwī hai keh ek rāt Rasūl Allāh ṣallá Allāhu 

‘alayhi wa-Ālihī wa-sallam ne majid meṅ (nafl) namāz par̥hī 

to logoṅ ne bhī Āp ṣallá Allāhu ‘alayhi wa-Ālihī wa-sallam 

ke sāth namāz par̥hī. Phir Āp ṣallá Allāhu ‘alayhi wa-Ālihī 

wa-sallam ne aglī rāt namāz par̥hī to aur ziyādah log jamʻa 

ho ga’e, phir tisrī yā chauthī rāt bhī ikat̥ht̥he huwe lekin 

Rasūl Allāh ṣallá Allāhu ‘alayhi wa-Ālihī wa-sallam un kī 

ṭaraf tashrīf na lā’e. Jab ṣubḥ hū’ī to farmāyā: maiṅ ne dekhā 

jo tum ne kiyā aur mujhe tumhāre pās (namāz par̥hāne ke 

liye) āne se ṣirf is andesha ne rokā keh yeh tum par farz̤ kar 

dī jā’egī. Yeh wāqeʻah Ramaḍānu al-mubārak kā hai.43 

 

43  1. Buḳhārī, al-Ṣaḥīḥ, Kitābu al-Tahajjud, bābu: taḥrīḍi al-Nabī ṣallá Allāhu 

‘alayhi wa-Ālihī wa-sallam ʻalá ṣalāṫi al-layli wa-al-nawāfili min ġhayri 

ījāb, 01: 380, raqam: 1077, 

2. Buḳhārī, al-Ṣaḥīḥ, Kitābu al-Ṣalāṫu al-tarāwīḥ, bābu faḍli man qāma Ramaḍān, 

02: 708, raqam: 1908, 

3. Muslim, al-Ṣaḥīḥ, Kitābu al-Ṣalāṫi al-muṣāfirīna wa-qaṣrihā, bābu al-tarġhību 

fī qiyāmi Ramaḍāna wa-huwa al-tarāwīḥ, 01: 524, raqam: 761, 

4. Abū Dāwūd, al-Sunan, Kitābu al-Ṣalāṫ, bābu fī qiyāmi shahri Ramaḍān, 01: 

49, raqam: 1373, 

2. Imām Ibn Ḳhuzaymah aur Imām Ibn Ḥibbān ne 

Ḥaz̤rat ʻA’ishah raḍiya Allāhu ‘anhā kī riwāyat meṅ in alfāz̤ 

kā iz̤āfah kiyā hai: Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam unheṅ qiyāme Ramaḍān (tarāwīḥ) kī 

raġhbat dilāyā karte the lekin ḥukman nahīṅ farmāte the. 

Cunāṅcheh (tarġhīb ke liye) farmāte the keh jo shaḳhṣ 

Ramaḍānu al-mubārak meṅ īmān aur s̲awāb kī nīyat ke sāth 

qiyām kartā hai to us ke sābiqah tamām gunāh baḳhsh diye 

jāte haiṅ. Phir Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ke wiṣāl mubārak tak qiyāme Ramaḍān kī 

yahī ṣūrat bar-qarār rahī aur yeh ṣūrat ḳhilāfate Abū Bakr 

raḍiya Allāhu ‘anhu aur ḳhilāfate ̒ Umar raḍiya Allāhu ‘anhu 

ke awā’il daur tak jāri rahī yahāṅ tak keh Ḥaz̤rat ʻUmar 

raḍiya Allāhu ‘anhu ne unheṅ Ḥaz̤rat Ubay bin Kaʻb raḍiya 

Allāhu ‘anhu kī iqtidā’ meṅ jamʻa kar diyā aur woh unheṅ 

namāze (tarāwīḥ) par̥hāyā karte the. Lehāz̲a yeh woh păhlā 

mauqʻah thā jab log namāze tarāwīḥ ke liye (bā-qā’idah 

jamāʻat) ikat̥ht̥he huwe the.”44 

3. Imām Ibn Ḥajar ʻAsqalānī ne “al-Talḳhīṣ” meṅ 

bayān kiyā hai keh Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne logoṅ ko do rateṅ 20 rakʻat namāze 

tarāwīḥ par̥hā’ī, jab tīsri rāt log phir jamʻa ho ga’e to Āp ṣallá 

Allāhu ‘alayhi wa-Ālihī wa-sallam un kī ṭaraf (ḥujra’e 

mubārak se bāhar) tashrīf nahīṅ lā’e. Phir ṣubḥ Āp ṣallá 

Allāhu ‘alayhi wa-Ālihī wa-sallam ne farmāyā: mujhe 

 

5. Nasā’ī, al-Sunan, Kitābu Qiyāmi al-layli wa-taṭawwuʻi al-nahār, bābu qiyāmu 

shahri Ramaḍān, 02: 337, raqam: 1604 

44  1. Ibn Ḥibbān, al-Ṣaḥīḥ, 01: 353, raqam: 141, 

2. Ibn Ḳhuzaymah, al-Ṣaḥīḥ, 03: 338, raqam: 2207 

andeshah huwā keh (namāze tarāwīḥ) tum par farz̤ kar dī 

jā’egī lekin tum us kī ṭāqat nah rakhoge.45 

4. Ḥaz̤rat ʻAbd Allāh Ibn ʻAbbās raḍiya Allāhu 

‘anhumā se marwī hai farmāyā keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam Ramaḍānu al-

mubārak meṅ witr ke ʻilāwah bīs rakʻat tarāwīḥ par̥hā karte 

the.46 

5. Ḥaz̤rat Sā’ib bin Yazīd raḍiya Allāhu ‘anhu ne bayān 

kiyā keh ham Ḥaz̤rat ʻUmar Fārūq raḍiya Allāhu ‘anhu ke 

zamānah meṅ bīs (20) rakʻat tarāwīḥ aur witr par̥hte the.47 

 Maz̲kūrah bālā riwāyāt ṣarāḥatn is par dalālat kartī 

haiṅ keh tarāwīḥ kī kul rakʻāt bīs hotī hai. Isī par Ăhle Sunnat 

wa-Jamāʻat ke chāroṅ fiqhī maz̲āhib kā ijmāʻ hai aur āj ke 

daur meṅ bhī Ḥarmayn sharīfayn meṅ yahī maʻmūl hai. 

Wahāṅ kul bīs rakʻāt tarāwīḥ par̥hī jātī haiṅ, jinheṅ pūrī 

dunyā meṅ ba-rāhe rāst t̥ī.wī skrīn par dikhāyā jātā hai. 

Sawāl nambar 22: Ramaḍānu al-mubārak meṅ Tarāwīḥ 

ke daurān Qur’āne Ḥakīm kī Tilāwat kī Miqdār kyā honī 

chāhiye? Kyā Ramaḍānu al-mubārak meṅ tarāwīḥ meṅ 

mukammal Qur’ān par̥hnā lāzim hai? 

Jawāb: Māhe Ramaḍānu al-mubārak meṅ tarāwīḥ ke daurān 

pūre Qur’āne Ḥakīm kā par̥hnā Sunnat hai ba-sharṭe-keh 

 

45  ʻAsqalānī, Talḳhīṣ al-ḥabīr, 02: 21 

46  1. Ṭabarānī, al-Muʻjam al-awsaṭ, 01ʻ 243, raqam: 798, 

2. Ṭabarānī, al-Muʻjam al-awsaṭ, 05: 324, raqam: 5440, 

3. Ṭabarānī, al-Muʻjam al-kabīr, 11: 311, raqam: 12102, 

4. Ibn Abī Shaybah, al-Muṣannaf, 02: 164, raqam: 7692 

47  Bayhaqī, al-Sunan al-kubrá, 02: 699, raqam: 4617 

muqtdiyoṅ ko us se uktāhat̥ măḥsūs nah ho. Afz̤al yahī hai 

keh ṣalāṫuttarāwīḥ ke daurān Qur’āne Ḥakīm kī tilāwat meṅ 

un ke ḥālāt ko malḥuẓ rakhā jā’e aur par̥hne meṅ utnī jaldī 

nah kī jā’e jis se namāz meṅ ḳhalal wāqeʻ ho. 

Sawāl nambar 23: Ramaḍānu al-mubārak meṅ 

Shabīnah kā ṣaḥīḥ ṭariqah kyā hai? 

Jawāb: ʻAṣre ḥāz̤ir meṅ ek din meṅ Qur’āne Ḥakīm kā 

shabīnah karāne kā riwāj bahŏt tezī se faroġh pā rahā hai jo 

dar-ḥaqīqat ṣarīḥan Sunnat ke ḳhilāf hai kyūṅ-keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam apne 

Ṣaḥābah ko daurane māh ek ḳhatme Qur’ān par iktefā karne 

kī talqīn farmāyā karte the. Āp ṣallá Allāhu ‘alayhi wa-Ālihī 

wa-sallam ke ek Ṣaḥābi Ḥaz̤rat ʻAbd Allāh bin ʻAmr bin al-

ʻĀṣ kā maʻmūl har roz ek Qur’ān ḳhatm karne kā thā. Āp 

ṣallá Allāhu ‘alayhi wa-Ālihī wa-sallam ne Ṣaḥābī mauṣūf 

ko bulāyā aur ḥasbe dastur unheṅ mahīne meṅ ek Qur’ān 

ḳhatm karne kī hidāyat farmā’ī. Unhoṅ ne ʻarz̤ kiyā keh 

Ḥuz̤ūr ṣallá Allāhu ‘alayhi wa-Ālihī wa-sallam mujhe is se 

ziyādah kī isteṭāʻat hai. Āp ṣallá Allāhu ‘alayhi wa-Ālihī wa-

sallam ne un ke ziyādah iṣrār par păhle bīs din, phir das din 

aur āḳhir meṅ har sāt din ke baʻd ek Qur’ān ḳhatm karne kī 

ijāzat in alfāz̤ meṅ ʻaṭā farmā dī: 

 48فاَقْرَاہُْ فیِ کلُ ِ سَبْع  ۔ 

 “Sāt din meṅ ek Qur’ān par̥h liyā karo.” 

 Maz̲kūrah bālā ḥadīs̲ se yeh nuktah bar̥i ṣarāḥat ke 

sāth wāz̤eḥ ho jātā hai keh ek din meṅ Qur’āne Ḥakīm kā 

 

48  Muslim, al-Ṣaḥīḥ, Kitābu al-Ṣiyām, bābu al-nahyi ̒ an ṣawmi al-dahri li-man 

taḍarrarabihi aw fawwata bihi ḥaqqan…., 02: 813, raqam: 1159 

shabīnah karāne kā riwāj ṣarīḥan ḳhilāfe Sunnat hai lehāz̲ā 

agar shabīnah karāna maqsṣūd ho to us kā ṣaḥīḥ ṭarīqah 

Ḥuz̤ūr ṣallá Allāhu ‘alayhi wa-Ālihī wa-sallam kī Sunnat ke 

muṭābiq ḳhatme Qur’ān ke liye ziyādah se ziyādah sāt se das 

din yā kam az-kam tīn rāt kī măḥfile shabīnah kā ehtemām 

kiyā jā’e. Maḥāfile shabīnah ke liye chand bātoṅ ko peshe 

naẓar z̤arūr rakhnā cahiye keh tilāwat kardah Qurā’nī alfāẓ ji 

sun·ne wāle us ke alfāẓ maṭālib-o maʻānī ke sāth samajh 

sakeṅ nah keh raftār itnī tez ho keh alfāẓ gad̥-mad̥ ho ja’eṅ 

aur sun·ne wāle ke kuc̥h bhī palle nah par̥e. Shabīnah yā kisī 

aur sūrat meṅ Qurā’ne Karīm itnā par̥hāyā jā’e jis se dil 

bojhal nah ho jūṅhī uktāhat̥ măḥsūs ho tilāwat ḳhatm kar dī 

jā’e. Ḥaz̤rat Jundub bin ʻAbd Allāh Bajallī raḍiya Allāhu 

‘anhu se marwī hai keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne farmāyā: 

“Qur’ān par̥hte raho jab tak tumhārā dil aur 

zabān kī muwāfiqat kartā rahe (yaʻnī jab tak 

uktāhat̥ nah ho) aur jab dil zabān meṅ iḳhtelāf 

ho jā’e to ut̥h jā’o.”49 

 Shabīnah meṅ lā’ūd̥ spīkar kā isteʻmāl nā-munāsib 

hai. Is liye keh tilāwate Qur’ān sun·nā wājib hai aur nah 

sun·ne-wālā sharīʻat kī naẓar meṅ gunahgār t̥hăhărtā hai. 

Lehaz̲a munāsib aur dānish-mandānah bāt yeh hai keh 

shabīnah ke liye awwal to lā’ūd̥ spīkar nah lagāyā jā’e aur 

agar us kā isteʻāml nā-guzīr ho to us ke liye andarūnī niẓam 

ho tā-keh us kī āwāz masjid kī chār dīwārī se bāhar nah jā 

sake. 

 

49  Muslim, al-Ṣaḥīḥ, Kitābu al-ʻIlm, bābu al-nahyu ʻani ittibāʻi mutashābihi 

al-Qur’ān, 04: 2054, raqam: 2667 

Sawāl nambar 24: Kya ʻAurat Ḳhawātīn ko Bā-jamāʻat 

Namāze Tarāwīḥ par̥hā saktī hai? 

Jāwāb: ʻAuratoṅ kā mardoṅ ke ʻilāwah alag jamāʻat ke sāth 

namāz par̥hne meṅ iḳhtelāf hai baʻz̤ Fuqahā makrūh ke qā’il 

haiṅ. Ṣāḥibe Hidāyah ne likhā hai: 

  … الجماعة  وحدهن  يصلين  أن  للنساء  ويکرہ 
لإمامة وسطهن۔   50…فإن فعلن قامت ا

“Akelī ʻauratoṅ kā jamāʻat se namāz par̥hnā 

makrūh hai agar unhoṅ ne aisā kiyā to un kī 

Imām ṣaf ke dar-miyān ḳhar̥ī hogī.” 

 Aḥādīs̲e mubārakah se s̲ābit hotā hai keh Ummu al-

Mu’minīn Sayyidah ʻĀ’ishah Ṣiddīqah raḍiya Allāhu ‘anhā 

aur dīgar Ṣaḥābīyāt namāz meṅ imāmat karātī thīṅ. Imām 

Ḥākim ne al-Mustadrak meṅ Sayyidah ʻĀ’ishah Ṣiddīqah 

raḍiya Allāhu ‘anhā ke ḥawāle se riwāyat bayān kī hai keh 

woh ṣaf ke darimiyān ḳhar̥ī ho kar ʻauratoṅ kī imāmat karātī 

thiṅ.51 

 Is riwāyat se s̲ābit huwā keh Dīnī tarbīyat aur 

ʻibādate Ilāhī meṅ raġhbat aur shauq paidā karne ke liye agar 

ʻaurateṅ jamʻa ho kar bā-jamāʻat namāz adā kareṅ to ijāzat 

hai. Is ṣūrat meṅ imāmat karāne wālī ḳhātūn ṣaf ke dar-

miyān meṅ khar̥ī hogī. ̒ Īdayn ke mauqaʻ par ḳhuṭba’e ̒ Īd bhī 

par̥ḥ saktī hai kyūṅ-keh ʻaurat kā ʻauratoṅ ke sāmne ḳhuṭbah 

 

50  Marġhīnānī, al-Hidāyah, 01: 84 

51  Ḥākim, al-Mustadrak, 01: 320, raqam: 731 

par̥hnā durust ha. Fuqahā’e kirām ne likhā hai keh ʻaurat, 

ʻauratoṅ kī aur nā-bāliġh, nā-bāliġhoṅ kā Imām ho saktā hai. 

3. Rozah 

Sawāl nambar 25: Luġhawī aur Sharʻī eʻtebār se Rozah 

se kyā murād hai? 

Jawāb: Rozah ko ʻArabī zabān meṅ ṣaum kăhte haiṅ. Ṣaum 

kā luġhawī maʻná rukne ke haiṅ sharʻa kī rū se ṣubḥe ṣāidiq 

se le kar ġhurūbe āftāb tak khāne pīne aur ̒ amale mubāsharat 

se ruk jāne kā nām Rozah hai. Jaisah keh Qur’āne Ḥakīm se 

s̲ābit hai: 

وَاشْرَبُ  مِنَ  وَکلُوُْا  لاْبَيَْضُ  ا الخَْيْطُ  لکَُمُ  يتََبَيَنَ  حَت یٰ  وْا 
يَامَ الِیَ ال يَْلِ.  تمِ وُا الصِ  َ لاْسَْوَدِ مِنَ الفَْجْرِ ثمُ َ ا  52الخَْيْطِ ا

“(Rozah rakhne ke liye saḥrī ke waqt) āur 

khāte pīte rahā karo yahāṅ tak keh tum par 

ṣubḥ kā safed d̥orā (rāt ke) siyāh d̥or̥e ke se 

(alag ho kar) numāyāṅ ho jā’e, phir Rozah rāt 

(kī āmad) tak pūrā karo.” 

 Safed dhāge se muād ṣubḥe ṣādiq (din kī safedī) hai 

aur siyāh dhāge se murād ṣubḥ kāz̲ib (rāt kī tārīkī) hai. 

Sawāl nambar 26: Qur’ān wa Ḥadīs̲ kī raushni meṅ 

Rozah kī Farz̤īyat-o Faz̤īlat kyā hai? 

Jawāb: Qur’ān Ḥakīm meṅ Rozah kī farz̤īyat ke bāre meṅ 

Allāh Taʻālá ne farmāyā:  

 

52  Al-Baqarah, 02: 187 

عَلیَ   کُتِبَ  کَمَا  يَامُ  الصِ  علَيَْکُمُ  کُتِبَ  اٰمَنُوْا  ال ذَِيْنَ  يٰايَُهَا 
 53تتَ َقُوْنَ ال ذَِيْنَ مِنْ قبَْلکُِمْ لعََل کَُمْ  

“Ae īmān wālo! Tum par isī ṭarḥ Roze farz̤ 

kiye ga’e haiṅ jaise tum se păhle logoṅ par 

farz̤ kiye ga’e the tā-keh tum parhez-gār ban 

jā’o.”  

1. Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam nee Rozah kī faz̤īlat bayān karte huwe farmāyā: 

مَ مِنْ   مَنْ صَامَ رَمَضَانَ إيِْمَاناً و َ احِْتِسَاباً غُفِرَ لهَُ مَا تقََد َ
 54ذَنبِْه. 

“Jis ne ba-ḥālate īmān s̲awāb kī nīyat se 

Ramaḍān ke Roze rakhe us ke sābiqah gunāh 

muʻāf kar diye jāte haiṅ.” 

2. Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne ishād farmāyā: 

وْمُ جُن َة  مِنَ الن َارِ کَجُن َةِ أحََدِکُمْ مِنَ القِْتَالِ.   55الَص َ

“Rozah Jahannam kī āg se d̥hāl hai jaise tum 

meṅ se iksī shaḳhṣ ke pās lar̥ā’ī kī d̥hāl ho.” 

 

53  al-Baqarah, 2: 183 

54  Buḳhārī, al-Ṣaḥīḥ, Kitābu al-Ṣawm, bābu ṣawmu Ramaḍāna iḥtisāban min 

al-īmān, 01: 22, raqam: 38 

55  Nasā’ī, al-Sunan, Kitābu al-Ṣiyām, 02: 637, raqam: 2230, 2231 

3. Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

 َ إلِ أمَْثاَلهَِا  بِعَشْرِ  الحَْسَنَةُ  يضَُاعَفُ  آدَمَ  ابنِْ  عَمَلِ  ی  کلُ ُ 
إلِ اَ   تعََالیَ:  االلهُ  يقَُوْلُ  االلهُ،  شَاءَ  مَا  إلِیَ  ضِعْف   سَبْعِمِائَةِ 

وْمُ فإَِن هَُ لیِ، وَأنَاَ أجَْزِی بهِِ.   56الص َ

“Ādam ke bet̥e kā nek ʻamal das gunā se le 

kar sāt sau gunā tak āge jitnā Allāh chāhe 

bar̥hāyā jātā hai. Allāh Taʻālá ne farmāyā hai: 

Rozah us se mustas̲ná hai kyūṅ-keh woh mere 

liye hai aur maiṅ hī us kī jaza dūṅgā.” 

 Mundarja’e bālā ḥadīs̲e mubārakah se yeh chīz 

wāz̤eḥ hotī hai keh aʻmāle ṣāleḥah kā s̲awāb ṣidqe nīyat aur 

iḳhlāṣ kī waj·h se das gunā se bar̥h kar sāt sau gunā tak bal-

keh baʻz̤ dafʻah is se bhī ziyādah hotā hai lekin Rozah kā 

s̲awāb be-ḥad aur be-andāzah hai. Yeh kisī nāp tol aur ḥisāb-

kitāb kā mŏḥtāj nahīṅ, is kī miqdār Allāh Taʻālá ke siwa ko’ī 

nahīṅ jāntā. Roze kī is qadr faz̤īlat ke darje z̲ail asbāb haiṅ: 

Păhlā sabab: Rozah logoṅ se poshīdah hotā hai use Allāh 

ke siwā ko’ī nahīṅ jān saktā jab-keh dūsrī ʻibādatoṅ kā yeh 

ḥāl nahīṅ hai kyūṅ-keh un kā ḥāl logoṅ ko maʻlūm ho saktā 

hai. Is leḥāẓ se Rozah ḳḥāliṣ Allāh Taʻālá ke liye hī hai.  ِْفإَِن هَُ لي 
se is kī ṭaraf ishārah hai. 

 

56  Ibn Mājah, al-Sunan, Kitābu al-Ṣiyām, bābu mā jā’a fī faḍli al-ṣiyām, 02: 

305, raqam: 1638 

Dūsrā sabab: Roze meṅ nafs-kushī, mashaqqat aur jism ko 

ṣabr-o bar-dāsht kī bhat̥t̥ī se ghuzarnā par̥tā hai. Is meṅ bhūk, 

pyās aur dīgar ḳhẉāhishāte nafsānī par ṣabr karnā par̥tā hai 

jab-keh dūsrī ʻibādatoṅ meṅ is qadr mashaqqat aur nafs-

kushī nahīṅ hai. 

Tīsrā sabab: Rozah meṅ riyā-kārī kā ʻamal daḳhal nahīṅ 

hotā jab-keh dūsrī ẓāhirī ʻibādāt mas̲alan namāz, ḥajj, zakāṫ 

wa-ġhairah meṅ riyā-kārī kā shā’ebāh ho saktā hai. 

Chauthā sabab: Khāne pīne se istiġhnā’ Allāh Taʻālá kī 

ṣifāt meṅ se hai. Rozah-dār agar-cheh Allāh Taʻālá kī is ṣifat 

se mutashābeh to nahīṅ ho saktā lekin woh ek leḥāẓ se apne 

andar yeh ḳhulq paidā kar ke muqarrabe Ilāhī ban jātā hai. 

Pāṅchwāṅ sabab: Rozah ke s̲awāb kā ʻilm Allāh Taʻālá ke 

siwā kisī ko nahīṅ jab-keh bāqī ʻibādāt ke s̲awāb ko Rab 

Taʻālá ne maḳhlūq par ẓāhir kar diyā hai. 

C̥hat̥ā sabab: Rozah aisī ʻibādat hai jise Allāh ke siwā ko’ī 

nahīṅ jān saktā ḥattá keh firishte bhī maʻlūm nahīṅ kar sakte. 

Sātwāṅ sabab: Rozah kī iz̤āfat Allāh ʻazza wa-jalla kī ṭaraf 

sharaf aur ʻaẓamat ke liye hai jaisā keh baitullāh kī iz̤āfat 

măḥz̤ taʻẓīm-o sharaf kā bāʻis̲ hai warnah sāre ghar Allāh ke 

haiṅ. 

Āt̥hwāṅ sabab: Rozah-dār apne andar malā’ikah kī ṣifāt 

paidā karne kī koshish kartā hai is liye woh Allāh ko măḥbūb 

hai. 

Nawāṅ sabab: Jazā’e ṣabr kī ko’ī ḥad nahīṅ hai is liye 

Ramaḍān ke rozoṅ kī jazā’ ko be-ḥad qarār dete huwe Allāh 

Taʻālá ne is ko apnī ṭaraf mansūb kiyā keh is kī jazā’ meṅ 

hoṅ. 

Sawāl nambar 27: Arkāne Islām meṅ Rozah kaun-sā 

Rukn hai? 

Jawāb: Arkāne Islām meṅ Rozah tīsrā rukn hai jis kī 

pābandī shahādate tauhīd-o risālat aur namāz ke baʻd hai. 

Rozah ke bāre meṅ Ḥaz̤rat Abū Hurayrah raḍiya Allāhu 

‘anhu se marwī ḥadīs̲e mubārakah meṅ hai keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

farmāyā: “jo Ramaḍān meṅ hālate īmāṅ aur s̲awāb kī nīyat 

se Rozah rakhtā hai to us ke pic̥hle gunāh muʻāf kar diye jāte 

haiṅ.”57 

Sawāl nambar 28: Rozah kaun-sī ʻibādat hai? 

Jawāb: Rozah badanī ʻibādat hai aur tazkiya’e nafs kā beh-

tarīn z̲arīʻah hai. 

 Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

وْمُ لِ   58۔ کلُِ  شَيئ  زَکاَة  وَ زَکاَةُ الجَْسَدِ الص َ

“Har chīz kī zakāṫ hai aur jism kī zakāṫ Rozah 

hai.” 

 Rozah ek maḳhfī aur ḳhāmosh ʻibādat hai jo numūd-

o numā’ish se pāk hai Rozah-dār ke bāre meṅ Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ne farmāyā: 

 

57  Buḳhārī fī al-Ṣaḥīḥ, Kitābu al-Ṣalāṫu al-tarāwīḥ, bābu faḍlu laylaṫi al-qadr, 

2: 709, raqam: 1910 

58  Ibn Mājah, al-Sunan, Kitābu al-Ṣiyām, bābu fī al-ṣawmi zakāṫu al-jasadi, 

02: 361, raqam: 1745 

الن َارِ   عَنِ  وَجْهَهُ  االلهُ  دَ  بعَ َ االلهِ  سَبِيْلِ  فیِ  يوَْمًا  صَامَ  مَنْ 
 59سَبْعِيْنَ خَرِيْفًا. 

“Jis ne Allāh Taʻālá ke rāste meṅ ek din 

Rozah rakhā to Allāh Taʻālá us ke chehre ko 

Jahannam se sattar sāl (kī masāfat se) dūr kar 

detā hai.” 

Sawāl nambar 29: Rozah kis sane Hijrī meṅ Farz̤ huwā?

  

Jawāb: Roze kī farz̤īyat kā ḥukm sane 02 Hijrī meṅ tăḥwīle 

qiblah ke wāqeʻah se kam-o brsh das pandrah roz baʻd nāzil 

huwā. Āyate Rozah Shaʻbān ke mahīne meṅ nāzil hū’ī jis 

meṅ Ramaḍānu al-mubārak ko māhe Ṣiyām qarār dete huwe 

Allāh Taʻālá ne farmāyā: 

القُْ  فيِْهِ  ُنزِْلَ  ا ال ذَِيْ  رَمَضَانَ  لِ لن َاسِ  شَهْرُ  هُدًی  رْاٰنُ 
هْرَ   نٰت  مِ نَ الْهُدٰی وَالفُْرْقَانِ ج فمََنْ شَهِدَ مِنْکُمُ الش َ وَبدَِ 

 60فلَيَْصُمْهُ. 

“Ramaḍān kā mahīnah (woh hai) jis meṅ 

Qur’ān utārā gayā hai jo logoṅ ke liye hidāyat 

hai aur (jis meṅ) răh-numā’ī karne wālī aur 

(ḥaqq-o bāṭil meṅ) imtiyāz karne wālī wāz̤eḥ 

nishāniyāṅ haiṅ. Pas tum meṅ se jo ko’ī is 

 

59  Buḳhārī, al-Ṣaḥīḥ, Kitābu al-Jihādi wa-al-siyar, bābu faḍli al-ṣawmi fī sabīli 

Allāh, 03, 1044, raqam: 2685 

60  Al-Baqarah, 02: 185 

mahīnah ko pā le to woh us ke Roze z̤arūr 

rakhe.” 

 Hijrat ke baʻd Roze ko farz̤ karne kī ḥikmat yeh thī 

keh jab Musalmān tauḥīd-o risālat, namāz aur mā-qabl hijrat 

nāzil hone wāle dīgar aḥkāme Qur’ān par ʻamal karne ke 

ḳhū-gar ho jā’eṅ to phir unheṅ ḥukme Rozah diyā jā’e. 

Ramaḍān ke rozoṅ kī farz̤īyat se qabl Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam kā maʻmūl mubārak 

thā keh Āp ṣallá Allāhu ‘alayhi wa-Ālihī wa-sallam ʻĀshūrā 

kā Rozah rakhte the. Phir jab ṣiyāme Ramaḍānu al-mubārak 

kī farzīyat kā ḥukm āyā to ṣaume ʻĀshūrā kā ḥukm mansūḳh 

ho gayā jaisā keh Ḥaz̤rat Ibn ʻUmar raḍiya Allāhu ‘anhumā 

se marwī hai keh “Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne yaume ʻĀshūrā kā Rozah rakhā aur 

us ke rakhne kā ḥukm diyā. Jab Ramaḍān farz̤ ho gayā to use 

c̥hor̥ diyā gayā.”61 

Sawāl nambar 30: Rozah kin logoṅ par farz̤ hai? 

Jawāb: Dīne Islām ne dunyā ke har ḳhiṭṭe meṅ răhne wāle, 

ʻāqil, bāliġh Musalmān mard-o ʻaurat par māhe Ramaḍān ke 

Roze farz̤ kiye haiṅ. Qurā’ne Ḥakīm meṅ irshād hotā hai: 

لِ لنَ اسِ   هُدًى  القُْرْآنُ  فيِهِ  أنُزِلَ  الَ ذِيْ  رَمَضَانَ  شَهْرُ 
وَ  الْهُدَى  مِ نَ  هْرَ  وَبیَِ نَات   الشَ  مِنكُمُ  شَهِدَ  الفُْرْقَانِ فمََن 

 62فلَيَْصُمْهُ ۔ 

 

61  Buḳhārī fī al-Ṣaḥīḥ, Kitābu al-Ṣawm, bābu wujūbi ṣawmi Ramaḍān, 2: 669, 

raqam: 1793 

62  Al-Baqarah, 02: 185 

“Ramaḍān kā mahīnah (wo hai) jis meṅ 

Qur’ān utārā gayā hai jo logoṅ ke liye hidāyat 

hai aur (jis meṅ) răh-numā’ī karne wālī aur 

(ḥaqq-o bāṭil meṅ) imtiyāz karne wālī wāz̤eḥ 

nishāniyāṅ haiṅ, pas tum meṅ se jo ko’ī is 

mahīnah ko pā le to woh us ke Roze z̤arūr 

rakhe.” 

 Farz̤ kī ʻadam adā’īgī qābile taʻzīr hai lekin Islām 

chūṅ-keh ba-ṭaure Dīn sahlul-ʻamal hai. Is liye is meṅ jbar 

nahīṅ jaisā keh Qur’āne Ḥakīm meṅ irshāde Bārī Taʻālá hai: 

ينِ.   63لاَ إكِْرَاهَ فيِ الدِ 

“Dīn meṅ ko’ī zabar-dastī nahīṅ.” 

 Is liye safar, bīmārī aur ḳhawātīn ko ḥālate ḥamal wa-

ġhairah meṅ Rozah rakhne meṅ riʻāyat dī ga’ī hai. Agar in 

ḥālatoṅ meṅ Rozah nah rakhā jā’e to un ke ḳhatm hone kī 

muddat ke baʻd Ramaḍān ke c̥hor̥e ga’e rozoṅ kī qaz̤ā karnā 

z̤arūrī hai. 

Sawāl nambar 31: Kyā Rozah păhlī Ummatoṅ par bhī 

Farz̤ thā? 

Jawāb: Jī hāṅ! Rozah păhlī ummatoṅ par bhī farz̤ thā jaisā 

keh Qur’āne Ḥakīm meṅ Allāh Taʻālá ne farmayā: 

کَمَا   يَامُ  الصِ  علَيَْکُمُ  کُتِبَ  اٰمَنُوْا  ال ذَِيْنَ  عَلیَ  يٰايَُهَا  کُتِبَ 
 64ال ذَِيْنَ مِنْ قبَْلکُِمْ لعََل کَُمْ تتَ َقُوْنَ 

 

63  Al-Baqarah, 02: 256 

64  Al-Baqarah, 02: 183 

http://www.tahirulqadribooks.com/


3. Rozah  ﴾65﴿ 

www.TahirulQadriBooks.com 

“Ae īmān wāloṅ! Tum par usī ṭarḥ Roze farz̤ 

kiye ga’e haiṅ jaise tum se păhle logoṅ par 

farz̤ kiye ga’e the tā-keh tum parhezgār ban 

jā’o.” 

 Maz̲kūrah āyate mubārakah se maʻlūm huwā keh 

Rozah pehlī ummatoṅ par bhī farz̤ thā. Kutube ḥadīs̲-o tārīḳh 

aur Tawrāt-o Injīl ke muṭālaʻah se maʻlūm hotā hai keh 

Qurayshe Makkah ayyāme jāhilītyat meṅ daswīṅ Muḥarram 

ko is liye Rozah rakhte the keh us din Ḳhāna’e Kaʻbah par 

ġhilāf d̥ālā jāta thā.65 

 Madīnah meṅ Yahūd is din is liye Rozah rakhte the 

keh Allāh Taʻālá ne qaume Banī Isrā’īl ko is din Firʻawn se 

najāt dī thī.66 

 In shawāhid se patah chaltā hai keh sharīʻate 

Muḥammadī ṣallá Allāhu ‘alayhi wa-Ālihī wa-sallam se qabl 

umam meṅ bhī ba-ḥais̲īyate ̒ ibādat ke Rozah maʻrūf aur jānā 

păhchānā jātā thā. Insā’īklopīd̥iyā ŏf Ziyūz meṅ likhā huwā 

hai: 

“Yahūdī aur ʻĪsā’ī Rozah ba-ṭaure kaffārah 

gunāh yā taubah kī ḳhāṭir yā phir un se bhī 

taṅg-tar maqāṣid ke liye rakhte the aur un kā 

Rozah măḥz̤ rasmī nauʻīyat kā hotā thā. Yā 

phir qadīm-tar ayyām meṅ Rozah mātam ke 

nishān ke ṭaur par rakhā jātā thā.” 

 

65  Buḳhārī fī al-Ṣaḥīḥ, Kitābu al-Ḥajj, bābu qawli Allāhi: jaʻala Allāhu al-

Kaʻbaṫa al-Bayta al-Ḥarām, 2: 578, raqam: 1515 

66  Buḳhārī fī al-Ṣaḥīḥ, Kitābu al-ṣawm, bābu ṣiyāmi yawmi ʻāshūrā’, 2: 704, 

raqam: 1900 

 Yaʻnī un logoṅ ne Roze kī aṣl maqṣadīyat se ṣarfe 

naẓar karte huwe use apne maḳhṣūṣ mafādāt ke sāth 

wābastah kar liyā thā magar Islām ne insānīyat ko Roze ke 

bā-maqṣad aur tarbīyatī niẓām se āshnā kiyā. 

 Yeh Islām hī hai jis ne Musalmānoṅ ko Roze par 

wasīʻ dā’irah-hā’e kār aur baland aġhrāz̤-o maqāṣid ʻaṭā 

kiye. Zindagī kī woh tamāż tamannā’eṅ aur ḳhẉāhishāt jo 

ʻām ṭaur par jā’iz haiṅ Rozah meṅ un par bhī kuc̥h ʻarṣah ke 

liye pābandī ʻā’id kar dī jātī hai. Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam kā har iṭāʻat-guzār 

ummatī un pābandiyoṅ ko dilī raġhbat-o masarrat ke sāth 

apne ūar ʻā’id kar letā hai yeh jānte huwe keh jism-o rūḥ 

donoṅ ke liye mufīd hai. 

 ʻIlāwah azīṅ muḳhtalif maz̲āhib meṅ Rozah rakhne 

ke mukallaf bhī muḳhtalif ṭabaqāt haiṅ. Mas̲alan Pārsiyoṅ ke 

hāṅ ṣirf maz̲habī peshwā, Hindū’oṅ meṅ Brāhman aur 

Yūnāniyoṅ ke hāṅ ṣirf ̒ aurateṅ Roze rakhne kī mukallaf haiṅ 

jab-keh un ke awqāte Rozah meṅ iḳhtelāf aur ifrāt-o tafrīṭ 

pā’ī jātī hai. Lekin Islām ke plăt̥-fŏrm par dunyā ke har ḳhiṭṭe 

meṅ răhne wāle ̒ āqil, bāliġh Musalmān mard-o ̒ aurat ke liye 

ek hī waqt meṅ māhe Ramaḍān ke Roze farz̤ kiye ga’e haiṅ. 

Sawāl nambar 32: Rozah kī kitnī aqsām haiṅ? 

Jawāb: Rozah kī āt̥h aqsām haiṅ jo darje z̲ail haiṅ: 

1. Farz̤e muʻayyan   5. Sunnat 

2. Farz̤e ġhair muʻayyan  6. Nafl 

3. Wājibe muʻayyan   7. Makrūh 

4. Wājibe ġhair muʻayyan  8. Ḥarām  

Sawāl nambar 33: Farz̤e muʻayyan aur Farz̤e ġhair-

muʻayyan Roze se kyā murād hai? 

Jawāb: Ramaḍānu al-mubārak ke Roze farz̤e muʻayyn haiṅ 

jo sāl bhar meṅ ek dafʻah har ̒ āqil-o bāliġh Musalmān mard-

o ̒ aurat par farz̤ kiye ga’e haiṅ jaisā keh Qur’āne Ḥakīm meṅ 

Allāh Taʻālá ne irshād farmāyā: 

عَلیَ   كُتِبَ  كَمَا  يَامُ  الصِ  كتُِبَ علَيَْكُمُ  الَ ذِينَ آمَنُواْ  أيَُ هَا  يَا 
 67۔ الَ ذِينَ مِن قبَْلكُِمْ لعََلَ كُمْ تتََ قُونَ 

“Ae īmān wāloṅ! Tum par usī ṭarḥ Roze farz̤ 

kiye ga’e haiṅ jaise tum se păhle logoṅ par 

farz̤ kiye ga’e the tā-keh tum parhezgār ban 

jā’o.” 

 Ramaḍānu al-mubārak ke Roze agar kisī ʻuz̲r kī 

waj·h se yā bi-lā ʻuz̲r c̥hūt̥ jā’eṅ to un kī qaz̤ā ke Roze farz̤e 

ġhair-muʻayyan kăhlāte haiṅ. 

Sawāl nambar 34: Wājibe muʻayyan aur Wājibe ġhair-

muʻayyan Roze se kyā murād hai? 

Jawāb: Woh Roze jin ke rakhne kī kisī ḳhāṣ tārīḳh yā kisī 

din meṅ mannat mānī jā’e aur mannat pūrī hone ke baʻd un 

ko usī din yā usī ḳhāṣ tārīḳh meṅ rakhā jā’e wājibe muʻayyan 

Roze kăhlāte haiṅ mas̲alan kisī ne mannat mānī keh agar 

maiṅ imteḥān meṅ pās ho gayā to Allāh ke liye Rajab kī păhlī 

tārīḳh kā Rozah rakhūṅgā yā rakhūṅgī pas mannat pūrī hone 

ke baʻd us par Rajab kī păhlī tārīḳh kā Rozah rakhnā wājibe 

muʻayyan hai. Jab-keh kaffāre ke Roze aur naz̲re ġhair 

 

67  Al-Baqarah, 02: 183 

muʻayyan ke Roze wājibe ġhair muʻayyan kăhlāte haiṅ 

mas̲alana kisī ne yeh mannat mānī keh agar maiṅ imteḥān 

meṅ imtiyāzī ḥais̲īyat se kāmyāb ho gayā to Allāh Taʻālá ke 

liye tīn Roze rakhūṅgā. Pas woh un ko mannat pūrī hone ke 

baʻd kabhī bhī rakh saktā hai. 

Sawāl nambar 35: Masnūn Roze se kyā murād hai? 

Jawāb: Woh Roze jo Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne farz̤ rozoṅ ke ʻilāwāh rakhe 

aur ummat ko unkī tarġhīb dī masnūn Roze kăhlāte haiṅ. Us 

kī tafsīl ḥasbe z̲ail hai: 

(1) Muḥarram al-ḥarām kī nawīṅ aur daswīṅ ke Roze. 

Yaume ʻĀshūrah ke Roze se mutaʻalliq bar̥ī faz̤īlat wārid 

hū’ī hai. Ḥaz̤rat Abū Qatādah raḍiya Allāhu ‘anhu se riwāyat 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam se ʻĀshūrah ke Roze ke mutaʻalliq pūc̥hā gayā to 

Āp ṣallá Allāhu ‘alayhi wa-Ālihī wa-sallam ne farmayā: 

نَةَ المَْاضِيَةَ ۔   68يُکَفِ رُ السَ 

“Yeh Rozah guzashtah sāl ke gunāhoṅ ko 

mit̥ā detā hai.” 

(2) ʻArfah yaʻnī D̲h̲ū al-ḥijjah kī nawīṅ tārīḳh kā Rozah 

rakhnā mustaḥab hai. Yeh Rozah un ke liye mustaḥab hai jo 

ḥālate ḥaj meṅ nah hoṅ. 

 Ḥaz̤rat Abū Qatādah Anṣārī raḍiya Allāhu ‘anhu se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

 

68  Muslim, al-Ṣaḥīḥ, Kitābu al-Ṣiyām, bābu istiḥbābi ṣiyāmi t̲h̲alāt̲h̲aṫi 

ayyāmin min kulli shahrin wa-ṣawmi yawmi ʻArafaṫa wa-ʻĀshūrā’, 2: 819, 

raqam: 1162 

Ālihī wa-sallam se ʻArfah ke Roze ke bāre meṅ pūc̥hā gayā 

to Āp ṣallá Allāhu ‘alayhi wa-Ālihī wa-sallam ne farmāyā: 

نَةَ المَْاضِيَةَ وَالبَْاقيَِةَ ۔   69يُکَفِ رُ السَ 

“ʻArfah kā Rozah guzashtah aur ā’indah sāl 

(ke gunāhoṅ) ke liye kaffārah hai.” 

 Yād rahe keh ḥaj karne wāloṅ kā ̒ Arfah ke din Rozah 

rakhnā makrūhe tanzīhī hai is liye keh Roze kī waj·h se 

kamzorī kī binā par kahīṅ un kī duʻā wa istīġhfār meṅ sustī 

nah ā jā’e. Jaisā keh Ḥaz̤rat Ibn ʻUmar raḍiya Allāhu ‘anhu 

farmāte haiṅ: “maiṅ ne Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ke ham-rāh ḥaj kiyā to Āp ṣallá 

Allāhu ‘alayhi wa-Ālihī wa-sallam ne ʻArfah ke din Rozah 

nah rakhā.”70 

 Hāṅ agar kisī ḥājī par Roze kī waj·h se kamzorī wa 

z̤ŏʻf kā ġhalabah nah hone pā’e to Fuqahā’e kirām ne use 

Rozah rakhne kī ijāzat dī hai.71 

(3) Ayyāme Bīz̤ ke tīn Roze yaʻnī har Islāmī mahīne kī 

terah, chaudah aur pandrah tārīḳh ko Roze rakhnā bhī 

mustaḥab hai. Ḥaz̤rat Abū Qatādah raḍiya Allāhu ‘anhu se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā: 

 

69  Muslim, al-Ṣaḥīḥ, Kitābu al-Ṣiyām, bābu istiḥbābi ṣiyāmi t̲h̲alāt̲h̲aṫi 

ayyāmin min kulli shahrin wa-ṣawmi yawmi ʻArafaṫa wa-ʻĀshūrā’, 2: 819, 

raqam: 1162 

70  Tirmid̲h̲ī, al-Jāmiʻ al-Ṣaḥīḥ, abwābu al-ṣawm, bābu karāḥiyaṫu ṣawmi 

yawmi ʻArfaṫa bi-ʻArfah, 02: 117, raqam: 751 

71  Kāsānī, Badā’iʻ al-ṣānā’iʻ, 2: 79 

صَوْمُ   رَمَضَانَ  إلِیَ  وَرَمَضَانَ   ، شَهْر  کلُِ   مِنْ  ثـَلاَثةَ   صَوْمُ 
هْرِ.   72الد َ

“Har māh tīn din ke Roze rakhnā aur ek 

Ramaḍān ke baʻd dūsre Ramaḍān ke Roze 

rakhnā yeh tamām ʻumar ke rozoṅ ke 

mutarādif hai.” 

 (4) Pandrahwīṅ Shaʻbān kā Rozah yaʻnī māhe Shaʻbān 

kī pandrah ko Rozah rakhne kī Āp ṣallá Allāhu ‘alayhi wa-

Ālihī wa-sallam ne talqīn farmā’ī. 

 Ḥaz̤rat ʻAlī raḍiya Allāhu ‘anhu se marwī hai keh 

Ḥuz̤ūr Nabīye Akram ṣallá Allāhu ‘alayhi wa-Ālihi wa-

sallam ne farmāyā: “jis waqt Shaʻbān kī niṣf shab hotī hai to 

tum log us rāt ko qiyām karo aur din ko Rozah rakhā karo. 

Pas be-shak Allāh Taʻālá farmātā hai: kyā hai ko’ī istiġhfār 

karne-wālā maiṅ us ko muʻāf kar dūṅ kyā hai ko’ī rizq 

māṅgne-wālā maiṅ us ko rizq de dūṅ kyā hai ko’ī sā’il maiṅ 

us ko ʻaṭā kar dūṅ... Yahāṅ tak keh farj ho jātī hai.”73 

Sawāl nambar 36: Naflī Rozah se kyā murād hai? 

Jawāb: Naflī rozoṅ se murād woh Roze haiṅ jo farz̤ aur 

wājib ke zumre meṅ to nahīṅ āte lekin un kā rakhnā bāʻis̲e 

s̲awāb hai aur c̥hor̥ne par ko’ī ʻitāb-o gunāh nahīṅ. 

 

72  Muslim, al-Ṣaḥīḥ, Kitābu al-Ṣiyām, bābu istiḥbābi ṣiyāmi t̲h̲alāt̲h̲aṫi 

ayyāmin min kulli shahrin, 02: 819, raqam: 1162 

73  Bayhaqī, Shuʻab al-īmān, bābu fī al-ṣiyām, mā jā’a fī laylaṫi al-niṣfi min 

Shaʻbān, 03: 379, raqam: 3822 

(1) Shawwāl ke c̥he Roze: Ḥaz̤rat Abū Ayyūb Anṣārī 

raḍiya Allāhu ‘anhu se riwāyat hai keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam ne farmāyā: 

کَصِيَامِ   کانََ  شَوَ ال   مِنْ  سِت ًا  أتبَْعَہُ  ثمَُ   رَمَضَانَ  مَنْ صَامَ 
هْرِ۔   74الدَ 

“Jis shaḳhṣ ne Ramaḍānu al-mubārak ke 

Roze rakhne ke baʻd phir Shawwāl ke c̥he 

Roze rakhe to goyā us ne sāl bhar ke Roze 

rakhe.” 

 (2) Pīr aur Jumʻerāt kā Rozah: Is silsile meṅ Ḥaz̤rat Abū 

Hurayrah raḍiya Allāhu ‘anhu se marwī hai keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

farmāyā: 

أنَْْ   فاَحُِبُ    ، وَالخَْمِیْسِ  لاِْثنَْيْنِ  ا مُ  يوَْ  لاْعَْمَالُ  ا ضُ  تعُْرَ 
 75يُعْرَ ضَ عَمَلیِ وَأناََ صَائم  ۔ 

“Pīr aur Jumʻerāt ko aʻmāl (bār-gāhe Ilāhī 

meṅ) pesh kiye jāte haiṅ. Maiṅ pasand kartā 

hūṅ keh merā ʻamal Roze kī ḥālat meṅ pesh 

ho.” 

Sawāl nambar 37: Ḥarām Roze se kyā murād hai? 

 

74  Muslim, al-Ṣaḥīḥ, Kitābu al-Ṣiyām, bābu istiḥbābu ṣawmi sittaṫi ayyāmin 

min Shawwālin itbāʻan li-Ramaḍān, 02: 822, raqam: 1164 

75  Tirmid̲h̲ī, al-Jāmiʻ al-Ṣaḥīḥ, abwābu al-ṣawmi ̒ an Rasūli Allāhi ṣallá Allāhu 

‘alayhi wa-Ālihī wa-sallam, bāb mā jā’a fī ṣawmi yawmi al-it̲h̲nayn wa-al-

ḳhamīs, 02: 114, raqam: 747 

Jawāb: Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne pāṅch din ke rozoṅ se manʻa farmāyā hai. In 

meṅ ʻĪdu al-Fiṭr, ʻĪdu al-Aḍḥá aur Ayyāme tashrīq ke tīn din 

shāmil haiṅ. ̒ Īdu al-Fiṭr aur ̒ Īdu al-Aḍḥá ke mutʻalliq Ḥaz̤rat 

Abū Saʻīd Ḳhudrī raḍiya Allāhu ‘anhu se marwī hai: 

نہََی رَسُوْلُ ا لَلَ  صلى الله عليه وسلم عَنْ صِيَا مِ يوَْ مَيْنِ: يوَْ مِ الفِْطْرِ و  
لاْضَْحیَ ۔   76يَوْ مِ ا

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne ʻĪdu al-Fiṭr aur ʻĪdu 

al-Aḍḥá ke din Roze rakhne se manʻa 

farmāyā.” 

 Ayyāme tashrīq yaʻnī D̲h̲ū al-ḥijjah ke gyārahwiṅ, 

bārahwiṅ aur terahwīṅ tārīḳh ke ayyām ke bāre meṅ Ḥaz̤rat 

Nubayshah raḍiya Allāhu ‘anhu bayān karte haiṅ keh Rasūle 

Akram ṣallá Allāhu ‘alayhi wa-Ālihī wa-sallam ne farmāyā: 

“Ayyāme tashrīq khāne pīne ke din haiṅ.77 

Sawāl nambar 38: Makrūh Roze se kyā murād hai? 

Jawāb: Baʻz̤ ayyām meṅ Roze rakhne ko sharīʻat meṅ nā-

pasandīdgī wa karāhat kī nigāh se deḳhā gayā hai mas̲alan: 

(1) Hafte ke din kā Rozah: Ḥaz̤rat ʻAbd Allāh bin Busr 

raḍiya Allāhu ‘anhumā apnī ham-shīrah se riwāyat karte haiṅ 

keh Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne farmāyā: “Hafte ke din kā Rozah nah rakho magar 

 

76  Abū Dāwūd, al-Sunan, Kitābu al-Ṣawm, bābu fī ṣawmi al-ʻĪdayn, 02: 314, 

raqam: 2417 

77  Muslim, al-Ṣaḥīḥ, Kitābu al-Ṣiyām, bābu taḥrīmu ṣawmi ayyāmi al-tashrīq, 

02: 800, raqam: 1141 

jo tum par farz̤ kiyā gayā aur agar tum meṅ se kisī ko aṅgūr 

kā c̥hilkā yā daraḳht kī lakr̥ī ke siwā kuc̥h nah mile to (hafte 

kā Rozah tor̥ne ke liye) use hī chabā le.”78 

 Imām Tirmid̲h̲ī farmāte haiṅ yeh ḥadīs̲ ḥasan hai aur 

is in meṅ karāhat kā maṭlab yeh hai keh ko’ī shaḳhṣ Rozah 

rakhne ke liye hafte kā din maḳhṣūṣ nah kare kyūṅ-keh 

Yahūdī us din kī taʻẓīm karte haiṅ. 

(2) ʻĀshūrah yaʻnī Muḥarram kī daswīṅ tārīḳh kā ek 

Rozah jis ke sāth nawīṅ yā gyārahwīṅ tārīḳh kā Rozah nah 

milāyā jā’e. 

(3) Jumʻah ke din kā akelā Rozah rakhnā is ṣūrat meṅ 

manʻa hai jab tak us se păhle yā baʻd meṅ ko’ī aur Rozah nah 

rakhā jā’e. Al-battah agar ko’ī shaḳhṣ kisī ḳhāṣ din kā Rozah 

rakhtā chalā ā rahā hai aur usī din Jumʻah kā Rozah ho to 

phir us din Rozah rakhnā jā’iz hai. Ḥadīs̲e mubārak meṅ 

Ḥaz̤rat Abū Hurayrha raḍiya Allāhu ‘anhu se marwī hai 

kehhn ne farmāyā:  “Tum meṅ se ko’ī ṣirf Jumʻah kā Rozah 

nah rakhe magar us se păhle aur baʻd kā Rozah bhī rakhe.”79 

 (4) Nau roz ke din kā Rozah makrūh hai ba-sharṭe-keh 

yeh us roz wāqeʻ nah ho jis roz ko’ī shaḳhṣ păhle se Rozah 

rakhtā chalā ā rahā ho. 

(5) ʻAurat kā shauhar kī ijāzat ke ba-ġhair nafl Rozah 

rakhnā makrūh hai. 

 

78  Tirmid̲h̲ī, al-Jāmiʻ al-Ṣaḥīḥ, abwābu al-ṣawm, bābu mā jā’a fī ṣawmi yawmi 

al-sabt, 02: 112, raqam: 744 

79  Tirmid̲h̲ī, al-Jāmiʻ al-Ṣaḥīḥ, abwābu al-ṣawm, bābu mā jā’a fī karāhiyaṫu 

ṣawmi yawmi al-Jumuʻaṫi waḥdahu, 02: 111, raqam: 743 

 Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

شِہْر   غيَْر  مِنْ  يَوْمًا  شَاہدِ   وَزَوْجُہَا  المَْرْأةَُ  تصَُوْمُ  لاََ 
 80رِمَضَانَ، إل اَ بِاذِْنہِِ۔ 

“ʻAurat kā ḳhāwind agar maujūd ho to 

Ramaḍān ke rozoṅ ke ʻilāwah us kī ijāzat ke 

ba-ġhair ko’ī Rozah nah rakhe.” 

Sawāl nambar 39: Ṣaume Dāwūdī kise kăhte haiṅ? 

Jawāb: Sāl bhar is ṭarḥ Roze rakhnā keh ek din Rozah se 

rahe aur ek din bi-lā Rozah, Ṣaume Dāwūdī kăhlātā hai. Yeh 

Ḥaz̤rat Dāwūd ‘alayhi al-salām kā Rozah rakhne kā maʻmūl 

thā jaisā keh ḥadīs̲e mubārakh meṅ Ḥaz̤rat ʻAbd Allāh bin 

ʻAmr raḍiya Allāhu ‘anhu se marwī hai keh Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ne farmāyā: 

يَامِ إلِیَ االلهِ تعََالیٰ صِيَامُ دَاوُدَ، وَکاَنَ يصَُوْمُ   إنِ َ أحََب َ الصِ 
 81يَوْماً وَيفُْطِرُ يَوْماً. 

“Be-shak Allāh Taʻālá ke nazdīk Ṣiyāme 

Dāwūd sab se ziyādah pasand haiṅ, woh ek 

din Rozah rakhte aur ek din ba-ġhair Rozah 

ke răhte the.” 

 

80  Tirmid̲h̲ī, al-Jāmiʻ al-Ṣaḥīḥ, abwābu al-ṣawm, bābu mā jā’a fī karāhiyaṫu 

ṣawmi al-mar’aṫi illā bi-id̲h̲ni zawjihā, 02: 142, raqam: 782 

81  Muslim, al-Ṣaḥīḥ, Kitābu al-Ṣiyām, bābu al-nahyu ʻan ṣawmi al-dahr….. 

wa-bayāni tafḍīli ṣawmi yawmn wa-ifṭāri yawmin,02: 816, raqam: 1159 

Sawāl nambar 40: Saḥrī wa ifṭārī ke waqt kaun-sī 

duʻā’eṅ par̥hnī chāhiyeṅ, kyā yeh ḥadīs̲e Nabawī se s̲ābit 

haiṅ? 

Jawāb: Rozah rakhte waqt darje z̲ail duʻā par̥hnī chāhiye: 

يْتُ مِنْ شَهْرِ رَمَضَانَ.   وَبِصَومِ غدَ  ن وََ
“Maiṅ ne kul māhe Ramaḍān ke Roze kī nīyat 

kī.” 

 Yahāṅ yeh bāt z̲ehn-nishīn rahe keh Rozah rakhne kī 

duʻā kisī ḥadīs̲e mubārakah meṅ manqūl nahīṅ. Aṣl nīyat farz̤ 

hai jo dil ke irāde kā nām hai. Nīyat kā maṭlab kisī chīz kā 

puḳhtah irādah karnā hai aur iṣṭelāḥe sharʻ meṅ nīyat kā 

maṭlab hai kisī kām ke karte waqt Allāh Taʻālá kī iṭāʻat aur 

qubr ḥāṣil karne kā irādah. 

 Namāz, Rozah, zakāṫ, ḥaj wa-ġhairah jaisī ʻibādāt 

meṅ nīyat farz̤ hai lekin alfāẓ farz̤ nahīṅ. Al-battah āj kal 

z̲ehn muntashar hote haiṅ, lehāz̲ā ek to zabān se kăh lene se 

dil kā irādah wa qāṣd ẓāhir ho jā’egā, dūsrā zabān se bolā 

jāne-wālā har lafẓ nekiyoṅ meṅ likhā jā’egā kyūṅ-keh riz̤ā’e 

Ilāhī kī ḳhāṭir kiyā jāne-wālā kām jo fī-nafsihī ḳhilāfe 

sharīʻat nah ho, to Islām us ko qubūl kartā hai. Amre 

mustăḥsan ke ṭaur par us kām par ajr-o s̲awāb aur fawā’id-o 

barakāt bhī mutaḥaqqaq hote haiṅ. Lehāz̲ā Rozah rakhte 

waqt murawajjah duʻā ke alfāẓ ba-ṭaure nīyat dŏhrānā 

bidʻate ḥasanah yaʻnī achc̥hī bidʻat hai.82 

 Jab keh Rozah ifṭār karne kī duʻā muḳhtalif alfāẓ ke 

sāth kutube ḥadīs̲ meṅ bayān hū’ī hai, jin meṅ se ek Ḥaz̤rat 

 

82  Mullā ʻAlī Qārī, Mirqāṫ al-mafātīḥ Sharḥ Mishkāṫ al-maṣābīḥ, 2: 304 

Muʻād̲h̲ bin Zuhrah raḍiya Allāhu ‘anhu se marwī hai keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam Rozah ifṭār karte waqt yeh duʻā par̥hte: 

َلل َهُم َ لکََ    83صُمْتُ وَعَلیَ رِزْقِکَ افَطَْرْتُ. ا

“Ae Allāh! Maiṅ ne tere liye Rozah rakhā aur 

tere hī diye huwe rizq par ifṭār kiyā.” 

 Baʻz̤ kutube ḥadīs̲ meṅ yeh duʻā muḳhtalif alfāẓ ke 

sāth ā’ī hai, jaise  ُْوَعلَيَْکَ توََک لَت (aur maiṅ ne tere ūpar bharosah 

kiyā) yā  ُالعَْلِیْم مِيْعُ  الس َ َنتَْ  ا ن کََ  اِ مِنِ ی،  لْ   pas tū (merā Rozah) qubūl) فتََقَب َ

farmā le, be-shak tū ḳhūb sun·ne-wālā jān·ne-wālā hai); 

lekinn Mullā ʻAlī Qārī is ḥadīs̲ kī sharḥ karte huwe Mirqāṫ 

al-mafātīḥ meṅ likhte haiṅ keh agar-cheh iftārī kī duʻā meṅ 

 ke alfāẓ kī ko’ī aṣl nahīṅ magar yeh alfāẓ durust haiṅ وَبکَِ آمَنْتُ 

aur duʻā’īyah kalimāt meṅ iz̤āfah karnā jā’iz hai (jis ṭarḥ baʻz̤ 

log ḥaj ke mauqaʻ par talbiyah meṅ iz̤āfah kar lete haiṅ). 

Lehāz̲ā is băḥs̲ kī raushanī meṅ ham ifṭār ke waqt darje z̲ail 

murawwajah duʻā par̥h sakte haiṅ: 

وَعَلیَ   توََکلَ تَُ  وَعلَيَْکَ  اٰمَنْتُ  وَبِکَ  صُمْتُ  لکََ  ِ ی  انِ َلل َهُم َ  ا
 رِزْقِکَ افَطَْرْتُ. 

“Ae Allāh! Be-shak maiṅ ne tere liye roah 

rakhā aur tujh par īmān lāyā aur tujh par hī 

bharoshah kiyā aur tere liye hī ʻaṭā kiye huwe 

rizq se maiṅ ne ifṭār kiyā.” 

 

83  Abū Dāwūd, al-Sunan, Kitābu al-Ṣawm, bābu al-qawli ʻinda al-ifṭār, 2: 294, 

raqam: 2358 

Sawāl nambar 41: Rozah kī ḥālat meṅ ġhībat karnā, jhūt̥ 

bolnā aur fuḥsh-kalāmī karnā kaisā hai? 

Jawāb: Sharʻ kī rū se Rozah kī ḥālat meṅ ġhībat, jhūt̥, fuḥṣh-

kalāmī kisī ṭaur bhī jā’iz nahīṅ, kyūṅ-keh is kī waj·h se 

Rozah meṅ karāhat ātī hai. Rozah farz̤ karne kā maqṣad 

Rozah-dār kā bhūkā, pyāsā răhnā kāfī nahīṅ bal-keh dunyāwī 

laz̲z̲atoṅ kī ḳhẉāhishāt aur bure aʻmāl mas̲alan jhūt̥ bolnā, 

fuḥsh-kalāmī karnā aur ġhībat se bachnā bhī z̤arūrī hai. Jaisā 

kehdarje z̲ail aḥādīs̲e mubārakah se s̲ābit haiṅ. 

1. Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā keh “agar ko’ī shaḳhṣ jhūt̥ bolnāaur us 

par ʻamal karnā (Rozah rakh kar) nahīṅ c̥hor̥tā to Allāh 

Taʻālá ko us kī ko’ī z̤arūrat nahīṅ keh woh apnā khānā, pīnā 

c̥hor̥ de.”842. Ḥaz̤rat Anas raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne logoṅ ko yeh ḥukm diyā keh woh ek din Rozah 

rakheṅ aur jab tak maiṅ ijāzat nah dūn us waqt tak ko’ī Rozah 

ifṭār nah kare. Logoṅ ne Rozah rakhā. Jab shām hū’ī to ek 

shaḳhṣ Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ke pās ḥāz̤ir ho kar ʻarz̤ kī: maiṅ sāre din Roze se 

rahā hūṅ, Āp mujhe ifṭār kī ijāzat deṅ, Āp ne us ko ifṭār kī 

ijāzat marḥamat farmā’ī. Phir ek shaḳhṣ ḥāz̤ir huwā. Aur us 

ne ʻarz̤ kiyā Āp ke ghar kī do kanīzeṅ ṣubḥ se Roze se haiṅ, 

Āp unheṅ bhī ifṭār kī ijāzat deṅ. Āp ṣallá Allāhu ‘alayhi wa-

Ālihī wa-sallam ne us shaḳhṣ se eʻrāz̤ kiyā. Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ne farmāyā: 

un kā Rozah nahīṅ hai, un logoṅ kā Rozah kaise ho saktā 

hai? Jo sārā din logoṅ kā gosht khāte rahe hoṅ, jā’o unheṅ jā 

 

84  Buḳhārī, al-Ṣahīḥ, Kitābu al-Ṣawm, bābu man lam yadʻ qawla al-zūri wa-

al-ʻamala bihi fī al-ṣawm, 2: 673, raqam: 1804 

kar kaho agar woh Rozah-dār haiṅ to qai kareṅ, unheṅ qai kī 

to har ek se jamā huwa ḳhūn niklā. Us shaḳhṣ ne jā kar Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ko 

ḳhabar dī, Āp ṣallá Allāhu ‘alayhi wa-Ālihī wa-sallam ne 

farmāyā: agar woh mar jātīṅ aur woh jamā huwā ḳhūn un 

meṅ bāqī răh jātā to donoṅ ko Dozaḳh kī āg khātī.”85 

3. Isī ṭarḥ Ḥaz̤rat Abū Hurayrah raḍiya Allāhu ‘anhu 

bayān karte haiṅ keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne farmāyā keh Allāh ʻazza wa-

jalla farmātā hai: 

“Ibn Ādam kā Roze ke siwā har ʻamal us ke 

apne liye har Rozah bil-ḳhuṣūṣ mere liye hai. 

Us kī jazā maiṅ hī dūṅgā aur Rozah d̥hāl hai, 

jab tum meṅ se kisī shaḳhṣ kā rozahho, to 

woh be-hūdah-go’ī kare nah fuḥsh-go’ī kare. 

Agar ko’ī shaḳhṣ use gālī de yā us se jhagr̥ā 

kare to woh kăh de keh maiṅ Rozah se hūṅ.”86 

 Pas maz̲kūrah bālā ahādīs̲e mubārakah se maʻlūm 

huwā keh Rozah kī hālat meṅ jhūt̥ bolnā, ġhībat karnā aur 

fuḥsh-kalāmī karnā mamnūʻ hai. In umūre raz̲īlah se is liye 

mumānaʻat kī ga’ī keh in se Rozah rakhne kā maqṣad ḳhatm 

ho jātā hai aur Rozah-dār Rozah ke barakāt-o s̲amarāt se 

măḥrūm răhtā hai. 

Sawāl nambar 42: Roze meṅ kār-farmā ḥikmateṅ kyā 

haiṅ? 

 

85  Ṭayālisī, al-Musnad, 1: 282, raqam: 2107 

86  Buḳhārī, al-Ṣaḥīḥ, Kitābu al-Ṣawm, bābu hal yaqūlu innī ṣā’imu id̲h̲ā 

shutim, 2: 673, raqam: 1805 

Jawāb: Rozah nah ṣirf rūḥ kī ġhiz̲ā hai bal-keh us ke pase 

pardah be-shumār Dīnī wa dunyāwī ḥikmateṅ aur aise rumūz 

kār-farmā haiṅ jo ṣirf Allāh Taʻālá Rozah-dār ko ʻaṭā kartā 

hai. Is lehāẓ se Rozah kī darje z̲ail ḥikmateṅ haiṅ: 

1. Taqwá 

 Irshāde Bārī Taʻālá hai: 

کُتِبَ   اٰمَنُوْا  ال ذَِيْنَ  يَامُ  ال   علَيَْکُمُ يٰايَُهَا  عَلیَ    کَمَا صِ  کُتِبَ 
 87ال ذَِيْنَ مِنْ قبَْلکُِمْ لعََل کَُمْ تتَ َقُوْنَ 

“Ae īmān wālo! Tum par isī ṭarḥ Roze farz̤ 

kiye ga’e haiṅ jaise tum se păhle logoṅ par 

farz̤ kiye ga’e the tā-keh tum parhez-gār ban 

jā’o.” 

 Ăhle īmān par umame sābiqah kī ṭarḥ Roze is liye 

farz̤ kiye ga’e keh woh muttaqī aur parhez-gār ban jā’eṅ goyā 

Roze kā maqṣad insānī sīrat ke andar taqwá kā jauhar paidā 

kar ke us ke qalb-o bāṭin ko rūḥānīyat-o nūrānīyat se jilā detā 

hai. Roze se ḥāṣil-kardah taqwá ko agar ba-ṭarīqe aḥsan ba-

rū’e kār lāyā jā’e to insān kī bāṭinī kā’enāt meṅ aisā hamah-

gīr inqilāb bar-pā kiyā jā saktā hai jis se us kī zindagī ke 

shab-o roz yak-sar badal kar răh jā’eṅ. 

 Taqwá bādīyun-naẓar meṅ insān ko ḥarām chīzoṅ se 

ijtenāb kī taʻlīm detā hai, lekin agar ba-naẓare ġhā’ir Qur’ān-

o Sunnat kā muṭālaʻah kiyā jā’e to maʻlūm hogā keh Roze kī 

ba-daulat ḥāṣil shudah taqwá ḥarām chīzoṅ se to dar-kanār 

un ḥalāl-o ṭayyib chīzoṅ ke qarīb bhī ba-ḥālate Rozah 

 

87  al-Baqarah, 2: 183 

phat̥akne nahīṅ detā, jin se mustafīd honā ʻām zindagī meṅ 

bil-kul jā’iz hai. Har sāl ek māh ke is z̤abṭe nafs kī lāzimī 

tarbīyatī mashq (Refresher Course) kā ehtemām, is maqṣad 

ke ḥuṣūl ke liye hai keh insān ke qalb-o bāṭin meṅ sāl ke bāqī 

gyārah mahīnoṅ meṅ ḥarām-o ḥalāl kā farq-o imtiyāz rawā 

rakhne kā jaz̲bah is darjah faroġh pā jā’e keh us kī bāqī 

zindagī in hī ḳhuṭūṭ par ustuwār ho jā’e. Woh har muʻāmale 

meṅ ḥukme Ḳhudā-wandī ke āge sare taslīm ḳham karte 

huwe ḥarām chīzoṅ ke shāʻe se bhī bach jā’e. 

2. Tarbīyate ṣabr-o shukr 

 Ṣbar kā taqāz̤ā hai keh insān kisī neʻmat se măḥrūmī 

par apnī zabān ko shikwah aur āh-o bakā se ālūdah kiye ba-

ġhair ḳhāmoshī se bar-dāsht kare. Rozah insān ko taqwá ke 

is maqāme ṣabr se bhī baland-tar maqāme shukr par fā’iz 

dekhne kā mutamannī hai. Woh us ke andar yeh jauhar paidā 

karnā chāhtā hai keh neʻmat ke c̥hin jāne par aur har qism kī 

muṣībat, ibtelā aur āzmā’ish kā sāmnā karte waqt us kī 

ṭabīʻat meṅ malāl aur peshānī par shikan ke ās̲ār paidā nah 

hone pā’eṅ, bal-keh woh har taṅgī wa turshī kā ba-har ḥāl 

ḳhandah peshānī se mardānah-wār muqābalah karte huwe 

apne Parwar-digār kā shukr adā kartā rahe. 

 Iz z̤imn meṅ do ṣāḥibe ḥāl buzurgoṅ ke wāqeʻah kā 

taz̲kirah ḳhālī az-fā’edah nah hogā. Ṭawīl judā’ī ke baʻd jab 

woh mile aur ek dūsre kā ḥāl pūc̥hā to ek ne kahā keh apnā 

ḥāl to yeh hai keh jab Ḳhudā Taʻālá kisī neʻmat se nawāztā 

hai to us kā shukr adā karte haiṅ, wagarnah ṣabr se kām lete 

haiṅ. Dūsre buzurg ne kahā, yeh to ko’ī bāt nah hū’ī keh 

hamāre shăhr ke kuttoṅ kā bhī yahī ḥāl hai. Woh mālik ke 

dar par par̥e răhte haiṅ, agar kuc̥h mil jā’e to dum hilā kar us 

ke āge pīc̥he jāte haiṅ aur agar kuc̥h nah bhī mile to use c̥hor̥ 

kar kisī aur dar par nahīṅ jāte. Phir farmāyā keh apnā ḥāl yeh 

hai keh jab Mawlā se kuc̥h miltā hai to us ke bandoṅ meṅ 

bāṅt̥ dete haiṅ aur kuc̥h nah mile to har ḥāl meṅ us kā shukr 

adā karte răhte haiṅ. Isī liye Allāh Taʻālá ne āyate ṣaum meṅ 

تشَْکُرُوْن  ke z̲arīʻe shukr kī z̤arūrat-o ahammīyat kī ṭaraf لعََل کَُمْ 

ishārah kiyā hai. 

3. Jaz̲ba’e īs̲ār 

 Ba-ḥālate Rozah insān bhūk aur pyās ke karb se 

guzartā hai to lā-maḥālah us ke dil meṅ īs̲ār, be-nafsī aur 

qurbānī kā jaz̲bah taqwīyat pakar̥tā hai aur woh ʻamalan us 

kaifīyat se guzar kar jis kā sāmnā insānī muʻāsharah ke 

malūkul-ḥāl aur nāne shabīnah se măḥrūm log karte haiṅ, 

karb-o taklīf ke eḥsāṣ se āgāh ho jātā hai. Fil-ḥaqīqat Roze 

ke z̲arīʻe Allāhu Rabbu al-ʻizzat apne āsūdah-ḥāl bandoṅ ko 

un shikastah aur be-sar-o sāmān logoṅ kī zabūṅ-ḥālī se kamā 

ḥaqquhū, āgāh karnā chāhte haiṅ, jo apne tan-o jān kā rishtah 

ba-mushkil bar-qarār rakhe huwe haiṅ, tā-keh un ke dil meṅ 

dukhī aur muz̤ṭarib insānīyat kī ḳhidmat kā jaz̲bah faroġh 

pā’e aur ek aisā Islāmī muʻāsharah wujūd meṅ ā sake, jis kī 

asās bā-hamī maḥabbat-o murawwat, insānī dostī aur dard-

mandī wa ġham-ḳhẉāri kī lā-fānī qadroṅ par ho. Is eḥsās kā 

be-dār ho jānā Roze kī rūḥ kā lāzimī taqāz̤ā hai aur us kā 

fuqdān is amr kī ġhammāzī kartā hai keh Roze meṅ rūḥ nām 

kī ko’ī chīz bāqī nahīṅ ba-qaul ʻAllāmah ʻIqbāl raḥmaṫu 

Allāhi ‘alayh: 

 روح چوں رفت از صلوة و از صیام

امام بے      ملت  ھموار،  نا  فرد  

“Jab namāz-o Rozah se rūḥ nikal jātī hai to 

fard nā-lā’iq wa nā-shā’istah aur qaum be-

Imām ho jātī hai.” 

4. Tazkiya’e nafs 

 Rozah insān ke nafs aur qalb-o bāṭin ko har qism kī 

ālūdagī aur kas̲āfat se pāk-o ṣāf kar detā hai. Insānī jism 

mādde se murakkab hai, jise apnī baqā ke liye ġhiz̲ā aur dīgar 

māddī lawāzimāt farāham karnā par̥te haiṅ, jab-keh rūḥ ek 

laṭīf c̥hīz hai, jis kī bālīdagī aur nashw-o numā māddī 

z̤arūrīyat aur dunyāwī laz̲z̲āt tark kar dene meṅ muz̤mir hai. 

Jism aur rūḥ ke taqāz̤e ek dūsre ke mutaz̤ād haiṅ. Rozah jism 

ko khāne pīne aur baʻz̤ dīgar umūr se dūr rakh kar māddī 

qūwatoṅ ko lagām detā hai, jis se rūḥ laṭīf-tar aur qawī-tar 

chalī jātī hai. Jūṅ-jūṅ Roze kī ba-daulat bandah ḳhẉāhishāte 

nafsānī ke chaṅgul se rast-gārī ḥāṣil kartā hai, us kī rūḥ 

ġhālib-o tawānā aur jism maġhlūb-o naḥīf ho jātā hai. Rūḥ 

aur jism kā kā taʻalluq parinde aur qafas kā-sā hai, jaise hī 

qafase jism kā ko’ī goshah wā hotā hai, rūḥ kā parindah mā’il 

bah-parwāz ho kar, mauqaʻ pāte hī jism kī bandishoṅ se āzād 

ho jātā hai. 

 Musasal Roze ke ʻamal aur mujāhide se tazkiya’e 

nafs tez-tar hone lagtā hai, jis kī waj·h se rūḥ kas̲āfatoṅ se 

pāk ho kar păhle se kahīṅ laṭīf-tar aur qawī-tar ho jātī hai. 

Yahāṅ tak keh baʻz̤ kāmilīn wa ̒ urafā’ kī rūḥānī ṭāqat kā’enāt 

kī be-karāniyoṅ aur păhnā’iyoṅ par ḥāwī ho jātī hai. 

5. Riz̤ā’e Ḳhudā-wandī kā ḥuṣūl 

 Roze kā muntahā’e maqṣūd yahī hai keh woh bande 

ko tamām rūḥānī madārij ṭai karane ke baʻd maqāme riz̤ā par 

fā’iz dekhnā chāhtā hai. Yeh maqāme riz̤ā kyā hai? Jo Roze 

ke tawassuṭ se insān ko naṣīb ho jātā hai, is par ġhaur kareṅ 

to us kī ahammīyat kā eḥsās ujāgar hotā hai. Rab kā apne 

bande se rāz̤ī ho jānā itnī bar̥ī neʻmat hai keh us ke muqābale 

meṅ bāqī sab neʻmateṅ hech dikhā’ī detī haiṅ. Rozah woh 

munfarid ʻamal hai jis ke ajr-o jazā kā muʻāmalah Rab aur 

bande ke dar-miyān c̥hor̥ diyā gayā keh us kī riz̤ā ḥadd-o 

ḥisāb ke taʻayyun se mā-warā’ hai. 

Sawāl nambar 43: ʻĀm aur ḳhāṣ logoṅ ke Roze meṅ kyā 

farq hai? 

Jawāb: Jis ṭarḥ muʻāshare meṅ muʻāshī ḥais̲īyat aur samājī 

maqām ke eʻtebār se insānī zindagī ke muḳhtalif ṭabaqāt pā’e 

jāte haiṅ. Is ṭarḥ Dīnī wa Rūḥānī madārij-o maqāmāt meṅ 

Rozah rakhhne ke leḥāẓ se logoṅ kī do aqsām haiṅ: 

1. ʻAm logoṅ kā Rozah 2. Ḳhāṣ logoṅ 

kā Rozah 

1. ʻĀm logoṅ kā Rozah 

 Păhlī qism ʻām logoṅ kī hai jo măhz̤ rasman Rozah 

rakhte haiṅ aur un kā Rozah saḥrī wa ifṭārī tak măḥdūd hotā 

hai woh Roze ke ādāb-o sharā’iṭ kā muṭlaqan leḥāẓ nahīṅ 

rakhte chunāṅ-cheh aks̲ar-o beshtar irshāde Nabawī ṣallá 

Allāhu ‘alayhi wa-Ālihī wa-sallam siwā’e bhūke aur pyāre 

răhne ke un ke hāth kuc̥h nahīṅ ātā. Woh log jo Rozah rakh 

kar aḥkāme Ḳhudā-wandī kī ṣarīḥan rozī karte haiṅ. Woh 

jhūt̥, ġhībat, dhokah, fareb-dehī aur dīgar afʻāle qabīḥah ke 

irtekāb ko apnā maʻmūl banā’e rakhte haiṅ. Roze ke fuyūz̤-

o barakāt se măḥrūm răhte haiṅ aur natījah-ḳhezī ke eʻtebār 

se un kī ṣalāṫ-o ṣiyām be-rūḥ hai. Aisā Rozah afrāde millat 

par mus̲bat aur nafʻa-baḳhsh as̲arāt murattab nahīṅ kar saktā. 

2. Ḳhāṣ logoṅ kā Rozah 

 Dūsrī qism ḳhāṣ logoṅ kī hai jo aḥkāme Ḳhudā-

wandī kī pās-dārī karte haiṅ aur ṣaġhīrah wa kabīrah 

gunāhoṅ se apne dāman bachā’e rakhte haiṅ. Rozah se un k 

ṣīrat-o kirdār meṅ taqwá kā jauhar paidā ho jātā hai aur un kī 

zindagiyāṅ لعََل کَُمْ تتَ َقُوْن ke farmūda’e Īzadī kī ʻamalī tafsīr ban 

jātī haiṅ. Taqwá kī ba-daulat un ke shab-o roz inqelāb āshnā 

ho jāte haiṅ aur woh har muʻāmale meṅ ḥalāl-o ḥarām kī 

tamīz ko apnā shiʻār banā lete haiṅ. 

 Aisā Rozah Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ke irshād ke muṭābiq un ke aur 

ʻaz̲ābe Dozaḳh ke dar-miyān d̥hāl ban jāta hai. Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ne farmāyā:  

“Rozah Dozaḳh kī āg se yūṅ d̥hāl hai jis ṭarḥ 

lar̥ā’ī ke waqt tumhārī d̥hāl hotī hai.”88 

 Mundareja’e bālā băḥs̲ kī raushanī meṅ maʻlūm 

huwā keh ʻām aur ḳhāṣ logoṅ ke Roze meṅ farq yeh hai keh 

ʻām logoṅ kā Rozah ṣirf saḥrī wa ifṭārī tak măḥdūd hotā hai. 

Jab-keh ḳhāṣ logoṅ kā Rozah un ke mujāhadah kī binā’ par 

un ke maqame mushāhadah par fā’iz kar detā hai. Kyūṅ-keh 

un kī ṭalab-o ārzū kā măḥwar Allāh kī riz̤ā kā ḥuṣūl aur 

dīdāre Muṣṭafá ṣallá Allāhu ‘alayhi wa-Ālihī wa-sallam kī 

neʻmatoṅ se băhrah-war hone ke ʻilāwah kuc̥h nahīṅ hotā. 

Sawāl nambar 44: Kyā Rozah ke as̲arāt har shaḳhṣ par 

yak-sāṅ hote haiṅ? 

 

88  Ibn Mājah, al-Sunan, Kitābu al-Ṣiyām, bābu mā jā’a fī faḍli al-ṣiyām, 2: 

305, raqam: 1639 

Jawāb: Rozah ke as̲arāt har shaḳhṣ par rūḥānī aur jismānī 

ṭaur par yak-sāṅ nahīṅ hote. R̥oze kī faz̤īlat aur barakat apnī 

jagah musallam lekin us kī raḥmateṅ aur barakateṅ har 

shaḳhṣ ke ḥiṣṣe meṅ bar-ā-bar ā jā’eṅ mumkin nahīṅ. Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

farmāyā: 

“Kitne Rozah-dār aise haiṅ jin ko apne rozoṅ 

se bhūk-pyās ke siwā kuc̥h nahīṅ miltā aur 

kitne rātoṅ ko namāz par̥hne wāle haiṅ jin ko 

namāzoṅ se rat-jage ke siwa kuc̥h ḥāṣil nahīṅ 

hotā.”89 

 Jis ne Allāh Taʻālá ke batā’e huwe aḥkāmāt, amru bi-

al-maʻrūf aur nahyu ʻani al-munkar par chalte huwe apnī 

bandagī ko wafā-dārī ba-sharṭe ustuwārī ke sāth nibhāyā aur 

ḳhụd eḥtesābī se ghāfil huwe ba-ġhair Rozah rakhe aise 

shaḳhṣ ke liye ḳhụsh-ḳhabarī hai. 

 Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

“Jis shaḳhṣ ne ḥālate īmān aur s̲awāb kī nīyat 

se Ramaḍān ke Roze rakhe to us ke pic̥hle 

gunāh muʻāf kar diye jāte haiṅ aur jo 

Ramaḍān meṅ īmān kī ḥālat aur s̲āwāb kī 

nīyat se qiyām kartā hai to us ke (bhī) sābiqah 

gunāh muʻāf kar diye jāte haiṅ aur jo Laylaṫ 

al-Qadr meṅ īmān kī ḥālat aur s̲awāb kī nīyat 

 

89  Ibn Ḳhuzaymah fī al-Ṣaḥīḥ, 3: 242, raqam: 1997 

se qiyām kare us ke guzashtah gunāh baḳhsh 

diye jāte haiṅ.”90 

 Isī ṭarḥ jismānī ṭaur par bhī Rozah ke as̲arāt har 

shaḳhṣ par muḳhtalif hote haiṅ mas̲alan ek shaḳhṣ air-

kand̥ishand̥ ŏfis meṅ kām kartā hai to dūsrā shaḳhṣ shadīd 

garmī aur chilchilātī dhūp meṅ meḥnat-muzdūrī kartā hai. 

Donoṅ ke kām kī nauʻīyat ke eʻtebār se insānī jism meṅ pānī, 

namakiyāt wa-ġhairah kī kamī aur naqāhat kī kaifīyat 

muḳhtalfi hogī. Isī eʻtebār se Rozah-dār ko un ke ṣabr-o bar-

dāsht aur riz̤ā’e Ilāhī kī kaifīyāt ke muṭābiq unheṅ ajr-o 

s̲awāb se nawāzā jā’egā. 

Sawāl nambar 45: Rozah kī ḥifāẓat kaise mumkin hai? 

Jawāb: Agar Rozah ko pūre aḥkām-o ādāb kī mukammal 

riʻāyat ke sāth pūrā kiyā jā’e to bi-lā shub·hah gunāhoṅ se 

măḥfūẓ răhnā āsān ho jātā hai. Al-battah agar kisī ne Rozah 

ke lawāzim kā ḳhayāl nah kiyā aur gunāhoṅ meṅ mashġhūl 

răhte huwe Rozah kī nīyat kī khāne pīne, ḳhẉāhishe nafsānī 

se bāz rahā lekin ḥarām kamāne aur ġhībat karne se bāz nah 

āyā to us se farz̤ adā ho jā’egā, magar Rozah ke barakāt-o 

s̲amarāt se măḥrūmī rahegī. 

 Ḥaz̤rat Abū ʻUbaydah bin Jarrāh raḍiya Allāhu ‘anhu 

se marwī hai keh Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne farmāyā: 

وْمُ جُن َة  مَا لمَْ يَخْرِقْهَا.   91الَص َ

 

90  Buḳhārī, al-Ṣaḥīḥ, Kitābu al-Ṣalāṫu al-tarāwīḥ, bābu faḍlu laylaṫi al-qadr, 2: 

709, raqam: 1910 

91  Nasā’ī, al-Sunan, 1: 167, raqam: 2233 

“Rozah d̥hāl hai jab tak us ko phār̥ nah d̥āle.” 

 Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

يَدَعْ قوَْلَ   ل مَْ  وْرِ مَنْ  فیِ    الز ُ بهِِ، فلَیَْسَ اللهِِ حَاجَة   وَالعَْمَلَ 
 92انَْ يَدَعَ طَعَامَهُ وَ شَرَابهَُ. 

“Jo shaḳhṣ Rozah rakh kar jhūt̥ī bāt aur ġhalaṭ 

kām nah c̥hor̥e to Allāh ko kuc̥h ḥājat nahīṅ 

keh woh (gunāhoṅ ko c̥hor̥e ba-ġhair) măḥz̤ 

khānā pīnā c̥hor̥ de.” 

 Khānā-pīnā aur jinsī taʻalluqāt c̥hor̥ne hī se Rozah 

kāmil nahīṅ hotā bal-keh Rozah k hālat meṅ fawāḥish, 

munkirāt aur har ṭarḥ ke gunāhoṅ se bachnā bhī z̤arūrī hai 

lehāz̲ā mundareja’e bālā aḥādīs̲ se s̲ābit huwā: 

1. Rozah-dār Rozah rakh kar jhūt̥, ġhībat, chuġhlī aur 

bad-kalāmī se parhez kare. 

2. Āṅkh ko maz̲mūm-o makrūh aur har us chīz se 

bachā’e jo yāde Ilāhī se ġhāfil kartī hai. 

3. Kān ko har nā-jā’iz āwāz sun·ne se bachā’e. Agar kisī 

majlis meṅ ġhībat hotī ho to unheṅ manʻa kare warnah 

wāhāṅ se ut̥h jā’e ḥadīs̲ meṅ hai keh ġhībat karne-wālā aur 

sun·ne walā donoṅ gunāh meṅ sharīk haiṅ. 

4. Ba-waqte ifṭār itnā nah khā’e ke pet̥ tan jā’e. 

 

92  Buḳhārī, al-Ṣaḥīḥ, Kitābu al-Ṣawm, bābu man lam yadʻ qawla al-zūri wa-

al-ʻamala bihi fī al-ṣawm, 2: 673, raqam: 1804 

5. Ifṭār ke baʻd dil ḳhauf aur ummīd ke dar-miyān rahe 

kyā maʻlūm keh us kā Rozah qubūl huwā yā nahīṅ lekin 

Allāh kī raḥmat se māyūs nah ho. 

 Pas aʻz̤ā’ ko gunāhoṅ se bachānā hī dar-ḥaqīqat 

Rozah kī ḥifāẓat hai. 

Sawāl nambar 46: Kaun-sī do ḳhụshiyāṅ haiṅ jo Rozah-

dār ko naṣīb hotī haiṅ? 

Jawāb: Dūsrī ʻibād̥āt ke muqābale meṅ Rozah woh wāḥid 

ʻibādat hai jis ke rakhne wāle ko ba-yak-waqt do ḳhụshiyāṅ 

naṣīb hotī haiṅ. Ḥadīs̲ mubārakah meṅ Ḥaz̤rat Abū Hurayrah 

raḍiya Allāhu ‘anhu se marwī hai keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam ne farmāyā: 

ائمِِ فرَْحَتَانِ يفَْرَحُهُمَا: إذَِا أفَطَْرَ  ، وَ إذَِا لقَيَِ رَب هَُ  فرَِحَ للِص َ
 93فرَِحَ بِصَوْمِهِ. 

“Rozah-dār ke liye do ḳhụshiyāṅ haiṅ, jin se 

use farḥat hotī hai: ek (farḥate ifṭār) jab woh 

Rozah ifṭār kartā hai to ḳhụsh hotā hai aur 

dūsrī (farḥate dīdār keh) jab woh apne Rab se 

milegā to apne Rozah ke bāʻis̲ ḳhụsh hogā.” 

Sawāl nambar 47: Jannat kā kaun-sā darwāzah hai jis 

meṅ se ṣirf Rozah-dār hī dāḳhil hoṅge? 

Jawāb: Jannat meṅ baʻz̤ maḳhṣūṣ aʻmāle ṣāleḥah ke eʻtebār 

se āt̥h darwāze haiṅ jo shaḳhṣ dunyā meṅ ḳhulūṣ nīyat se un 

meṅ jis ʻamale ṣāleḥ kā bhī ḳhū-gar hogā woh Jannat meṅ 

 

93  Buḳhārī, al-Ṣaḥīḥ, Kitābu al-ṣawm, bābu hal yaqūlu innī ṣā’imu id̲h̲ā 

shutim, 2: 673, raqam: 1805 

http://www.tahirulqadribooks.com/


3. Rozah  ﴾89﴿ 

www.TahirulQadriBooks.com 

usī ʻamal ke darwāze se jā’egā. Rayyān Jannat kā woh 

darwāzah hai jis meṅ se ṣirf Rozah-dār hī dāḳhil hoṅge jaisā 

keh Ḥaz̤rat Ṣahl bin Saʻd raḍiya Allāhu ‘anhumā se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

ائمُِوْنَ   يَانُ، يَدْخُلُ مِنْهُ الص َ باً يُقَالُ لهَُ الر َ إنِ َ فيِ الجَْن َةِ باَ
القِْيَ  أيَْنَ  يَوْمَ  يُقَالُ:  غيَْرُهُمْ،  أحََد   مِنْهُ  يَدْخُلُ  لاَ  امَةِ، 

ائمُِوْنَ؟ فيََقُوْمُوْنَ، لاَ   مِنْهُ أحََد  غيَْرُهُمْ، فإَذَِا    يَدْخُلُ الص َ
 .  94دَخَلوُْا أغُلْقِْ، فلَمَْ يَدْخُلْ مِنْهُ أحََد 

“Jannat meṅ ek darwāzah hai jise Rayyān 

kahā jātā hai. Roze Qiyāmat us meṅ Rozah-

dār dāḳhil hoṅge un ke siwā us darwāze se 

ko’ī aur dāḳhil nahīṅ hogā. Kahā jā’egā: 

Rozah-dār kahāṅ haiṅ? Pas woh khar̥e hoṅge, 

un ke ʻilāwah us meṅ se ko’ī aur dāḳhil nahīṅ 

ho sakegā, jab woh dāḳhil ho jā’eṅge to us 

sarwāze ko band kar diyā jā’egā. Phir ko’ī aur 

us se dāḳhil nahī ho sakegā.” 

 Rayyān kī waj·he tasmīyah ke bāre meṅ Muḥaddit̲h̲ 

Mullā ʻAlī Qārī farmāte haiṅ: yā to woh be-nafsihī Rayyān 

hai kyūṅ-keh us kī ṭaraf kas̲īr năhreṅ jārī haiṅ aur us ke qarīb 

tāzah aur sar-sabz-o shādāb phal phūl ba-kas̲rat haiṅ. Yā 

 

94  Buḳhārī, al-Ṣaḥīḥ, Kitābu al-Ṣawm, bābu al-Rayyānu lil-ṣā’imīn, 2: 671, 

raqam: 1797 

Qiyāmat ke din ke z̲arīʻe se logoṅ kī pyās mit̥egī aur tar-o 

tāzagī wa naẓāfat chehre par hameshah rahegī.95 

 Is inʻām kā ḥaq-dār ṣirf Ramaḍān ke Roze rakhne-

wālā hī nahīṅ bal-keh kas̲rat se naflī Roze rakhne-wālā bhī 

hogā. 

Sawāl nambar 48: Roze ke bāṭinī wa rūḥānī fawā’id kyā 

haiṅ? 

Jawāb: Roze ke bāṭinī aur rūḥānī fawā’id darje z̲ail haiṅ: 

1. Rozah z̤aʻīf rūḥ aur qalb ke liye ek aisī mujarrab 

dawā hai jis ke isteʻmāl se ḳhuṣūṣan rūḥ meṅ 

taqwīyat-o shādābī aur tar-o tāzagī paidā ho jātī hai. 

Is ṭarḥ bande kī ṭabīʻat nekiyoṅ kī ṭaraf mā’il hone 

lagtī aur bur’iyoṅ ke ḳhilāf paidā hotī hai. 

2. Rozah ṣā’im ko is qabil banā detā hai keh woh 

ḥudūdullāh aur aḥkāme Ilāhī ke muṭābiq apne Āp ko 

d̥hāl kar ek kām-yāb dīnī zindagī guzār sake. 

3. Rozah Dīn ke har muʻāmale meṅ ṣā’im ke andar 

ṣabr-o s̲abāt kī ḳhūbiyāṅ paidā kartā hai jo use Dīn 

par qā’im rakhtī haiṅ aur Allāh Taʻālá ke ḥukm se 

inḥerāf nahīṅ karne detīṅ. 

4. Rozah kī waj·h se tazkiya’e nafs aur taṣfiya’e bāṭin 

jaise pākīzah auṣāf paidā hote haiṅ. 

5. Rozah-dār ko āḳhirat meṅ is neʻmate ġhair-

mutaraqqibah se mawāzā jā’egā. Jis ke ḥūṣul ke liye 

shahīd bār-bār apnī jān kā naz̲rānah pesh karne kī 

 

95  Mullā ʻAlī Qārī, Mirqāṫ al-mafātīḥ Sharḥ Mishkāṫ al-maṣābīḥ, 4: 230 

ārzū karegā. Rozah gunāhoṅ aur āg se ḥifāẓat kā 

sabab bantā hai. 

6. Rūḥ aur bāṭin ko har qism kī ālā’ishoṅ se muzakká 

aur muṣaffá karne ke liye Roze se beh-tar aur ko’ī 

ʻamal nahīṅ. 

7. Allāh Taʻālá har Momin kī ek nekī kā ajr 10 gunā se 

bar̥hā kar 700 gunā tak ʻaṭā farmātā hai. Roze kī jazā 

ḳhụd Barī Taʻālá dete haiṅ. 

 Ḥaz̤rat Abū Hurayrah raḍiya Allāhu ‘anhu se riwāyat 

hai keh Rasūl Allāh ṣallá Allāhu ‘alayhi wa-Ālihī wa-sallam 

ne farmāyā: 

إلِیَ   أمَْثاَلهَِا  بِعَشْرِ  الحَْسَنَةُ  يضَُاعَفُ  آدَمَ  ابنِْ  عَمَلِ  کلُ ُ 
وْمَ لا َ  سَبْعِمِائَة ضِعْف  مَاشَاء االلهُ، يقَُوْلُ االلهُ: إِ  فإَِن هَُ لیِ    الص 

 96وَ أنَاَ أجَْزِی بهِِ. 

“Banī Ādam ko har nekī kā ajr das gunā se sāt 

sau gunā tak ʻaṭā kiyā jātā hai, jitnā Allāh 

chāhe. Allāh Taʻālá farmātā hai: siwā’e 

Rozah ke. Kyūṅ-keh woh mere liye hai aur 

maiṅ hī us kī jazā dūṅgā.” 

Sawāl nambar 49: Roze ke ṭibbī fawā’id kyā hai? 

Jawāb: Qur’ān Ḥakīm meṅ hai: 

 

96  Ibn Mājah, al-Sunan, Kitābu al-Ṣiyām, bābu mā jā’a fī faḍli al-ṣiyām, 2: 

305, raqam: 1638 

 97ل کَُمْ انِْ کُنْتُمْ تعَْلمَُوْنَ   خَيْر  وَانَْ تصَُوْمُوْا  

“Aur tumhārā Rozah rakh lenā tumhāre liye 

beh-tar hai agar tumheṅ samajh ho.” 

 Agar ham is āyate mubārakah meṅ bayān ḥaqā’iq kā 

ṭibbī nukta’e naẓar se muṭala’ah kareṅ to yeh wāz̤eḥ ho jātā 

hai keh Rozah ʻibādat ke sāth-sāth ṣeḥḥate insānī ke liye 

mufīd chīz hai. D̥ŏkt̥arz ka kăhnā hai keh Roze se jism meṅ 

ko’ī naqṣ yā kam-zorī wāqeʻ nahīṅ hotī bal-keh Rozah 

rakhne se ṣirf do khānoṅ kā dar-miyānī waqfah hī maʻmūl se 

kuc̥h ziyādah hotā hai aur dar-ḥaqīqat 24 ghant̥oṅ meṅ jis 

mko majmūʻī ṭaur par itne ḥarāre (Calories) aur mā’eʻ (pānī) 

kī miqdār mil jātī hai jitnī Roze ke ʻilāwah donoṅ meṅ miltī 

hai. Mazīd bar-ʻāṅ yeh bāt mushāhadah meṅ ā’ī hai keh log 

Ramaḍān meṅ prot̥īn aur kārbohā’id̥ret̥ ʻām dinoṅ ke 

muqābale meṅ ziyādah isteʻmāl karte haiṅ. Is ḥaqīqat ke 

peshe naẓar yeh bhī kahā jā saktā hai keh majmūʻī ġhiz̲ā’īyāt 

(ḥarāre) ʻām dinoṅ ke muqābale meṅ jism ko aks̲ar ziyādah 

taʻdād meṅ milte haiṅ is ke ʻilāwah jism fāz̤il māddoṅ ko bhī 

isteʻmāl kar ke tawānā’ī kī z̤arūrat pūrī kartā hai. Roze se 

mundareja’e z̲ail ṭibbī fawā’id ḥāṣil hote haiṅ: 

1. Rozah sāre niẓāme haz̤m ko ek māh ke liye ārām 

muhayyā kar detā hai. Dar-ḥaqīqat is kā ḥairān-kun as̲ar ba-

ṭaure ḳhāṣ jigar par hotā hai kyūṅ-keh jigar khānā ḥaz̤m 

karne ke ̒ ilāwah pandrah mazīd aʻmāl bhī sar-anjām detā hai 

jis kī waj·h se us par thakan ṭārī ho jātī hai. Dūsrī ṭaraf Rozah 

ke z̲arīʻe jigar ko chār se c̥he ghant̥oṅ tak ārām mil jātā hai 

jo Rozah ke ba-ġhair qaṭʻī nā-mumkin hai. Kyūṅ-keh be-ḥad 

maʻmūlī ḳhụrāk yahāṅ tak keh ek grām ke dasweṅ ḥiṣṣe ke 

 

97  al-Baqarah, 2: 184 

http://www.tahirulqadribooks.com/


3. Rozah  ﴾93﴿ 

www.TahirulQadriBooks.com 

bar-ā-bar bhī agar meʻdah meṅ dāḳhil ho jā’e to purā niz̲āme 

inhez̤ām apnā kām shurūʻ kar detā hai aur jigar fauran 

maṣrūfe ʻamal ho jātā hai. Sā’insī nuqṭa’e naẓār se māhire 

ṭibb kā daʻwá hai keh is ārām kā waqfah ek sāl meṅ ek māh 

z̤arūr honā chāhiye. 

2. Rozah ke daurān ḳhūn kī miqdār meṅ kamī ho jātī hai 

yeh as̲ar dil ko nihāyat fā’edah-mand ārām muhayyā kartā 

hai. Ziyādah aham bāt yeh hai keh ḳhalīyoṅ ke dar-miyān 

(Inter Celluler) mā’eʻ kī miqdār meṅ kamī kī waj·h se 

ḳhalīyoṅ kā ʻamal bar̥ī ḥad tak sukūn-āshnā ho jātā hai. 

Luʻāb-dār jhillī kī bālā’ī saṭḥ se mutaʻalliq ḳhalīye jinheṅ 

(Epitheliead) kăhte haiṅ aur jo jism kī ruṭūbat ke mutawātir 

iḳhrāj ke z̲immah-dār hote haiṅ un ko bhī ṣirf Roze ke z̲arīʻe 

hī ārām aur sukūn miltā hai. Isī ṭarḥ se t̥isho yaʻnī pat̥t̥hoṅ 

par dabā’o kam ho jātā hai. Pat̥t̥hoṅ par yeh dāyst̥olik dabā’o 

dil ke liye intehā’ī ahammīyat kā ḥāmil hotā hai. Roze ke 

daurān dāyst̥olik preshar hameshah kam saṭḥ par hotā hai 

yaʻnī us waqt dil āram kī ṣūrat meṅ hotā hai. Mazīd bar-āṅ 

āj kā insān mŏd̥arn zindagī ke maḳhṣūṣ ḥālāt kī ba-daulat 

shadīd tanā’o yā t̥enshan kā shikār hai. Ramaḍān ke ek māh 

ke Roze ba-ṭaure ḳhās dāyst̥olik preshar ko kam kar ke insān 

ko bŏhat ziyādah fā’edah pahŏṅchāte haiṅ. 

3. Phephr̥e ba-rāhe rāst ḳhūn ṣāf karte haiṅ is liye un par 

bi-lā wāsiṭah Roze ke as̲arāt par̥te haiṅ. Agar phephr̥oṅ meṅ 

ḳhūn munjamid ho jā’e to Roze kī waj·h se bŏhat jaldī yeh 

shikāyat rafʻa ho jātī hai us kā sabab yeh hai keh nāliyāṅ ṣāf 

ho jātī haiṅ. Yeh bhī yād rakhnā chāhiye keh Rozah kī ḥālat 

meṅ phephr̥e fuz̤alāt̥ ko bar̥ī tezī ke sāth ḳhārij karte haiṅ us 

se ḳhūn achc̥hī ṭarḥ ṣāf hone lagtā hai aur ḳhūn kī ṣafā’ī se 

tamām niẓāme jismānī meṅ ṣeḥḥat kī lăhr daur̥ jātī hai. 

4. Roze ke daurān jab ḳhūn meṅ ġhiz̲ā’ī mādde kam-

tarīn saṭḥ par hote haiṅ to had̥d̥iyoṅ kā gūdah ḥarakat-paz̲īr 

ho jātā hai. Is ke natīje meṅ lāġhar log Roze rakh kar āsānī 

se apne andar ziyādah ḳhūn paidā kar sakte haiṅ. Roze ke 

daurān jigar z̤arūrī ārām itnā mawāf muhayyā kar detā hai jis 

se bā-āsānī aur ziyādah miqdār meṅ ḳhūn paidā ho sake. 

5. Ḳhūn meṅ surḳh z̲arrāt kī taʻdād ziyādah aur safed 

z̲arrāt kī taʻdād kam pā’ī jātī hai. Māhirīn ke muṭābiq Roze 

meṅ ḥarārate jismānī gir jātī hai lekin jab aṣlī bhūk ʻaud kar 

ātī hai. To ḥālate jismānī aṣlī ḥālat kī ṭaraf mā’il ho jātī hai 

usī ṭarḥ jab Rozah kholā jātā hai aur ġhiz̲ā isteʻmāl hotī hai 

to ḥarārate jismānī meṅ kisī qadr iz̤āfah ho jātā hai Rozah 

rakhne ke baʻd ḳhūn kī ṣafā’ī kā ʻamal jārī ho jātā hai. قلت الام 
 kī ḥālat meṅ aks̲ar dekhā gayā hai keh ḳhūn ke surḳh (يمینا)

ḳhalīyāt kī taʻdād meṅ taraqqī ho jātī hai ek mushāhadah ke 

muṭābiq maʻlūm huwā keh ṣirf 12 din ke rozoṅ ke tasalsul kī 

waj·h se ḳhūn ke ḳhalīyāt kī taʻdād 5 lākh se bar̥h kar 36 lāk 

tak pahŏṅch ga’ī. 

Sawāl nambar 50: Ijtemāʻī ifṭārī karne ke kyā fawā’id 

haiṅ? 

Jawāb: Ḥaz̤rat Jābir raḍiya Allāhu ‘anhu se marwī hai keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne farmāyā:  

جُلِ يَکْفيِْ رَجُليَْنِ. وَطَعَامُ رَجُليَْنِ يَکْفيِْ ارَْبعََةً.    طَعَامُ  الر َ
 98ثمََانيَِةً.   يَکْفيِْ   ارَْبعََة  وَطَعَامُ  

 

98  Muslim, al-Ṣaḥīḥ, Kitābu al-Ashribah, bābu: faḍīlaṫu al-muwāṣāṫi fī al-

ṭaʻāmi al-qalīl, 3: 163, raqam: 2059 

“Ek ādamī kā khānā do ādamiyoṅ ke liye kāfī 

hai. Do ādamiyoṅ kā khānā chār ke liye kāfī 

hotā hai chār kā khānā āt̥h ke liye kāfī hai.” 

 Ijtemāʻī ifṭārī meṅ yeh falsafah pinhāṅ hai keh us se 

shaḳhṣī wa ṭabaqātī imtiyāz ḳhatm ho jātā hai āpas meṅ pyār, 

maḥabbat aur īs̲ār-o qurbānī kī faz̤ā paidā hotī hai aur Rozah-

dār kī ifṭārī karwāne se Allāh Taʻālá aur us ke Rasūl ṣallá 

Allāhu ‘alayhi wa-Ālihī wa-sallam kī riz̤ā wa ḳhụsh-nūdī 

ḥāṣil hotī hai jaisā keh darje z̲ail ḥadīs̲e mubārakah se s̲ābit 

hai: 

 Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: “Ramaḍān aisā mahīnah hai jis meṅ 

rizq bar̥hā diyā jātā hai aur jo us meṅ kisī Rozah-dār ko ifṭār 

karwā’e us ke gunāh muʻāf kar diye jāte haiṅ, us kī gardan 

āg se āzād kar dī jātī hai, us ko bhī Rozah-dār jitnā s̲awāb 

miltā hai aur is se Rozah-dār ke s̲āwāb meṅ ko’ī kamī nahīṅ 

hotī. Ṣaḥāba’e kirām ne ʻarz̤ kiyā: yā Rasūl Allāh ṣallá 

Allāhu ‘alayhi wa-Ālihī wa-sallam! Ham mṅ se har ek ifṭār 

nahīṅ karwā saktā. Āp ṣallá Allāhu ‘alayhi wa-Ālihī wa-

sallam ne farmāyā: Allāh Taʻālá us shaḳhṣ ko bhī yeh s̲āwāb 

ʻaṭā farmātā hai jo ek ġhūṅt̥ dūdh, ek khajūr yā ek ghūṅt̥ pānī 

se bhī kisī kā Rozah ifṭār karwātā hai.”99 

Sawāl nambar 51: Khajūr se Rozah ifṭār karne meṅ kyā 

ḥikmat hai? 

Jawāb: Khajūr se Rozah ifṭār karne meṅ yeh ḥikamt 

poshīdah hai keh khajūr ġhiz̲ā’īyāt se bhar-pūr phal hai. Is se 

jismānī tawānā’ī ḥāṣil hotī hai. Roze se jismānī tawānā’ī meṅ 

 

99  Ibn Ḳhuzaymah, al-Ṣaḥīḥ, 3: 192, raqam: 1887 

kamī ho jātī hai aur us waqt aisī ġhiz̲ā kī z̤arūrat hotī hai jis 

ke khāne se jism ko tawānā’ī ba-ḥāl ho jā’e. Is ṣūrat meṅ 

khajūr tawānā’ī aur shukr kī kamī ko pūrā karne kā beh-tarīn 

z̲arīʻah hai. Khajūr kā taz̲kirah Allāh Taʻālá ne Qur’ān 

Ḥakīm meṅ mutaʻaddad maqāmāt par muḳhtalif ḥawāloṅ se 

farmāyā hai. Isī ṭarḥ aḥādīs̲ meṅ bhī khajūr kī ifādīyat, 

ġhiz̲ā’ī ahammīyat aur ṭibbī fawā’id bayān kiye ga’e haiṅ. 

 Ḥaz̤rat Anas raḍiya Allāhu ‘anhu se riwāyat hai keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam (maġhrib) kī namāz se păhle chand tar ḳhajūroṅ se 

Rozah ifṭār farmāte the. Agar tar khajūreṅ bar-waqt 

muyassar nah hotīṅ to ḳhushk khajūroṅ (c̥hūhāroṅ) se ifṭār 

farmāte the aur agar ḳhushk khajūreṅ bhī nah hotī to chand 

ghūṅt̥ pānī pī lete the.100 

 Āp ṣallá Allāhu ‘alayhi wa-Ālihī wa-sallam ke is 

ʻamal ko agar sā’insī nuqṭa’e nigāh se dekhā jā’e to maʻlūm 

hota hai keh jab ham khajūr se ifṭārī karte haiṅ to us kī mit̥hās 

muṅh kī luʻābd-dar jhillī meṅ faurī jaz̲b ho kar glūkoz meṅ 

tabdīl ho jātī hai jis se jism meṅ harārat aur tawānā’ī ba-ḥāl 

ho jātī hai. Is ke bar-ʻaks agar talī hū’ī yā muraġhġhan 

chaṭkhāre-dār chīzeṅ isteʻmāl kī jā’eṅ to us se meʻde meṅ 

ḥiddat aur kas̲rate tezābīyat ke bāʻis̲ sīne kī jalan aur bār-bār 

pyās lagtī hai. Jis se Digestive Enzymes tăḥlīl ho jāte haiṅ jo 

meʻde kī dīwāroṅ ko kam-zor karte haiṅ aur tabḳhīr kā sabab 

bante haiṅ jab-keh khajūr se ifṭārī karne kī ṣūrat meṅ nah to 

meʻde par bojh par̥tā aur nah hī meʻde meṅ Hydrochlooric 

Acid kī ziyādatī ho kar tabḳhīr kī ṣūrat paidā hotī hai. ̒ Ilāwah 

azīṅ khajūr meṅ be-shumār ṭibbī fawā’id haiṅ mas̲alan 

 

100  Tirmid̲h̲ī, al-Sunan, abwābu al-ṣawm, bābu mā jā’a mā yustaḥabbu ʻalayhi 

al-ifṭār, 2: 73, raqam: 696 

balġham aur sardī ke as̲ar se paidā hone walī bīmāriyoṅ se 

bachātī hai. Z̤ŏʻfe dimāġh rafʻa kartī aur nisyān ko dūr kartī 

hai. Qalb ko taqwīyat-o farḥat aur badan meṅ ḳhūn kī kamī 

yaʻnī Anemia ko dūr kartī hai. Gurdoṅ ko qūwat detī, amrāz̤e 

tannffus meṅ bil-ʻumūm aur damah meṅ mufīd wa mu’as̲s̲ar 

hai. 

 ʻArboṅ meṅ ek puranī kahāwat hai keh sāl meṅ jitne 

din hote haiṅ utne hī khajūr ke isteʻmāl aur fawā’id hāin. 

Sawāl nambar 52: Rozah shugar (Diabetes) ko kant̥rol 

karne meṅ kyā kirdār adā kartā hai? 

Jawāb: Rozah z̲iyābīṭus ke maraz̤ yaʻnī shūgar ko kant̥rol 

karne meṅ aham kirdār adā kartā hai jab-keh ʻām logoṅ ko 

andeshah hotā hai keh shūgar kā marīz̤ Rozah rakh le to use 

kahīṅ pareshān-kun ḥālat se do-chār nah honā par̥e. Baʻz̤ log 

jism meṅ pānī kī kamī yā shūgar lewal (Sugal Level) ḥadde 

eʻtedāl se girne ke eḥtemāl ko apne z̲ehn par sawar kar lete 

haiṅ haiṅ ḥāl-āṅ-keh aisā hare-giz nahīṅ hai. Al-battah 

shiddate maraz̤ kī ṣūrat meṅ ṣūrate ḥāl muḳhtalif ho saktī hai 

shiddate maraz̤ kī ḥālat meṅ Rozah nah rakhne kī Allāhu 

Rabbu al-ʻizzat ne ijāzat dī hai jaisā keh Qur’ān Ḥakīm meṅ 

hai: 

َيَام  اخَُرَط يُرِيْدُ    اوَْ وَمَنْ کاَنَ مَرِيضًْا   ة  مِ نْ ا عَلیٰ سَفَر  فعَِد َ
 101لاَ يُرِيْدُ بِکُمُ العُْسْرَ. االلهُ بِکُمُ الیُْسْرَ وَ 

“Aur jo ko’ī bīmar ho yā safar par ho to dūsre 

dinoṅ (ke rozoṅ) se gintī pūrī kare, Allāh 

 

101  al-Baqarah, 2: 185 

tumhāre ḥaq meṅ āsānī chāhtā hai aur 

tumhāre liye dushwārī nahīṅ chāhtā.” 

 Māhirīne ṭib kī rā’e meṅ aise ashḳhāṣ jo Rozah-dār 

nah hoṅ, kā shūgar lewal utār char̥hā’o kā shikār răhtā hai 

jab-keh Rozah-dār marīz̤ kā shūgar lewar nŏrmal răhtā hai 

kyūṅ-keh Rozah marīz̤ aur muʻālij ke liye kisī qism kī 

mushkilāt yā pareshānī paidā nahīṅ kartā. Mazīd bar-āṅ agar 

Ramaḍānu al-mubārak ke ʻilāwah bhī yeh ṭarīqah apnāyā 

jā’e to is se nah ṣirf shūgar lewal kant̥ro hogā bal-keh shūgar 

lewal meṅ ʻadame tanẓīm kī binā’ par jo naqāhat-o kam-zorī 

huwā kartī hai. Us se bhī măḥfūẓ rahegā Rozah ke sabab 

shūgar meṅ mubtalā shaḳhṣ ko qūwate mudāfaʻat bar̥htī hai 

lehāz̲ā is se shūgar ke bāʻis̲ hone wālī dimāġhī sozish, kālā 

motiyāṅ, andhā-pan, jigar aur gurdoṅ kī ḳharābī ke ḳhadshāt 

bhī bar̥ī ḥad tak maʻdūm ho jāte haiṅ. 

Sawāl nambar 53: Kyā Rozah mot̥āpe meṅ kamī kā bāʻis̲ 

bantā hai? 

Jawāb: Jī hāṅ! Rozah mot̥āpe meṅ kamī kā bāʻis̲ bantā hai. 

Ba-sharṭe-keh is ḥukme Ḳhudā-wandī ko yād rakhā jā’e. 

 102وَلاَ تسُْرِفوُْا.   وَاشْرَبوُا کلُوُْا  

“Khā’o aur piyo aur ḥad se ziyādah ḳharch 

nah karo.” 

 Is āyate Qur’ānī meṅ talqīn kī ga’ī hai keh khāne pīn 

meṅ ziyādatī nah karo mot̥ā shaḳhṣ saḥrī aur ifṭārī ke awqāt 

meṅ is bāt par ʻamal kare to yaqīnan mot̥āpe par qābū pā 

saktā hai. Insānī jism meṅ agar charbī yā rauġhanī ḳhalīyāte 

 

102  al-Aʻrāf, 8: 31 

miqdār aur jasāmat meṅ bar̥h kar jā’eṅ to mot̥āpā lāḥiq hotā 

hai. Aise logoṅ ke ḳhūn meṅ Fatty Acid aur muḳhtalif qism 

ke charbīle ajzā’ Cholestrol aur Triacylaglycrel meṅ iz̤āfah 

ho jātā hai. 

 Aise log ḳhẉāh ġhiz̲ā leṅ yā nah leṅ ek bār maraz̤ ā 

jā’e to us se najāt mushkil ho jātī hai. Bal-keh bisyār-ḳhorī 

dūsre amrāz̤ ko dʻawat detī hai.Isī liye mot̥āpā ko ummul-

amrāz̤ kahā jātā hai lehāz̲ā shamī ḳhalīyoṅ (Adipose Cells) 

ko kant̥rol meṅ rakhnā bŏhat z̤arūrī hai. Is kā beh-tarīn 

z̲arīʻah Rozah hai aur musalsal Roze rakhne ke liye māhe 

Ramaḍān ek rifreshar kŏrs yaʻnī tarbīyat kā mahīnah hai. Jis 

meṅ jumlah maʻmūlāte zindagī meṅ yak-sar tabdīlī ā jātī hai. 

Rozah nah ṣirf ḳhẉāhishāte nafs bal-keh bhūk aur pyās meṅ 

ṣabr kī bhī talqīn kartā hai. Lehāz̲ā māhe ṣiyām meṅ insān 

apnī ḳhẉāhishāt ko qābū meṅ rakhte huwe ġhiz̲ā’ī 

muʻāmalah meṅ apne Āp ko ek aise tarbīyatī marḥale se 

guzārtā hai jis se insānī Lipostat meṅ ek ummīd-afzā 

mustaqil tabdīlī rū-numā ho jātī hai. 

Sawāl nambar 54: Rozah kis ṭarḥ sarṭān (Cancer) kī rok-

thām meṅ madad detā hai? 

Jawāb: Ḥāl hī meṅ kī ga’ī tăḥqīq ke muṭābiq Rozah sarṭān 

(Cancer) kī rok-thām meṅ madad detā hai aur yeh jis meṅ 

kensar ke ḳhalīyoṅ kī afzā’ish ko roktā hai. Roze kī ḥalat 

meṅ jism meṅ Glucose kī miqdār kam ho jātī hai chūṅ-keh 

jism ko kisī bhī mashīn kī ṭarḥ īṅdhan (Fuel) kī z̤arūrat hotī 

hai. Glūkoz kī kamī ke bāʻis̲ jism tawānā’ī ke ḥuṣūl ke liye 

charbī kā isteʻmāl kartā hai is ʻamal meṅ Ketone Bodies bhī 

paidā hotī hai jo prot̥īn ko c̥hot̥e-c̥hot̥e z̲arrāt meṅ tor̥ne kā 

ʻamal roktī hai. Kensar ke ḳhalīyoṅ ko apnī nashw-o numā 

ke liye prot̥īn ke c̥hot̥e z̲arrāt kī z̤arūrat hotī hai.Roze kī ḥālat 

meṅ z̲arrāt kam paidā hote haiṅ. Is liye Rozah kī ḥālat meṅ 

kensar se taḥaffuẓ miltā hai. 

Sawāl nambar 55: Kyā Rozah sigaret̥-noshī se najāt kā 

z̲arīʻah hai? 

Jawāb: Jī hāṅ! Rozah sigaret̥-noshī se najāt kā z̲arīʻah hai. 

Ḥar salīmul-Fiṭrat ādamī achc̥hī aur burī chīz ko jāntā hai 

lekin bŏhat-se logoṅ ke irāde kī kam-zorī pur-ḳhaṭar laz̲z̲at-

koshī kā sabab bantī hai. Rozah ādamī ke andar ṣabr aur 

qūwate irādah paidā kartā hai. Jarmanī ke skŏlar ʻJihād̥it̥’ ne 

qūwate irādah par ek kitāb likhī hai. Is meṅ us ne Roze ko 

qūwate irādah paidā karne ke liye ek bunyādī ʻamal qarār 

diyā. Us ne kitābe maz̲kūr meṅ un logoṅ kī mis̲āl dī hai 

jinhoṅ ne Rozah rakhne kī waj·h se sigaret̥-noshī c̥hor̥ī. Is bāt 

se to sab hī log āgāh haiṅ keh ʻādī sigaret̥-nosh Roze kī ḥālat 

meṅ din bhar meṅ taqrīban terah chaudah ghant̥e tak sigret̥ 

nahīṅ pītā. Is ṭarḥ Roze-dār kī ṭabīʻat meṅ ek aisā d̥isiplin 

wujūd pātā hai jis se woh sigaret̥-noshī se hameshah ke liye 

najāt ḥāṣil kar saktā hai. 

Sawāl nambar 56: Roze se hameṅ kyā sabaq ḥāṣil hotā 

hai? 

Jawāb: Rozah se hameṅ iṭāʻate Ilāhī, tazkiya’e nafs, 

uḳhūwat aur ham-dardī kā sabaq miltā hai mas̲alan Rozah-

dār Allāh Taʻālá ke ḥukm se ḥālate Rozah meṅ ek ḳhāṣ waqt 

par khāne pīne aur jā’iz ḳhẉāhishāt se ruk jātā hai. Apnī aisī 

bunyādī z̤arūrīyāt ko iṭāʻate Ilāhī kī ḳhāṭir apne ūpar ḥarām 

kar letā hai jin ko pūrā karnā dūsre awqāt meṅ nah ṣirf jā’iz 

bal-keh farz̤ hotā hai. Rozah hamāre andar yeh bāt rāsiḳh kar 

detā hai keh aṣl chīz iṭāʻate Ilāhī hai aur yeh keh ṣirf ḥukme 

Ilāhī hī kisī chīz ke durust aur ġhalaṭ hone ke liye āḳhirī 

sanad hai aur ḥaqqe bandagī kā yeh sabaq hameṅ Rozah se 

ḥāṣil hotā hai. Isī ṭarḥ ġharīboṅ kī taklīfoṅ, un ke faqr-o fāqah 

aur taṅg-dastī kā eḥsās bhī ḥālate Rozah meṅ hota hai. Jab 

Rozah-dār ḳhụd sārā din bhūkā pyāsā răhtā hai to us ke andar 

aise logoṅ ke bāre meṅ ham-dārdī ke jaz̲bāt paidā hote haiṅ 

jo mustqil faqr-o fāqah se do-chār răhte haiṅ chunāṅ-cheh 

Rozah-dār apnī bisāṭ ke muṭābiq un ke dukhoṅ kā madāwā 

aur un kī taklīfoṅ ko dūr karne meṅ taʻāwun kartā hai. Is liye 

Mominoṅ kā waṣf yeh bayān kiyā gayā hai keh sab 

Musalmān nafse wāḥid kī ṭarḥ hai agar us kī āṅkh meṅ dard 

ho to us kā sārā jism dard măḥsūs kartā hai. 

4. Rozah se mutaʻalliqah masā’il 

Sawāl nambar 57: Kyā Roze ke liye nīyat karnā z̤arūrī 

hai? 

Jawāb: Jī hāṅ! Roze kī durustagī ke liye nīyat awwal darjah 

rakhtī hai wagarnah ṣubḥe ṣādiq se le kar ġhurūbe āftāb tak 

khāne pīne aur mujāmaʻat se bache răhne se to hargiz Rozah 

nahīṅ hogā. Jamhūr A’īmmah ke nazdīk har Roze kī alag 

nīyat z̤arūrī hai al-battah Imāme Aʻẓam Abū Ḥanīfah ke 

nazdīk pūre Ramaḍānu al-mubārak meṅ păhle Roze kī nīyat 

hī kāfī hai ba-sharṭe-keh pūre māh meṅ rozoṅ kā taslsul 

qā’im rahe. 

Sawāl nambar 58: Kyā nīyat ke liye zabān se iẓhār karnā 

z̤arūrī hai? 

Jawāb: Jī nahīṅ, nīyat dil ke irāde kā nām hai lekin agar 

nīyat ke masnūn-o mustaḥab alfāẓ zabān se dŏhrā liye jā’eṅ 

to afz̤al hai warnah agar ko’ī dil se idārah kar ke saḥrī ke 

waqt Rozah rakhne ke liye ut̥hā aur kuc̥h khā pī kar Rozah 

rakh liyā to yahī us kī nīyat hai. 

Sawāl nambar 59: Kyā Rozah tor̥ne kī nīyat karne se 

Rozah t̥ūt̥ jātā hai? 

Jawāb: Agar kisī Rozah-dār ne Rozah rakhne ke baʻd rozh 

c̥hor̥ne kī nīyat kī to us kā Rozah nahīṅ t̥ūt̥egā is liye keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam kā farmāne aqdas hai: Allāh Taʻālá ne merī ummat ke 

liye dil meṅ paidā hone wālī bāteṅ mu’āf kī haiṅ Jab tak woh 

zabān peh nah ā jā’eṅ yā un par ʻamal nah kar liyā jā’e.”103 

Sawāl nambar 60: Saḥrī kā waqt kab ḳhatm hotā hai, 

kyā is ke baʻd kuc̥h khānā jā’iz hai? 

Jawāb: Saḥrī kā waqt ḳhatm hone ke baʻd kuc̥ bhī khānā 

pīnā jā’iz nahīṅ kyūṅ-keh saḥrī kā waqt rāt ke āḳhirī niṣf se 

shurūʻ hotā hai aur sub·ḥ ṣādiq se chand lamḥe qabl tak bāqī 

răhtā hai. Ḥaz̤rat Zayd bin T̲h̲ābit raḍiya Allāhu ‘anhumā se 

marwī hai keh “Ham ne Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ke sāth saḥrī khā’ī phir Āp 

namāz ke liye ut̥he, (rāwī kăhte haiṅ) maiṅ ne un se dar-yāft 

kiyā: az̲ān aur saḥrī meṅ kitnā waqfah thā (yaʻnī Ḥuz̤ūr ṣallá 

Allāhu ‘alayhi wa-Ālihī wa-sallam ne az̲ān se kitnī der qabl 

saḥri kī thī) ? Unhoṅ ne farmāyā: pachās āyāt par̥hne ke bar-

ā-bar.”104 

 Jamhūr Fuqahā’ ke nazdīk agar ṣubḥe sādiq hone 

meṅ shakk ho to khā pī sakte haiṅ, lekin jab ṣubḥe kā yaqīn 

ho jā’e to ruk jānā z̤arūrī hai. Ḥāṅ agar ko’ī khā rahā hai aur 

az̲āne fajr shurūʻ ho ga’ī hai to ba-qadre z̤arūrat khāne kī 

ijāzat hai. 

Sawāl nambar 61: Saḥrī khāne meṅ tāḳhīr aur ifṭār 

karne meṅ jaldī kā ḥukm kyūṅ diyā gayā? 

Jawāb: Saḥrī meṅ taḳḥīr aur ifṭārī jaldī karnā Sunnate 

mu’akkidah hai. Ḥuz̤ūr Nabīye Akram ṣallá Allāhu ‘alayhi 

 

103  Buḳhārī, al-Ṣaḥīḥ, Kitābu al-ʻItq, bābu al-ḳhaṭa’i wa-al-nisyāni fī al-ʻatāqaṫi 

wa-al-ṭalāqi wa-naḥwihi ….. , 02: 894, raqam: 2391 

104  Buḳhārī, al-Ṣaḥīḥ, Kitābu al-Ṣawm, bābu qadri kam bayna al-ṣaḥūri wa-

ṣalāṫi al-fajri, 2: 678, raqam: 1821 

wa-Ālihī wa-sallam kā ʻumr-bhar yeh maʻmūl rahā hai keh 

Āp ṣallá Allāhu ‘alayhi wa-Ālihī wa-sallam saḥrī meṅ tāḳhīr 

aur ifṭārī jaldī farmāte. 

 Ḥaz̤rat ʻAbd Allāh bin ʻAbbās raḍiya Allāhu 

‘anhumā bayān karte haiṅ keh Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam ne irshād farmāyā: 

لاْنَبِْيَاءِ   ا مَعْشَرَ  لَ    أمُِرْنَا إنِ اَ  وَنعَُجِ  سُحُوْرَناَ،  رَ  نؤَُخِ  أنَْ 
 105فِطْرَنَا. 

“Ham gurohe Anbiyā’ ko ḥukm diyā gayā hai 

keh ham saḥrī tāḳhīr se aur ifṭārī jaldī se 

kareṅ.” 

 Ḥaz̤rat Sahl bin Saʻd raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā:  

لُ   بخَِيْر  لاَ يَزَالُ الن َاسُ    106وا الفِْطْرَ. مَا عَج َ

“Merī ummat ke log us waqt tak bhalā’ī par 

raheṅge jab tak woh Rozah jaldī ifṭār karte 

raheṅge.” 

 Ko’ī shaḳhṣ saḥrī meṅ itnī tāḳhīr kar bait̥he keh az̲ān 

shurūʻ ho jā’e to us ke bare meṅ Ḥaz̤rat Abū Hurayrah raḍiya 

Allāhu ‘anhu se marwī hai keh Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam ne farmāyā: 

 

105  Ibn Ḥibbāb, al-Ṣaḥīḥ, 5: 76, raqam: 1770 

106  Muslim, al-Ṣaḥīḥ, Kitābu al-Ṣiyām, bābu faḍlu al-suḥūri wa-ta’kīdu 

istiḥbābihi, 2: 771, raqam: 1098 

أحَدَکُمْ   سَمِعَ  فلَاَيضََعْہُ  النِ دَائَ إذَِا  يَدِہِ  عَلیَ  لاِْناَئُ  وَا  ،
َ ی يقَْضِیَ حَاجَتَہُ مِنْہُ ۔   107حَت

“Jab tum meṅ se ko’ī az̲ān sune aur bartan us 

ke hāth meṅ ho to apnī zarūrīyat pūrī kiye ba-

ġhair use nah rakhe.” 

 Mundareja’e bālā aḥādīs̲e mubārakah kī raushanī 

meṅ wāz̤eḥ huwā keh saḥrī meṅ taḳhīr aur ifṭārī meṅ jaldī 

karnā Sunnat hai. Saḥrī meṅ tāḳhīr aur ifṭārī jaldī karne kā 

ḥukm is liye diyā gayā keh us meṅ ka’ī ḥikmateṅ poshīdah 

haiṅ. Rūḥānī fuyūz̤-o barakāt se qaṭʻe naẓar saḥrī din meṅ 

Roze kī taqwīyat kā bāʻis̲ bantī hai aur insān bhūk pyās kī 

shiddat se măḥfūẓ răhtī hai. Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam ne ummat ko talqīn 

farmā’ī hai keh saḥrī z̤arūr kiyā karo ḳhẉāh panī kā ek ghūṅt̥, 

khajūr kā ek t̥ukr̥ā yā munaqqá ke chand dāne hī kyūṅ nah 

ho.108 

 Is ṭarḥ ifṭārī jald karne kī ḥikmat yeh hai keh is ṭarẓe 

ifṭārī se Yahūd-o Naṣārá kī muḳhālifat maqṣūd hai kyūṅ-keh 

Yahūd-o Naṣārá Rozah tāḳhīr se ifṭār karte haiṅ. Sitāroṅ ke 

ẓāhir hone tak inteẓār karte haiṅ jis se nujūm-parastī kā 

shā’ebah paidā hotā hai. Jab tak ummate Muslimah ifṭār meṅ 

jaldī aur saḥrī meṅ tāḳhīr kartī rahegi us waqt tak Sunnat kī 

pābandī aur ḥudūde sharʻ kī nigrānī kī waj·h se ḳhairīyat aur 

bhalā’ī par qā’im rahegī. 

 

107  1. Abū Dāwūd, al-Sunan, Kitābu al-Ṣawm, bābu fī al-rajuli yasmaʻu al-

nidā’, 02: 292, raqam: 2350 

 2. Ḥākim, al-Mustadrak ʻalá Ṣaḥīḥayn, 1: 323, 740 

108  Ṭabarānī, Musnad al-Shāmīyīn, 1: 32, raqam: 16 

Sawāl nambar 62: Woh kaun-se umūr haiṅ jin se Rozah 

makrūh hotā hai? 

Jawāb: Darje z̲ail bāteṅ Roze meṅ makrūh haiṅ:  

1. Goṅd chabānā yā ko’ī aur chīz muṅh meṅ d̥āle 

rakhnā. 

2. Bi-lā z̤arūrat kisī chīz ka chakhnā, al-battah jis ʻaurat 

kā ḳhāwind saḳht aur bad-mizāj ho use zabān kī nok 

se sālan kā mazah chakh lenā jā’iz hai. 

3. Kullī yā nāk meṅ pānī d̥alne meṅ mubālġhah karnā. 

4. Muṅh meṅ bŏhat-sā thūk jamʻa kar ke nigalnā. 

5. Ġhībat karnā, jhūt̥ bolnā, gālī galoch karnā. 

6. Bhūk yā pyās kī be-qarārī aur ghabrāhat̥ ko ẓāhir 

karnā. 

7. Nahāne kī ḥājt ho to ġhusl ko qaṣdan ṣubḥe ṣādiq ke 

baʻd tak mu’aḳhḳhar karnā. 

8. Ṣaume wiṣāl ke Roze rakhnā agar-cheh do hī din kā 

ho. 

Sawāl nambar 63: Rozoṅ kī qaz̤ā ke kyā aḥkām haiṅ? 

Jawāb: Rozoṅ kī qaz̤ā ke aḥkām kī darje z̲ail tīn ṣūrateṅ 

haiṅ: 

1. Agar ko’ī Roze kī ḥālat meṅ bhūl kar khā pī le to us 

par nah qaz̤ā hai aur nah kaffārah, ḳhẉāh woh 

Ramaḍān kā Rozah ho yā ġhaire Ramaḍān ka. 

2. Agar ko’ī Ramaḍān meṅ Rozah kī ḥālat meṅ bi-lā 

ʻuz̲r qaṣdan ḳhā le yā pī le to us par qaz̤a aur kaffārah 

donoṅ lāzim haiṅ. 

3. Agar ko’ī Ramaḍān meṅ Rozah kī ḥālat meṅ kisī ̒ uz̲r 

kī waj·h se yaʻnī safar yā maraz̤ meṅ Rozah tor̥ de to 

us par ṣirf qaz̤ā wājib hogī kaffārah z̤arūrī nahīṅ. 

Sawāl nambar 64: Woh kaun-se umūr haiṅ jin se ṣirf 

Rozah kī Qaz̤ā lāzim ātī hai Kaffārah nahīṅ? 

Jawāb: Woh umūr jin se ṣirf Rozah kī qaz̤ā lāzim ātī hai 

darje z̲ail haiṅ: 

1. Kisī ne zabar-dastī Rozah-dār ke muṅh meṅ ko’ī chīz 

d̥āl dī aur woh ḥalq se utar ga’ī. 

2. Rozah yād thā magar kullī karte waqt bi-lā qaṣd ḥalq 

meṅ pānī utar gayā. 

3. Qai ā’ī aur qaṣdan ḥalq meṅ laut̥ā di yā qaṣdan muṅh 

bhar ke qai kar d̥ālī Rozah t̥ūt̥ jā’egā aur qaz̤ā lāzim 

hogī ba-sharṭe-keh donoṅ ṣūratoṅ meṅ qai muṅh bhar 

kar ho aur Rozah-dār ko apnā Rozah yād ho, agar 

Rozah yād nahīṅ hai to un in tamām ṣūratoṅ meṅ 

Rozah nahīṅ t̥ūt̥egā. 

4. Kaṅkarī yā patthar kā t̥ukrā yā gut̥hlī yā mit̥t̥ī yā 

kāġhaz̲ kā t̥ukr̥ā qaṣdan nigal liyā. 

5. Dāṅtoṅ meṅ răh jāne wālī chīz ko zabān se nikāl kar 

nigal liyā jab-keh woh chane ke dāne ke bar-ā-bar yā 

us se ziyādah ho aur agar muṅh se nikāl kar phir nigal 

liyā to chāhe chane se kam ho yā ziyādah tab bhī 

Rozah t̥ūt̥ gayā. 

6. Dāṅtoṅ meṅ se nikle huwe ḳhūn ko nigal lenā jab-

keh ḳhūn thūk par ġhālib ho to Rozah t̥ūt̥ gayā qaz̤ā 

wājib hogī, aur agar ḳhūn thūk kī miqdār se kam hogā 

to Rozah nahīṅ t̥ūt̥egā. 

7. Bhūle se kuc̥h khā pī lene yeh samajhnā keh Rozah 

t̥ūt̥ gayā phir qaṣdan khā lenā. 

8. Kisī kī āṅkh der se khulī aur yeh samjh kar abhī saḥrī 

kā waqt bāqī hai, kuc̥h khā pī liyā phir maʻlūm huwā 

keh ṣubḥ ho chukī thī. 

9. Ramaḍānu al-mubārak ke siwā aur dinoṅ meṅ ko’ī 

Rozah qaṣdan tor̥ d̥ālā. 

10. Abr yā ġhubār kī waj·h se yeh samajh kar keh āftāb 

ġhurūb ho gayā Rozah ifṭār kar liyā ḥālāṅ-keh abhī 

din bāqī thā. 

 In tamām mundareja’e bālā ṣūratoṅ meṅ Rozah t̥ūt̥ 

jā’egā aur us kī ṣirf qaz̤ā lāzim hogī. 

Sawāl nambar 65: Ramaḍān ke qaz̤ā Roze lagā-tār 

rakhne chāhiyeṅ yā waqfah se? 

Jawāb: Ramadān ke rozoṅ kī qaz̤ā’ wājib hai aur us meṅ 

wusʻat rakhī ga’ī hai, waqt kī ko’ī qaid nahīṅ hai lehāz̲ā qaz̤ā’ 

Roze lagā-tār rakheṅ yā sāl meṅ waqfe-waqfe ke sāth, donoṅ 

ṭarḥ jā’iz haiṅ. 

Sawāl nambar 66: Rozoṅ kī qaz̤ā pūrī karne ke bāre meṅ 

Umm al-Mu’minīn Ḥaz̤rat ʻĀ’ishah Ṣiddiqah raḍiya 

Allāhu ‘anhā kā kyā maʻmūl thā? 

Jawāb: Rozoṅ kī qaz̤ā pūrī karne ke bāre meṅ Umm al-

Mu’minīn Ḥaz̤rat ʻĀ’ishah Ṣiddīqah raḍiya Allāhu ‘anhā kā 

maʻmūl thā keh Ramaḍānu al-mubārak ke woh Roze jo 

sharʻī ʻuz̲r kī binā par răh jāte the, unheṅ ʻalál-ḥisāb māhe 

Shaʻbān meṅ rakh letī thīṅ. Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam bhī is mahīne kas̲rat se 

Roze rakhte the. Is silsile meṅ Ḥaz̤rat Abū Salamah raḍiya 

Allāhu ‘anhu se marwī riwāyat hai: 

“Maiṅ ne Ḥaz̤rat ʻĀ’ishah Ṣiddīqah raḍiya 

Allāhu ‘anhā ko yeh kăhte huwe sunā keh 

agar mujh par Ramaḍān ke rozoṅ kī qaz̤ā 

wājib hotī to maiṅ unheṅ Shaʻbān ke ʻilāwah 

qaz̤ā nah kar saktī.”109 

 Qaz̤ā-kardah rozoṅ ke bāre meṅ Ḥaz̤rat ʻĀ’ishah 

Ṣiddīqah raḍiya Allāhu ‘anhā ko hargiz gawārah nah thā keh 

rozoṅ kī qaz̤ā kī waj·h se un ke shauhare nām-dār kī ḳhidmat 

meṅ ko’ī kotāhī yā kamī wāqeʻ ho. 

 Is riwāyat se Fuqahā’ ne is mas’alah kā istinbāṭ kiyā 

hai keh ko’ī ʻaurat apne ḳhāwind kī marz̤ī ke ba-ġhair naflī 

Rozah nahīṅ rakh saktī. 

Sawāl nambar 67: Agar naflī Rozah t̥ūt̥ jā’e to kyā us kī 

qaz̤ā lāzim hai? 

Jawāb: Agar naflī Rozah kisī ʻuz̲r se tor̥ne par qaz̤ā nahīṅ 

hai, agar ba-ġhair ʻuz̲r jān-būjh kar naflī Rozah tor̥ de to us 

kī qaz̤ā wājib hai jaisā keh dajre z̲ail ḥadīs̲e mubārakah se 

s̲ābit hai: 

 Ḥaz̤rat ʻĀ’ishah Ṣiddīqah raḍiya Allāhu ‘anhā 

farmātī haiṅ keh maiṅ aur Ḥafṣah raḍiya Allāhu ‘anhā Rozah 

se thīṅ keh hamāre sāmne khānā pesh kiyā gayā jis kī hameṅ 

ḳhẉāhish thī ham ne khā liyā. Itne meṅ Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam tashrīf le ā’e. 

Ḥaz̤rat Ḥafṣah raḍiya Allāhu ‘anhā ne guftgū meṅ mujh se 

sabaqat kī aur (kyūṅ nah hotā) woh apne bāp kī bet̥ī thīṅ 

(yaʻnī Ḥaz̤rat ʻUmar Fārūq raḍiya Allāhu ‘anhu kī ṭarḥ jarī). 

Kăhnī lahīṅ: yā Rasūl Allāh! Ham donoṅ ne Rozah rakhā 

huwā thā phir hamāre pās khānā āyā jis kī hameṅ tamannā 

 

109  Muslim, al-Ṣaḥīḥ, Kitābu al-Ṣiyām, bābu qaḍā’u Ramaḍāna fī Shaʻbān, 2: 

802, raqam: 1164 

thī to ham ne us se khā liyā. Āp ṣallá Allāhu ‘alayhi wa-Ālihī 

wa-sallam ne farmāyā: kisī dūsre din is kī qaz̤ā kar lenā.110 

Sawāl nambar 68: Kaffārah kise kăhte haiṅ aur us ke adā 

karne kā ṭarīqah kyā hai? 

Jawāb: Sharīʻat ne Kaffārah ko mukallaf par dunyā aur 

āḳhirat meṅ gunāhoṅ ko mit̥āne ke liye wājib kiyā hai 

kaffārah kā ḥukm ʻumūman Roze rakhne, ġhulām āzād 

karne, masākīn ko khānā khilāne yā unheṅ libās farāham 

karne par mushtamil hai jaisā keh Ḥaz̤rat Abū Hurayrah 

raḍiya Allāhu ‘anhu se marwī hai: 

“Ek ṣhaḳhṣ ne Ramaḍān meṅ (din ke waqt) 

apnī bīwī se ṣuḥbat kar lī, phir Rasūl Allāh 

ṣallá Allāhu ‘alayhi wa-Ālihī wa-sallam se is 

silsilah meṅ mas’alah dar-yāft kiyā. Āp ṣallá 

Allāhu ‘alayhi wa-Ālihī wa-sallam ne 

farmāyā: kyā tum ġhulām āzād kar sakte ho? 

Us ne ʻarz̤ kiyāʻ nahīṅ. Āp ṣallá Allāhu 

‘alayhi wa-Ālihī wa-sallam ne farmāyā: do 

māh ke Roze rakh sakte ho? Us ne kahā: 

nahīṅ. Āp ṣallá Allāhu ‘alayhi wa-Ālihī wa-

sallam ne farmāyā: sāt̥h miskīnoṅ ko khānā 

khilā do.”111 

 

110  Tirmid̲h̲ī, al-Sunan, abwābu al-ṣawm, bābu mā jā’a fī ījābi al-qaḍā’i ʻalayh, 

2: 104, raqam: 735 

111  Muslim, al-Ṣaḥīḥ, Kitābu al-Ṣiyām, bābu·: taġhlīẓu taḥrīmi al-jimāʻi fī 

nahāri Ramaḍāna ʻalá al-ṣā’imi wa-wujūbu al-kaffārah …., 02: 783, raqam: 

1111 

Sawāl nambar 69: ̒ Amdan naflī Rozah tor̥ne kā kaffārah 

kyā hai? 

Jawāb: Kaffarah ṣirf Ramaḍānu al-mubārak kā farz̤ Rozah 

tor̥ne se wājib hotā hai is ke ʻilāwah kisī bhī qism kā Rozah 

yā Ramaḍān ke qaz̤ā Roze ke tor̥ne se kaffārah wājib nahīṅ 

hota. 

Sawāl nambar 70: Rozoṅ kī ṣūrat meṅ kaffārah adā 

karne kā kyā ṭarīqah hai? 

Jawāb: Rozoṅ kī ṣūrat meṅ kaffārah adā karnā ho to 

musalsal sāt̥h Roze bi-lā nāġha rakhe jā’eṅge mas̲alan Roze 

qamarī mahīne kī păhlī tārīḳh se shurūʻ kiye ga’e haiṅ to pūre 

mahīne aur us ke baʻd dūsre qamarī mahīne ke Roze rakhe 

agar Roze qamarī mahīne ke wusṭ se shurūʻ kiye ga’e to us 

mahīne ko pūrā kar ke aglā sārā mahīnā Roze rakhne ke baʻd 

tīsre mahīne meṅ utne din Roze rakhe keh păhle mahīne ke 

din milā kar tīs din pūre ho jā’eṅ. Z̤arūrī hai keh do māh ke 

Roze musalsal hoṅ, agar ek din kā bhī Rozah c̥hūt̥ gayā to 

phir do bārah sāt̥h Roze rakhne hoṅge. 

 Al-battah ̒ aurat ke ḥaiz̤ ke dinoṅ meṅ jitne Roze c̥hūt̥ 

jā’eṅ woh shumār nahīṅ hoṅge bal-keh woh ḥaiz̤ se păhle aur 

baʻd wāle Roze milā kar sāt̥h Roze pūre kare, kaffārah adā 

ho jā’egā. Haṅ agar kaffāre ke rozoṅ ke daurān nifās kā 

zamānah ā jā’e to us se kaffāre kā tasalsul ḳhatm ho jā’egā 

aur phir do bārah shurūʻ se Roze rakhnā wājib hoṅge. 

Sawāl nambar 71: Sharīʻat meṅ sāt̥h Miskīnoṅ ko khānā 

khilāne kī miqdār kyā hai? 

Jawāb: Sharīʻat meṅ sāt̥h Miskīnoṅ ko khānā khilāne kī 

miqdār sāt̥h dinoṅ tak aur do waqt kā pet̥ bhar kar khānā 

khilānā hai. Ba-ṣūrate dīgar sāt̥h miskīnoṅ ko fī ādamī do 

kilo grām gehūṅ yā us kī qīmat yā qīmat ke bar-ā-bar chāwal, 

bājrā, juwār (yā ko’ī-sā anāj) bhī diyā jā saktā hai. 

 ʻIlāwah azīṅ kaffārah adā karne wāle par yeh bhī 

wājib hai keh masākīn meṅ woh log shāmil nah hoṅ jin kā 

nafqah us ke z̲immah hai mas̲alan us ke wālidain, dādā yā 

bet̥e, paute aur bīwī wa-ġhairah. 

Sawāl nambar 72: Kyā kaffārah ke ṭaur par sāt̥h 

miskīnoṅ kā khānā ek hī miskīn ko diyā jā saktā hai? 

Jawāb: Agar ko’ī chāhe to ek Roze yā ka’ī rozoṅ kā kaffārah 

ek hī miskīn ko ikat̥t̥hā de saktā hai. Chāhe to ka’ī rozoṅ kā 

kaffārah yak-bārgī de saktā hai. 

Sawāl nambar 73: Agar ko’ī ba-ġhair kisī sharʻī ruḳhṣat 

yā maraz̤ ke Ramaḍān kā Rozah c̥hor̥e to us ke liye kyā 

ḥukm hai? 

Jawāb: Ramaḍānu al-mubārak woh mahīnah hai jis meṅ 

Allāhu Rabbu al-ʻizzat kī ḳhāṣ raḥmateṅ aur barakateṅ nāzil 

hotī haiṅ. Duʻā’oṅ ko sharfe qubūlīyat miltā hai. ̒ Ilāwah azīṅ 

dunyāwī aur rūḥānī fuyūz̤āt bhī Allāh kī raḥmat kā ḥiṣṣah 

haiṅ jo insān ko ṣirf Rozah kī waj·h se ḥāṣil hote haiṅ. Woh 

shaḳhṣ bad-naṣīb hai jo ba-ġhair kisī sharʻī ruḳhs̲at maraz̤ ke 

Rozah c̥hor̥ kar us kī raḥmat se măḥrūm ho jā’e, aise shaḳhṣ 

ke bāre meṅ Ḥaz̤rat Abū Hurayrah raḍiya Allāhu ‘anhu se 

marwī ḥadīs̲e mubārakah meṅ hai keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam ne farmāyā: 

  ، وَلاَ مَرَض  يَوْمًا مِنْ رَمَضَانَ، مِنْ غيَْرِ رُخْصَة   افَطَْرَ  مَنْ 
هْرِ کلُِ هِ، وَإنِْ صَامَهُ. لمَْ يَ   112قْضِ عَنْهُ صَوْمُ الد َ

“Jo shaḳhṣ ba-ġhair sharʻī ruḳhṣat aur bīmārī 

ke Ramaḍān kā Rozah c̥hor̥ de to chāhe phir 

woh zindagī bhar Roze rakhtā rahewoh us 

Ramaḍān ke Roze kā badal nahīṅ ho sakte.” 

 Fuqahā’ ke nazdīk jis ne Rozah kī ḥālat meṅ jān-būjh 

kar khā pī liyā us par qaz̤ā’ aur kaffārah donoṅ wājib haiṅ. 

Sawāl nambar 74: Sharʻ kī rū se ḥālate bīmārī meṅ 

Rozah tor̥ne ka kyā ḥukm hai? 

Jawāb: Sharʻ kī rū se aisī bīmārī jis se jān jāne yā maraz̤ ke 

bar̥hne yā der se tan-durust hone kā andeshah ho to us ṣūrat 

meṅ Rozah tor̥ denā lāzim hai jab-keh tan-durust hone kī 

ṣūrat meṅ Rozah kī qaz̤ā wājib hogī. Qur’ān Ḥakīm meṅ 

Allāh Taʻālá ne farmāyā: 

َيَام  اخَُرَط يُرِيْدُ  وَ  ة  مِ نْ ا مَنْ کاَنَ مَرِيضًْا اوَْ عَلیٰ سَفَر  فعَِد َ
ةَ   العِْد َ وَلتُِکْمِلوُا  العُْسْرَ  يُرِيْدُبِکُمُ  وَلاَ  الیُْسْرَ  بِکُمُ  االلهُ 

 113وَلتُِکَبِ رُوا االلهَ عَلیٰ مَا ہدَٰکُمْ وَلعََل کَُمْ تشَْکُرُوْنَ 

“Aur jo ko’ī bīmār ho yā safar par hoto dūsre 

dinoṅ (ke rozoṅ) se gintī pūrī kare, Allāh 

tumhāre ḥaq meṅ āsānī chāhtā hai aur 

tumhāre liye dushwārī nahīṅ chāhtā, aur is 

 

112  Tirmid̲h̲ī, al-Sunan, abwābu al-ṣawm, bābu mā jā’a fī al-ifṭāri 

mutaʻammidan, 2: 93, raqam: 723 

113  al-Baqarah, 2: 185 

http://www.tahirulqadribooks.com/


Rozah aur E‘tikāf   ﴾114﴿ 

www.TahirulQadriBooks.com 

liye keh tum gintī pūrī kar sako aur is liye keh 

us ne tumheṅ jo hidāyat farmā’ī hai is par us 

kī bar̥ā’ī bayān karo aur is liye keh tum shukr-

guzār ban jā’o.” 

Sawāl nambar 75: Kyā kas̲rate z̤ŏʻf yā bīmārī ke bāʻis̲ ke 

waqt se păhle Rozah ifṭār karnā jā’iz hai? 

Jawāb: Kas̲rate z̤ŏʻf yā bīmārī ke bāʻis̲ jis meṅ yeh andeshah 

ho keh Rozah bāqī rakhā to bīmārī yā z̤ŏʻf bar̥h jā’egā. Yā 

yeh d̥ar hai keh bīmārī se jald āram nah ā’egā to is ṣūrat meṅ 

Rozah waqt se păhle ifṭār kar lenā jā’iz hai jis kī baʻd az-āṅ 

qaz̤ā lāzim hogī. 

Sawāl nambar 76: Fidyah kise kăhte haiṅ? 

Jawāb: Aisā Musalmān mard yā ʻaurat jo bur̥hāpe yā kisī 

aisī bīmārī jis kī waj·h se Rozah rakhne se ʻājiz ho aur yeh 

ʻajz dā’imī ho aisī ṣūrat meṅ har Rozah ke badle meṅ ek 

miskīn ko khānā khilānā fidyah kăhlātā hai aur fidyah meṅ 

fuqarā’ kī taʻdād sharṭ nahīṅ. Qur’āne Ḥakīm meṅ Allāh 

Taʻālá ne irshād farmāyā: 

تطََوَ عَ   فمََن  مِسْكِين   طَعَامُ  فِدْيَة   يطُِيقُونهَُ  الَ ذِينَ  وَعَلیَ 
 114خَيْرًا فَهُوَ خَيْر  لَ هُ۔ 

“Aur jinheṅ ne is kī ṭāqat nah un ke z̲imme ek 

miskīn ke khāne kā badlah hai, phir jo ko’ī 

apnī ḳhụshī se (ziyādah) nekī kare to woh us 

ke liye beh-tar hai.” 

 

114  al-Baqarah, 02: 184 

Sawāl nambar 77: Kin ṣūratoṅ meṅ Roze kā Fidyah adā 

kiyā jā’e? 

Jawāb: Sharʻ ke muṭābiq agar ko’ī shaḳhṣ bur̥hāpe, kamzorī 

yā bīmārī ke bāʻis̲ sāl bhar meṅ kisī bhī waqt Rozah rakhne 

ke qābil nah ho aur use ā’indah zindagī meṅ bhī Rozah 

rakhne kī isteṭāʻat kī ummīd nah ho to us ṣūrat meṅ use Roze 

kā fidyah adā karnā hogā, lekin maʻmūlī bīmārī kī waj·h se 

Ramaḍān kā Rozah qaz̤ā karnā aur yeh ḳhayāl karnā keh phir 

qaz̤ā rakh leṅge yā fidyah adā kar ke yeh samajhnā keh 

Rozah kā ḥaq adā ho gayā durust nahīṅ. Ramaḍān kā Rozah 

usī ṣūrat meṅ c̥hor̥e jab wāqeʻī Rozah rakhne kī sakat nah ho. 

Sawāl nambar 78: Roze kā Fidyah kyā hai? 

Jawāb: Roze kā fidyah yeh hai keh har Roze ke badle ek 

mŏḥtāj ko do waqt kā khānā khilāyā jā’e yā do kilo grām 

gehūṅ yā chār kilo grām jau yā ġhallah kī qīmat bhī dī jā saktī 

hai. Fidyah fī Rozah, ṣadaqa’e Fiṭr ke bar-ā-bar hai. 

Sawāl nambar 79: Marne wāle ke z̲imme farz̤ yā wājib 

Rozah ho to us kī ṭaraf se Rozah qaz̤ā karne kā kyā ḥukm 

hai? 

Jawāb: Marne wale ke z̲imme agar farz̤ yā wājib Rozah ho 

aur use apnī ḥayāt meṅ qaz̤ā kā mauqaʻ muyassar nah āyā ho 

ʻilāwah azīṅ woh māl-dār bhī ho to jitne Roze răh ga’e hoṅ 

utne rozoṅ ke fidyah kī waṣīyat kar jā’e tā-keh us ke māl se 

fidayah adā kar diyā jā’e. Is waṣīyat par ʻamal wajib hogā. 

Agar waṣīyat nahīṅ kī to wuras̲a’ apnī ṭaraf se fidyah adā kar 

deṅ, to bhī fidyah adā ho jā’egā. Fidyah fī Rozah, ṣadaqa’e 

Fiṭr ke bar-ā-bar hai. Ḥaz̤rat Ibn ʻUmar raḍiya Allāhu 

‘anhumā riwāyat karte haiṅ keh Rasūl Allāh ṣallá Allāhu 

‘alayhi wa-Ālihī wa-sallam ne farmāyā: 

، فلَيُْطْعَمْ عَنْهُ مَکاَنَ کلُِ  يَوْم    مَنْ مَاتَ وَعلَيَْهِ صِيَامُ شَهْر 
. مِ   115سْکِيْن 

“Jo shakḥṣ faut ho jā’e aur us ke z̲imme ek 

māh ke Roze hoṅ, to us ke har Roze ke badle 

meṅ ek miskīn ko khānā khilāyā jā’e.” 

 Lekin agar marne walā māl-dār nah thā aur us ke 

wuras̲ā’ bhī fidyah adā nah kar sakeṅ to Allāh Taʻālá muʻāf 

farmāne-wālā, mehr-bān hai. 

Sawāl nambar 80: Bhūl kar khāne pīne ke baʻd agar 

Rozah tor̥ diyā to us ke bāre meṅ kyā ḥukm hai? 

Jawāb: Bhūl kar khāne pīne ke baʻd yeh gumān kiyā keh 

Rozah t̥ūt̥ gayā aur qaṣdan khā pī liyā to ṣirf qaz̤ā lāzim hai.  

Sawāl nambar 81: Bhūl kar khānā khāne se Rozah kyūṅ 

nahīṅ t̥ūt̥tā? 

Jawāb: Bhūl kar khāne se Rozah is liye nahīṅ t̥ūt̥tā keh us 

meṅ Rozah-dār kā irādah shāmil nahīṅ hotā jaisā keh Ḥaz̤rat 

Abū Hurayrah raḍiya Allāhu ‘anhu se marwī hai keh Āp ṣallá 

Allāhu ‘alayhi wa-Ālihī wa-sallam ne farmāyā: 

 َ ن صَائِ   سِیَ مَنْ  َ وَهُوَ  فأَ أوْ م   صَوْمَہُ۔  رِ شَ کلََ  فلَیُْتِمَ   بَ، 
َ ا مَ  فإَِنَ   116وَسَقَا ہُ۔   الَلَ  طَعَمَہُ  أ

 

115  Ibn Mājah, al-Sunan, Kitābu al-Ṣiyām, bābu man māta wa-ʻalayhi ṣiyāmu 

Ramaḍāna qad farraṭa fīḥi, 2: 366, raqam: 1757 

116  Muslim, al-Ṣaḥīḥ, Kitābu al-Ṣiyām, bābu aklu al-nāsī wa-shurbuhu wa-

jimāʻuhu lā-yufṭir, 02/809, raqam: 1155 

“Rozah kī ḥalat meṅ jo shaḳhṣ bhūl kar kuc̥h 

khā pī le to woh apnā Rozah pūrā kare kyūṅ-

keh use Allāh Taʻālá ne khilāyā pilāyā hai.” 

 Ḥaz̤rat Abū Hurayrah raḍiya Allāhu ‘anhu se marwī 

ek aur ḥadīs̲ meṅ hai keh ek ādamī Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam kī ḳhidmate aqdas 

meṅ ḥāz̤ir ho kar ʻarz̤-guzār huwā: yā Rasūl Allāh! Maiṅ 

ḥālate Rozah meṅ bhūl kar khā pī bait̥hā hūṅ (ab kyā karūṅ?) 

Āp ṣallá Allāhu ‘alayhi wa-Ālihī wa-sallam ne farmāyā: 

“tumheṅ Allāh Taʻālá ne khilāyā pilāyā hai.”117 

 Jamhūr A’immah kā is bāt par ittefāq hai keh agar 

ko’ī shaḳhṣ Roze kī ḥalat meṅ bhūl kar khā pī le to us par 

nah qaz̤ā wājib hai aur nah kaffārah bal-keh woh apnā Rozah 

pūrā kare. Woh us khā’e piye ko Allāh ʻazza wa-jalla kī ṭaraf 

se mehmānī shumār kare keh us ne apne bande ko bhulā kar 

khilā pidā diyā lekin agar khāte pīte waqt Rozah yād āyā to 

jo khā pī chukā woh muʻāf hāṅ ab khāne kā yā pānī kā ek 

qaṭrah bhī ḥalq meṅ nah jāne de bal-keh ab jo kuc̥h muṅh 

meṅ hai use fauran bāhar nikāl de.  

Sawāl nambar 82: Rozah-dār agar bhūl kar khā pī rahā 

ho to kyā use yād dilānā chāhiye yā nahīṅ? 

Jawāb: Rozah-dār ko khāte huwe dekhe to yād dilānā wājib 

hai yād nah dilāyā to gunāhgār hogā lekin agar jab Rozah-

dār bŏhat kamzor ho to us se naẓar pher le aur us meṅ jawānī 

aur bur̥hāpe ko ko’ī daḳhal nahīṅ bal-keh qūwat-o z̤ŏʻf yaʻnī 

ṭāqat aur jismānī kamzorī kā leḥāẓ hai lehāz̲ā agar jawān is 

qadr kamzor ho keh yād dilā’egā to woh khānā c̥hor̥ degā aur 

 

117  Abū Dāwūd, al-Sunan, Kitābu al-Ṣiyām, bābu man akala nāsiyā, 2: 307, 

raqam: 2398 

kamzorī itnī bar̥h jā’egī keh Rozah rakhnā dushwār hogā aur 

khā legā to Rozah bhī achc̥hī ṭarḥ pūrā karegā aur dīgar 

ʻibādateṅ bhī ba-ḳhūbī adā karegā to is ṣūrat meṅ yād nah 

dilāne meṅ ḥaraj nahīṅ bal-keh yād nah dilānā beh-tar hai aur 

agar bur̥hā hai magar badan meṅ qūwat rakhtā hai to ab yād 

dilānā wājib hai. 

Sawāl nambar 83: Māhe Ramaḍān meṅ agar kisī kā 

Rozah t̥ūt̥ jā’e to kyā phir us ke liye khānā pīnā jā’iz hai? 

Jawāb: Ramaḍānu al-mubārak meṅ agar kisī ṣeḥḥat-mand 

shaḳhṣ kā Rozah t̥ūt̥ jā’e to woh Ramaḍānu al-mubārak ke 

eḥterām meṅ shām tak khāne pīne se rukā rahe. Isī ṭarḥ agar 

musāfir din meṅ apne ghar ā jā’e yā nā-bāliġh lar̥kā bāliġh 

go jā’e yā ḥaiz̤-o nifās wālī ʻaurat pāk ho jā’e yā majnūṅ tan-

durust ho jā’e to bāqī din meṅ shām tak Rozah-dāroṅ kī ṭarḥ 

rahe. 

Sawāl nambar 84: Kyā musāfir Rozah rakh saktā hai? 

Jawāb: Musāfir ko ba-ḥālate safar Rozah tark kar denā 

mubāḥ hai ba-sharṭe-keh safar itnā lambā ho jis meṅ qaṣr 

wājib hotī hai, aur agar safar meṅ dushwārī nah ho to us kā 

safar meṅ Rozah rakhnā afz̤al hai. Āj kal ke daur meṅ rel 

gār̥ī, kār, hawā’ī jahāz wa-ġhairah meṅ safar mŏʻtadil hotā 

hai lehāz̲ā jo shaḳhṣ Rozah rakhne kī ṭāqat rakhtā ho aur use 

Rozah rakhne meṅ ko’ī dushwāri bhī pesh nah ātī ho to us ke 

liye beh-tar hai keh Rozah rakhe, Allāh Rabbu al-ʻIzzat 

Qur’āne Ḥakīm meṅ irshād farmāyā: 

سَفَر    عَلیَ  أوَْ  مَ رِيضًا  مِنكُم  کاَنَ  فمََن  مَ عْدُودَات   أيََ امًا 
طَعَامُ   فِدْيَة   يطُِيقُونهَُ  الَ ذِينَ  وَعَلیَ  أخَُرَ  أيََ ام   مِ نْ  ة   فعَِدَ 

مِسْكِين  فمََن تطََوَ عَ خَيْرًا فَهُوَ خَيْر  لَ هُ وَأنَ تصَُومُواْ خَيْر   
 118۔ ونَ لَ كُمْ إنِ كُنتُمْ تعَْلمَُ 

“(Yeh) ginti keh chand din (haiṅ) pas agar 

tum meṅ se ko’ī bīmār ho yā safar par ho to 

dūsre dinoṅ (ke rozoṅ) se gintī pūrī kar le, aur 

jinheṅ is ṭāqat nah ho un ke z̲imme ek miskīn 

ke khāne kā badlah hai, phir jo ko’ī apnī 

ḳhụshī se (ziyādah) nekī kare to woh us ke 

liye beh-tar hai, aur tumhārā Rozah rakh lenā 

tumhāre liye beh-tar hai agar tumheṅ samajh 

ho.” 

 Is silsile meṅ jamhūr Fuqahā’ kā mauqif hai keh 

musāfir ko Rozah rakhne yā c̥hor̥ne kā iḳhtiyār hai. Is liye 

Ṣaḥāba’e kirām Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ke sāth māhe Ramaḍān meṅ jab safar par 

rawānah hote to un meṅ se kuc̥h Rozah-dār hote aur kuc̥h 

Rozah nah rakhte. Roze-dār Rozah c̥hor̥ne wāloṅ ko aur 

Rozah c̥hor̥ne-wālā Roze-dār ko mauride ilzām nahīṅ 

t̥hăhrātā jaisā keh ḥadīs̲ meṅ Ḥaz̤rat Ibn ʻAbbās raḍiya 

Allāhu ‘anhumā se marwī hai: 

 َ َ   لیَ تعَِبْ عَ  ا ل َ   ا مَنْ صَامَ وَل َ عَل ۔ قَدْ صَامَ رَسُوْلُ ا  طَرَ فْ ی مَنْ أ
 ِ فَ لَلَ  صلى الله عليه وسلم ف َ رِ ی السَ   119۔ رَ طَ فْ ، وَأ

“(Ḥālate safar meṅ) ṣā’im (Rozah-dār) aur 

mufṭir (Rozah nah rakhne wāle) ko burā bhalā 

 

118  Al-Baqarah, 02: 184 

119  Muslim, al-Ṣaḥīḥ, Kitābu al-Ṣiyām, bābu jawāzu al-ṣawmi wa-al-fiṭri fī 

shahri Ramaḍāna lil-musāfir, 02: 785, raqam: 1113 

mat kaho kyūṅ-keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam ne 

kabhī safar meṅ Rozah rakhā aur aur kabhī 

nahīṅ bhī rakhā.” 

Sawāl nambar 85: Kyā agar ko’ī shaḳhṣ ṣubḥe ṣādiq ke 

baʻd tak ḥālate janābat meṅ rahe to is ṣūrat meṅ us kā 

Rozah hogā? 

Jawāb: Jamhūr A’immah ke nazdīk agar ko’ī shaḳhṣ ḥālate 

janābat meṅ ṣubḥe ṣādiq ke baʻd tak rahe to is ṣūrat meṅ us 

kā Rozah ṣaḥīḥ hogā. Al-battah itnā z̤arūr hai keh din nikalne 

se păhle nahā le tā-keh fajr kī namāz par̥h sake, agar is waqt 

ġhusl nah kiyā to gunahgār hogā aur Roze meṅ bhī karāhat 

hogī. 

Sawāl nambar 86: ʻAurat ke liye ḥālate ḥaiz̤-o nifās meṅ 

Rozah kā kyā ḥukm hai? 

Jawāb: Ḥālate ḥaiz̤-o nifās meṅ ʻaurat Rozah nahīṅ rakhegī 

aur ḥaiz̤-o nifās kī muddat ḳhatm ho jāne ke baʻd us par un 

dinoṅ ke rozoṅ kī qaz̤ā’ wājib hai jaisā keh Ḥaz̤rat ʻĀ’ishah 

Ṣiddīqah raḍiya Allāhu ‘anhu farmātī haiṅ keh Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam hameṅ 

ḥālate ḥaiz̤ se pāk hone par rozoṅ kā ḥukm farmāte.120 

Sawāl nambar 87: Ayyāme maḳhṣūṣah meṅ ḳhawātīn ke 

liye namāz kī qaz̤ā nahīṅ hai, lekin Rozah kī kyūṅ hai? 

Jawāb: Ayyāme maḳhṣūṣah (ḥālate ḥaiz̤-o nifās) meṅ 

ḳhawātīn kā Rozah rakhnā ḥarām hai. Rozah rakhā to 

rā’egāṅ jā’egā aur us kī qaz̤ā’ wājib hogī. Islām sahlul-ʻamal 

 

120  Tirmid̲h̲ī, al-Jāmiʻ al-ṣaḥīḥ, abwābu al-ṣawm, bābu mā jā’a fī qaḍā’i al-

ḥā’iḍi al-ṣiyāma dūna al-ṣalāṫ, 02: 145, raqam: 787 

aur insānī Fiṭrat ke ʻain muṭābiq Dīn hai aur Shāreʻ ‘alayhi 

al-salām ne is ke aḥkāmāt aur taʻlīmāt is aḥsan ṭarīq se diye 

haiṅ keh kisī bhī farde wāḥid ko apnī inferādi yā ijtemāʻī 

zindagī meṅ us par ʻamal karne meṅ ko’ī taṅgī măḥsūs nah 

ho. Muʻād̲h̲ah ̒ Adawīyah raḍiya Allāhu ‘anhu se riwāyat hai 

keh unhoṅ ne Umm al-Mu’minīn Ḥaz̤rat ʻĀ’ishah Ṣiddīqah 

raḍiya Allāhu ‘anhā se dar-yāft kiyā: kyā bāt hai keh ḥā’ez̤ah 

ʻaurat Rozah kī qaz̤ā to kartī hai lekin namāz kī qaz̤ā nahīṅ 

kartī? Ḥaz̤rat ʻĀ’ishah Ṣiddiqah raḍiya Allāhu ‘anhā ne 

farmāyā: yeh ̒ āriz̤ah hameṅ lāḥiq huwā thā phir hameṅ Roze 

qaz̤ā karne kā ḥukm hotā magar namāz qaz̤ā karne kā ḥukm 

nah hotā?121 

 Ḥaz̤rat ʻĀ’ishah Ṣiddīqah raḍiya Allāhu ‘anhā ke 

qaul se patah chalā keh jis chīz kā sharīʻat meṅ ḥukm diyā 

jā’e yā kisī se manʻa kiyā jā’e, use bi-lā chūṅ wa charāṅ 

qubūl karnā hī farmān-burdārī ummatī kī ʻalāmat hai. 

 Agar ʻaql kī rū se dekhā jā’e to ayyāme maḳhṣūṣah 

meṅ ḳhawātīn ke liye har māh haft-roz namāzoṅ kī qaz̤ā’ roz-

marrah zindagī meṅ adā karnā nihāyat dushwār hai jab-keh 

māhe Ramaḍān sāl meṅ ṣirf ek martabah āta hai lehāz̲ā in 

dinoṅ ke rozoṅ kī qaz̤ā’ karnā namāz kī nisbat ziyādah āsān 

aur qābile ʻamal hai. Pas isī āsānī aur sahūlat ko peshe naẓar 

rakhte huwe sharīʻate muṭahharah ne ayyāme maḳhṣūṣah 

meṅ ḳhawātīn ko namāzoṅ kī mukammal aur rozoṅ kī qaz̤ā 

kī ruḳhṣat dī hai. 

Sawāl nambar 88: Agar ḥaiz̤ ṭulūʻe fajr se păhle ruk 

jā’eṅ to kyā ġhusl kiye ba-ġhair Rozah rakhnā jā’iz hai? 

 

121  Muslim, al-Ṣaḥīḥ, Kitābu al-Ḥayḍ, bābū wujūbu qaḍā’i al-ṣawmi ʻalá al-

ḥā’iḍi dūna al-ṣalāṫi, 1: 265, raqam: 335  

http://www.tahirulqadribooks.com/


Rozah aur E‘tikāf   ﴾122﴿ 

www.TahirulQadriBooks.com 

Jawāb: Agar ḥaiz̤ ṭulūʻe fajr se păhle ruk jā’e jab-keh waqt 

itnā bāqī hai keh us meṅ ṣirf saḥrī khā’ī jā saktī hai to is ṣūrat 

meṅ ġhusl liye ba-ġhair wuz̤ū kar ke saḥrī khānā pinā jā’iz 

hai. Saḥrī se farāġhat ke baʻd ġhusl meṅ tāḳhīr nahīṅ karnī 

chāhiye. ʻIlāwah azīṅ aisī ʻaurat par ṭulūʻe fajr se păhle 

Rozah rakhne kī nīyat wājib hai. 

Sawāl nambar 89: Agar ifṭārī se chand minat̥ qabl ʻaurat 

ḥā’ez̤ah ho jā’e to kyā Rozah t̥ūt̥ jātā hai? 

Jawāb: Jī hāṅ, agar ṣubḥe ṣādiq ke baʻd ġhurūbe āftāb se 

chand minit̥ păhle tak kisī waqt bhī ʻaurat ḥā’ez̤ah ho jā’e to 

Rozah t̥ūt̥ jā’egā. Baʻd az-āṅ is par Rozah kī qaz̤ā karnā wājib 

hogā. 

Sawāl nambar 90: Sharīʻat ne ḥāmilah aur dūdh pilāne 

wālī ḳhawātīn ke liye Rozah ke bāre meṅ kyā ḥukm diyā 

hai? 

Jawāb: Ḥāmilah aur dūdh pilāne wālī ʻaurat ko agar yeh 

ḳhauf ho keh is ḥālat meṅ Rozah rakhne se ise yā bachche ko 

nuqṣān pahŏṅchegā to use Rozah c̥hor̥ne kī ruḳhṣat hai lekin 

baʻd az-āṅ us kī qaz̤ā wājib hai jaisā keh Allāh Taʻālá ne 

farmāyā:  

َيَام  اخَُرَ. وَمَنْ کاَنَ   ة  مِ نْ ا  122مَرِيضًْا اوَْ عَلیٰ سَفَر  فعَِد َ

“Aur jo ko’ī bīmar ho yā safar par ho to dūsre 

dinoṅ (ke rozoṅ) se gintī pūrī kare.” 

 

122  al-Baqarah, 2: 185 

Sawāl nambar 91: Kyā ḥālate Rozah meṅ ḳhātūne 

ḳhānah, bāwarchī, nān-bā’ī khāne meṅ namak chak 

saktā hai? 

Jawāb: Ḥālate Rozah meṅ khātūne khānah, bāwarchī, nān-

bā’ī ba-amre majbūrī khāne meṅ namak chakh saktā hai ba-

sharṭe-keh z̲ā’eqah ḥalq meṅ nāh jā’e ḳhẉāh Rozah farz̤ ho 

yā nafl. Ḥaz̤rat Ibn ʻAbbāṣ raḍiya Allāhu ‘anhumā farmāte 

haiṅ: 

مَ   يئَْ. لاَ بأسَ أنَْ يتََطَع َ  123القِْدْرَ اوَِ الش َ

“Rozah-dār agar hāṅd̥ī yā ko’ī aur chīz chakh 

le to ko’ī ḥaraj nahīṅ.” 

Sawāl nambar 92: Chakhne se kyā murād hai? 

Jawāb: Chakhne se murād yeh hai keh zabān par rakh kar 

z̲ā’eqah păhchān leṅ aur use thūk deṅ tā-keh z̲ā’eqah ḥalq 

meṅ nah jāne pā’e chakhne ke woh maʻná nahīṅ jo āj-kal ̒ ām 

muḥāwarah meṅ bole aur samjhe jāte haiṅ yaʻnī kisī chīz kā 

z̲ā’eqah chakhne ke liye is meṅ se thor̥ā-sā khā lenā aur yeh 

samajhnā keh is meṅ karāhat nahīṅ ḥāl-āṅ-keh is se Rozah 

t̥ūt̥ jā’egā bal-keh kaffārah kī sharā’iṭ pā’ī jā’eṅ to kaffārah 

bhī lāzim hogā. 

Sawāl nambar 93: Kyā Rozah kī ḥālat meṅ lipst̥ik yā 

pet̥roliyam jel (wăzulīn) lagānā jā’iz hai? 

 

123  Buḳhārī, al-Ṣaḥīḥ, Kitābu al-Ṣawm, bābu iġhtisāli al-ṣā’im, 2: 681, raqam: 

1828 

Jawāb: Jī hāṅ, Rozah kī ḥālat meṅ lipst̥ik yā pet̥roliyam jel 

(wăzulīn) lagānā jā’iz hai ba-sharṭe-keh un kā z̲ā’iqah ḥalq 

meṅ nah jā’e. 

Sawāl nambar 94: Kyā Rozah kī ḥālat meṅ surmah 

lagānā jā’iz hai? 

Jawāb: Jī hāṅ, Rozah kī ḥālat meṅ surmah lagānā jā’iz hai 

jaisā keh ḥadīs̲e pāk meṅ Ḥaz̤rat Anas raḍiya Allāhu ‘anhu 

se riwāyat hai keh “Ek shaḳhṣ ne Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam kī ḳhidmat meṅ ḥāz̤ir ho 

kar ʻarz̤ kiyā (yā Rasūl Allāh ṣallá Allāhu ‘alayhi wa-Ālihī 

wa-sallam) merī āṅkhoṅ meṅ kuc̥h taklīf hai. Kyā maiṅ 

Rozah kī ḥālat meṅ surmah lagā saktā hūṅ? Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam ne farmāya: 

hāṅ! (Roze kī ḥālat meṅ surmah lagā sakte ho).”124 

Sawāl nambar 95: Ḥālate Rozah meṅ kullī karne aur nāk 

meṅ pānī d̥ālne kā kyā ḥukm hai? 

Jawāb: Rozah-dār ḥālate Rozah meṅ kullī bhī kar saktā hai 

aur nāk meṅ pānī bhī d̥āl saktā hai lekin pānī d̥ālne aur kullī 

karne meṅ mubālaġhah karnā makrūh hai jab-keh ʻām ḥālāt 

meṅ is meṅ mubālaġhah karne kā ḥukm hai jaisā keh ḥadīs̲e 

pāk meṅ hai: 

لإِسْتِنْشَاقِ  لِ ا عِ وَبَ الصََابِ  يْنَ الوُْضُوْئَ وَخَلِ لْ بَ  غِ اسَْبِ  غْ فیِ ا
 125۔   مًا تکَُوْنَ صَائِ   اانَْ إل َ 

 

124  Tirmid̲h̲ī, al-Jāmiʻ al-ṣaḥīḥ, abwābu al-ṣawm, bābu mā jā’a fī al-kuḥli lil-

ṣā’im, 02/97, raqam: 726 

125  Tirmid̲h̲ī, al-Sunan, abwābu al-ṣawm, bābu mā jā’a fī karahiyaṫi 

mubālaġhaṫi al-istinshāqi lil-ṣā’im, 03: 155, raqam: 788 

“Kāmil wuz̤ū karo, uṅgliyoṅ kā ḳhilāl karo 

aur agar Rozah nah ho to nāk meṅ pānī dālne 

meṅ mubālaġhah karo.” 

 Kullī meṅ mubālaġhah karne kā maṭlab yeh hai keh 

muṅh bhar kar pānī le kar bār-bār ġharġharah kare jis se ḥalq 

meṅ pāni jāne kā andeshah ho aur nāk meṅ pānī d̥ālne meṅ 

mubālaġhah yeh hai keh jahāṅ tak nāk kī narm had̥d̥ī ho 

wahāṅ tak pānī kā bār-bār d̥ālnā keh pānī kī jar̥ tak pahŏṅch 

jā’e. 

 Yād rahe keh agar kullī karte waqt bi-lā qaṣd pānī 

ḥalq meṅ chalā gayā yā nāk meṅ ḳhūb achc̥hī ṭarḥ sāṅs 

khīṅch kar pānī d̥ālā to us se Rozah t̥ūt̥ jā’egā jis kī baʻd az-

āṅ qaz̤ā wājib hai lekin agar Rozah-dār ko apnā Rozah-dār 

honā bhūl gayā to is ṣūrat meṅ Rozah nahīṅ t̥ūt̥egā. 

Sawāl nambar 96: Kyā Roze kī ḥālat meṅ miswāk yā 

t̥uth-pest̥ se dāṅt ṣāf karnā jā’iz hai? 

Jawāb: Jī hāṅ, Roze kī ḥālat meṅ miswāk yā t̥ūth-pest̥ se 

dāṅt ṣāf karnā jā’iz hai ba-sharṭe-keh t̥ūth-pest̥ ke ajzā’ ḥalq 

se nīche nah jā’eṅ al-battah miswāk se dāṅt sāf karnā Sunnat 

hai. Miswāk ke sūkhe yā tar hone yā ḳhushk hone meṅ ko’ī 

farq nahīṅ par̥tā. 

Sawāl nambar 97: Kyā dāṅtoṅ se ḳhūn nikalne kī ṣūrat 

meṅ Rozah t̥ūt̥ jātā hai? 

Jawāb: Dāntoṅ se ḳhūn nikal kar ḥaql meṅ dāḳhil ho jā’e yā 

ḳhụd use nigal liyā jā’e aisī ṣūrat meṅ ḳhūn agar thūk par 

ġhālib hai to Rozah t̥ūt̥ jā’egā, is ṣūrat meṅ ṣirf qaz̤ā wājib 

hogī kaffārah nahīṅ aur agar thūk ḳhūn par ġhālib ho to 

Rozah nahīṅ t̥ūt̥egā. 

Sawāl nambar 98: Kyā qai se Rozah t̥ūt̥ jātā hai? 

Jawāb: Qai āne se Rozah nahīṅ t̥ūt̥tā ḳhẉāh kam ho yā 

ziyādah lekin agar ḳhụd apne feʻl aur koshish se qaṣdan qai 

kī jā’e aur muṅh bhar kar ho to Rozah t̥ut̥ jātā hai aur agar 

kam ho to nahīṅ t̥ūt̥egā. 

 Ḥaz̤rat Abū Hurayrah raḍiya Allāhu ‘anhu se marwī 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

، وَمَنِ اسْتقَاءَ عَمْدًا  مَنْ ذَرَعَهُ القَيئُْ فلَیَْسَ علَيَْهِ  قضََائ 
 126فلَيَْقْضِ. 

“Jis shaḳhṣ ko (ḥālate Rozah meṅ) az-ḳhụd 

qai ā jā’e to us par qaz̤ā’ nahīṅ aur (agar) jān-

būjh kar qai kī to woh (us Rozah kī) qaz̤ā’ 

kare.” 

Sawāl nambar 99: Kya injekshan/d̥rŏp lagwāne se Rozah 

t̥ūt̥ jātā hai? 

Jawāb: Jī hāṅ injekshan, d̥rŏp yā ko’ī aur chīz jo ġhiz̲ā’ yā 

dawā’ meṅ shāmil ho aur dimāġh yā meʻdah tak as̲ar-andāz 

ho us ke isteʻmāl se Rozah t̥ūt̥ jā’egā aur shadīd bīmār hai to 

use waise hī Rozah nah rakhne kī ijāzat bil-kul ḥukm hai. 

Woh lāzimī ṭaur par ifṭār kare aur dawā’ wa ġhiz̲ā jo muʻālije 

māhir kahe use isteʻmāl kare. Ḥattá keh agar bīmārī kī 

shiddat yā jān jāne kā ḳhauf ho to Rozah rakhnā sharʻan 

 

126  Tirmid̲h̲ī, al-Sunan, abwābu al-ṣawm, bābu mā jā’a fīmani istiqā’a ʻamdan, 

2: 90, raqam: 720 

mamnūʻ aur Rozah rakhne kī ṣūrat meṅ marīz̤ gunāh-gār bhī 

hogā. 

Sawāl nambar 100: Kyā Roze kī ḥalat meṅ inhelar 

(Inhaler) lenā jā’iz hai? 

Jawāb: Inhaler Inhelar ṣirf ŏksijan nahīṅ bal-keh us meṅ 

dawā’ī milī hotī hai jo dil aur meʻde tak ba-ṭaure dawā as̲ar-

andāz hotī hai. Is liye us se parhez kareṅ. Is ke ba-ġhair agar 

sāṅs kā marīz̤ răh nahīṅ saktā aur sāṅs kī shadīd taklīf meṅ 

mubtalā răhtā hai to Rozah ifṭār kar le aur agar rū-ba-ṣeḥḥat 

hone kī tawaqqŏʻ nah ho to fī Rozah Fiṭrāne kī miqdār (do 

kilo gandum, yā us kī qīmat) faqīr, miskīn ko fidyah de 

ḳhẉāh har din ḳhẉāh ek ko yā ziyādah ko de. 

Sawāl nambar 101: Kyā kisī marīz̤ ko ḥālate Rozah meṅ 

ḳhūn denā jā’iz hai? 

Jawāb: Jise ḳhūn diyā jāta hai use to lāzimī ṭaur par Rozah 

ifṭār karnā hai al-battah ḳhūn dene-wālā apnī ṣeḥḥat kā 

ḳhayāl kare. Ḳhūn dene se Rozah to nahīṅ t̥ūt̥tā al-battah 

kam-zorī lāḥiq ho jātī hai. Is liye ḳhūn dene wāle ko apnī 

ṣeḥḥat ke muṭābiq aisā qadam ut̥hānā chāhiye jis se us kā 

Rozah bhī bar-qarār rahe aur shadīd naqāhat bhī nah ho. Hāṅ 

agar imarjansī hai to ẓāhiran bāt hai keh kisī insān kī jān 

bachānā farz̤ hai lehāz̲ā ba-īṅ ṣūrat z̤ŏʻf bar-dāsht kare. 

Sawāl nambar 102: Agar dhuwāṅ, ġhubār, ʻiṭr kī 

ḳhụshbū yā dhūnī ḥalq yā dimāġh meṅ chalī jā’e to us se 

Rozah t̥ūt̥ jātā hai? 

Jawāb: Rozah-dār ke ḥalq meṅ ġhubār, ʻiṭr kī ḳhụshbū, 

dhūnī yā dhuwān chale jāne se Rozah nahīṅ t̥ūt̥tā lekin agar 

kisī Rozah-dār ne us ko qaṣdan apne ḥalq meṅ dāḳhil kiyā to 

us kā Rozah t̥ūt̥ jā’egā. Ḥattá keh jis ne baḳhūr ke sāth dhūnī 

dī aur us dhuwāṅ sūṅghā aur Rozah yād āne ke bā-wujūd 

ḥalq meṅ dāḳhil kiyā to is se bhī Rozah t̥ūt̥ jā’egā kyūṅ-keh 

Fuqahā’ ne mutaʻaddad jagah par duḳhūl (kisī chīz kā ḳhụd 

ba-ḳhụd meʻdah meṅ chale jānā) aur idḳhāl (maqṣad kisī 

chīz ko nigalnā) meṅ farq kiyā hai kyūṅ-keh idḳhāl sā’im kā 

apnā ʻamal hai jis se bachnā mumkin hai us kī tā’īd ṣāḥibe 

nihāyah kā yeh qaul kartā hai keh jab makkhī pet̥ meṅ dāḳhil 

ho ga’ī to Rozah nahīṅ t̥ut̥egā. Kyūṅ-keh ko’ī aisā ʻamal 

nahīṅ pāyā gayā jo Rozah kī z̤id ho. Aur woh ḳhārij se kisī 

shai kā bāṭin meṅ dāḳhil karnā hai. 

5. Eʻtikāf 

Sawāl nambar 103: Eʻtikāf se kyā murād hai? 

Jawāb: Eʻtikāf ̒ Arabī zabān kā lafẓ hai jis kā luġhawī maʻná 

“ḳhụd ko rok lenā, band kar lenā, kisi kī ṭaraf is qadr tawajjoh 

karnā keh chehrah bhī us se nah hat̥e” wa-ġhairah ke haiṅ.127 

 Jab-keh iṣṭelāḥe sharʻa meṅ is se murād hai insān kā 

ʻalā’iqe dunyā se kat̥ kar ḳhāṣ muddat ke liye ʻibādat kī nīyat 

se masjid meṅ is liye t̥hăhărnā tā-keh ḳhalwat guzīṅ ho kar 

Allāh ke sāth apne taʻalluqe bandagī kī tajdīd kar sakeṅ. 

Sawāl nambar 104: Eʻtikāf bait̥hne kī kyā faz̤īlat hai? 

Jawāb: Eʻtikāf bait̥hne kī faz̤īlat par ka’ī aḥādīs̲e mubārakah 

wārid hū’ī haiṅ. In meṅ se chand ek darje z̲ail haiṅ: 

1. Ḥaz̤rat ̒ Abd Allāh bin ̒ Abbās raḍiya Allāhu ‘anhu se 

marwī hai keh Rasūl Allāh ṣallá Allāhu ‘alayhi wa-Ālihī wa-

sallam ne muʻtakif ke bāre meṅ irshād farmāyā: “Woh (yaʻnī 

muʻtakif) gunāhoṅ se kanārah-kash ho jātā hai aur use 

ʻamalan nek aʻmāl karne wāle kī mis̲l pūrī-pūrī nekiyāṅ ʻaṭā 

kī jātī haiṅ.”128 

2. Ḥaz̤rat ̒ Abd Allāh bin ̒ Abbās raḍiya Allāhu ‘anhu se 

hī ek aur ḥadīs̲ marwī hai keh Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam ne irshād farmāyā: 

 

127  Ibn Manẓūr fi Lisān al-ʻArab, 09: 255 

128  Ibn Mājah, al-Sunan, Kitābu al-Ṣiyām, bābu fī t̲h̲awābi al-iʻtikāf, 02: 376, 

raqam: 1781 

االله   وَجْهِ  ابتْغَاءَ  يَوْمًا  اعْتَکَفَ  وجل مَنِ  االلهُ  عز  جَعَلَ   ،
 َ َبعَْدُ   خَنْدَق    کلُ ُ   خَنَادِقَ،   ـلاَثَ بیَُنَهُ وَ بيَُنَ الن َارِ ث   بيَُنَ   مِم َا   ا

 129الخَْافقَِيُنِ. 

“Jo shaḳhṣ Allāh kī riz̤ā ke liye ek din Eʻtikāf 

kartā hai, Allāh tabārak wa-Taʻālá us ke aur 

Dozaḳh ke dar-miyān tīn ḳhandaqoṅ kā 

fāṣlah kar detā hai. Har ḳhandaq mashriq se 

maġhrib ke dar-miyān fāṣle se ziyādah lambī 

hai.” 

3. Ḥaz̤rat ̒ Alī (Zayn al-ʻĀbidīn) bin Ḥusayn apne wālid 

Imām Ḥusayn raḍiya Allāhu ‘anhu se riwāyat karte haiṅ keh 

Rasūl Allāh ṣallá Allāhu ‘alayhi wa-Ālihī wa-sallam ne 

irshād farmāyā: 

تَيُنِ وَ عُمْرَتيَُنِ   . مَنِ اعْتَکَفَ عَشْرًا فیِ رَمَضَانَ کاَنَ کَحَج َ
“Jis shaḳhṣ ne Ramaḍānu al-mubārak meṅ 

das din Eʻtikāf kiyā, us kā s̲awāb do ḥaj aur 

do ʻumrah ke bar-ā-bar hai.”130 

Sawāl nambar 105: Ramaḍānu al-mubārak ke kin 

ayyām meṅ Eʻtikāf bait̥hnā masnūn hai? 

 

129  1. Ṭabarānī, al-Muʻjam al-awsaṭ, 07: 221, raqam: 7326, 

2. Bayhaqī, Shuʻab al-īmān, 03: 425, raqam: 3965, 

3. Hayṯẖamī, Majmaʻ al-zawa’id, 08: 192 

130  Bayhaqī, Shuʻab al-īmān, bābu al-iʻtikāf, 03: 425, raqam: 3966 

Jawāb: Ramaḍānu al-mubārak ke āḳhirī das dinoṅ meṅ 

Eʻtikāf bait̥hnā masnūn hai. Ḥaz̤rat ʻAbd Allāh bin ʻUmar 

raḍiya Allāhu ‘anhumā se marwī hai: 

 َ لَلَ   أ ا  رَسُوْلَ  َ   صلى الله عليه وسلم نَ   العَْشْ ا ک يَعْتَکِفُ  َ   رَ نَ  ل َ ا  مِنْ  رَ وَاخِ ا  
 131رَمَضَانَ ۔ 

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam Ramadān ke āḳhirī 

ʻashrah meṅ Eʻtikāf bait̥hā karte the.” 

Sawāl nambar 106: Sharīʻat kī rū se masnūn Eʻtikāf kā 

āġhāz aur iḳhtetām kis waqt hotā hai? 

Jawāb: Sharīʻat kī rū se masnūn Eʻtikāf kā āġhāz bīs 

Ramaḍānu al-mubārak kī shām aur ikkīs ke āġhāz yaʻnī 

ġhurūbe āftāb ke waqt se hotā hai aur ʻīd kā chāṅd deḳhte hī 

Eʻtikāf ḳhatm ho jātā hai. Chāṅd chāhe unattīs tāriḳh kā ho 

yā tīs kā, donoṅ ṣūratoṅ meṅ Sunnat adā ho jā’egī. 

Sawāl nambar 107: Eʻtikāf bait̥hne kī sharāʻiṭ kyā hai? 

Jawāb: Eʻtikāf bait̥hne kī sharāʻiṭ daje z̲ail haiṅ: 

1. Musalmān honā. 

2. Eʻtikāf kī nīyat karnā. 

3. Ḥadas̲e akbar (yaʻnī janābat) aur ḥaiz̤-o nifās se pāk 

honā. 

4. ʻĀqil honā. 

5. Masjid meṅ Eʻtikāf karnā. 

6. Eʻtikāfe wājib (naz̲r) ke liye Rozah bhī sharṭ hai. 

 

131  Ibn Mājah, al-Sunan, Kitābu al-Ṣiyām, bābu fī al-muʻtakifi yalzamu 

makānan mina al-masjid, 02: 373, raqam: 1773 

Sawāl nambar 108: Eʻtikāf kī kitnī aqsām haiṅ? 

Jawāb: Eʻtikāf kī tīn aqsām haiṅ: 

1. Wājib Eʻtikāf (naz̲r-o mannat kā Eʻtikāf) 

2. Masnūn Eʻtikāf 

3. Naflī Eʻtikāf 

Sawāl nambar 109: Sunnate Mu’akkidah ʻalál-kifāyah 

Eʻtikāf kise kăhte haiṅ? 

Jawāb: Ramaḍānu al-mubārak ke ākhirī das roz kā masnūn 

Eʻtikāf Sunnate mu’akkudah ʻalál-kifāyah kăhlatā hai. Is kā 

maṭlab hai keh agar maḥallah ke sab log c̥hor̥ deṅge to 

āḳhirat meṅ sab se mu’āḳhaz̲ah hogā aur agar ek ādamī ne 

bhī Eʻtikāf kar liyā to sab āḳhirat ke mu’āḳhaz̲ah se barī ho 

jā’eṅge. Yaʻnī baʻz̤ logoṅ ke Eʻtikāf kar lene se sab ke 

z̲immah se sāqiṭ ho jātā hai. 

 Ḥaz̤rat ʻAbd Allāh bin ʻUmar raḍiya Allāhu ‘anhu se 

marwī hai keh “Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam Ramaḍānu al-mubārak ke āḳhirī ʻashrah 

meṅ Eʻtikāf bait̥hā karte the.”132 

Sawāl nambar 110: Naflī Eʻtikāf se kyā murād hai? 

Jawāb: Wājib aur masnūn Eʻtikāf se ʻilāwah jo Eʻtikāf kiyā 

jā’e, woh naflī Eʻtikāf kăhlātā hai. Naflī Eʻtikāf meṅ nah 

Rozah sharṭ hai aur nah hī us ke liye ko’ī ḳhāṣ waqt aur 

meʻyār muqarrar hai. 

 Mas̲alan ko’ī shaḳhṣ din yā rāt meṅ jab bhī masjid ke 

andar dākhil ho to woh Eʻtikāf kī nīyat kar le. Jitnī der masjid 

 

132  Ibn Mājah, al-Sunan, Kitābu al-Ṣiyām, bābu fī al-muʻtakifi yalzamu 

makānan mina al-masjid, 02: 373, raqam: 1773 

meṅ rahegā Eʻtikāf kā s̲awāb pā’egā. Nīyat ke liye ṣirf dil 

meṅ itnā ḳhayāl kar lenā aur muṅh se kăh lenā kāfi hai keh 

maiṅ ne Allāh Taʻālá ke liye Eʻtikāf kī nīyat kī. 

Sawāl nambar 111: Eʻtikāfe wājib yā Eʻtikāfe naz̲r kise 

kăhte haiṅ? 

Jawāb: Aisā Eʻtikāf jis kī mannat yā naz̲r mānī jā’e, Eʻtikāfe 

wājib hotā hai. Mas̲alan kisī shaḳhṣ ne mannat mānī keh agar 

merā fulāṅ kām ho gayā to maiṅ Allāh Taʻālá ke liye tīn din 

kā Eʻtikāf karūṅgā. Aisā kăhne se us par Eʻtikāf wājib ho jātā 

hai. Wājib Eʻtikāf meṅ nīyat karnā aur Rozah rakhnā sharṭ 

hai. 

Sawāl nambar 112: Wājib Eʻtikāf kī kam az-kam 

muddat kyā hai? 

Jawāb: Kyūṅ-keh wājib Eʻtikāf ke liye Rozah sharṭ hai, is 

liye us kā kam az-kam waqt ek din hai. Is se kam muddat ke 

Eʻtikāf kī naz̲r mānnā ṣaḥīḥ nahīṅ. 

Sawāl nambar 113: Daurāne Eʻtikāf muʻtakif ko kaun-

se umūr sar-anjām dene chāhiyeṅ? 

Jawāb: Daurāne Eʻtikāf muʻtakif darje z̲ail umūr sar-

anjām dene chāhiyeṅ: 

1. Qur’āne Ḥakīm kī tilāwat karnā 

2. Durūd sharif par̥hte răhnā 

3. ʻUlūme dīnīyah kā par̥hnā par̥hānā 

4. Waʻẓ-o naṣīḥat aur achc̥hī bāteṅ karnā 

5. Qiyāmu al-layl 

6. Z̲ikr az̲kār karnā 

Sawāl nambar 114: Ijtemāʻī Eʻtikāf kī sharʻī ḥais̲īyat kyā 

hai? 

Jawāb: Nām-war Faqīh ʻAllāmah Ibn Rushd likhte haiṅ keh 

Eʻtikāf meṅ ijtemāʻī nauʻīyat ke muʻāmalāt ke jawāz aur 

ʻadame jawāz meṅ iḳhtelāf kī bunyādī waj·h Eʻtikāf ke 

maʻná kī taʻayyun meṅ iḳhtelāf hai. Āp farmāte haiṅ: 

لافعال   ا علی  النفس  حبس  لإعتکاف  ا من  فهم  فمن 
المختصة بالمساجد، قال:لا يجوز للمعتکف إلا الصلاة  
القرب   علی  النفس  حبس  منه  فهم  ومن  ة،  والقراء 

لاخروية کلها اجاز له غير ذلک.   133ا

“Jis ne Eʻtikāf kā maʻná masjid meṅ maḳhṣūṣ 

afʻāl par apne nafs ko rok lenā samjhā, us ne 

muʻtakif ke liye ṣirf namāz aur qir’āte Qur’ān 

ko mashrūʻ qarār diyā; aur jis ne Eʻtikāf se 

murād nafs ko dūsroṅ ke qurb se bachā’e 

rakhnā liyā us ne logoṅ se mel-jol ke ʻilāwah 

in tamām umūr ko mashrūʻ qarār diyā.” 

Inferādī aur ijtemāʻī nauʻīyat ke umūr kā farq 

 Muʻtakif ke liye namāz, tilāwate Qur’ān aur z̲ikr-o 

az̲kār jaisī inferādī ʻibādāt to muttafiqah ṭaur par jā’iz haiṅ 

aur in meṅ kisī nauʻ kā iḳhtelāf nahīṅ hai. Lekin jamhūr 

ʻUlamā’e kirām ne dusroṅ se mel-milāp wālī mutaʻddī yā 

ijtemāʻī nauʻīyat kī ʻibādāt ko bhī inferādī ʻibādāt kī ṭarḥ 

mashrūʻ aur baʻz̤ ṣūratoṅ meṅ lāzim qarār diyā hai. In 

 

133  Ibn Rushd, Bidāyaṫ al-mujtahid, 1: 312 

ijtemāʻī ʻibādāt meṅ amru bi-al-maʻrūf wa-nahyu ʻani al-

munkar, salām kā jawāb denā, iftā’ wa irshād aur is ṭarḥ ke 

dīgar umūr shāmil haiṅ. Lakin beh-tar yeh hai keh in umūr 

meṅ ziyādah waqt ṣarf nah ho. 

 Jahān tak aise umūr kā taʻalluq hai jin meṅ ziyādah 

waqt ṣarf hotā hai - mas̲alan dars-o tadris, ʻUlamā’ kā Dīnī 

umūr meṅ munāẓarah wa mubāḥas̲ah aur darse Qur’ān-o 

Ḥadīs̲ wa-ġhairah - to in umūr kī mashrūʻīyat meṅ kuc̥h 

iḳhtelāf pāyā jātā hai, magar Faqīh Ḥanafī aur fiqhe Shāfiʻī 

meṅ muʻtakif ke liye in umūr ko sharʻan jā’iz qarār diyā gayā 

hai.134 

Eʻtikāf meṅ sar-anjām diye jāne wāle ijtemāʻī umūr 

 Z̲ail meṅ ham is amr par raushanī d̥āleṅge keh woh 

kaun-se ijtemāʻī umūr haiṅ jo Eʻtikāf meṅ sar-anjām diye jā 

sakte haiṅ. 

(1) Qaz̤ā’ 

 Agar muʻtakif Qāz̤ī ho yā faiṣle karne ki ăḥlīyat- 

rakhtā ho aur daurāne Eʻtikāf us ke sāmne ko’ī aisā 

muʻāmalah ā jā’e jis kī shahādat bhī maujūd ho to us par 

lāzim hai keh daurāne Eʻtikāf hī us muʻāmale meṅ faiṣalah 

kar de. Imām Shāfiʻī raḥmaṫu Allāhi ‘alayh al-Umm meṅ 

likhte hain: 

 

134  1. Ibn Humām, Fath al-qadir, 2: 396 

 2. Shāfiʻī, al-Umm, 

 3. Nawawī, al-Majmūʻ, 6: 528 

 4. Māwardī, al-Iqnāʻ, 1: 229 

 5. al-Fatāwá al-Ḥindīyah, 1: 212 

إليها   کانت عنده شهادة، فدعي  وإن  يقضي  ان  باس  ولا 
 135فإنه يلزمه ان يجيب. 

“Aur (muʻtakif ke liye kisi muʻāmale kā) 

faiṣalah sunāne meṅ ko’ī muz̤ā’iqah nahīṅ 

keh jab us kī shahādat bhī maujūd ho. To jab 

use bulāyā jā’e to s par lāzim hai keh woh 

daʻwat qubūl kare (aur is pesh-āmadah 

masʻale kā faiṣalah kare).” 

(2) Dars-o tadris 

 Ḥaz̤rat ʻĀ’ishah Ṣiddiqah raḍiya Allāhu ‘anhā 

riwāyat kartī haiṅ: 

َناَ   وَا فاَغَْسِلهُُ   ، مُعْتَکِف  وَهُوَ  إلِيَ َ  رَأسَْهُ  يُخْرِجُ  وَکاَنَ 
 .  136حَائضِ 

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ḥālate Eʻtikāf meṅ apnā 

sar merī ṭaraf nikāl dete to maiṅ ḥālate ḥaiz̤ 

meṅ bhī Āp ṣallá Allāhu ‘alayhi wa-Ālihī wa-

sallam kā sar aqdas dho detī.” 

 ʻAllāmah Ḳhaṭṭābī is ḥadīs̲ par tabṣirah karte huwe 

likhte haiṅ: 

 

135  Shāfiʻī, al-Umm, 2: 105 

136  Buḳhārī, al-Ṣaḥīḥ, Kitābu al-Ḥayḍ, bābu mubāsharaṫi al-ḥā’iḍ, 1: 115, 

raqam: 295 

تسريح   من  اهم  وکتابته  بالعلم  الاشتغال  فإن 
 137الشعر. 

“Bi-lā shub·hah maiṅ maṣrūfīyat aur us kī 

kitābat bāloṅ ke saṅwārne se ziyādah aham 

hai.” 

 Lehāz̲ā daurāne Eʻtikāf taʻlīm-o taʻallūm aur dars-o 

tadrīs jaise umūr ba-jā lānā beh-tar hai tā-keh Islām ke us 

āfāqī ḥukm par ʻamal ho jo Āp ṣallá Allāhu ‘alayhi wa-Ālihī 

wa-sallam ko păhlī waḥy meṅ diyā gayā tha aur jis ke be-

panāh tākīd Qur’ān Ḥakīm aur aḥādīs̲e mubārakah meṅ 

wārid hū’ī hai. Imām Shāfiʻī farmāte haiṅ: 

ويجالس   ويخيط  ويبيع  يشتري  ان  باس  العلماء  ولا 
 138ويتحدث بما احب ما لم يکن إثما. 

“Muʻtakif ke liye ḳharīd-o faroḳht, ḥasbe 

z̤arūrat kapr̥e silā’ī kar lene, ̒ Ulamā’ kī majlis 

meṅ bait̥hne aur aisī guftgū karne keh jis meṅ 

gunāh kā ko’ī păhlū nah ho, ko’ī ḥaraj nahīṅ.” 

 Lehāz̲ā jab muʻtakif kār-o bār kar saktā hai, ḥasbe 

z̤arūrat kapr̥e sī saktā hai to us ke liye ḥuṣūle ʻilm to ba-

darja’e aulá beh-tar hogā. Aur ḥuṣūle ʻilm-o kāre ḳhair hai 

jis meṅ shirkat ko Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne bhī tarjīḥ dī hai. Ek martabah jab 

masjide Nabawī meṅ măḥfile z̲ikr aur măḥfile ʻilm bar-pā 

 

137  Zayn al-Dīn ʻIrāqī, Ṭarḥ al-tartīb fī sharḥ al-tarqīb, 4: 175 

138  Shāfiʻī, al-Umm, 2: 105 

thīṅ to Āp ṣallá Allāhu ‘alayhi wa-Ālihī wa-sallam ne 

măḥfile ʻilm ko tarjīḥ dete huwe us meṅ shirkat farmā’ī. 

(3) Ḥasbe z̤arūrat ḳharīd-o faroḳht 

 Eʻtikāf meṅ ḥasbe z̤arūrat ḳharīd-o faroḳht aur len-

den bhī durust hai, lekin is meṅ sharṭ yeh hai keh muʻāmalah 

ījāb-o qubūl kī ḥad tak ho aur sāmāne tijārat masjid se bāhar 

ho. Yahāṅ is amr kī waz̤āḥat bhī z̤arūrī hai keh ashyā’ ki 

naql-o ḥarakat kā mamnūʻ honā masjid ke taqaddus kī waj·h 

se hai nah keh Eʻtikāf kī waj·h se.139 Is silsile meṅ Imām 

Shāfiʻī ʻal-Umm’ meṅ farmāte haiṅ: 

“Muʻtakif ke liye ḳharīd-o faroḳht, ḥasbe 

z̤arūrat kapr̥e silā’ī kar lene, ̒ Ulamā’ kī majlis 

meṅ bait̥hne aur aisī guftgū karne keh jis meṅ 

gunāh kā ko’ī păhlū nah ho, ko’ī haraj 

nahīṅ.”140 

 Daurāne Eʻtikāf ḥasbe z̤arūrat ḳharīd-o faroḳht se 

mutaʻalliq Imām Kāsānī Ḥaz̤rat ʻAlī raḍiya Allāhu ‘anhu kā 

yeh wāqeʻah naql karte haiṅ: 

اخيه   لابن  قال  نه  ا تعالیٰ عنه  االله  علي رضی  وروي عن 
اشتريت خادما؟ قال: کنت معتکفا، قال:  جعفر: هلا  

 

139  1. Kāsānī, Badā’iʻ al-ṣanā’iʻ, 2: 117 

 2. Nawawī, al-Majmūʻ, 6: 533 

140  Shāfiʻī, al-Umm, 2: 105 

اشتريت؟   لو  عليک  في    - وماذا  الشراء  جواز  إلی  اشار 
 141المسجد. 

“Ḥaz̤rat ʻAlī raḍiya Allāhu ‘anhu se marwī 

hai keh unhoṅ ne apne bhā’ī Ḥaz̤rat Jaʻfar 

raḍiya Allāhu ‘anhu se kahā: tum ne ḳhādim 

kyūṅ nahīṅ ḳharīdā? Unhoṅ ne jawāb diyā: 

maiṅ muʻtakif thā. Āp raḍiya Allāhu ‘anhu ne 

farmāyā: kyā ḥaraj thā agar tum use ḳharīd 

lete? Yaʻnī Ḥaz̤rat ʻAlī raḍiya Allāhu ‘anhu 

ne (daurāne Eʻtikāf) masjid meṅ baiʻ karne ke 

jawāz kī ṭaraf ishārah kiyā.” 

 Is ṭarḥ bāqī ḳharīd-o faroḳht kā muʻāmalah hai keh 

jin meṅ ziyādah der nah lage woh jā’iz hai kyūṅ-keh yeh 

salām ke jawāb aur c̥hīṅk ke jawāb meṅ mushābahat rakhte 

haiṅ.142 

(4) Ăhl-o ʻiyāl se mulāqāt aur bat-chīt 

 Eʻtikāf ke ek sāl baʻd āne kā yeh maṭlab hargiz nahīṅ 

keh us meṅ insān in tamām umūr se be-niyāz ho jā’e jin kā 

taʻalluq dūsre afrād se ho yā jin meṅ ishtiġhālu fī al-ḳhalq kā 

shā’ebah ho; bal-keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam kī sīrate mubārakah se bhī 

hameṅ jo nuqūsh milte haiṅ un meṅ yeh amr bil-kul wāz̤eḥ 

hai keh Āp ṣallá Allāhu ‘alayhi wa-Ālihī wa-sallam daurāne 

Eʻtikāf Ṣaḥāba’e kirām raḍiya Allāhu ‘anhum se milte, 

unheṅ ḥasbe z̤arūrat waʻz̤-o naṣīḥat farmate aur ghar wāloṅ 

 

141  Kāsānī, Badā’iʻ al-ṣanā’iʻ, 2: 117 

142  Zarkashī, Sharḥ ʻalá muḳhtaṣar al-Ḳhirqī, 3: 17 

se mulāqāt karte. Is silsile meṅ Ḥaz̤rat ʻĀ’ishah Ṣiddiqah 

raḍiya Allāhu ‘anhā riwāyat kartī haiṅ: 

َناَ   وَا فاَغَْسِلهُُ  مُعْتَکِف   وَهُوَ  إلِيَ َ  رَأسَْهُ  يُخْرِجُ  وَکاَنَ 
 .  143حَائضِ 

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ḥālate Eʻtikāf meṅ apnā 

sar merī ṭaraf nikāl dete to maiṅ ḥālate ḥaiz̤ 

meṅ bhī Āp ṣallá Allāhu ‘alayhi wa-Ālihī wa-

sallam kā sare aqdas dho detī.” 

 Is ke ʻilāwah Ḥaz̤rat Ṣafīyah raḍiya Allāhu ‘anhā kī 

ḥadīs̲ bhī is amr kī waz̤āḥat kartī hai jise ʻAlī bin Ḥusayn 

raḍiya Allāhu ‘anhumā ne riwāyat kiyā hai. Āp farmāte haiṅ: 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam masjid meṅ the aur Āp ṣallá Allāhu ‘alayhi wa-Ālihī 

wa-sallam kī zaujah mutahharah Āp ṣallá Allāhu ‘alayhi wa-

Ālihī wa-sallam ke pās thīṅ. Jab guftgū aur mulāqāt kar ke 

wāpas jāne lagīṅ to Āp ṣallá Allāhu ‘alayhi wa-Ālihī wa-

sallam ne un se irshād farmāyā: jaldī nah karo, t̥hăhro tā-keh 

maiṅ bhī tumhāre sāth chalūṅ. Un kā ḥujrah Ḥaz̤rat Usāmah 

raḍiya Allāhu ‘anhu ke makān meṅ thā. Ḥuz̤ūr Nabīye 

Akram ṣallá Allāhu ‘alayhi wa-Ālihī wa-sallam un ke sāth 

nikle to Āp ṣallá Allāhu ‘alayhi wa-Ālihī wa-sallam ko 

Anṣār ke do shaḳhṣ mile. Unhoṅ ne Āp ṣallá Allāhu ‘alayhi 

wa-Ālihī wa-sallam ko dekhā to āge nikal ga’e. Āp ṣallá 

Allāhu ‘alayhi wa-Ālihī wa-sallam ne un donoṅ ko bulā kar 

farmāyā: 

 

143  Buḳhārī, al-Ṣaḥīḥ, Kitābu al-Ḥayḍ, bābu mubāsharaṫi al-ḥā’iḍ, 1: 115, 

raqam: 295 

. تعََاليََ   ا، إنِ هََا صَفِيَةُ بنِْتُ حُييَ  
“Idhar ā’o, yeh Ṣafīyah bint Ḥuyay haiṅ.” 

 Donoṅ ne ʻarz̤ kiyā: yā Rasūl Allāh, subḥāna Allāh!” 

is par Āp ṣallá Allāhu ‘alayhi wa-Ālihī wa-sallam ne 

farmāyā: shayṭān insān ke jism meṅ ḳhūn kī ṭarḥ daur̥tā hai, 

maiṅ d̥arā keh ma-bādā woh tumhāre dil meṅ ko’ī waswasah 

d̥āl de.144 

(5) Amru bi-al-maʻrūf wa-nahyu ʻani al-munkar  

 Maz̲kūrah bālā ḥadīs̲e ăhl-o ̒ iyāl se guftgū ke ̒ ilāwah 

Eʻtikāf-gāh se bāhar ḥasbe z̤arūrat aur ḥasbe mauqaʻ amru 

bi-al-maʻrūf wa-nahyu ʻani al-munkar ke ʻamal ko jārī 

rakhne par dalālat hotī hai. Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam ne jab mulāḥaẓah 

farmāyā keh mumkin hai Anṣārī Ṣaḥābah ke dil meṅ ko’ī 

ḳhayāl janm le to Āp ṣallá Allāhu ‘alayhi wa-Ālihī wa-

sallam ne păhle hī us kā tadāruk farmā diyā ḥāl-āṅ-keh Āp 

ṣallá Allāhu ‘alayhi wa-Ālihī wa-sallam is waqt Eʻtikāf-gāh 

se bāhar the. Is tanāẓur meṅ Eʻtikāf-gāh ke andar amru bi-al-

maʻrūf wa-nahyu ʻani al-munkar jo keh sar-ā-sar ijtemāʻī 

nauʻīyat kā ʻamal hai, ko kis ṭarḥ munāfiye eʻtikaf kahā jā 

saktā hai? 

(6) Umūre nikāḥ kī măḥdūd ijāzat 

 Shādī byāh aise umūr haiṅ jo muʻāshare aur 

muʻāsharat kī bunyād aur ijtemāʻīyat kī asās haiṅ. Muʻtakif 

agar-cheh un tamām umūr se ḳhalāṣī pā kar masjid meṅ 

 

144  Buḳhārī, al-Ṣaḥīḥ, Kitābu al-Iʻtikāf, bābu ziyāraṫi al-mar’aṫi zawjahā fī 

iʻtikāfihi, 2: 716, raqam: 1933 

goshah-nishīn hotā hai lekin A’imma’e kirām ne daurāne 

Eʻtikāf muʻtakif ke masjid meṅ nikāḥ karne, măḥfile nikāḥ 

meṅ shāmil hone, kisī ko us kī daʻwat dene, nikāḥ wa-

ġhairah par mubārak-bād dene, taʻzīyat karne aur logoṅ ke 

dar-miyān ṣulḥ-ṣafā’ī jaise umūr ko bhī mubāḥ qarār diyā 

hai. Jamhūr ăhle ʻilm kā yahī mauqif hai. 

ولا باس للمعتکف ان يبيع ويشتري ويتزوج ويراجع  
غروب   بعد  ويشرب  وياکل  ويدهن  ويتطيب  ويلبس 
ع الفجر ويتحدث ما بدا له بعد ان لا   الشمس إلی طلو

 145يکون ماثما وينام في المسجد. 

“Muʻtakif ke liye ġhurūbe āftāb se ṭulūʻe fajr 

tak ḳharīd-o faroḳht, nikāḥ, (asbāq kī) 

murājaʻat karne, libās wa-ġhairah badalne, 

ḳhụshbū aur tel lagāne, khāne pīne aur aisī 

guftgū karne keh jis meṅ ko’ī gunāh kī bāt 

shāmil nah ho, meṅ ko’ī ḥaraj nahīṅ.” 

(7) Marīz̤ kī ʻiyādat 

 Eʻtikāf ke daurān meṅ dīgar umūr kī ṭarḥ z̤arūrī ḥālat 

meṅ marīz̤ kī ʻiyādat karnā bhī Āqā ṣallá Allāhu ‘alayhi wa-

Ālihī wa-sallam kī sīrate ṭayyibah se s̲ābit hai. Ḥaz̤rat 

ʻĀ’ishah Ṣiddiqah raḍiya Allāhu ‘anhā farmātī haiṅ: 

 

145  1. Kāsānī, Badā’iʻ al-ṣanā’iʻ, 2: 117 

 2. Nawawī, al-Maumūʻ, 6: 533 

http://www.tahirulqadribooks.com/


5. Eʻtikāf  ﴾143﴿ 

www.TahirulQadriBooks.com 

الن َبيِ ُ   وَ کاَنَ  وَعَلیَ آلهِِ  علَيَْهِ  االلهُ  بِالمَْرِيضِ    سَل مََ صَل یَ  يَمُر ُ 
جُ يسَْالَُ عَنْهُ.  ِ ، فيََمُر ُ کَمَا هُوَ وَلاَ يعَُر   146وَهُوَ مُعْتَکِف 

“Ḥuz̤ūr ṣallá Allāhu ‘alayhi wa-Ālihī wa-

sallam isī marīz̤ ke pās se Eʻtikāf kī ḥālat meṅ 

guzarte to ba-ġhair t̥hăhre guzarte-guzarte us 

kā ḥāl dar-yāft farmā lete.” 

 Imām Tirmid̲h̲ī is ḥadīs̲ se daurāne Eʻtikāf marīz̤ kī 

ʻiyādat par istidlāl karte huwe farmāte haiṅ: 

يَعُودُ    صَل یَ االلهُ علَيَْهِ وَعَلیَ آلهِِ وَسَل مََ قَالتَْ: إنِْ کاَنَ الن َبيِ ُ  
 .  147المَْرِيضَ، وَهُوَ مُعْتَکِف 

“Ḥaz̤rat ʻĀ’ishah Ṣiddiqah raḍiya Allāhu 

‘anhā ne farmayā keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam 

Eʻtikāf kī ḥālat meṅ marīz̤ kī mizāj-pursī 

farmā liyā karte the.” 

ʻĀṣre ḥāz̤ir aur maqāṣide Eʻtikāf 

 Is meṅ shakk nahīṅ keh Eʻtikāf kā maqṣad nafs kī 

iṣlāh, burā’iyoṅ se ijtenāb aur ḳhalwat kā ḥuṣūl hai. Magar 

yeh bhī ek qābile leḥāẓ amr hai keh ko’ī bhī ʻamal jab tak 

kisī mustăḥkam bunyād par qā’im nah ho, s̲amar-āwar aur 

der-pā nahīṅ ho sakta. Aur ʻilm hī kisī ʻamal ko mustăḥkam 

bunyād farāham kar saktā hai. Isī maqṣad ke ḥuṣūl ke liye 

 

146  Abū Dāwūd, al-Sunan, Kitabu al-Ṣawm, bābu al-mu’takifu yaʻūdu al-marīḍ, 

2: 333, raqam: 2472 

147  Abū Dāwūd, al-Sunan, Kitabu al-Ṣawm, bābu al-mu’takifu yaʻūdu al-marīḍ, 

2: 333, raqam: 2472 

daurāne Eʻtikāf taʻlīm-o taʻallum ko ek ijtemāʻī ʻamal hone 

ke bā-wujūd tamām A’imma’e fiqh ne jā’iz qarār diyā hai 

kyūṅ-keh ba-ġhair ʻilm ke riyāz̤at-o mujāhadah kisī manzil 

tak nahīṅ pahŏṅch saktā. Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne irshād farmāya: 

 . يُطَانِ مِنْ ألَفِْ عَابِد   148فقَِيُة  وَاحِد  أشََد ُ عَلیَ الش َ

“Ek faqīh shayṭān par ek hazār ʻābidoṅ se 

ziyādah bhārī hai.” 

 Daure ḥāz̤ir meṅ hameṅ Islām wirās̲at meṅ milā hai, 

ham ne is ke liye ko’ī kāwish aur meḥnat nahīṅ kī, wālidain 

Musalmān the to ham bhī Musalmān kăhlā’e. Lekin aṣl ṣūrat 

ḥāl yeh hai keh hamāre ʻawam kī ek qābile z̲ikr taʻdād ko 

kalimah tak yād nahīṅ, aur agar kailmah ātā hai to us ke 

maʻná kā ʻilm nahīṅ, aur agar bil-farz̤ maʻná maʻlūm hai to 

us ke taqāz̤oṅ kā ʻilm nahīṅ. 

 Qur’ān Karīm kī tilāwat ko afz̤alul-ʻibādāt qarār diyā 

gayā hai aur tilāwate Qur’ān Eʻtikāf ke bunyādī maʻmūlāt 

meṅ se hai, lekin hamāre ʻawām kī ek qābile z̲ikr taʻdād 

ṣeḥḥate lafẓī ke sāth Qur’ān nahīṅ par̥h saktī. In ḥālāt meṅ 

inferādī ʻibādāt par ḥad se ziyādah zor denā aur gine chune 

chand waz̤ā’if karne meṅ das din guzār dene Eʻtikāf kā 

manshā’ hai nah us se Eʻtikāf kā maqṣad ḥāṣil hota hai. 

 Hamāri ijtemāʻī ṣūrate aḥwal aur daure ḥāz̤ir ke 

taqāz̤oṅ ke peshe naẓar Eʻtikāf meṅ fard kī tarbīyat aur iṣlāḥe 

muʻāsharah se taʻalluq rakhne wālī ijtemāʻī umūr mujarrad-

waẓā’if aur tasbīḥāt se ziyādah aham aur z̤arūrī ho chukī 

 

148  Abū Dāwūd, al-Sunan, bābu al-faḍlu al-ʻulamā’i wa-al-ḥat̲h̲t̲h̲u ʻalá ṭalabi 

al-ʻilm, 1: 81, raqam: 222 

haiṅ. Waise bhī jab muʻāsharah kulliyatan burā’ī aur be-rāh-

rawī kā shikār ho to us ṣūrat meṅ aḥkām badal jāte haiṅ. 

Ḥaz̤rat ʻUmar bin ʻAbd al-ʻAziz raḍiya Allāhu ‘anhu bayān 

karte haiṅ: 

ةِ۔   العَْام َةَ بذَِنبِْ الخَْاص َ بُ  يُعَذِ  لاَ  تبََارَکَ وَتعَالیَ  إنِ َ االلهَ 
اسْتَ  جِهَارًا  المُْنْکَرُ  عُمِلَ  إذَِا  العُْقُوبةََ  وَلـٰکِنْ  حَق ُوا 

هُمْ.   149کلُ ُ

“Be-shak Allāh Taʻālá ḳḥās logoṅ ke 

gunāhoṅ ke sabab ʻāmmaṫunnās ko ʻaz̲āb 

nahīṅ detā. Lekin jab eʻlānīyah bura’ī kī jāne 

lage to (ḳhāṣṣ-o ʻām   )sab log  bi-lā imtiyāz  

ʻaz̲āb ke mustaḥiq ban jāte haiṅ.” 

 Ḥaz̤rat Jābir raḍiya Allāhu ‘anhu bayān karte haiṅ 

keh Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne farmāyā: 

“Allāh ʻazza wa-jalla ne Jibrīl ‘alayhi al-salām kī ṭaraf waḥy 

farmā’ī keh fulāṅ-fulāṅ shăhr ko us ke bāshandagān samet 

palat̥ do (tabāh-o barbād kar ke rakh do). Jibrīl ‘alayhi al-

salām ne ʻarz̤ kiyā: ae mere Rab! Un meṅ terā woh bandah 

bhī hai jis ne āṅkh jhapakne ke bar-ā-bar bhī teri nā-farmānī 

nahīṅ kī. Is par Rab Taʻālá ne farmayā: 

 َ رْ فيِ  . اقَلْبِْهَا علَيَُهِمْ، فإَنِ َ وَجْهَهُ لمَْ يتََمَع َ  150 سَاعَةً قَط ُ

 

149  Mālik, al-Muwaṭṭa’, 2: 991, raqam: 23 

150  1. Bayhaqī, Shuʻab al-īmān, 6: 97, raqam: 7595 

 2. Ṭabarānī, al-Muʻjam al-awsaṭ, 7: 336, raqam: 7661 

“Us shăhr ko un par palat̥ de kyūṅ-keh us 

shaḳhṣ kā chehrah kabhī ek ghar̥ī bhī merī 

ḳhāṭir (bura’ī ko dekh kar) mutaġhayyar 

nahīṅ huwā.” 

 Is ḥadīs̲e mubārakah meṅ mujarrad z̲ikr-o ʻibādat 

meṅ mashġhūlīyat kī waj·h se maḳhlūqe Ḳhudā ke aḥwāl kī 

durustagī se ʻadame dil-chaspī par waʻīd bayān kī ga’ī hai. 

Aur dʻawat-o tablīġh kā yeh farīz̤ah usī waqt mumkin ho 

sakta hai jab insān inferādī z̲ikr-o az̲kār ko hī kul nah 

samajhe bal-keh daʻwat-o tablīġh aur iṣlāhe aḥwāle ummat 

ke Nabawī farīz̤ah ko bhī ʻibādat jānte huwe apne maʻmūlāt 

meṅ se use ḳhuṣūṣī waqt de. Is liye taʻlīm-o taʻallum, Qur’ān 

sīkhne sikhāne aur iṣlāhe nafs jaise dīgar umūr jin kā taʻalluq 

dīgar afrād se ho, Eʻtikāf meṅ jā’iz aur mustăḥsan haiṅ; aur 

yahī rājeḥ qaul hai. 

Eʻtikāf meṅ ṭawīl ḳhāmoshī iḳhtiyār karnā 

 Ḳhāmoshī ḥikmat kā pesh-ḳhaimah aur zabān kī 

ḥifāẓat kā sab se qawī aur āzmudah hathyār hai aur Qur’ān-

o Ḥadīs̲ meṅ is ke be-shumār faz̤ā’il bayān huwe haiṅ magar 

ḳhāmoshi ko is ṭarḥ afz̤al jān·nā keh wājib kalām bhī tark kar 

diyā jā’e, ḥarām ke dā’ire meṅ chalā jātā hai. 

 Amru bi-al-maʻrūf aur nahyu ʻani al-munkar ke 

ḳhāmoshī se beh-tar hone par Āqā ‘alayhi al-ṣalāṫu wa-al-

salām kī yeh ḥadīs̲ dalālat kartī hai keh jis meṅ ek ʻaurat ne 

Āp ṣallá Allāhu ‘alayhi wa-Ālihī wa-sallam se ʻarz̤ kiyā keh 

maiṅ Jumʻah kā Rozah rakhūṅ aur us din kisī se bhī kalām 

nah karūṅ? Āp ṣallá Allāhu ‘alayhi wa-Ālihī wa-sallam ne 

jawāban irshād farmāyā: 

شهر،   في  او  احدها  هو  ايام  في  إلا  الجمعة  يوم  تصم  لا 
لان   فلعمري!  احداً  تکلم  لا  ان  بمعروف  واما  تکلم 
 151وتنهي عن منکر خير من ان تسکت. 

“Ṣirf Jumʻah kā Rozah nah rakho bal-keh is 

ṭarḥ ayyām kā inteḳhāb karo keh Jumʻah kā 

din un meṅ ā jā’e yā phir yeh keh mahīne ke 

Roze hoṅ to Jumʻah bhī un meṅ ā jā’e. Jahāṅ 

tak kalām nah karne kī bāt hai to mujhe merī 

ʻumr kī qasam! Nekī kā ḥukm denā aur burā’ī 

se roknā tumhāre ḳhāmosh răhne se ziyādah 

beh-tar hai.” 

Ijtemāʻī Eʻtikāf kī mis̲āleṅ 

 Guzashtah suṭūr meṅ bayān-kardah tafṣīl aur ummate 

Muslimah ke maujūdah ḥālāt ke peshe naẓar jahān ijtemāʻī 

Eʻtikāf ke jawāz aur ʻadame jawāz par băhăs̲ jārī hai wahīṅ 

ijtemāʻī Eʻtikāf kī ka’ī mis̲āleṅ bhī hamāre sāmne ātī haiṅ. 

Woh log jo kuc̥h ʻarṣah qabl tak ise bidʻat qarār dete the ab 

ḳhụd is par ʻamal-pairā haiṅ. Farq ṣirf itnā hai keh banda’e 

Momin ko Allāhu subḥānahu wa-Ta‘ālá kī bār-gāh se ʻaṭā-

shudah firāsat ke peshe naẓar āne wāle ḥālāt ko qabl az-waqt 

bhāṅp leta hai, jab-keh kuc̥h logoṅ ko yeh shuʻūr baʻd meṅ 

naṣīb hotā hai aur waqt guzarne ke sāth-sāth aṣl ḥaqīqat sab 

pār āshkār ho jātī hai. 

1. Ḥaramayn sharīfayn meṅ Eʻtikāf 

 

151  1. Aḥmad bin Ḥanbal, al-Musnad, 5: 224, raqam: 22004 

 2. Ṭabarānī, al-Muʻjam al-kabīr, 2: 44, raqam: 1232 

 Fī zamānah Ḥaramayn sharifayn meṅ dunyā kā sab 

se barā ijtemāʻī Eʻtikāf hota hai. Un maqāmate muqaddasah 

par hazāra-hā ăhle Islām Ramaḍānu al-mubārak meṅ Eʻtikāf 

kī saʻādat ḥāsil kar lete haiṅ. Agar-cheh Eʻtikāf ke liye jagah 

maḳhṣūṣ kī jātī hai magar ḳhaime wa-ġhairah naṣīb nahīṅ 

kiye jāte aur nah hī chādareṅ wa-ġhairah tānī jātī haiṅ. Is 

ijtemāʻī Eʻtikāf meṅ har waqt ijtemāʻī darse Qur’ān aur darse 

Ḥadīs̲ bhī hote haiṅ, hamah-waqt par̥hne par̥hāne kā silsilah 

bhī jārī răhtā hai aur tajwīde Qur’ān ke ḥalaqāt bhī munʻaqid 

hote haiṅ. Nīz durūse fiqh bhī hote haiṅ. Ṣirf yahī nahīṅ bal-

keh Ḥarame Kaʻbah meṅ muʻtakifīn ṭawāf bhī karte haiṅ jo 

keh bhīr̥ ke māḥaul meṅ hī hotā hai. Goyā jalwat meṅ 

ḳhalwat kā māḥaul hota hai. 

2. Tăḥrīke Minhāj al-Qur’ān ke zere ehtemām munʻaqid 

Eʻtikāf 

 Tăḥrīke Minhāj al-Qur’ān ummate Muslimah kī ek 

aisi tajdīdī wa iḥyā’ī tăḥrīk hai jis ne āne wāle masā’il kā 

qabl az-waqt idrāk kar ke ummate Muslimah kī răh-numā’ī 

kā farīz̤ah, san-anjām diyā hai. Is kī bānī qiyādat Shayḳh al-

Islām D̥ŏkt̥ar Muḥammad Ṭāhir al-Qādiri ne ummat ko 

riwāyatī uṣūloṅ se hat̥ kar ek na’ī soch-o fikr aur bedār 

maġhz diyā hai. 

 Tăḥrīke Minhāj al-Qur’ān kā ek imtiyāzī waṣf yeh 

bhī hai keh us ne fard ke dare qalb par dastak dī hai aur Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ke 

chahār-nigār farā’iz̤e nubūwat - tilāwate Qur’ān; tazkiya’e 

nufūs; taʻlīme Kitāb-o Ḥikmat - kī pai-rawī karte huwe har 

muḥāz̲ par jidd-o jăhd kī hai. Tăḥrīke Minhāj al-Qur’ān ne 

rūḥoṅ kā zaṅg utār kar diloṅ kā mail bhī dho diyā hai. Isī 

maqṣad ke liye Jāmiʻ al-Minhāj meṅ Tăḥrīke Minhāj al-

Qur’ān ke zere ehtemām ijtemāʻī Eʻtikāf kā ġhair-riwāyatī 

taṣawwur bhī hai. Ramaḍān ke āḳhirī ʻashre meṅ masnūn 

Eʻtikāf aur Eʻtikāf ba-rā’e tarbīyat kī soch qā’ide tăḥrīk 

Shayḳh al-Islām D̥ŏkt̥ar Muḥammad Ṭāhir al-Qādirī ke 

z̲ehne rasā meṅ bŏhat păhle samā chukī thī jis kā iẓhār 

ibtedā’e Tăḥrīke Minhāj al-Qur’ān ke markazī sikret̥erī’at̥ 

par wāqeʻ Jāmeʻ masjid meṅ bhī hotā rahā. Eʻtikāf ro woh 

har sāl hī bait̥hte the, 1990 ʻĪsawī meṅ jab woh Tăḥrīke 

Minhāj al-Qur’ān ke markazī sikret̥erī’at̥ par wāqeʻ Jāmeʻ 

masjid meṅ Eʻtikāf bait̥he to un ke sāth 150 afrād bhī goshah-

nishīn huwe. Is se un ke z̲ehn meṅ maujūd ijtemāʻī Eʻtikāf 

ke taṣawwur ne ḥaqīqat kā rūp dhār liyā, 1991 ʻĪsawī meṅ 

yeh taʻdād mazīd bar̥hī to us masjid kī wusʻat taṅg măḥsūs 

hone lagī, 1992 ʻĪsawī meṅ jab Baġhdād t̥ā’un meṅ maujūd 

Jāmiʻ al-Minhāj bā-qāʻedah ijtemāʻī Eʻtikāf ke inʻeqād kī 

mustaqil jagah qarār pā’ī tab muʻtakifīn kī taʻdād 1500 thī. 

Lekin āj bi-faḍlihi Taʻālá tăḥrīke Minhāj al-Qur’ān ke zere 

ehtemām munʻaqid hone wāle ijtemāʻī Eʻtikāf meṅ muʻtakif 

hone farzandāne Islām kī taʻdād pachchīs hazār se tajāwuz 

kar chukī hai. Aur is meṅ mard-o zan har do zauq-o shauq se 

sharīk ho kar apnī bāṭinī ṭahārat aur ʻilmī ḥalāwat kā sāmān 

karte haiṅ. Ḳhawātīn ke liye Minhāj kŏlej ba-rā’e ḳhawātīn 

meṅ ijtemāʻī Eʻtikāf kā alag inteẓām kiyā jātā hai. 

 Guzashtah ṣafaḥāt meṅ bayān kiye ga’e maʻlūmāte 

Eʻtikāf ke muṭābiq is shăhre Eʻtikāf meṅ ḥalqah-hā’e z̲ikr-o 

durūd bhī munʻaqid hote haiṅ; darse fiqh kī nishashteṅ bhī 

hotī haiṅ aur durūse Qur’ān-o Ḥadīs̲ bhī hote haiṅ. Sab se 

bar̥h kar mujaddide rawāṅ ṣadī Shayḳh al-Islām D̥ŏkt̥ar 

Muḥammad Ṭāhir al-Qādirī ke ʻilmī wa fikrī aur rūḥānī 

mauz̤ūʻāt par mushtamil ḳhuṭbāt-o durūs ḥāz̤irīn-o sāmiʻīṅ kī 

z̲ehnī wa bāṭinī jilā kā sāmān farāham karte haiṅ aur un ke 

tazkiya’e qulūb-o nufūs kī rāh ham-wār karte haiṅ. Lehāz̲ā 

yeh bāt bi-lā mubālaġhah kahī jā saktī keh tăḥrīke Minhāj al-

Qur’ān ek tajdīdī tăḥrīk hone ke nāṭe ʻaṣre ḥāz̤ir ke taqāz̤oṅ 

ke muṭābiq Eʻtikāf kā ṣaḥīḥ taṣawwur ʻawām ke sāmne pesh 

kar rahī hai. 

Sawāl nambar 115: Ijtemāʻī Eʻtikāf ke faz̤ā’il-o s̲amarāt 

kyā haiṅ? 

Jawāb: Ijtemāʻi Eʻtikāf ke faz̤ā’il-o s̲amarāt darje z̲ail haiṅ: 

1. Ijtemāʻī Eʻtikāf meṅ bā-qāʻedah niẓāmul-awqāt ke 

tăḥt namāze panj-gānah, tahajjud, chāsht, awwābīn, 

awrāde-o waẓā’if, ḥamd-o naʻt-ḳhẉānī, durūs-hā’e 

Qur’ān-o Ḥadīs̲, ḥalqa-hā’e fiqh-o taṣawwuf, ḳhaufe 

Ḳhudā, fikre āḳhirat, Allāh aur Rasūl ṣallá Allāhu 

‘alayhi wa-Ālihī wa-sallam kī maḥabbat kī shamaʻ 

diloṅ meṅ furozāṅ karnā, jadīd-tarīn ʻilmī wa rūḥānī 

pechīdagiyoṅ kā Qur’ān-o Sunnat aur ʻaqle salīm kī 

raushanī meṅ tasallī-baḳhsh ḥal batāyā jātā hai. 

Inferādī Eʻtikāf meṅ in tamām fawā’id kā ḥuṣūl 

mumkin nahīṅ hotā. 

2. ʻUlamā’, Awliyā’, Ṣūfiyāʻ aur A’imma’e Dīn kī 

saṅgat-o ziyārat, un se musalsal fuyūz̤-o barakāt kā 

ḥuṣūl, Qur’ān-o Sunnat aur fiqh (qānūn) kī besh-bahā 

maʻlūmāt ijtemāʻī Eʻtikāf kī munfarid ḳhuṣūṣīyāt 

meṅ se haiṅ. 

3. Ijtemāʻī Eʻtikāf meṅ awrād-o az̲kār, durūd-o salām, 

girya-o zārī, tauba-o isitiġhfār aur ʻibādat kī zabānī 

hī nahīṅ bal-keh ʻamalī mashq karwā’ī jātī hai. 

4. Ijtemāʻī Eʻtikāf meṅ chand din ke fuyūz̤-o barakāt kī 

raḥmat-o barakat, taʻlīm-o tarbīyat aur z̲auq-o shauq 

ke woh nuqūsh qalb-o z̲ehn par munaqqash ho jāte 

haiṅ jin se qalb-o z̲ehn ke ā’īne hameshah chamakte 

raheṅge. Tanhā Eʻtikāf meṅ yeh sab kuc̥h kahāṅ 

muyassar hotā hai. 

Sawāl nambar 116: Laylaṫu al-Qadr se kyā murād hai 

aur use kaun-sī rātoṅ meṅ talāsh karnā chāhiye? 

Jawāb: Laylaṫu al-Qadr Ramaḍānu al-mubārak ke āḳhirī 

ʻashre kī ṭāq rātoṅ meṅ se ek rāt hai. Yeh rāt bŏhat-hī qadr-o 

manzilat aur ḳhair-o barakat kī ḥāmil hai jise Qur’ān Karīm 

ne hazār rātoṅ se afz̤al qarār diyā hai. Jamhūr ʻulamā’e 

ummat kā mauqif yeh hai keh Laylaṫu al-Qadr ummate 

Muḥammadīyah ʻalá ṣāḥibihā al-ṣalāṫu wa-al-salām ke liye 

ḳḥāṣ inʻām hai jo is se qabl kisī aur ummat ko ʻaṭā nahīṅ kī 

ga’ī. Ḥadīs̲e mubārakah se bhī is mauqif kī tā’īd hotī hai. 

Ḥaz̤rat Anas bin Mālik raḍiya Allāhu ‘anhu se marwī hai keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne irshād farmāyā: 

کاَنَ   مَنْ  يعُْطِهَا  وَلمَْ  القَْدْرِ،  ليَُلةََ  تيُِ  لأِمُ َ وَهَبَ  االلهَ  إنِ َ 
 152قبَْلکَُمْ. 

“Bi-lā shub·hah Allāh Taʻālá ne Laylaṫu al-

Qadr merī ummat hī ko ʻaṭā kī aur tum se 

păhle logoṅ ko is se sar-farāz nahīṅ kiyā.” 

 Kyūṅ-keh aḥādīs̲e mubārakah se s̲ābit hai keh yeh 

Ramaḍānu al-mubārak ke āḳhirī ʻashrah kī ṭāq rātoṅ meṅ se 

 

152  Daylamī fī al-Firdaws bi-ma’t̲h̲ūr al-ḳhiṭāb, 1: 173, raqam: 647 

hai, lehāz̲ā ise Ramaḍān kī ṭāq rātoṅ meṅ talāsh karnā 

chāhiye. 

Sawāl nambar 117: Laylaṫu al-Qadr ko dīgar rātoṅ par 

kyā faz̤īlat ḥāṣil hai? 

Jawāb: Allāh Taʻālá ne Qurā’ne Majīd meṅ Laylaṫu al-Qadr 

kī faz̤īlat ke bayān meṅ pūrī sūrat nāzil farmā’ī. Irshāde hotā 

hai: 

القَْدْرِ  ليَُلةَِ  فيُِ  َنزَْلنَٰهُ  ا ن اَ  القَْدْرِ   اِ ليَُلةَُ  مَا  ادَْرٰکَ    وَمَا 
َلفِْ شَهْر   وْحُ    ليَُلةَُ القَْدْرِخَيُر  مِ نْ ا لُ المَْلئِٰکَةُ وَالر ُ تنَزَ َ

امَْر   کلُِ   مِ نْ  ج  رَبِ هِمْ  بِاذِْنِ  حَت یٰ    فيُِهَا  هيَِ  قف  سَلمٰ  
 153مَطْلعَِ الفَْجْرِ 

“Be-shak ham ne is (Qur’ān) ko Shabe Qadr 

meṅ utārā hai. Aur Āp kyā samajhe haiṅ (keh) 

Shabe Qadr kyā hai? Shabe Qadr (faz̤īlat-o 

barakat aur ajr-o s̲awāb meṅ) hazār mahīnoṅ 

se beh-tar hai. Is (rāt) meṅ firishte aur Rūḥ al-

Amīn (Jibrā’īl) apne Rab ke ḥukm se (ḳhair-

o barakat ke) har amr ke sāth utarte haiṅ. Yeh 

(rāt) ṭulūʻe fajr tak (sar-ā-sar) salāmatī hai.” 

 Laylaṫu al-Qadr kī faz̤īlat meṅ kutube ḥadīs̲ bŏhat-sī 

riwāyāte maz̲kūr haiṅ. Z̲ail meṅ chand ek aḥādīs̲ kā taz̲kirah 

kiyā jātā hai. Ḥaz̤rat Abū Hurayrah raḍiya Allāhu ‘anhu se 

marwī hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne irshād farmāyā: 

 

153  Al-Qadr, 97: 01_05 

مَ   تقََد َ مَا  لهَُ  غُفِرَ  و َاحْتِسَاباً  إيُِمَاناً  القَْدْرِ  ليَُلةََ  قَامَ  مَنْ 
 154مِنْ ذَنبِْهِ. 

“Jo shaḳhṣ Laylaṫu al-Qadr meṅ ḥālate īmān 

aur s̲awāb kī nīyat se qiyām kartā hai, us ke 

sābiqah gunāh muʻāf kar diye jāte hain.” 

 Mundareja’e bālā irshāde Nabawī meṅ jahān Laylatu 

al-Qadr kī sāʻatoṅ meṅ z̲ikr-o fikr aur ṭāʻat-o ̒ ibādat kī talqīn 

kī gaʻi hai wahāṅ is bāt kī ṭaraf bhī mutawajjeh kiyā gayā hai 

keh ʻibādat se măḥz̤ Allāh Taʻālá kī ḳhụsh-nūdī maqṣūd ho, 

dikhāwā aur riyā-kārī nah ho phir yeh keh ā’indah burā’ī nah 

karne kā ʻăhd kare. Is shān se ʻibādat karne wāle bande ke 

liye har rāt mużda’e maġhfirat ban kar ātī hai. Lekin woh 

shaḳhṣ măḥrūm răh jātā hai jo is rāt ko pā’e magar ʻibādat 

nah kar sake. 

 Ḥaz̤rat Anas bin Mālik raḍiya Allāhu ‘anhu se marwī 

hai keh ek martabah Ramaḍānu al-mubārak kī āmad par 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne farmāyā: 

“Yeh māh jo tum par āyā hai, is meṅ ek aisī 

rāt hai jo hazār mahīnoṅ se afz̤al hai. Jo 

shaḳhṣ is rāt se măḥrūm răh gayā, goyā woh 

sārī ḳhair se măḥrūm rahā. Aur is rāt kī 

 

154  Buḳhārī, al-Ṣaḥīḥ, Kitābu al-Ṣalāṫu al-tarāwīḥ, bābu faḍlu laylaṫi al-qadr, 

02: 709, raqam: 1910 

bhalā’ī se wohī shaḳhṣ măḥrūm răh saktā hai 

jo wāqeʻatan măḥrūm ho.”155 

 Aise shaḳhṣ kī măḥrūmī meṅ wāqeʻantan kyā shakk 

ho saktā hai jo itnī bar̥ī neʻmat ko ġhaflat kī waj·h se gaṅwā 

de. Jab insān maʻmūlī bātoṅ ke liye kitnī rāteṅ jāg kar guzār 

letā hai to assī (80) sāl kī ʻibādat se afz̤al bā-barakat rāt ke 

liye jāgnā ko’ī ziyādah mushkil kām to nahīṅ! 

 Ḥaz̤rat Anas raḍiya Allāhu ‘anhu se marwī hai keh 

Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne Laylaṫu al-Qadr kī faz̤īlat bayān karte huwe irshād 

farmāyā: 

“Shabe Qadr ko Jibrā’īl Amīn firishtoṅ ke 

jhurmut̥ meṅ zamīn par utar āte haiṅ. Woh har 

us shaḳhṣ ke liye duʻā’e maġhfirat karte haiṅ 

jo khar̥e bait̥he (kisī ḥāl meṅ) Allāh ko yād 

kar rahā ho.”156 

Sawāl nambar 118: Ramaḍānu al-mubārak ke āḳhirī 

ʻashrah kī ṭāq rāteṅ kaun-sī hoti hai? 

Jawāb: Ramaḍānu al-mubārak ke āḳhirī ̒ ashrah kī ikkīswīṅ, 

te’īswīṅ, pachchīswīṅ, sattā’īswīṅ aur unattīswīṅ rāteṅ, ṭāq 

rateṅ kăhlātī haiṅ. 

 Ḥaz̤rat ̒ Ubādah bin Ṣāmit raḍiya Allāhu ‘anhu bayān 

karte haiṅ keh unhoṅ ne Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam se Laylaṫu al-Qadr ke mutaʻalliq 

 

155  Ibn Mājah, al-Sunan, Kitābu al-Ṣiyām, bābu mā jā’a fī faḍli shahri 

Ramaḍāna, 02: 309, raqam: 1644 

156  Bayhaqī, Shuʻab al-īmān, 03: 343, raqam: 3717 

sawāl kiyā to Āp ṣallá Allāhu ‘alayhi wa-Ālihī wa-sallam ne 

farmāyā: 

  ، فیِ وَترْ  لأْوََاخِرِ فإَنِ هََا  فیِ العَْشِرا  لتَْمِسُوْهَا  فیِ رَمَضَانَ، فاَ
خَمْس    اوَْ  وَعِشْرِيُنَ،  ثـَلاَث   أوَْ  عِشْرِيُنَ،  وَ  إحِْدَی  فیِ 

يُنَ  ، اوَْ فیِ  وَعِشْرِيُنَ، اوَ سَبْع  و َ عِشْرِيُنَ، اوَْ تسِْعِ وَ عِشْرِ
ثمُ َ   وَاحْتِسَاباً،  إيُِمَاناً  هَا  ابتِْغَائَ  قَامَهَا  فمََنْ  ليَُلةَِ،  اٰخِرِ 

رَ.  مَ مِنْ ذَنبِْهِ وَمَا تأَخَ َ تقََد َ  157وُفِ قَتْ لهَُ، غُفِرَلهَُ مَا

“Woh Ramaḍān meṅ hai so tum use āḳhirī 

ʻashrah meṅ talāsh karo. Laylaṫu al-Qadr 

ikkīswīṅ yā te’īswīṅ yā pachchīswīṅ yā 

sattā’īswīṅ yā unattīswīṅ ṭāq rātoṅ meṅ hai yā 

Ramaḍān kī āḳhirī rāt hai. Jis shaḳhṣ ne 

Laylaṫu al-Qadr meṅ ḥālate īmān aur ṭalabe 

s̲awāb ke sāth qiyām kiyā, phir use sārī rāt kī 

taufīq dī ga’ī to us ke agle aur pic̥hle gunāh 

baḳhsh diye jāte haiṅ.” 

Sawāl nambar 119: Shabe Qadr ko maḳhfī rakhne meṅ 

kyā ḥikmat hai? 

Jawāb: Dīgar aham umūr mas̲alan isme aʻẓam, Jumʻah ke 

roz qubūlīyate duʻā kī ghar̥ī kī ṭarḥ is rāt ko maḳhfī rakhne 

kī bhī mutaʻaddad ḥikmaten haiṅ. In meṅ se chand dajre z̲ail 

haiṅ. 

1. Agar Laylatu al-Qadr ko maḳhfī nah rakhā jātā to 

ʻamal kī rāh masdūd ho jātī aur isī rāt kī ʻibādat par 

 

157  Aḥmad bin Ḥanbal, al-Musnad, 05: 319, raqam: 22713 

iktefā kar liyā jātā. Z̲auqe ʻibādat meṅ dawām kī 

ḳhāṭir is ko āshkār nahīṅ kiyā gayā. 

2. Agar ba-amre majbūrī kisī insān kī woh rāt răh jātī to 

shāyad is ṣadme kā izālah mumkin nah hotā. 

3. Allāh Taʻālá ko bandoṅ kā rāt ke awqāt meṅ jāgnā 

be-ḥad măḥbūb hai. Laylatu al-Qadr kā taʻayyun is 

liye nahīṅ farmāyā tā-keh bande is ek rāt kī talāsh 

meṅ pāṅchoṅ ṭāq rātoṅ meṅ jāg kar apne Rab ko 

manā sakeṅ. 

4. ʻAdame taʻayyun kī ek waj·h se gunāh-gāroṅ par 

shafqat bhī hai, kyūṅ-keh agar ʻilm ke bā-wujūd is 

meṅ gunāh sar-zad hotā to is se Laylatu al-Qadr kī 

ʻaẓamat majrūḥ karne kā jurm bhī lāzim ātā. 

Sawāl nambar 120: Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne Shabe Qadr meṅ kaun-sā 

waẓīfah karne kī talqīn farmā’ī? 

Jawāb: Umm al-Mu’minīn Ḥaz̤rat ʻĀ’ishah Ṣiddīqah raḍiya 

Allāhu ‘anhā farmātī haiṅ keh maiṅ ne (ek dafʻah) Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam se 

ʻarz̤ kiyā: yā Rasūl Allāh! Agar maiṅ Laylatu al-Qadr ko pā 

lūṅ to is meṅ kyā duʻā karūṅ? Āp ṣallá Allāhu ‘alayhi wa-

Ālihī wa-sallam ne irshād farmāyā: yuṅ kaho: 

ِ يْ.  َلل َهُم َ إنِ کََ عَفُو   تحُِب ُ العَْفْوَ، فاَعْفُ عَن  158ا

 

158  Tirmid̲h̲ī, al-Sunan, abwābu al-daʻwāt, bābu mā jā’a fī ʻaqdi al-tasbīḥi bi-

al-yad, 5: 490, raqam: 3513 

“Ae Allāh! Tū bŏhat muʻāf farmāne-wālā hai 

aur dar-guzar karne ko pasand kartā hai, pas 

tū mujh ko muʻāf farmā.” 

6. Eʻtikāf se mutaʻalliqah masā’il 

Sawāl nambar 121: Kyā masnūn Eʻtikāf ke liye Rozah 

rakhnā sharṭ hai? 

Jawāb: Jī hāṅ! Masnūn Eʻtikāf ke liye Rozah rakhnā sharṭ 

hai. ba-ġhair Rozah ke masnūn Eʻtikāf ṣaḥīḥ nahīṅ. Lehāz̲ā 

ʻaurat ayyāme maḳhṣūṣah meṅ nah Rozah rakhe nah Eʻtikāf 

bait̥he. 

Sawāl nambar 122: Kyā wājib, masnūn yā naflī Eʻtikāf 

c̥hor̥ne par qaz̤ā wājib hai? 

Jawāb: Agar naflī Eʻtikāf c̥hor̥ de to us kī qaz̤ā wājib nahīṅ 

lekin agar masnūn Eʻtikāf jo Ramaḍānu al-mubārak ke āḳhirī 

ʻashrah meṅ kiyā jātā hai, use tor̥ā to jis din tor̥ā usī se āge 

baqīyah dinoṅ kī qaz̤ā kare. Pūre das dinoṅ kī qaz̤ā’ wājib 

nahīṅ. Agar wājib yaʻnī mannat kā Eʻtikāf c̥hor̥ā to agar woh 

kisī muʻayyan mahīne kī mannat thī to bāqī dinoṅ kī qaz̤ā 

kare. Lekin agar musalsal (ʻalál-itteṣāl) Eʻtikāf karne kī nīyat 

kī thī to naye sire se Eʻtikāf kare aur agar ̒ alál-etteṣāl Eʻtikāf 

karne kī naz̲r nahīṅ mānī thī to bāqī dinoṅ kā Eʻtikāf kare. 

Sawāl nambar 123: Ek din ke Eʻtikāf kī qaz̤ā kā ṭarīqah 

kyā hai? 

Jawāb: Ek din ke Eʻtikāf kī qaz̤ā kā ṭarīqah ye hai keh agar 

Eʻtikāf din meṅ t̥ūt̥ā ho to ṣirf din kī qaz̤ā wājib hogī. Yaʻni 

qaz̤ā ke liye ṭulūʻe fajr se păhle Eʻtikāf-gāh meṅ dāḳhil ho, 

Rozah rakhe aur usī roz shām ko ġhurūbe āftāb ke waqt apne 

Eʻtikāf-gāh se bāhar ā jā’e. Dusrī ṣūrat meṅ agar Eʻtikāf rāt 

ko t̥ūt̥ā hai to rāt aur din donoṅ kī qaz̤a kare, yaʻnī shām ko 

ġhurūbe āftāb se păhle masjid meṅ dāḳhil ho, rāt bhar wahāṅ 

rahe Rozah rakhe aur agle din ġhurūbe āftāb ke baʻd Eʻtikāf-

gāh se bāhar nikle. 

Sawāl nambar 124: Masnūn Eʻtikāf t̥ūt̥ne ke baʻd kyā 

muʻtakif nafl kī nītyat se Eʻtikāf jāri rakh saktā hai? 

Jawāb: Masnūn Eʻtikāf t̥ūt̥n ke baʻd masjid se bāhar nikalnā 

z̤arūrī nahīṅ bal-keh ʻashra’e aḳhīrah ke baqīyah ayyām meṅ 

nafl kī nīyat se Eʻtikāf jārī rakh saktā hai is ṭarḥ masnūn 

Eʻtikāf to nahīṅ hogā magar nafl Eʻtikāf ho jā’egā. Lekin 

agar ko’ī shaḳhṣ Eʻtikāf jārī nah rakh sake to bhī jā’iz hai. 

Aur yeh bhī jā’iz hai keh jis din Eʻtikāf t̥ūt̥ā hai usī din bāhar 

chalā jā’e aur agle din se bah-nīyate nafl phir Eʻtikāf shurūʻ 

kar de. 

Sawāl nambar 125: Kin ṣūratoṅ meṅ Eʻtikāf tor̥nā jā’iz 

hai? 

Jawāb: Darje z̲ail ṣūratoṅ meṅ Eʻtikāf tor̥nā jā’iz hai: 

1. Bīmārī 

 Eʻtikāf ke daurān aisī bīmārī lāḥiq ho jā’e ijs ka ʻilāj 

Eʻtikāf-gāh se bāhar jā’e ba-ġhair mumkin nah ho to is ṣūrat 

meṅ Eʻtikāf tor̥nā jā’iz hai. 

2. Wālidain, bīwī, bachchoṅ kī taklīf 

 Wālidain, bīwī bachchoṅ yā băhăn bhā’iyoṅ meṅ se 

kisī ko shadīd maraz̤ lāḥiq ho jā’e yā ko’ī hādes̲ah pesh ā jā’e 

aur ghar meṅ ko’ī dusrā tīmār-dārī karne-wālā maujūd nah 

ho to us ṣūrat meṅ Eʻtikāf tor̥nā jā’iz hai. 

3. Janāzah 

 Wālidain, băhăn, bhā’ī yā ko’ī ʻazīz achānak faut ho 

jā’e to us kī tajhīz-o takfīn ke liye ʻetikāf tor̥ denā jā’iz hai. 

4. Zabar-dastī nikālnā 

 Agar kisī muʻtakif ko ko’ī zabar-dastī masjid se nikāl 

de yā ḥukūmat eʻtekāf meṅ giriftār kar le to Eʻtikāf t̥ūt̥ jā’egā 

magar us ṣūrat meṅ muʻtakif par Eʻtikāf tor̥ne kā gunāh 

nahīṅ hogā. 

Sawāl nambar 126: Eʻtikāf tor̥ne wāle umūr kaun-se 

haiṅ? 

Jawāb: Eʻtikāf tor̥ne wāle umūr darje z̲ail haiṅ: 

1. Bi-lā ʻuz̲r masjid se bāhar nikalnā 

2. Ḥālate Eʻtikāf meṅ mubāsharat karnā 

3. ʻAurat Eʻtikāf meṅ ho to ḥaiz̤-o nifās kā jārī ho jānā 

4. Kisī ʻuz̲r ke bāʻis̲ Eʻtikāf-gāh se bāhar nikal kar 

z̤arūrat se ziyādah t̥hăhărnā 

In sab ṣūratoṅ meṅ Eʻtikāf t̥ūt̥ jātā hai. 

Sawāl nambar 127: Makrūhāte Eʻtikāf kaun-se haiṅ?al- 

Jawāb: Makrūhāte Eʻtikāf darje z̲ail haiṅ: 

1. Bil-kul ḳhāmoshī iḳhtiyār karnā keh z̲ikr-o naʻt aur 

daʻwat-o tablīġh kī ba-jā’e ḳhāmosh răhne ko ʻibādat 

samajhā to yeh makrūhe tăḥrīmī hai. Agar burī bātoṅ se 

ḳhāmosh rahā to woh aʻlá darje kī chīz hai. 

2. Māl-o asbāb masjid meṅ lā kar ba-ġharaz̤e tijārat bechnā 

yā ḳharīdnā.(Tafṣīl ke liye mulāḥaẓah farmā’eṅ: ṣafḥah 

nambar 146_148.) 

3. Larā’ī jhagr̥ā yā behūdah bāten karnā. 

Sawāl nambar 128: Kyā muʻtakif ba-ḥālate majbūrī ek 

masjid se dūsrī masjid meṅ muntaqil ho kar Eʻtikāf pūrā 

kar saktā hai? 

Jawāb: Jī hāṅ! Muʻtakif ba-ḥālate majbūrī ek masjid se dūsri 

meṅ munatqil ho saktā hai. Mas̲alan jis masjid meṅ Eʻtikāf 

shurūʻ kiyā ho wahāṅ jān-o māl kā ḳhaṭrah lāḥiq ho jā’e yā 

masjid munhadim jā’e to aisī ṣūrat meṅ us masjid se nikal 

kar fauran kisī nazdīkī masjid meṅ Eʻtikāf kī nīyat se chale 

jānā chāhiye. 

Sawāl nambar 129: Kyā muʻtakif kisī marīz̤ kī ʻiddat yā 

namāze janāzah meṅ sharīk ho saktā hai? 

Jawāb: Eʻtikāf ke daurān muʻtakif ̒ iyādate marīz̤ yā namāze 

janāzah ke liye nahīṅ jā saktā. Sayyidah ʻĀ’ishah raḍiya 

Allāhu ‘anhā bayān kartī haiṅ: 

“Eʻtikāf karne wāle ke liye Sunnat hai keh 

woh kisī marīz̤ kī ʻiyādat nah kare, nah kisī 

janāze ke sāth jā’e, nah apnī bīwī ko c̥huwe 

aur nah us se mubāsharat kare aur ġhair z̤arūrī 

ḥājat ke ʻilāwah Eʻtikāf-gāh se nah nikle.”159 

 Hāṅ agar guzarte-guzarte bi-lā tawaqquf bīmār kī 

ʻiyādat kar lī jā’e to jā’iz hai. Ḥaz̤rat ʻĀ’ishah raḍiya Allāhu 

‘anhā hī bayān farmātī haiṅ: 

النَبيَِ   وَسَل مََ کاَنَ  وَعَلیَ آلهِِ  علَيَْهِ  االلهُ  بِالمَْرِيضُِ    صَل یَ  يَمُر ُ 
وَقَالَ   عَنْهُ.  يسَْالَُ  جُ  يُعَرِ  وَلاَ  هُوَ  کَمَا  فيََمُر ُ   ، مُعْتَکِف  وَهُوَ 

 

159  Abū Dāwūd, al-Sunan, Kitābu al-Ṣawm, bābu al-mu’takifu yaʻūdu al-marīḍ, 

2: 333, 2473 

صَل یَ االلهُ علَيَْهِ وَعَلیَ آلهِِ  بنُ عیُِسَی: قَالتَْ: أنَ کاَنَ الن َبيُِ  
.   وَسَل مََ   160يَعُوْدُ المَْرِيضَُ، وَهُوَ مُعْتَکِف 

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ḥālate Eʻtikāf meṅ marīz̤ 

ke pās se guzarte to tawaqquf kiye ba-ġhair 

chalte-chalte us kā ḥāl dar-yāft farmā lete. Ibn 

ʻĪsá rāwī kăhte haiṅ: Sayyidah ʻĀ’ishah 

Ṣiddīqah raḍiya Allāhu ‘anhā farmā rahī haiṅ 

keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ba-ḥālate Eʻtikāf 

marīz̤ kī ʻiyādat farmāyā karte the.” 

 Maʻlūm huwā keh muʻtakif kā janāze aur bīmār-pursī 

ke liye bil-iltezām jānā jā’iz nahīṅ. Is ġharaz̤ se woh masjid 

se bāhar niklā to us kā Eʻtikāf fāsid ho jā’egā. Lekin agar us 

ne Eʻtikāf karte waqt yeh nīyat kar lī thī keh namāze janāzah 

yā ʻiyādat ke liye jā’egā to is ṣūrat meṅ namāze janāzah yā 

bīmār-pursī ke liye jāne se Eʻtikāf fāsid nahīṅ hogā. 

Sawāl nambar 130: Kin Umūr kī binā’ par muʻtakif 

Eʻtikāf-gāh se bāhar nikal saktā hai? 

Jawāb: Muʻtakif basharī z̤arūriyāt mas̲alan baitul-ḳhalā’ 

janā, ġhusle wājib ke liye, agar Eʻtikāf-gāh meṅ sahūlat 

maujūd nah ho to bāhar jā saktā hai. Yūṅhī namāze janāzah 

(agar Eʻtikāf bait̥hte waqt us kī nīyat kī thī) aur namāze 

jumʻah par̥hne ke liye Eʻtikāf-gāh se bāhar jā saktā hai. 

Lekin z̤arūrī hai keh fāriġh hote hī fauran Eʻtikāf-gāh meṅ 

 

160  Abū Dāwūd, al-Sunan, Kitābu al-Ṣawm, bābu al-mu’takifu yaʻūdu al-marīḍ, 

2: 333, raqam: 2472 

wāpas ā jā’e. Ādhe din yā us se zā’id bāhar răhne se Eʻtikāfe 

masnūn t̥ūt̥ jā’egā. 

Sawāl nambar 131: Kyā ḥālate Eʻtikāf meṅ ġhusl karnā 

jā’iz hai? 

Jawāb: Daurāne Eʻtikāf eʻtekāf-gāh ke andar yā qarīb-tar 

maqām par ġhusl kar sakte haiṅ. Ḳhẉāh wājib ho ḳhẉāh 

ġhair wājib. 

Sawāl nambar 132: Agar ko’ī shaḳhṣ Ṣaʻūdī ʻArab meṅ 

Ramaḍān sharīf kā āġhāz kartā hai jo Pākistān se do roz 

qabl thā aur dasweṅ Roze ko wāpas āyā to yahāṅ āt̥hwāṅ 

Rozah thā. Ab woh Eʻtikāf bait̥hnā chāhtā hai to us ke 

liye Eʻtikāf kī kyā ṣūrat hogī? 

Jawāb: Agar kisī shaḳhṣ ne Saʻūdī ʻArab meṅ păhlā Rozah 

rakhā, is liye keh us ne wahīṅ yakum Ramaḍān pā liyā, kyūṅ-

keh Qurā’ne Ḥakīm meṅ irshād hotā hai: 

هْرَ فلَيَْصُمْہُ ۔   161فمََنْ شَهِدَ مِنْکُمُ الشَ 

“Pas tum meṅ se jo ko’ī is mahīne ko pā le to 

woh us ke Roze z̤arūr rakhe.” 

 Ab jab-keh us ne Ramaḍān kā āġhāz Pākistān se do 

din qabl kyā aur yeh bhī qaṭʻī hai keh Eʻtikāfe masnūn das 

din se aur Ramaḍān tīs din se ziyādah nahīṅ ho saktā to is 

ṣūrat meṅ muʻtakif ke liye z̤arūrī hai keh woh Saʻūdī ʻArab 

ke ḥisāb se bīsweṅ jab-keh Pākistān ḥisāb se at̥hārahweṅ 

Roze ko Eʻtikāf bait̥he. 

 

161  Al-Baqarah, 02: 184 

 Al-battah Pākistān meṅ chāṅd ke ḥiṣāb se jab 28 

Roze huwe to us ke tīs Roze pūre ho ga’e aur tīs se zā’id 

Roze nahīṅ rakhe jā sakte. Is liye is kā masnūn eʻtekāf bhī 

at̥t̥hā’īsweṅ Roze par mukammal jā’egā. 

 Agle din yaʻnī Pākistān meṅ 29 Ramaḍān ko woh 

shaḳḥṣ ifṭār karegā aur Eʻtikāf karnā chāhe to naflī kar saktā 

hai. 

 Ḥaz̤rat ʻAbd Allāh bin ʻUmar raḍiya Allāhu ‘anhu 

bayān karte haiṅ keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne Ramaḍānu al-mubārak kā 

taz̲ikrah karte huwe irshād farmāyā: 

لاَ تصَُوْمُوْا حَت یَ ترََوُا الْهِلاَلَ۔ وَلاَ تفُْطِرُوْا حَت یَ ترََوْہُ، فإَنِْ  
 162دِرُوْا لہَُ ۔ أغُْمِیَ علَيَْکُمْ فاَقْ 

“Chāṅd dekhe ba-ġhair nah Rozah rakho aur 

nah hī chāṅd chāṅd dekhe ba-ġhair ʻīd karo, 

aur agar maṭlaʻ abr ālūd ho to (rozoṅ) kī 

muddat pūrī karo (yaʻnī tīs Roze karo).” 

 Lehāz̲ā z̤arūrī hai keh jis jagah ke chāṅd dekhne par 

Rozah rakhā thā, wahīṅ ke ḥisāb se tīs Roze pūre kare. Kyūṅ-

keh ko’ī qamarī mahīnah tīs din se zā’id kā nahīṅ hotā. 

Sawāl nambar 133: Ijtemāʻī Eʻtikāf kī ṣūrat meṅ masjid 

se bāhar ḳhaimoṅ aur mulḥaqah kamroṅ meṅ jo 

muʻtakifīn bait̥hte haiṅ kyā un kā Eʻtikāf ho jātā hai? 

 

162  Muslim, al-Ṣaḥīḥ, Kitābu al-Ṣiyām, bābu wujūbu ṣawmi Ramaḍāna li-

ru’yaṫi al-hilāl, 04: 759, raqam: 1080 

Jawāb: Eʻtikāf agar-cheh masjid meṅ hī hotā hai lekin agar 

muʻtakifīn kī taʻdād itnī ziyādah ho keh masjid ke andar nah 

samā sakeṅ to masjid se mulḥaqah ʻimārāt-o dars-gāhoṅ ko 

masjid qarār de diyā jātā hai. Bil-kul isī ṭarḥ jaise aks̲ar Dīnī 

jāmeʻāt se mulḥaqah ʻimārāt ba-ṭaure dars-gāheṅ bhī 

isteʻmāl hotī haiṅ aur z̤arūrat par̥ne par ba-ṭaure masjid bhī 

isteʻmāl hotī haiṅ bal-keh ʻām masājid bhī Jumʻah, ijtemāʻāt 

aur ʻĪdayn ke mauqaʻ par jab namāziyoṅ se bhar jātī haiṅ to 

mulḥaqah rāstoṅ, sar̥koṅ aur ḳhālī plŏtoṅ meṅ bhī ṣafeṅ ban 

jātī haiṅ. 

 Ḥaz̤rat Abū Hurayrah raḍiya Allāhu ‘anhu se marwi 

hai keh Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne farmāyā: 

“Mujhe dūsre Nabiyoṅ par c̥he faz̤ā’il 

ḳhuṣūṣī ṭaur par ʻaṭā huwe. Mujhe jāmeʻ 

kalimāt ʻaṭā kiye ga’e, rŏʻb ke sāth merī 

madad farma’ī ga’ī amwāle ġhanīmat merī 

ḳhāṭir ḥalāl liye ga’e, mere liye tamām rū’e 

zamīn masjid banā dī ga’ī aur pāk farmā’ī ga’ī 

aur mujhe tamām maḳhlūq kī ṭaraf Nabī banā 

kar bhejā gayā aur mere z̲arīʻah silsila’e 

nubūwat ḳhatm kiyā gayā.”163 

 Pas is ṣūrat meṅ masjid se mulḥaqah woh tamām 

jagah jahāṅ-jahāṅ namāzī ṣafe banāte haiṅ, masjid ban jātī 

hai aur har namāzī ko masjid meṅ namāz adā akrne kā s̲awab 

milta hai. 

 

163  Ibn Ḥibbān, al-Ṣaḥīḥ, 14: 311, raqam: 6451 

 Allāh Taʻālá ke ḳhāṣ faz̤l-o karam se jab Minhāj al-

Qur’ān ke Shăhre Eʻtikāf meṅ hazāroṅ farzandāne Islām aur 

shamʻe risālat ke parwāne ijtemāʻī Eʻtikāf meṅ sharīk hote 

haiṅ to ẓāhir hai tamām muʻtakifīn masjid ke andar nahīṅ 

samā sakte. Pas is majbūrī ke peshe naẓar muʻtakifīn ke 

qiyām ke liye masjid se mulḥiqah rahā’ish-gāh aur maidān 

sab masjid ke iḥāṭah ke ḥukm meṅ hote haiṅ, lehāz̲ā wahān 

Eʻtikāf bait̥hnā bil-kul jā’iz hai. 

Sawāl nambar 134: Kyā ḳhawātīn kā Eʻtikāf bait̥hnā 

durust hai? 

Jawāb: Jī hāṅ! Ḳhawātīn bhī Eʻtikāf bait̥h saktī haiṅ. Ḥuz̤ūr 

ṣallá Allāhu ‘alayhi wa-Ālihī wa-sallam kī azwāje 

muṭahharāt bhī Eʻtikāf bait̥hā kartī thīṅ jaisā keh ḥadīs̲e 

mubārakh s̲ābit hai: 

“Ummu al-Mu’minīṅ Ḥaz̤rat ʻĀ’ishah 

Ṣiddīqah raḍiya Allāhu ‘anhā se marwī hai 

keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam Ramaḍānu al-

mubārak ke āḳhirī das dinoṅ meṅ Eʻtikāf kyā 

karte the. Yahāṅ tak keh Allāh Taʻālá ke 

ḥukm se Āp ṣallá Allāhu ‘alayhi wa-Ālihī wa-

sallam kā wiṣāl mubārak ho gayā. Āp ṣallá 

Allāhu ‘alayhi wa-Ālihī wa-sallam ke baʻd 

Āp kī azwāje muṭahharāt ne bhī Eʻtikāf kiyā 

hai.”164 

 

164  Buḳhārī, al-Ṣaḥīḥ, Kitābu al-Iʻtikāf, bābu al-iʻtikāfi fī al-ʻashri al-awāḳhiri 

wa-al-iʻtikāfi fī al-masājid, 02: 713, raqam: 1922 

Sawāl nambar 135: Kyā bīwī kā ḳhāwind kī ijāzat ke ba-

ġhair Eʻtikāf bait̥hnā jā’iz hai? 

Jawāb: Jī nahīṅ! Bīwī kā ḳhāwind kī ijāzat ke ba-ġhair 

Eʻtikāf bait̥hnā jā’iz nahīṅ. 

Sawāl nambar 136: ʻAurat kahāṅ Eʻtikāf bait̥he? 

Jawāb: ʻAurat ke liye beh-tar yeh hai keh apne ghar meṅ jo 

jagah namāz ke liye maḳhṣūṣ usī meṅ Eʻtikāf bait̥he. Us 

jagah ko “Masjidu al-Bayt” kahā jātā hai. 

Sawāl nambar 137: Kyā ḳhawātīn ghar se dūr ijtemāʻī 

Eʻtikāf meṅ bait̥h saktī haiṅ? 

Jawāb: Jī hāṅ! Agar un ke liye bāhar pardah aur bā-ḥifāẓat 

inteẓām ho aur Eʻtikāf ke sāth-sāth mazīd taʻlīm-o tarbīyat 

aur tazkiyah wa taṣfiyah kā ehtemām ho to ḳhawātīn kā 

ijtemāʻī Eʻtikāf bait̥hnā jā’iz hai. Baʻz̤ bar̥ī masājid aur 

marākiz par al-ḥamdu lillāh hazāroṅ kī taʻdād meṅ mard-o 

ḳhawātīn alag-alag bā-pardah bā-ḥifāẓat Eʻtikāf bait̥hte haiṅ. 

Shab-o roz ke maʻmūlāt ke liye ek niẓāmul-awqāt muhayyā 

kiyā jātā hai. Taʻlīm aur tarbīyat-o tazkiyah kā yeh inteẓām-

o ehtemām har masjid meṅ nahīṅ ho saktā. 

 ʻAllāmah Ibn Nujaym Ḥanafī ʻaurat ke masjid meṅ 

Eʻtikāf bait̥hne ke ḥawāle se raqam-ṭarāz haiṅ: 

 ان إعتکافها فی مسجد الجماعة جائز. 
“Be-shak ʻaurat kā jamāʻat wālī masjid meṅ 

Eʻtikāf jā’iz hai.” 

 ʻAllāmah Kāsānī kī Badā’iʻ al-ṣanā’iʻ ke ḥawāle se 

Āp mazīd likhte haiṅ: 

ان اعتکافها فی مسجد الجماعة صحيح بلا خلاف بين  
 165اصحابنا. 

“ʻAurat kā masjide jamāʻat meṅ Eʻtikāf 

bait̥hnā durust hai. Is meṅ hamāre A’imma’e 

Aḥnāf ke mā-bain ko’ī iḳhtelāf nahīṅ.” 

 ʻAllāmah Ibn ʻĀbidīn Shāmī Raddu al-muḥtār meṅ 

ʻaurat kā msajid meṅ Eʻtikāf bait̥hnā makrūhe tanzīhī qarār 

dete haiṅ sāth hī Badā’iʻ al-ṣanā’iʻ ke ḥawālah se likhte 

haiṅ: 

 166صرح فی البدائع بأنه خلاف الأفضل. 

“Badā’iʻ al-ṣanā’iʻ meṅ ʻAllāmah Kāsānī ne 

taṣrīḥ farmā’ī hai keh masjid meṅ ʻaurat kā 

Eʻtikāf bait̥hnā ḳhilāfe afz̤al hai.” 

 Murād yeh hai keh masjid kī nisbat ʻaurat kā ghar 

meṅ Eʻtikāf bait̥hnā afz̤al hai. 

Waz̤āhat 

 Har masjid meṅ ʻauratoṅ ke Eʻtikāf kā ḳhāṭir-ḳhẉāh 

inteẓām nahīṅ hotā. Nah bā-pardah alag-thalag bā-ʻizzat ṭaur 

par un ke liye măḥfūẓ jā’e Eʻtikāf kā ehtemām hotā hai. Yahī 

chīzeṅ masjid meṅ ʻauratoṅ ke Eʻtikāf par mumānaʻat kā 

sharʻī jawāz muhayyā kartī haiṅ. Magar jis masjid meṅ 

wusʻat ho, mardoṅ aur ʻauratoṅ ke liye alag-alag bā-pardah 

măḥfūẓ jā’e Eʻtikāf ho, tamām ḥāz̤irīṅ ko ek maʻqūl-o mufīd 

niẓāmul-awqāt kī pābandī se taʻlīm-o tarbīyat, tazkiya-o 

 

165  Ibn Nujaym, al-Baḥr al-rā’iq, 2: 324 

166  Ibn ʻĀbidīn Shāmī, Radd al-muḥtār, 2: 441 

ṭahārat aur farā’iz̤-o wājibāt ke sāth-sāth nawāfil par bhī 

ʻāmil banāyā jā’e, durūd-o salām, z̲ikr-o az̲kār, waʻẓ-o 

naṣīḥat aur waẓā’if par̥hne kī pābandī lagā’ī jā’e to wahāṅ 

Eʻtikāf bait̥hne kā fā’edah aur ajr-o s̲awāb inferādī Eʻtikāf se 

bhī bar̥h jātā hai. 

 Tăḥrīke Minhāj al-Qur’ān ke zere ehtemām hone-

wālā ijtemāʻi Eʻtikāf isī kī ek mis̲āl hai. Jahān ḳhawātīn dūr-

darāz ʻilāqoṅ se Eʻtikāf kī saʻādat ḥāṣil kartī haiṅ. Woh apne 

ḳhāwindoṅ yā măḥramoṅ ke ham-rāh markazī Eʻtikāf-gāh 

meṅ ā jātī haiṅ. Yahāṅ mardoṅ aur ʻauratoṅ ke liye masjid se 

muttaṣil wasīʻ-o ʻarīz̤ raqbah par alag-alag qiyām-o ṭaʻām 

aur rahā’ish kā band-o bast kiyā jātā hai. Ḳhawātīn se 

mutaʻalliq andarūnī (indoor) muʻāmalāt ke intezām-o 

inṣerām ke liye saiṅkr̥oṅ nau-jawān ṭālibāt aur wīman līg kī 

membarz jab-keh bairūnī (outdoor) ḥifāẓāt ke liye musallaḥ-

gārd̥z chaubīs ghant̥e maujūd răhte haiṅ. Āne wālī ḳhawātīn 

kī bā-qāʻedah rajist̥reshan hotī hai. Un kī ṣeḥḥat-o ṣafā’ī, 

qiyām-o ṭaʻām aur ba-ṣūrate bīmārī wa ḥādes̲ah ṭibbī māhirīn 

kī t̥īmeṅ har waqt maujūd hotī haiṅ. Durūse Qur’ān-o Ḥadīs̲, 

fiqh-o taṣawwuf ke ḥalqah-jāt aur dīgar taʻlīmī wa tarbīyatī 

progrām bā-qāʻedagī se hote haiṅ. Yeh sab kuc̥h har jagah 

nah muyassar hai aur nah mumkin hai, jab-keh in umūr kī 

z̤arūrat-o ahammīyat mŏḥtāje bayān nahīṅ. Is par tafṣīlī 

guftgū ham sawal nambar 114 meṅ kar chuke haiṅ. 

Sawāl nambar 138 : Kyā ḳhawātīn sharʻī ʻuz̲r (ḥaiz̤) 

rokne ke liye t̥aiblet̥ yā iṅjekshan isteʻmāl kar ke Eʻtikāf 

bait̥h saktī haiṅ? 

Jawāb: Agar iṅjekshan lagwāne se ṣeḥḥat par bure as̲arāt 

murattab nah hoṅ to ḳhawātīn ifṭārī ke awqāt meṅ (yaʻnī 

ġhurūbe āftāb se le kar az̲āne fajr se qabl tak) t̥aiblet̥ le saktī 

yā iṅjekshan lagwā saktī haiṅ. Lekin agar iṅjekshan lagwāne 

yā goliyāṅ khāne ke bā-wujūd kisī waqt ʻuz̤re sharʻī lāḥiq ho 

jā’e - chāhe woh thor̥ī der ke liye hī ho. To masnūn Eʻtikāf 

t̥ūt̥ jā’egā. 

Sawāl nambar 139: Agar muʻtakifah kā sharʻī ʻuz̲r kī 

waj·h se masnūn Eʻtikāf t̥ūt̥ jā’e to woh kitne dinoṅ ke 

Eʻtikāf kī qaz̤ā karegī? 

Jawāb: Ramaḍānu al-mubārak meṅ muʻtakif yā muʻtakifah 

(mard yā ʻaurat) kā kisī ʻuz̲r kī waj·h se masnūn Eʻtikāf t̥ūt̥ 

jā’e, mas̲alan z̤arūrat se zā’id Eʻtikāf-gāh se bāhar rahe yā 

muʻtakifah (ʻaurat) ko ḥaiz̤ ā jā’e yā nifās (bachche kī 

paidā’ish) ho jā’e yā ko’ī aur bīmārī yā taklīf lāḥiq ho jā’e to 

jitne din kā Eʻtikāf răh jā’e, aur Ramaḍānu al-mubārak ke 

Roze bhī itne hī hoṅ to ʻīd ke baʻd jab Ramaḍān ke rozoṅ kī 

qaz̤ā kare to Eʻtikāf kī bhī qaz̤ā kar le. Agar qaz̤ā’e Ramaḍān 

ke sāth Eʻtikāf nahīṅ kiyā to baʻd meṅ naflī Roze rakh kar 

Eʻtikāf pūrā kare. 

7. ʻĪd al-Fiṭr aur Ṣadaqa’e Fiṭr 

Sawāl nambar 140: Namāze ʻĪdayn kā ḥukm kab diyā 

gayā? 

Jawāb: Namāze ʻĪdayn kā ḥukm hijrate Madīnah ke păhle 

sāl diyā gayā. Allāh Taʻālá ne Musalmānoṅ kī ḳhụshī aur 

farḥat ke liye sāl meṅ do aham din muqarrar kiye jin meṅ se 

ek ̒ Īdu al-Aḍḥá aur dūsrā ̒ Īdu al-Fiṭr kā din hai. Ḥaz̤rat Anas 

bin Mālik raḍiya Allāhu ‘anhu se marwī hai keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam jab 

Madīnah tashrīf lā’e to (dekhā keh) wahāṅ ke log do din khel 

tamāshe meṅ guzārte the. Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ne dar-yāft farmāyā keh yeh din 

kyā haiṅ? Unhoṅ ne khā keh ham ayyāme jāhilīyat meṅ un 

dinoṅ meṅ khel tamāshe kiyā karte the. Rasūl Allāh ṣallá 

Allāhu ‘alayhi wa-Ālihī wa-sallam ne farmāyā: 

َبدَْلکَُمْ بِهِمَا   لاْضَْحیٰ وَ يَوْمَ  إنِ َ االلهَ قَدْ ا خَيُرًا مِنْهُمَا؛ يوَْمَ ا
 167الفِْطْرِ. 

“Allāh Taʻālá ne un ayyām ke badle meṅ 

tumheṅ un se beh-tar do ayyām: Yaumul-

Aḍḥá aur Yaumul-Fiṭr ʻaṭā farmā’e haiṅ.” 

Sawāl nambar 141: ʻĪdu al-Fiṭr ko ḳhụshī kā din kyūṅ 

qarār diyā gayā? 

Jawāb: ʻĪdu al-Fiṭr dar-aṣl bŏhat-sī ḳhụshiyoṅ majmūʻah 

hai. Ek Ramaḍān al-mubārak ke rozoṅ kī ḳhụshī, dūsrī qiyām 

 

167  Abū Dāwūd, al-Sunan, Kitābu al-Ṣalāṫ, bābu ṣalāṫu al-ʻĪdayn, 01/295, 

raqam: 1134 

shab-hā’e Ramaḍān kī khụshī, tīsrī nuzūl Qur’ān, chauthī 

Laylaṫ al-Qadr aur pāṅchwīṅ Allāh Taʻālá kī ṭaraf se Rozah-

dāroṅ ke liye raḥmat-o baḳhsish aur ̒ az̲āb Jahannam se āzādī 

kī ḳhụshī. Phir uin tamām ḳhụshiyoṅ ḳā iẓhār ṣadaqa-o 

ḳhairāt jaise ṣadaqa’e Fiṭr kahā jātā hai, keh z̲arīʻe karne kā 

ḥukm hai tā-keh ʻibādat ke sāth infāq-o ḳhairāt kā ʻamal bhī 

sharīk ho jā’e. Yahī woh wujūhāt haiṅ jin kī binā’ par use 

Mominoṅ ke liye “Ḳhụshī kā Din” qarār diyā gayā. 

Sawāl nambar 142: Kyā ʻĪd ke din Rozah rakhnā jā’iz 

hai? 

Jawāb: Jī nahīṅ! ʻĪd ke din Rozah rakhnā jā’iz nahīṅ. Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

ʻīd ke din Rozah rakhne se manʻa farmāyā hai. Ḥaz̤rat Abū 

Saʻīd Ḳhudrī raḍiya Allāhu ‘anhu farmāte haiṅ: 

عَنْ صِيَامِ   صَل یَ االلهُ علَيَْهِ وَعَلیَ آلهِِ وَسَل مََ نهََی رَسُوْلُ االلهِ 
لاْضَْحیَ.   168يَوْمَيُنِ: يَوْمِ الفِْطْرِ وَ يوَْمِ ا

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne do dinoṅ Fiṭr aur 

Aḍḥá ke din Rozah rakhne se manʻa 

farmāyā.” 

Sawāl nambar 143: ̒ Īdu al-Fiṭr kī namāz kā waqt kyā hai 

aur us kī adā’īgī meṅ tāḳhīr jā’iz hai? 

Jawāb: ̒ Īdu al-Fiṭr kī namāz kā waqt āftāb ke baland ho jāne 

ke baʻd zawāl se păhle tak răhnā hai. ʻĪdu al-Fiṭr kī namāz 

meṅ tāḳhīr karnā jā’iz hai jaisā keh Ḥuz̤ūr Nabīye Akram 

 

168  Abū Dāwūd, al-Sunan, Kitābu al-Ṣawm, bābu fī ṣawmi al-ʻĪdayn, 02:314, 

raqam: 2417 

ṣallá Allāhu ‘alayhi wa-Ālihī wa-sallam ne Ḥaz̤rat ʻAmr bin 

Ḥazm raḍiya Allāhu ‘anhu ko Najrān meṅ ḥukm diyā: 

کِ رِ الن َاسَ.  رِ الفِْطْرَ وَذَ لاْضَْحیٰ وَاخَِ  لِ ا  169عَجِ 

“ʻĪdu al-Aḍḥá kī namāz jaldī adā karo aur 

ʻĪdu al-Fiṭr kī namāz der se adā karo aur 

logoṅ ko waʻẓ sunā’o.” 

Agar pāhle din namāze ʻīd kisī ʻuz̲r kī waj·h se răh 

ga’ī to dūsre din ijtemāʻī ṭaur par adā karnā jā’iz hai jab-keh 

ʻĪdu al-Fiṭr kī namāz tīsre din jā’iz nahīṅ hai ba-ḳhilāf ʻĪdu 

al-Aḍḥá. Agar pāhle aur dūsre din kisī ʻuz̲r kī waj·h imām 

aur muqtadī namāz adā nah kar sakeṅ to tīsre din bhī ʻĪdu al-

Aḍḥá kī namāz par̥hī jā saktī hai.170 

Sawāl nambar 144: ʻĪd kī namāz ke liye az̲ān aur iqāmat 

ke bāre meṅ kyā ḥukm hai? 

Jawāb: ʻĪd kī namāz meṅ nah az̲ān hotī hai aur nah iqāmat. 

Ḥaz̤rat Jābir bin ʻAbd Allāh raḍiya Allāhu ‘anhu bayān karte 

haiṅ: 

االله   رَسُوْلِ  مَعَ  وَسَل مََ شَهِدْتُ  آلهِِ  وَعَلیَ  علَيَْهِ  االلهُ    صَل یَ 
بغَِيُرِ   الخُْطْبَة  قبَْل  لاَةِ  بِالص َ فبََدَاَ  العِْيُدِ،  يَوْمَ  لاَةَ  الص َ

 .  171اذََان  وَلاَ إقَِامَة 

“Maiṅ ʻīd ke din namāz meṅ Ḥuz̤ūr Nabīye 

Akram ṣallá Allāhu ‘alayhi wa-Ālihī wa-

 

169  Bayhaqī, al-Sunan al-kubrá, 03:283, raqam: 5944 

170  Marġhīnānī, al-Hidāyah, 01: 132_133 

171  Muslim, al-Ṣaḥīḥ, Kitāb Ṣalāṫu al-ʻĪdayn, 02: 603, raqam: 885 

sallam ke sāth ḥāz̤ir thā. Pas Āp ne az̲ān aur 

takbīr ke ba-ġhair ḳhuṭbah se qabl ʻĪd kī 

namāz par̥hī.” 

Sawāl nambar 145: Namāze ʻĪdayn adā karne kā kyā 

ṭarīqah hai? 

Jawāb: ʻĪdu al-Fiṭr aur ʻĪdu al-Aḍhá kī namāzeṅ har us 

shaḳhṣ par wājib haiṅ jis par Jumʻah farz̤ hai. ʻĪdayn do-

gānah yaʻnī do rakʻatoṅ wālī namāz hai. Namāze ʻĪdayn kā 

ṭarīqah woḥī hai jo dīgar namāzoṅ kā hai, farq ṣirf itnā hai 

keh namāze ʻĪdayn meṅ c̥he zā’id takbīren kahī jātī haiṅ. 

Imām takbīre tăḥrīmah ke baʻd s̲anā par̥he, phir hāth ut̥hā kar 

tīn takbīr ut̥hā kar tīn takbireṅ kahe, tīsrī takbīr ke baʻd nāf 

ke nīche hāth bāṅdh le, muqtadī bhī aisā hī kareṅ. Phir Imām 

taʻawwuz̲ wa tasmiyah ke baʻd jahran qir’at kare. Qir’at ke 

baʻd ḥasbe maʻmūl rukūʻ wa sujūd kiye jā’eṅ. Phir dūsrī 

rakʻat shurūʻ hogī. Imām qir’at kare, qir’at ke baʻd tīn 

martabah hāth ut̥hā kar takbīreṅ kahe, muqtadī bhī us ke sāth 

aisā hī kareṅ aur chauthī martabah Imām hāth ut̥hā’e ba-

ġhair takbīre rukūʻ kare, muqtadī bhī aisā kareṅ, is ṭarḥ do 

rakʻat namāz mukammal kī jā’egī. Namāz ʻĪdayn kā waqt 

āftāb ke baland ho jāne ke baʻd zawāl se păhle tak hai. 

Sawāl nambar 146: ʻĪd ke din kaun-se umūr ba-jā lānā 

masnūn aur mustaḥab haiṅ? 

Jawāb: ʻĪd ke din mundareja’e z̲ail umūr ba-jā lānā masnūn 

wa mustaḥab haiṅ: 

1. Miswāk karnā. 

2. Ġhusl karnā. 

3. Kapr̥e naye hoṅ to beh-tar warnah dhule huwe 

păhăn·nā. 

4. Ḳhụsh lagānā. 

5. Subḥ sawere ut̥h kar ʻīd-gāh jāne kī tayyārī karnā. 

6. Namāze ʻĪdu -al-Fiṭr se păhle ṣadaqa’e Fiṭr adā 

karnā. 

7. Paidal ʻīd-gāh jānā. 

8. Ek rāste se jānā aur dūsre rāste se wāpas ānā. 

9. Namāze ʻĪdu al-Fiṭr ko jāne se păhle ṭāq ʻadad 

khajūroṅ yā c̥huwāroṅ kā ḳhānā yā ko’ī aur mīt̥hī 

chīz khā lenā. 

10. ʻĪdu al-Aḍḥá kī namāz se păhle kuc̥h nah khānā 

mustaḥab hai agar qurbānī kā gosht muyassar ho to 

namāze ʻīd ke baʻd us kā khānā mustaḥab hai. Yeh 

Allah Taʻālá kī ṭaraf se us ke bandoṅ kī z̤iyāfat hai 

lekin agar kuc̥h khā liyā tab bhī ko’ī ḥaraj nahīṅ. 

11. ʻĪdayn kī namāz kisī bar̥e maidān meṅ adā karnā 

Sunnat hai. Lekin bar̥e shăhr yā us jagah jahāṅ 

ziyādah ābādī ho ek se zā’id maqāmāt par ʻĪdayn ke 

ijtemāʻāt bhī durust haiṅ aur maidān kī bhī sharṭ 

nahīṅ. Bar̥ī masājid meṅ bhī yeh ijtemāʻāt ṣaḥīḥ haiṅ 

jaisā keh āj kal ho rahā hai. Us kī aham waj·h yeh hai 

keh agar kisī ek jagah ijtemāʻī hogā to bŏhat-se log 

namāze ʻīd se măḥrūm răh jā’eṅge, kuc̥ to ḥaqīqī 

mushkilāt kī waj·h se aur kuc̥h apnī susti ke bāʻis̲. 

12. Namāze ʻīd ke liye takbīre tashrīq kăhte huwe jānā. 

ʻĪdu al-Aḍḥá meṅ bā-āwāz baland aur ʻĪdu al-Fiṭr 

meṅ āhistah kăhnī chāhiye. 

13. ʻĪdayn kā ḳhuṭbah Sunnat hai hai, yeh ḳhuṭbah namāz 

ke baʻd hogā. 

14. Agar ḳhuṭbah namāze ʻīd se păhle diyā to kāfī hai 

agar-cheh makrūh hai baʻd meṅ iʻādah nahīṅ kiyā 

jā’egā. 

Sawāl nambar 147: ʻĪd kī rāt ʻibādat karne ki kyā faz̤īlat 

hai? 

Jawāb: ʻĪd kā din jahāṅ ḳhụshī wa masarrat ke iẓhār aur mel 

milāp kā din hotā hai wahāṅ ʻīd kī rāt meṅ kī jāne wālī 

ʻibādat kī faz̤īlat ʻām dinoṅ meṅ jī jāne wāle ʻibādat se ka’ī 

gunā bar̥h kar hai. Ḥaz̤rat Abū Umāmah raḍiya Allāhu ‘anhu 

se marwī hai keh Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ne farmāyā: 

يَمُتْ قَ  العِيُدَيُنِ مُحْتَسِبًا اللهِِ لمَْ  لبُْهُ يوَْمَ  مَنْ قَامَ ليَُلتَیَِ 
 172تمَُوْتُ القُْلوُْب. 

“Jo shaḳhṣ ʻĪdu al-Fiṭr aur ʻĪdu al-Aḍḥá kī 

rātoṅ meṅ ʻibādat kī nīyat se qiyām kartā hai, 

us kā dil us din fī faut nahīṅ hogā jis din 

tamām faut ho jā’eṅge.” 

 Ḥaz̤rat Muʻād̲h̲ bin Jabal raḍiya Allāhu ‘anhu se 

marwi hai keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam ne farmāyā: 

ليَُلةََ   الجَْن َةُ:  لهَُ  وَجَبَتْ  الخَْمْسَ،  الل يََالیِ  احَْيَا  مَنْ 
الفِْطْرِ،   وليَُلةََ  الن َحْرِ،  وَليَُلةََ  عَرَفةََ،  وَليَُلةََ  الت رَْوِيَة، 

 173 شَعْبَانَ. وَليَُلةََ النِ صْفِ مِنْ 

“Jo shaḳhṣ pāṅch rāteṅ ̒ ibādat kare, us ke liye 

Jannat wājib ho jāti hai. Woh rāteṅ yeh haiṅ: 

 

172  Ibn Mājah, al-Sunan, Kitābu al-Ṣiyām, bābu fīman qāma fī laylatayi al-

ʻĪdayn, 02:377, raqam: 1782 

173  Mund̲h̲irī, al-Tarġhīb wa-al-tarhīb, 01: 182 

āt̥h D̲h̲ū al-Ḥijjah, nau D̲h̲ū al-Ḥijjah (yaʻnī 

ʻĪdu al-Aḍḥá), das D̲h̲ū al-Ḥijjah, ʻĪdu al-Fiṭr 

aur pandrah Shaʻbān kī rāt (yaʻnī Shabe 

Barā’at).” 

Sawāl nambar 148: Ṣadaqa’e Fiṭr kise kăhte haīṅ? 

Jawāb: Ṣadaq’e Fiṭr mālī infāq hai jis kā ḥukm Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ne 

zakāṫ se păhle us sāl diyā jis sāl Ramaḍān kā Rozah farz̤ 

huwā. Ṣadaqa’e Fiṭr ġharīboṅ aur miskīnoṅ ko diyā jātā hai. 

Is ko Fiṭrānah bhī kăhte haīṅ. Us kā adā karnā har māl-dār 

shaḳhṣ ke liye z̤arūrī hai tā-keh ġharīb aur miskīn log bhī ʻīd 

kī ḳhụshiyoṅ meṅ sharīk ho sakeṅ. ̒ Ilāwah azīṅ ṣadaqa’e Fiṭr 

Roze-dār ko fuz̤ūl aur fŏḥsh ḥarakāt se pāk karne kā z̲arīʻah 

hai. Ḥaz̤rat Ibn ʻAbbāṣ raḍiya Allāhu ‘anhumā se marwī hai 

keh Ḥuz̤ūr Nabīye Akram ṣallá Allāhu ‘alayhi wa-Ālihī wa-

sallam ne ṣadaqa’e Fiṭr ko is liye farz̤ qarār diyā hai keh yeh 

Rozah-dār ke behūdah kāmoṅ aur fuḥsh bātoṅ kī pākī aur 

masākīn ke liye khāne kā bāʻis̲ bantā hai.174 

Sawāl nambar 149: Ṣadaqa’e Fiṭr kis par wājib hai? 

Jawāb: Ṣadaqa’e Fiṭr tamām Musalmānoṅ par wājib hai. 

Ḥaz̤rat Ibn ʻUmar raḍiya Allāhu ‘anhumā riwāyat karte haiṅ: 

االلهِ   رَسُوْلُ  وَسَل مََ فرََضَ  آلهِِ  وَعَلیَ  علَيَْهِ  االلهُ  زَکاَةَ    صَل یَ 
، عَلیَ   الفِْطْرِ مِنْ رَمَضَانَ، صَاعًا مِنْ تمَْر  أوَْ صَاعًا مِنْ شَعِيُر 

 

174  Abū Dāwūd, al-Sunan, Kitābu al-Zakāṫ, bābu zakāṫu al-fiṭr 02: 28, raqam: 

1609 

مِنَ  العَْبْدِ  وَالکَْبِيُرِ  غِيُرِ  وَالص َ لأْنُثْیٰ،  وَا کَرِ  وَالذ َ  ، وَالحُْرِ   
 175المُْسْلمِِيُنَ. 

“Rasūl Allāh ṣallá Allāhu ‘alayhi wa-Ālihī 

wa-sallam ne ġhulām aur āzād, mard aur 

ʻaurat, c̥hoṭe aur bar̥e sab Musalmānoṅ par 

ṣadaqa’e Fiṭr khajūr yā jau kā ek ṣāʻ farz̤ kiyā 

hai.” 

 Isī ṭarḥ Ḥaz̤rat Abū Hurayrah raḍiya Allāhu ‘anhu se 

riwāyat hai keh Rasūl Allāh ṣallá Allāhu ‘alayhi wa-Ālihī 

wa-sallam ne farmāyā: Ṣadaqa’e Fiṭr har tawaṅgar par 

(wājib) hai.176 

 Sharʻa kī rū se tawaṅgar aise shaḳhṣ ko kăhte haiṅ jis 

par zakāṫ wājib ho yā us par zakāṫ to wājib nah ho lekin us 

ke pās z̤arūrī asbāb (jaise ghar, kapr̥e aur ghar kā sāmān wa-

ġhairah) ho keh jitnī qīmat par zakāṫ wājib ho jātī hai. Ḳhẉāh 

woh tijārat kā māl ho yā nah ho aur ḳhẉāh us par sāl guzar 

rahe yā nah guzre, aisī ṣūrat meṅ us shaḳhṣ par ṣadaqa’e Fiṭr 

adā karnā wājib hai. 

Sawāl nambar 150: Ṣadaqa’e Fiṭr kī adā’īgī kā waqt kyā 

hai? 

Jawāb: Ṣadaqa’e Fiṭr kī adā’īgī kā afz̤al waqt ʻīd kī ṣubḥe 

ṣādiq ke baʻd aur namāze ʻīd se păhle kā hai. Ḥuz̤ūr Nabīye 

 

175  Buḳhārī, al-Ṣaḥīḥ, Kitābu al-Zakāṫ, bābu farḍi ṣadaqaṫi al-fiṭr, 2: 547, 

raqam: 1432 

176  Kinānī, Jujājaṫ al-maṣābīḥ 01: 511 

Akram ṣallá Allāhu ‘alayhi wa-Ālihī wa-sallam kā farmān 

hai keh namāz kī ṭaraf jāne se păhle zakāṫ adā kar lī jā’e.177 

 Lekin agar ko’ī shaḳhṣ ṣadaqa’e Fiṭr kisī waj·h se ʻīd 

ke roz adā nah kar sakā aur baʻd meṅ adā kiyā to us kā 

shumār qaz̤ā meṅ nahīṅ hogā. Ṣadaqa’e Fiṭr kisī waqt bhī adā 

kiyā jā’e woh adā hī hogā. 

Sawāl nambar 151: Ṣadaqa’e Fiṭr ke fawā’id kyā haiṅ? 

Jawāb: Ṣadaqa’e Fiṭr ke mundareja’e z̲ail fawā’id haiṅ: 

1. Ṣadaqa’e Fiṭr adā karne se ḥukme sharʻī par ʻamal 

karne kā s̲awāb miltā hai. 

2. Ṣadaqa’e Fiṭr rozoṅ ko kamī kotāhī se pāk karne kā 

z̲arīʻah hai. 

3. Ṣadaqa’e Fiṭr dene se ̒ īd ke din nādāroṅ aur muflisoṅ 

kī kafālat ho jātī hai, isī liye us kī adā’īgī kā ṣaḥīḥ 

waqt ʻĪdu al-Fiṭr se păhle hai. 

Sawāl nambar 152: Māhe Ramaḍān meṅ ṣadaqa-o 

ḳhairāt karne kī faz̤īlat kyā hai? 

Jawāb: Ṣadaqa-o ḳhairāt woh māl hai jo Allāh kī riz̤ā ke liye 

ġharīb-o miskīn logoṅ ko diyā jātā hai. Zakāṫ-o ʻushr aur 

ṣadaqa’e Fiṭr tīnoṅ wājib haiṅ. Jo un tīnoṅ meṅ se kisī ek ko 

adā nah karegā, saḳht gunāhgār hogā. Un ke ̒ ilāwah bhī rāhe 

Ḳhudā meṅ ṣadaqa-o ḳhairāt karne kā bŏhat ziyādah ajr-o 

s̲awāb hai aur dunya-o āḳhirat meṅ us ke be-shumār haiṅ. 

Ramaḍānu al-mubārak meṅ ṣadaqa-o ḳhairāt kī faz̤īlat kā 

ʻilm hameṅ Ḥuz̤ūr Nabīye Akram ṣallá Allāhu ‘alayhi wa-

 

177  Buḳhārī, al-Ṣaḥīḥ, Kitābu al-Zakāṫ, bābu al-ṣadaqaṫi qabla al-ʻīd, 02: 548, 

raqam: 1438 

Ālihī wa-sallam kī mutaʻaddad aḥādīs̲e mubārakah se miltā 

hai: 

1. Ḥaz̤rat Anas bin Mālik raḍiya Allāhu ‘anhu bayān 

karte haiṅ keh Ḥuz̤ūr Nabīye Akram ṣallá Allāhu ‘alayhi wa-

Ālihī wa-sallam se pūc̥hā gayā: kaun-sā ṣadaqah afz̤al hai? 

Āp ṣallá Allāhu ‘alayhi wa-Ālihī wa-sallam ne farmāyā: 

Ramaḍān meṅ ṣadaqah karnā afz̤al hai.178 

2. Ḥaz̤rat ʻAbd Allāh bin ʻAbbās raḍiya Allāhu 

‘anhumā se marwī hai keh Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam tamām logoṅ se bar̥h kar saḳhī 

the. Ramaḍān meṅ jab Ḥaz̤rat Jibrīl Amīn ‘alayhi al-salām kī 

Āp ṣallá Allāhu ‘alayhi wa-Ālihī wa-sallam se mulāqāt hotī 

to Āp ṣallá Allāhu ‘alayhi wa-Ālihī wa-sallam bŏhat ziyādah 

saḳhāwat kyā karte the. Ḥaz̤rat Jibrīl ‘alayhi al-salām kī 

mulāqāt ke waqt to Āp ṣallá Allāhu ‘alayhi wa-Ālihī wa-

sallam saḳhāwat meṅ tez hawā ke jhoṅke se bhī bar̥h jātī.179 

 

 

178  Tirmid̲h̲ī, al-Sunan, Kitābu al-Zakāṫ, bābu mā jā’a fī faḍli al-ṣadaqah, 02: 

43, raqam: 663 

179  Buḳhārī, al-Ṣaḥīḥ, Kitābu al-Ṣawm, bābu ajūdu mā kāna al-Nabīyu ṣallá 

Allāhu ‘alayhi wa-Ālihī wa-sallama yakūnu fī Ramaḍān, 02: 672, raqam: 

1803 

8. ʻĪdu al-Fiṭr aur Ṣadaqa’e Fiṭr se 

mutaʻalliqah masā’il 

Sawāl nambar 153: Kyā ʻĪd kī namāz ke liye jamāʻat 

sharṭ hai? 

Jawāb: Jī hāṅ! ʻĪd kī namāz ke liye jamāʻat sharṭ hai. 

Namāze ʻĪd kī jamāʻat ek shaḳhṣ ke sharīk hone se bhī ho 

jātī hai. 

Sawāl nambar 154: ʻĪdu al-Fiṭr kā ḳhuṭbah par̥hne kā 

ṭarīqah kyā hai? 

Jawāb: ̒ Īdu al-Fiṭr kā ḳhuṭbah par̥hne kā ṭarīqah yeh hai keh 

Imām ʻīd kī namāz ke salām ke baʻd duʻā māṅge minbar ke 

păhle darjah par khāre ho kar logoṅ kī ṭaraf muṅh kar ke 

ḳhuṭbah par̥hnā shurūʻ kare. Āhistah āwāz meṅ păhle 

taʻawwuz̲ aur phir tasmīyah par̥h kar nau (9) dafʻah  ُکْبَر َ ا  االلهَُ 
kahe yā tīn dafʻah takbīre tashrīq (  ُکْبَرُ االله َ لا َ االلهُ وَااللهُ ا کْبَرُ لاَ اِلهَٰ اِ َ کْبَرُ االلهُ ا َ االلهَُ ا

کْبَرُ وَ اللهِِ  َ الحَْمْد  ا ) par̥he phir  َِِلحَْمْدُ الله  .se ḳhuṭbah shurūʻ kar de ا

 Păhlā ḳhuṭbah ḳhatm karne ke baʻd tīn tasbīḥāt yā tīn 

āyāt kī miqdār ḳhāmosh ho akr minbar par bait̥h jā’e, Phir is 

ke baʻd khar̥e ho kar sāth daʻfah  ُکْبَر َ  yā do dafʻah takbīre االلهَُ ا

tashriq par̥h kar dūsrā ḳhuṭbah shurūʻ kare. 

Sawāl nambar 155: Agar kisī kī namāze ʻĪd răh jā’e yā 

fāsid ho jā’e to us kī qaz̤ā hai yā nahīṅ? 

Jawāb: Agar ko’ī shaḳḥṣ ʻīd kī namāz Imām ke pīc̥he nah 

par̥h sake yā kisī waj·h se us kī ʻīd kī namāz fāsid ho jā’e to 

sharʻan us kī qaz̤ā kā muṭālabah nahīṅ kiyā jā’egā, nah waqt 

ke nadar nah us ke baʻd. 

 Hān agar woh shaḳhṣ chāhe to namāze chāsht kī chār 

rakʻateṅ ba-ġhair iz̤āfī takbīrāt ke par̥h le. Păhlī rakʻat meṅ 

sūraṫu al-Fātiḥah ke sāth sūraṫu al-Aʻlá aur dūsrī rakʻat 

meṅ sūraṫ al-Ḍuḥá, tīsrī meṅ sūraṫ al-Inshirāḥ aur chauthī 

meṅ sūraṫ al-Tīn par̥hī jā’e. 

Sawāl nambar 156: Agar ̒ Īd Jumʻah ke din ho to namāze 

Jumʻah ādā karne ke bāre meṅ kyā ḥukm hai? 

Jawāb: Agar ʻīd Jumʻah ke din ā jā’e to donoṅ namāzeṅ 

apne-apne muqarrarah awqāt par ḥasbe maʻmūl adā kī 

jā’eṅgī. Raḥmateṅ aur barakateṅ do-gunā ho jā’eṅgī. 

1. Abū Ṣāliḥ al-Zayyāt se marwī hai: 

اجْتَمَعَ فیِ زَمَانهَ    صَل یَ االلهُ علَيَْهِ وَعَلیَ آلهِِ وَسَل مََ إنِ َ الن َبیِ  
قد   يوُْم،  اليَْوْمَ  هَذَا  إنِ َ  فقََالَ:  فطر،  يَوْمَ  وَ  جُمْعَةِ  يَوْم  
اجْتَمَعَ فيُِهِ عَيُدَانِ، فمََنْ احََب َ فلَیَْنْقَلبِْ وَمَنْ احََب َ انَْ  

 180يَنْتَظِرَ فلَيَْنْتَظِرْ. 

“Ḥuz̤ūr Nabīye Akram ṣallá Allāhu ‘alayhi 

wa-Ālihī wa-sallam ke zamānah meṅ Jumʻah 

aur ʻĪdu al-Fiṭr ek din meṅ jamʻa ho ga’e to 

Āp ṣallá Allāhu ‘alayhi wa-Ālihī wa-sallam 

ne farmāyā: āj ek din meṅ do ʻīdeṅ jamʻa ho 

ga’īṅ, jo ghar wāpas jānā chāhe chalā jā’e aur 

jo namāze Jumʻah kā inteẓār karnā chāhe, 

woh inteẓār kare.” 

 

180  ̒ Abd al-Razzāq, al-Muṣannaf, 3: 304, raqam: 5729 

http://www.tahirulqadribooks.com/


8. ʻĪdu al-Fiṭr aur Ṣadaqa’e Fiṭr se mutaʻalliqah masā’il ﴾183﴿ 

www.TahirulQadriBooks.com 

2. Ḥaz̤rat ʻAbd al-Raḥmān bin ʻAwf raḍiya Allāhu 

‘anhu ke āzād-kardah ġhulām Abū ʻUbayd raḍiya Allāhu 

‘anhu se marwī hai keh maiṅ Sayyidinā ʻUt̲h̲mān Ġhanī 

raḍiya Allāhu ‘anhu ke pās ḥāz̤ir thā ʻĪdu al-Fiṭr aur Jumʻah 

kā din jamʻa ho ga’e. Sayyidinā ʻUt̲h̲mān Ġhanī raḍiya 

Allāhu ‘anhu ne namāze ʻĪd ke baʻd logoṅ ko ḳhuṭbah diyā 

aur phir farmāyā: yeh do ʻīdeṅ ek din jamʻa ho ga’ī haiṅ. 

يمکث حتی يشهد   ان  فاحب  العوالی  اهل  کان من  فمن 
اذنا   فقد  ينصرف  ان  احب  ومن  فليفعل،  الجمعة 

 181له. 

“Pas jo muz̤āfāt kā bāshandah hai aur namāze 

Jumʻah meṅ shāmil honā chāhtā hai to shāmil 

ho jā’e aur jo ghar ko laut̥nā chāhe to use bhī 

ijāzat de dī ga’ī hai.” 

3. Ḥaz̤rat Nuʻmān bin Bashir raḍiya Allāhu ‘anhu se 

riwāyat hai: 

في الجمعة  کان رسول االله صلیٰ االله عليه وآله وسلم يقرا  
  : بـِ  لاْعَْلیٰ ﴿والعيد  ا رَبِ کَ  اسْمَ  کَ  ﴿وَ    ﴾سَبِ حِ  تاَ َ ا هَلْ 

فإَذَِا اجْتَمَع الجمعة وَ العيدان في يوم    ﴾حَدِيُثُ الغَْاشِيَةِ 
 182قرا بهما. 

“Rasūl Allāh ṣallá Allāhu ‘alayhi wa-Ālihī 

wa-sallam namāze Jumʻah wa namāze ʻĪd 

 

181  ̒ Abd al-Razzāq, al-Muṣannaf, 3: 305, raqam: 5732 

182  Nasā’ī, al-Sunan al-kubrá, 1: 547, raqam: 1775 

meṅ  ِلاْعَلْیٰ  کَ رَبِ    اسْمَ   سَبِ ح ا  (Sūraṫ al-Aʻlá) aur  ْکَ   هَل تاَ َ   حَدِيثُ   ا
 par̥hā karte the. Jab (Sūraṫ al-Ġhāshiyah) الغَْاشِيَةِ 

ek din meṅ Jumʻah wa ʻĪdayn jamʻa ho jā’e 

to (bhī) Āp ṣallá Allāhu ‘alayhi wa-Ālihī wa-

sallam yahī do sūrateṅ par̥hte the.” 

4. Ḥaz̤rat Amīr Muʻāwiyah raḍiya Allāhu ‘anhu ne 

Zayd bin Arqam raḍiya Allāhu ‘anhu se pūc̥hā: 

االلهِ   رَسُوْلِ  مَعَ  وَسَل مََ اشََهِدْتَ  آلهِِ  وَعَلیَ  علَيَْهِ  االلهُ    صَل یَ 
  َ ثمُ  هَارِ  الن َ لِ  اوَ َ مِنْ  العِْيُدَ  صَل یَ  نعََمْ،  قَالَ:  عِيُدَيُنِ؟ 

صَ فیِ الجُْمعَه.   183رَخ َ

“Kyā Āp ne do ʻīdeṅ (yaʻnī Jumʻah aur ʻĪd 

ikat̥t̥hī) Ḥuz̤ūr Nabīye Akram ṣallá Allāhu 

‘alayhi wa-Ālihī wa-sallam ke sāth par̥hī 

haiṅ? Unhoṅ ne kahā: jī hāṅ! Sarkār ṣallá 

Allāhu ‘alayhi wa-Ālihī wa-sallam ne din 

char̥he namāze ʻĪd par̥hā’ī phir namāze 

Jumʻah meṅ ruḳhṣat ʻaṭā farmā dī.” 

5. Imām Muḥammad ne al-Jāmiʻ al-ṣaġhīr meṅ ek hī 

din meṅ do ʻīdoṅ ke jamʻa hone ke mutaʻalliq farmāyā: 

لاولی منهما   يشهدهما جميعًا ولا يترک واحدا منهما، وا
لاخری فريضة.   184سنة وا

 

183  Nasā’ī, al-Sunan, Kitābu al-Ṣalāṫi al-ʻĪdayn, bābu al-ruḳhṣaṫu fī al-taḳhallufi 

ʻani al-Jumuʻaṫi li-man shahida al-ʻīd, 3: 194, raqam: 1591 

184  Ibn Nujaym, al-Baḥr al-rā’iq, 2: 70 

“Donoṅ meṅ ḥāz̤irī hogī aur un meṅ se kisī ek 

ko bhī nahīṅ c̥hor̥ā jā’egā, kyūṅ-keh păhlī 

Sunnat (wājib) hai dūsrī farz̤.” 

6. ʻAllāmah Shāmī farmāte haiṅ: 

والثاني   سنة  لاول  فا واحد،  يوم  في  اجتمعا  عيدان 
 185ا۔ فريضة، ولا يترک واحد منهم

“Jab ek din meṅ do ʻīdeṅ (ʻĪd aur Jumʻah) 

jamʻa ho jā’eṅ to păhlī Sunnat (wājib) aur 

dūsrī farz̤ hai. Kisī ek ko bhī nahīṅ c̥hor̥ā 

jā’egā.” 

7. Imām Abū Bakr bin Masʻūd Kāsānī farmāte haiṅ: 

تجب   کما  الاحصار  أهل  علی  العيدين  صلاة  تجب 
 ۔ الجمعة 

“Donoṅ ʻīdoṅ kī namāz shăhriyoṅ par aisī hī 

wājib hai jaise namāze Jumʻah wājib hai.” 

 Imām Kāsānī al-Badā’iʻ al-ṣanā’iʻ meṅ Imām 

Muḥammad kī rā’e se mutaʻalliq likhte haiṅ: 

فإنه قال فی العيدين اجتمعا في يوم واحد، فا لاول سنة  
  … بالسنة  واجبة  انها  الصغير  الجامع  في   …

 186والصحيح أنها واجبة. 

 

185  Ibn ʻĀbidīn, Radd al-muḥtār, 2: 166 

186  Kāsānī, Badā’iʻ al-ṣanā’iʻ, 1: 275 

“Imām Muḥammad ne kahā Jumʻah aur ʻĪd 

ek din meṅ jamʻa ho jā’eṅ to păhlī (namāze 

ʻĪd   )alSunnat hai ...... Jāmiʻ - ṣaġhīr meṅ hai 

keh namāze ʻĪd Sunnat kī rū se wājib hai ..... 

ṣaḥīḥ yeh hai keh namāze ʻĪd wājib hai.” 

Tabṣirah 

 Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ne Jumʻah ke din namāze ʻĪd wa Jumʻah donoṅ 

par̥hā’īṅ. Hamāre liye yeh dalīl kāfī hai. Ham jo kuc̥h 

samajhe haiṅ woh yeh hai keh namāze ʻĪd par̥hā kar 

muz̤āfāte Madīnah se āne wāle logon ko Āp ne ruḳhṣat de dī 

keh jo chāhe Madīnah munawwarah meṅ rahe aur namāze 

Jumʻah bhī adā kare aur jin ke ghar shăhr se itne dūr haiṅ keh 

wahāṅ namāze Jumʻah wa ʻĪdayn adā nahīṅ kar sakte woh 

chāheṅ to namāze Jumʻah adā karne se păhle apne gharoṅ ko 

laut̥ jā’eṅ. Pas jo shăhr meṅ răh jā’eṅge un par namāze 

Jumʻah farz̤ hogī aur jo Jumʻah ke waqt se păhle hī gā’oṅ 

chale ga’e un par namāze Jumʻah farz̤ hī nah hū’ī keh us ke 

liye shăhr honā sharṭ hai. (Wallāhu aʻlamu wa-Rasūluhu) 

Sawāl nambar 157: Namāze Jumʻah aur ̒ Īdayn kī namāz 

meṅ kyā farq hai? 

Jawāb: ̒ Īdayn (yaʻnī ʻĪdu al-Fiṭr aur ̒ Īdu al-Aḍḥá) kī namāz 

wājib hai magar sab par nahīṅ bal-keh un par jin par Jumʻah 

wajib hai. Is kī adā’egi ke liye wohī sharṭeṅ haiṅ jo Jumʻah 

kī haiṅ. Ṣirf itnā farq hai keh Jumʻah meṅ ḳhuṭbah sharṭ hai 

aur ʻĪdayn meṅ Sunnat hai agar Jumʻah meṅ ḳhuṭbah nah 

par̥hā to Jumʻah nah huwā aur agar ʻĪdayn meṅ nah par̥hā to 

namāz to ho ga’ī magar makrūh hū’ī. Dūsrā farq yeh hai keh 

Jumʻah kā ḳhuṭbah namāz se păhle hotā hai aur ʻĪdayn kā 

namāz ke baʻd. Agar ̒ Īdayn kā ḳhuṭbah namāz se păhle par̥hā 

to makrūh hai magar namāz ho ga’ī laut̥ā’ī nahīṅ jā’egī. 

Sawāl nambar 158: Jo shaḳhṣ Rozah nah rakhe kyā us 

par bhī ṣadaqa’e Fiṭr wājib hai? 

Jawāb: Ṣadaqa’e Fiṭr wājib hone ke liye Rozah rakhnā sharṭ 

nahīṅ. Agar kisī ̒ uz̲r mas̲alan: safar, maraz̤, bur̥hāpe kī waj·h 

se yā maʻād̲h̲a Allāh bi-lā ʻuz̲r bhī Rozah nah rakhā tab bhī 

ṣadaqa’e Fiṭr wājib hai. 

Sawāl nambar 159: Kyā ṣadaqa’e Fiṭr yaume ̒ Īd se păhle 

Ramaḍān meṅ diyā jā saktā hai? 

Jawāb: Jī hāṅ! Ṣadaq’e Fiṭr yaume ʻĪd se păhle bhī adā kiyā 

jā saktā hai. ʻĪd se ek do din qabl Ḥaz̤rat Ibn ʻUmar raḍiya 

Allāhu ‘anhumā ṣadaqa’e Fiṭr adā karnā s̲ābit hai. Nāfiʻ 

bayān karte haiṅ: 

 187کاَنوُْا يعُْطُوْنَ قبَْلَ الفِْطْرِ بيَِوْم  اوَْ يَوْمَيُنِ. 

“Woh (yaʻnī Ḥaz̤rat Ibn ʻUmar raḍiya Allāhu 

‘anhumā aur baʻz̤ dīgar Ṣaḥāba’e kirām 

raḍiya Allāhu ‘anhum) ̒ Īdu al-Fiṭr se ke yā do 

roz qabl Fiṭrānah adā kar diyā karte the.” 

Sawāl nambar 160: Kyā nā-bāliġh par bhī Fiṭrānah adā 

karnā wājib hai? 

Jawāb: Jī hāṅ! Agar nā-bāliġh kā apnā māl ho to us ke māl 

meṅ se ṣadaqa’e Fiṭr adā kiyā jā’egā wagarnah har ṣāḥibe 

 

187  Buḳhārī, al-Ṣaḥīḥ, Kitābu al-Zakāṫ, bābu ṣadaqaṫi al-fiṭri ʻalá al-ḥurri wa-

al-mamlūk, 2: 549, raqam: 1440 

niṣāb mālik par apnī ṭaraf se aur apnī nā-bāliġh aulād kī ṭaraf 

se ṣadaqa’e Fiṭr adā karnā wājib hai. 

Sawāl nambar 161: Fiṭrānah lene ke mustaḥiq kaun log 

haiṅ? 

Jawāb: Ṣadaqa’e Fiṭr/Fiṭrānah ke maṣārif wohī haiṅ jo zakāṫ 

ke haiṅ, yaʻnī jin ko zakāṫ de sakte haiṅ unheṅ ṣadaqa’e Fiṭr 

de sakte haiṅ aur jinheṅ zakāṫ nahīṅ de sakte unheṅ Fiṭrānah 

bhī nahīṅ de sakte. Maṣārif meṅ se beh-tar yahī hai keh 

fuqarā’ wa masākīn ko tarjīḥ dī jā’e, is liye keh Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam kā 

irshād hai: 

 188اغُْنُوْهُمْ فيُِ هٰذَا اليَْوْمِ. 

“Is din masākīn ko (sawāl se) be-niyāz kar 

do.” 

Sawāl nambar 162: Kyā rishtah-dāroṅ ko ṣadaqa’e Fiṭr 

denā jā’iz hai? 

Jawāb: Jī hāṅ! Rishtah-dāroṅ mas̲alan bhā’ī, băhăn, chachā, 

māmūṅ, ḳhālah wa-ġhairah ko ṣadaqa’e Fiṭr denā jā’iz hai 

lekin apnī aulād ko yā māṅ bāp, nānā, nānī aur dādā, dādī ko 

zakāṫ aur ṣadaqa’e Fiṭr nahīṅ de sakte. ʻIlāwah azīṅ shauhar 

bīwī yā biwī shauhar ko bhī ṣadaqa’e Fiṭr nahīṅ de saktī. 

Sawāl nambar 163: Sharʻī eʻtebār se ṣadaqa’e Fiṭr kī 

miqdār kitnī muqarrar hai? 

Jawāb: Ṣadaqa’e Fiṭr gehūṅ yā gehūṅ kā āt̥ā ādhā ṣāʻ aur jau 

yā jau kā āt̥ā yā khajūr ek ṣāʻ deṅ. Maujūdah wazn meṅ ek 

 

188  Dāraquṭnī, al-Sunan, 02: 152, raqam: 67 

ṣāʻ kā wazn chār kilo grām aur taqrīban chaurānawe gram 

hai aur ādhā ṣāʻ do kilo grām aur taqrīban paiṅtālīs grām kā 

bantā hai. 

 Agar Fiṭrānah meṅ is miqdār ke bar-ā-bar qīmat de dī 

jā’e to ziyādah beh-tar hai kyūṅ-keh mŏḥtājoṅ ko is se 

ziyādah fā’edah hogā. Ṣadaqa’e Fiṭr ijtemāʻī ṭaur par kisī ek 

mŏḥtāj ko bhī diyā jā saktā hai. 

Sawāl nambar 164: Kyā har shaḳhṣ ṣadaqa’e Fiṭr yak-

sāṅ adā karegā yā apnī-apnī ḥais̲īyat ke muṭābiq? 

Jawāb: Har ṭabaqah ke log apnī-apnī ḥais̲īyat ke mutābiq 

ṣadaqa’e Fiṭr adā kareṅge, jaisā keh Ḥuz̤ūr Nabīye Akram 

ṣallá Allāhu ‘alayhi wa-Ālihī wa-sallam kā irshād mubārak 

hai: 

“Ṣirf مُسِن َة kī qurbānī karo. Lekin agar dunboṅ 

meṅ مُسِن َة kā milnā dushwār hot to c̥he māh kī 

dunbe kī qurbānī bhī kar sakte ho.”189 

 Bakre, gā’e aur ūṅt̥ meṅ مُسِن َة us jānwar ko kăhte haiṅ 

jis ke dūdh pīne ke dāṅtoṅ kī jagah charne aur khāne ke dāṅt 

nikal ā’eṅ. Bakre kī ʻumr ek sāl ho to us ke yeh dāṅt nikalte 

haiṅ jab keh gā’e do sāl aur ūṅt̥ pāṅch sāl kā ho jāe to us ke 

khāne ke dāṅt nikalte haiṅ. Sharīʻat meṅ ijāzat hai keh har 

Musalmān apnī isteṭāʻat ke muṭābiq bakroṅ, dunboṅ, gāyoṅ 

yā ūṅt̥oṅ kī qurbānī kare. Isī ṭarḥ Ḥuz̤ūr Nabīye Akram ṣallá 

Allāhu ‘alayhi wa-Ālihī wa-sallam ne ṣadaqa’e Fiṭr kī bhī 

muḳhtalif aqsām ko ummat ke liye jā’iz farmāyā keh jaisā 

Ḥaz̤rat Abū Ṣaʻīd Ḳhudrī raḍiya Allāhu ‘anhu riwāyat karte 

 

189  Nasā’ī, al-Sunan, Kitābu al-Ḍaḥāyā, bābu al-musinnaṫu wa-al-jazaʻah, 7: 

218, raqam: 4378 

haiṅ: “Ḥuz̤ūr Nabīye Akram ṣallá Allāhu ‘alayhi wa-Ālihī 

wa-sallam ke zamāne meṅ ham ek ṣāʻ (chār kilo grām) anāj 

(ba-ṭaure ṣadaqa’e Fiṭr) adā karte the; yā ek ṣāʻ khajūreṅ yā 

ek ṣāʻ jau yā ek ṣāʻ kishmish adā karte the. Jab Ḥaz̤rat 

Muʻāwiuyah raḍiya Allāhu ‘anhu kā zamānah āyā to gandum 

kā āt̥ā ā gayā - jo keh us waqt nisbatan sab se măhṅgā thā - 

to niṣf ṣāʻ (do kilo) gandum ko un par chīzoṅ ke chār kilo ke 

bar-ā-bar qarār de diyā gayā.”190 

 Ek aur ḥadīs̲e mubārakah meṅ Ḥaz̤rat Abū Saʻīd 

Ḳhudrī raḍiya Allāhu ‘anhu riwāyat karte haiṅ: “Ḥuz̤ūr 

Nabīye Akram ṣallá Allāhu ‘alayhi wa-Ālihī wa-sallam ke 

zamāna’e aqdas meṅ ham ek ṣāʻ anāj ba-ṭaure ṣadaqa’e Fiṭr 

adā karte the. Hamārā anāj, jau, kishmish, panīr aur khajūr 

par mushtamil hota tha.”191 

 Lehāz̲ā muḳhtalif āmadanī rakhne wāle ṭabaqāt apnī-

apnī āmadan aur mālī ḥais̲īyat ke muṭābiq do kilo gandum kī 

qīmat se le kar chār kilo kishmish kī qīmat tak kisī bhī 

miqdār ko ṣadaqa’e Fiṭr ke ṭaur par adā kareṅge tā-keh 

ġhurabā’ wa mustaḥiqīn kā ziyādah se ziyādah fā’edah ho. 

  

 

190  Buḳhārī, al-Ṣaḥīḥ, Kitābu al-Ṣadaqaṫi al-fiṭr, bābu ṣāʻin min zabībin, 2: 548, 

raqam: 1437 

191  Buḳhārī, al-Ṣaḥīḥ, Kitābu Ṣadaqaṫi al-fiṭr, bābu al-ṣadaqaṫi qabla al-ʻīd, 02: 

548, raqam: 1439 

